
ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 28, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅ 

ᐃᐊᓪ: 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ. ᑐᓐᖓᓱᑦᑎᐊᕆᑦᑎ 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐊᖅᑏᑦ ᐊᒻᒪᓗ 

ᐊᖓᔪᖅᑳᑦ ᑕᒡᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. 2, 

ᐊᖓᔪᖅᑳᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᒥᔅ ᐃᐊᓪ: 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 062 - 4(2): Ebola 

ᓄᕙᕐᔪᐊᓇᖅᑐᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᖃᖅᑎᑦᑎᔩ, 

ᒪᓕᒐᓕᐅᕐᕕᖕᒧᑦ ᑐᓴᖅᑎᑦᑎᓂᐊᕋᒪ 

ᓄᓇᕗᒻᒥᐅᑕᓂᒡᓗ, ᐃᐴᓚ ᖃᓂᒪᓯᐅᔪᑦ ᒥᒃᓵᓄᑦ. 

ᐋᓐᓂᐊᖅᑕᐃᓕᒪᔪᓕᕆᓂᕐᓗ, ᐃᓛᒃ ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᓐᖓᕐᓗᓂ. 

ᓯᕗᓪᓕᕐᒥ ᓄᓇᕗᒻᒥᐅᑦ ᖃᐅᔨᒪᖁᕙᒃᑲ ᐃᐴᓚ 

ᖃᓂᒪᔪᖃᖅᑐᒥᒃ ᖃᐅᔨᔭᐅᔪᖃᖅᓯᒪᓐᖏᑦᑐᖅ  

ᓄᓇᕗᒻᒥ, ᑲᓇᑕᒥᓗ. ᐃᐴᓚ ᑕᒪᓐᓇ ᖃᓂᒪᓯᖅ ᒫᓐᓇ 

ᓂᕆᐅᓇᓐᖏᑦᑐᖅ. 
 

ᑭᓯᐊᓂ, ᖃᓂᒪᓯᐅᔪᖅ ᓇᓗᓇᐃᖅᑕᐅᓚᐅᕐᒪᑦ 

ᓄᓇᕐᔪᐊᓕᒫᒥ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ, ᑕᐃᒃᑯᐊ 

ᑐᐊᕗᕐᓇᖅᑐᓕᕆᔨᐅᕙᒃᑐᑦ ᑖᒃᑯᓄᖓ ᓄᓇᕐᔪᐊᒥ 

ᐋᓐᓂᐊᖃᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᖑᖃᑦᑕᖅᑐᑦ. 

ᐋᒐᓯᒥ, ᐃᐴᓚᒧᑦ ᖃᓂᒪᓯᖃᖅᑐᑦ, ᐃᓛᒃ ᑕᒪᓐᓇ 

ᑕᐅᕙᓂ ᓴᖅᑭᑉᐸᓪᓕᐊᓕᓚᐅᕐᒪᑕ 

ᓴᖅᑭᑉᐸᓪᓕᐊᔪᒻᒪᕆᐅᓪᓗᑎᒃ ᑕᐅᕙᓂ ᐋᕗᕆᑲᐅᑉ 

ᐱᖓᓐᓇᖅᐸᓯᐊᓂ, ᕿᑎᖅᐸᓯᐊᓂᓗ. 

ᒫᓐᓇᓵᖑᓚᐅᖅᑐᖅ ᑕᒪᓐᓇ ᐃᓅᒍᓐᓃᖅᑐᖃᓚᐅᖅᓱᓂ 

ᑕᐃᑲᓂ ᑕᒃᓴᔅ-ᒥ, ᒥᐊᓕᒐᐃᑦ ᓄᓇᖓᓐᓂ, ᑖᓐᓇ 

ᓯᕗᓪᓕᖅᐹᒻᒪᕆᐅᓚᐅᖅᑐᖅ ᑕᐅᓇᓂ ᒥᐊᓕᒐᐃᑦ 

ᓄᓇᖓᓐᓂ.  
 

ᐅᖃᖅᑎᑦᑎᔩ, ᓄᓇᕐᔪᐊᒥ ᐋᓐᓂᐊᖃᑦᑕᐃᓕᒪᓂᕐᒧᑦ 

ᑲᑐᔾᔨᖃᑎᒌᑦ ᐃᑲᔪᖅᑕᐅᔪᒪᓚᐅᕐᒪᑕ ᓄᓇᓕᕐᔪᐊᓄᑦ 

ᓄᓇᕐᔪᐊᓕᒫᒥ ᓄᖅᑲᑎᑦᓯᓂᕐᒥᒃ ᐃᐴᓚᐅᑉ 

ᓯᐊᕐᒪᐸᓪᓕᐊᓂᖓᓂᒃ. ᑕᐃᒫᒃ ᐱᔾᔪᑎᒋᓪᓗᒍ ᑕᐃᒃᑯᐊ 

Chief Medical Officer-ᓂᕋᖅᑕᐃᑦ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓃᓐᖔᖅᑐᑦ 

ᐅᖃᖃᑎᒋᔭᐅᖃᑦᑕᐸᓪᓕᐊᓕᓚᐅᖅᐳᐃᑦ ᐸᕐᓇᓂᕐᒥᒃ 

ᑕᒪᒃᑯᐊ ᐃᖅᑲᓇᐃᔭᖃᑎᖏᑦ ᑲᓇᑕᒥ 

ᐅᖃᖃᑎᒋᔭᐅᖃᑦᑕᓕᖅᓲᑎᒃ ᓄᓇᕐᔪᐊᓕᒫᒥ ᖃᓄᖅ 

ᑕᒪᓐᓇ ᐱᓕᕆᐊᖑᕙᓪᓕᐊᒻᒪᖔᑦ. 
 

(ᑐᓵᔨᑎᒍᑦ) ᐅᖃᖅᑏ, ᓄᓇᕘᒥ ᑖᒃᑯᐊ 

ᐱᓕᕆᖃᑎᒌᑦᑐᐃᑦ ᐋᖅᑭᒃᑕᐅᓚᐅᖅᑐᑦ 

ᐱᓕᕆᖃᑎᒌᓐᓂᐊᖅᑐᐃᑦ ᐋᖅᑭᒃᑕᐅᓚᐅᖅᑐᑦ ᐊᒻᒪᓗ 

ᐋᖅᑭᒃᑎᕆᓪᓗᑎᒃ ᐸᕐᓇᐅᑎᐅᓂᐊᖅᑐᒥᒃ ᖃᓄᖅ 

ᑕᒪᓐᓇ ᑲᒪᒋᔭᐅᓂᐊᕐᒪᖔᑦ. ᑖᓐᓇ ᐸᕐᓇᐅᑎ 

ᑐᓂᐅᖅᑲᑦᑕᐅᓯᒪᓕᖅᑐᑦ ᐋᓐᓂᐊᕕᓕᒫᓄᑦ ᓄᓇᕗᑦᒥ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᑲᑎᒪᖃᑎᖃᖃᑦᑕᖅᓯᒪᔪᑦ ᑕᒪᒃᑯᓂᖓ 

ᑎᒍᓂᐊᖅᑎᐅᖃᑕᐅᔪᓂᒃ ᐱᖃᑕᐅᓪᓗᑎᒃ ᑲᓇᑕᐅᑉ 

ᑭᓪᓕᖓᓂ ᐅᐊᑦᑎᖏᑦ. ᐊᒻᒪᑦᑕᐅᖅ ᐃᖃᓗᓐᓂ 

ᑐᐊᕕᓐᓇᖅᑐᓕᕆᔨᖏᑦ, ᕿᑭᖅᑕᓂᓗ ᐋᓐᓂᐊᕕᖓᓂ 

ᑐᑭᒧᐊᑦᑎᑎᓪᓗᑎᒃ ᑐᐊᕕᓐᓇᑐᒃᑯᑦ 

ᓱᒋᐊᕆᐊᖃᕐᓂᖅᑲᑕ ᐃᐴᓚ ᐱᔾᔪᑎᒋᓪᓗᒍ 

ᓱᒋᐊᕈᑎᒋᔪᓐᓇᕋᔭᖅᑕᖏᓐᓂ. ᑖᓐᓇ ᐸᕐᓇᐅᑎᖓ 

ᐊᔾᔨᐸᓗᒋᓂᐊᕐᓗᓂᐅᒃ 

ᑐᐊᕕᓐᓇᖅᑐᓕᕆᒋᐊᖃᑦᑎᓪᓗᒋᑦ 

ᐋᓐᓂᐊᖅᑕᐃᓕᓂᕆᓂᕐᒥᒃ ᐊᑐᖅᑕᐅᖃᑦᑕᖅᓯᒪᔪᓂ 

ᓯᕗᓂᑦᑎᓐᓂ. 
 

ᐅᖃᖅᑏ, ᓄᓇᕗᑦᒥᐅᑕᐃᑦ ᐅᖃᐅᑎᑦᑎᐊᕈᒪᔭᒃᑲ 

ᑕᒪᓐᓇ ᐃᐴᓚᐅᑉ ᓄᓇᕘᒧᑦ ᑎᑭᒍᓐᓇᕐᓂᖓ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑎᕕᐅᑎᒻᒪᑦ. ᑖᓐᓇ ᓯᐊᒻᒪᖅᓴᕋᐃᖏᕕᐅᑎᑦᑐᖅ 

ᐃᓄᓐᒥᑦ ᐃᓄᒻᒧᑦ ᑭᓯᐊᓂ ᑎᒥᐅᑉ ᑎᒥᒦᖔᖅᑐᐃᑦ  

ᐊᐅᕈᔪᐃᑦ, ᐃᒥᕈᔫᐃᓗᓐᓃᑦ ᐊᑦᑐᑕᐅᑉᐸᑕ 

ᐊᐃᑦᑐᓪᓗᕈᑕᐅᒍᓐᓇᖅᑐᖅ. ᐊᑦᑐᖅᓯᑐᐃᓐᓇᕐᓗᓂ 

ᓯᐊᒻᒪᕈᓐᓇᖏᑦᑐᖅ. 

 

ᐅᖃᖅᑏ, ᑕᐃᒫᒃ ᐋᓐᓂᐊᓕᔾᔭᐃᒃᑯᑎᓂᒃ 

ᒪᓕᑐᐃᓐᓇᕐᓗᓂ ᐊᒃᓱᕈᓪᓗᓂ 

ᓯᐊᒻᒪᑎᑦᑎᓐᖏᔪᓐᓇᖅᑐᑦ ᑖᒃᓱᒥᖓ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒪᕐᕉᓐᓂᒃ ᐋᓐᓂᐊᓄᑦ 

ᓯᐊᒻᒪᓲᓄᑦ ᑲᒪᓲᓂᒃ ᒪᕐᕉᓐᓂᒃ 

ᐃᖅᑲᓇᐃᔭᖅᑎᑦᑎᓯᒪᓕᖅᑐᑦ, 

ᐃᖅᑲᓇᐃᔮᖅᑖᑎᑦᑎᓯᒪᓕᖅᑐᐃᑦ ᐃᑲᔪᕐᓂᐊᖅᑑᓂᒃ 

ᐋᓐᓂᐊᖃᓐᓇᖏᑦᑐᓕᕆᔨᑦᑎᓐᓂᒃ ᑕᒫᓂ. ᑖᒃᑯᐊ 

ᐃᓕᓴᑎᑦᑎᖃᑦᑕᓂᐊᖅᑐᐃᑦ ᐋᓐᓂᐊᕕᓕᐊᖅᑐᓂᒃ 

ᑲᒪᖃᑦᑕᖅᑐᓂᒃ ᓯᐊᒻᒪᑎᑦᑎᑕᐃᓕᒪᓂᕐᒧᑦ 

ᐋᓐᓂᐊᓂᒃ. 

 

ᐅᖃᖅᑏ, ᐃᐴᓚᕐᔫᔮᖅᑐᒥᒃ ᐋᓐᓂᐊᓕᒻᒥᒃ 

ᐋᓐᓂᐊᕕᓕᐊᖅᑐᖃᔾᔮᔪᔅᓴᐅᖏᑦᑑᒐᓗᐊᖅ ᓄᓇᕘᒥ 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐅᐊᑦᑎᑦᑎᐊᕖᓐᖓᕋᓱᐊᕋᑦᑎᒍ ᑕᒪᒃᑯᐊ. ᑖᓐᓇ 

ᐃᐴᓚ ᐋᓐᓂᐊᒧᑦ ᑲᒪᔾᔪᑎᒋᒐᔅᓴᕗᑦ ᐸᕐᓇᐅᑎ 

ᐸᕐᓇᓯᒪᒐᓱᒃᑐᒍᑦ ᓂᕆᐅᓇᓐᖏᑦᑐᒥᒃ 

ᓴᖅᑭᑐᖅᑲᑲᓪᓚᒋᐊᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᕆᔭᐅᔪᖅ ᒥᔅᓴ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 063 - 4(2): 

ᐅᐊᔭᓕᕆᔨᕐᔪᐊᖑᓂᕐᒧᑦ ᐃᓕᓐᓂᐊᓂᕐᒧᑦ 

ᐃᑲᔫᓯᐊᓐᓂᕐᒧᑦ ᐱᑎᑕᐅᔪᐃᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᖁᕕᐊᓱᒃᑐᖓ ᑕᕝᕙᓂ ᓂᑯᕕᒍᓐᓇᕆᐊᔅᓴᖅ 

ᐅᖃᐅᓯᖃᕈᓐᓇᕐᓗᖓ ᑕᐃᒃᑯᓂᖓ 

ᐃᖅᑲᓇᐃᔭᕆᐅᔅᓴᓚᐅᖅᑐᓂᒃ. 

 

ᑖᒃᑯᐊ ᖃᐅᔨᒪᔨᑕᕈᓪᓗᑎᒃ ᐃᖅᑲᓇᐃᔭᕆᐅᔅᓴᔪᐃᑦ 

ᐊᕐᕌᒍᑕᒫᑦᑎᐊᖅ ᐱᔾᔪᓯᐊᖅᑎᑕᐅᖃᑦᑕᕐᖓᑕ 

ᒐᕙᒪᓕᕆᔨᒃᑯᓐᓄᑦ ᓄᓇᓕᕆᔨᒃᑯᓄᓪᓗ. ᑕᐃᒃᑯᐊ 

ᖃᐅᑕᒫᑦ ᐃᓕᓐᓂᐊᕆᐊᖃᑦᑕᖅᑐᐃᑦ 

ᐱᑖᖅᑎᑕᐅᕙᑦᑐᑎᒃ ᓯᓚᑦᑐᖅᓴᕐᕕᓐᓂ ᐅᑯᐊ:  

 ᓴᓇᔨᕈᕆᐅᔅᓴᔪᓂᓪᓗ ᐃᓕᓴᖃᑦᑕᖅᑐᓂᒃ,  

 ᖃᕋᓴᐅᔭᓕᕆᓂᕐᒥᒃ  

 ᓄᓇᓕᓐᓂ ᐸᕐᓇᓂᕐᒥᒃ  

 ᓇᒻᒥᓂᖃᐅᑎᓕᕆᓂᕐᒥᒃ  

 ᓄᓇᓂᒃ ᐊᐅᓚᑦᑎᓂᕐᒥᒃ  

 ᖃᑦᑎᕆᓂᕐᒥᒃ, ᐱᓕᒻᒪᓴᕐᓂᕐᒥᒃ ᐊᒻᒪ 

ᐃᑭᑦᑕᐃᓕᒪᑎᑦᑎᓂᕐᒥᒃ.  

 

ᑖᒃᑯᐊ ᐃᓕᓴᑎᑦᑎᓂᐅᖃᑦᑕᖅᑐᐃᑦ ᓄᓇᕗᒻᒥᐅᓄᑦ 

ᐊᑎᖃᖃᑕᐅᔪᓄᑦ ᐊᒻᒪᑦᑕᐅᖅ 

ᐊᑎᖃᖃᑕᐅᖏᑦᑑᒐᓗᐊᑦ ᐃᓕᓐᓂᐊᖅᑎᓄᑦ 

ᑐᓂᔭᐅᖃᑦᑕᖅᑐᐃᑦ ᑎᓴᒪᓄᑦ ᐊᕐᕌᒍᓄᑦ 

ᓄᖅᑲᓚᐅᖏᓪᓗᑎᒃ ᐃᓕᓴᔾᔪᑕᐅᖃᑦᑕᓂᐊᕐᖓᑕ 

ᐱᒋᐊᕈᑎᖃᑦᑐᑎᒃ $2,500-ᓂᒃ 

ᐃᓕᓐᓂᐊᕐᕈᑎᔅᓴᖏᓐᓂᒃ ᓯᕗᓪᓕᖅᐹᖓᓂ 

ᐊᕐᕌᒍᖓᓂᒃ $3,000-ᓂᒃ ᐊᕐᕌᒍᖓᓄᑦ ᐊᐃᑉᐹᓄᑦ 

ᐊᒻᒪ $4,000-ᓂᒃ ᐱᖓᔪᐊᓄᑦ ᐊᕐᕌᒍᖓᓄᑦ ᐊᒻᒪᓗ 

$5,000-ᓂᑦ ᑎᓴᒪᖓᓄᑦ ᐊᕐᕌᒍᖓᓄᑦ.  

 

ᑖᓐᓇ 2014-ᒥ ᐃᖅᑲᓇᐃᔭᕆᐅᔅᓴᔪᐃᑦ ᐃᓕᓴᔪᑦ 

ᐱᔾᔪᓯᐊᖅᑐᐃᑦ ᐅᑯᐊᖑᔪᑦ: 

 

 ᐅᐃᓕᐊᒻ ᐊᐅᑐᑦ, ᐃᖃᓗᒻᒥᐅᖅ,  

 ᓖᓴ ᐳᓱᓕᐊᐃ, ᐃᖃᓗᒻᒥᐅᖅ,  

 ᐋᑐᕆᐊ ᑳᖅᑐ, ᐅᖅᓱᖅᑑᕐᒥᐅᖅ,  

 ᒪᐃᑯ ᔮᓐᓴᓐ, ᐃᖃᓗᒻᒥᐅᖅ,  

 ᐊᐃᓖᓐ ᕿᓚᕝᕙᖅ ᕕᐊᐳ, ᐃᖃᓗᒻᒥᐅᖅ,  

 ᐃᐊᒪ ᑯᕉᒍ, ᖃᒪᓂᖅᑐᐊᕐᒥᐅᖅ,  

 ᒪᒪᑦᓯᐊᖅ ᖃᑉᓗᐃᑦᑐᖅ, ᐃᖃᓗᒻᒥᐅᖅ,  

 ᑑᓂ ᓖ, ᐃᖃᓗᒻᒥᐅᖅ,  

 ᐋᑕᒻ ᓚᐃᑦᓯᑑᓐ, ᑭᓐᓯᑕᓐ, 

ᐊᓐᑎᐅᕆᐅᒥᐅᑕᖅ,  

 ᑮᓇᓐ ᓕᓐᑎᐅᓪ, ᐊᕐᕕᐊᕐᒥᐅᑕᖅ,  

 ᐲᑕ ᐊᖅᑳᖅ, ᐃᖃᓗᐃᑦ,  

 ᓵᒻ ᓅᐳᓪ-ᓇᐅᓪᓚᖅ ᐃᖃᓗᐃᑦ,  

 ᔫᕗᕆ ᐅᑲᓕᖅ ᐃᖃᓗᐃᑦ,  

 ᔭᐃᒻᔅ ᕗᓗᒍ-ᐊᓇᕈᐊᖅ, ᐳᑎᕆᔅ ᑲᓚᒻᐱᐊ,  

 ᒫᓐᔪ ᕌᓇ ᐋᑐᕚ ᐊᓐᑎᐊᕆᐅ,  

 ᑎᒃ ᓵ-ᕋᑎ ᐋᑐᕚ ᐊᓐᑎᐊᕈᐅ,  

 ᐋᓐᔨᓚ ᓕᐊ-ᕆᐅᒻ ᑐᕌᓐᑐ ᐊᓐᑎᐊᕆᐅ 

ᐊᒻᒪᓗ  

 ᑎᓚᐃᓚ ᓇᑦᓯᖅ ᑲᖏᖅᓯᓂᖅ.  

 

ᐅᖃᖅᑏ, ᒐᕙᒪᒃᑯᑦ ᑐᑭᓯᓲᖑᒻᒪᑕ ᐱᒻᒪᕆᐅᓂᖓᓂᑦ 

ᐃᓕᓐᓂᐊᖅᑎᖁᑎᑦᑎᓐᓂᑦ ᐃᓕᐅᖅᑲᐃᓂᕐᒥᒃ 

ᐊᒻᒪᑦᑕᐅᖅ ᐱᕕᖃᖅᑎᑦᑎᓂᕐᒥᒃ ᐃᓕᓐᓂᐊᖅᑎᓂᑦ, 

ᐃᓕᓐᐊᒃᑲᓐᓂᕈᓐᓇᕐᓗᒋᑦ ᖁᑦᑎᓂᖅᓴᓂᒃ. 

ᐃᖅᑲᓇᐃᔮᓄᑦ ᖁᑦᑎᓂᖅᐹᓄᑦ ᐃᓕᒍᓐᓇᓛᕐᓗᑎᒃ 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓯᕗᓪᓕᐅᑎᒃᑲᑦᑎᒍᑦ ᒐᕙᒪᑎᓐᓄᑦ ᓯᕗᒧᑦ 

ᐊᑉᓗᖅᑕ ᐸᕐᓇᐅᑎᑦᑎᓐᓂ. ᑖᒃᑯᐊ ᐃᑲᔫᑏᑦ 

ᐃᓕᓐᓂᐊᓂᕐᒧᑦ ᐃᑲᔪᕐᓂᐊᖅᑐᑦ ᓄᓇᓄᒻᒥᐅᓂᒃ, 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕆᐊᒃᑲᓐᓂᖅᑎᓪᓗᒋᑦ 

ᐃᖅᑲᓇᐃᔭᖅᑎᕈᕆᐅᖅᓴᕐᓂᕐᒧᓪᓗ 

ᐊᑐᕈᓐᓇᓛᖅᑕᒥᓂᒃ ᐃᖅᑲᓇᐃᔭᓕᖅᑲᑕ ᓄᓇᕗᒻᒥ. 

 

ᑖᒃᑯᐊ ᐅᖃᕈᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᐅᐱᒋᔪᒪᔭᒃᑲ ᐃᖅᑲᓇᐃᔭᕆᐅᖅᓴᓚᐅᖅᑐᐃᑦ 

ᐊᒻᒪᑦᑕᐅᖅ ᑲᔪᓯᑦᑎᐊᖁᓂᐊᖅᑲᒃᑲ 

ᐃᓕᓐᓂᐊᖅᑕᖅᑕᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᐊᖓᔪᖅᑳᖅ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 064 - 4(2): ᓄᓕᐊᔾᔪᒃ 

ᐱᓕᕆᔾᔪᑕᐅᔪᖅ ᐅᑭᐅᖅᑕᖅᑐᒥ ᓯᔾᔭᒥᒃ 

ᓄᓇᓐᖑᐊᓕᕆᓂᕐᒥᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ. 

ᐅᓪᓗᒃᑰᖅᑲᒃᑲ ᓄᓇᕗᒻᒥᐅᑦ ᐊᒻᒪ ᐸᓐᓂᖅᑑᕐᒥᐅᑦ. 

ᓄᓕᐊᔫᑉ ᒥᔅᓵᓄᑦ ᐅᖃᐅᓯᖃᕐᓂᐊᖅᑐᖓ.  

 

ᐅᖃᖅᑎᖅᑎᔩ, ᑖᓐᓇ ᓄᓕᐊᔪᖅ ᓄᓇᕗᑦ 

ᐅᒥᐊᖁᑎᑐᐊᕆᓪᓗᓂᐅᒃ ᓯᕗᓪᓕᖅᐹᕆᓪᓗᓂᐅᓪᓗ 

ᖃᐅᔨᓴᕐᓂᕐᒧᑦ, ᐃᒪᕐᒥᐅᑕᓕᕆᓂᕐᒥ 

ᐃᖃᓗᓕᕆᓂᕐᒥᓗ. ᑖᓐᓇ ᖃᐅᔨᓴᕐᓂᖅ ᑕᕝᕘᓇ 

ᐅᒥᐊᒃᑯᑦ ᐃᑲᔫᑎᖃᕐᓂᐊᖅᑐᖅ ᑕᒪᔅᓱᒥᖓ 

ᐃᒪᕐᒥᐅᑕᓕᕆᓂᕐᒥᑦ ᓄᓇᕘᑉ ᐃᓗᐊᓂ.  

 

ᐅᖃᖅᑎᑦᑎᔩ, ᑖᓐᓇ ᓄᓕᐊᔪᖅ ᐱᔭᕇᕋᑖᓚᐅᕐᒪᑦ 

ᖃᐅᔨᓴᕐᓂᕐᒥᓂᒃ. ᑖᓐᓇ ᖃᐅᔨᓴᕐᓂᕆᔭᖓ 

ᖃᐅᔨᔾᔪᑕᐅᖕᒪᑦ ᐱᒻᒪᕆᒋᔭᐅᓂᐊᖅᑕᖏᑦ ᑕᒪᐅᖓ 

ᐃᒪᕐᒥᐅᑕᓕᕆᓂᕐᒧᑦ. ᐱᓗᐊᖅᑐᒥᓪᓗ ᐃᖅᑲᐃᑦ 

ᒥᔅᓵᓅᖓᔪᓄᑦ ᐃᖅᑲᓂᐊᕐᓂᕐᒧᓪᓗ ᐃᖏᕐᕋᓂᕐᓄᓪᓗ 

ᐊᒻᒪ ᑭᓴᕐᕕᔅᓴᓄᑦ ᑭᓴᕐᕕᐅᖃᑦᑕᓲᓄᓪᓗ ᐊᒻᒪᓗ 

ᑕᒪᔅᓱᒧᖓ ᐅᒥᐊᓄᑦ ᐃᖏᕐᕋᕕᐅᖃᑦᑕᖅᑐᓄᑦ.  

 

ᑕᐃᒪ ᒫᓐᓇᐅᔪᖅ ᓄᓕᐊᔪᖅ ᑕᒫᓂ ᐃᖅᑲᖓᓂ 

ᖃᐅᔨᓴᕆᐊᓚᐅᖅᑎᓐᓇᒍ ᑕᐃᒪ 

ᖃᐅᔨᒪᓇᑦᑎᐊᓚᐅᖅᓯᒪᓐᖏᒻᒪᑦ ᖃᓄᑎᒋ 

ᐃᖅᑲᓂᐊᕐᓂᖅ ᐃᖅᑲᕐᓂᒃ ᖃᐅᔨᔭᕆᐊᖃᕐᓂᕐᓗ ᐊᒻᒪᓗ 

ᐃᖏᕐᕋᓂᕐᓂᒃ ᐅᕝᕙᓗ ᖃᓂᐅᓕᖓᒻᒪᖔᑕ ᑕᒪᓐᓇ 

ᐃᖅᑲᐅᑉ ᒥᔅᓵᓄᑦ ᑕᒫᓂ ᖃᐅᔨᓴᕐᕕᐅᖃᑦᑕᖅᑐᒥ. 

ᑕᕝᕙᓂ ᖃᐅᔨᓴᕈᑎᑎᒍᑦ ᑕᕙᓂ ᓄᓕᐊᔪᒃ ᑖᓐᓇ 

ᓄᓕᐊᔪᒃ ᐊᑐᖅᑎᓪᓗᒍ. ᑕᐃᒫᒃ ᐊᒥᓱᒻᒪᕆᓐᓂᒃ 

ᐋᖅᑭᒋᐊᕆᓯᒪᕗᖅ ᑕᒪᒃᑯᓄᖓ ᑲᓇᑕᒥ 

ᐃᖅᑲᓂᐊᕐᓂᕐᒧᑦ ᐱᓕᕆᐊᖑᖃᑦᑕᖅᓯᒪᔪᓄᑦ ᐊᒻᒪᓗ 

ᑖᓐᓇ ᑕᐃᒪ ᖃᐅᔨᓯᒪᕗᖅ ᖃᐅᔨᓴᕐᓂᒃᑯᑦ ᑕᒪᐅᓇ 

ᓄᑖᓂᒃ ᐊᒻᒪᓗ ᐱᐅᓂᖅᓴᓂᒃ ᐅᒥᐊᕐᔪᐊᓪᓗ 

ᐊᖅᑯᑕᐅᔪᓐᓇᖅᓯᔪᓐᓇᖅᑐᓂᑦ ᑕᒫᓂ ᐃᖃᓗᐃᑦ 

ᖃᓂᒋᔮᓂ. ᑕᒪᒃᑯᓄᖓ ᐅᒥᐊᕐᔪᐊᓄᓪᓗ ᐊᖏᓂᖅᓴᓄᑦ 

ᐊᖅᑯᑕᐅᔪᓐᓇᖅᑐᓄᑦ. ᐊᒻᒪᑦᑕᐅᖅ ᑕᑉᐸᓂ 

ᖃᐅᔨᓯᒪᒻᒥᔪᖅ ᖃᐅᔨᓯᒪᔭᕐᒥᓂᒃ ᖃᐅᔨᓴᕈᑎᒥᓂᕐᓂᒃ 

ᑖᒃᑯᓄᖓ ᓄᓇᓕᓐᓄᑦ ᐊᑦᑐᖅᑕᐅᓯᒪᔪᓄᑦ ᑖᔅᓱᒧᖓ 

ᖃᐅᔨᓴᕐᓂᖓᓄᑦ ᑖᒃᑯᐊ 

ᑐᓴᖅᑎᑎᑦᑎᑦᑎᐊᖃᑦᑕᓂᐊᖅᑐᑦ ᖃᐅᔨᓴᕈᑏᑦ ᒥᒃᓵᓄᑦ 

ᐱᔾᔪᑎᒋᓪᓗᒋᑦ ᐅᒥᐊᖅᑐᖃᑦᑕᖅᑐᐃᑦ 

ᐆᒪᔪᕋᓱᖃᑦᑕᑎᓪᓗᒋᑦ ᐃᖃᓗᕋᓱᖃᑦᑕᑐᐃᓪᓗ 

ᐱᐅᓂᖅᓴᒥᒃ ᐅᓗᕆᐊᓇᖏᓐᓂᖅᓴᒥᒃ ᐊᑐᖁᓪᓗᒋᑦ.  

 

(ᑐᓵᔨᑎᒍᑦ) ᐊᒻᒪᓗ ᑖᔅᓱᒪ ᓄᓕᐊᔫᑉ ᐃᖅᑲᖓᓂᑦ 

ᓄᓇᓐᖑᐊᓕᐅᕆᓯᒪᔭᖓ 

ᓇᓗᓇᐃᖅᓯᒍᓐᓇᖅᓯᓯᒪᓕᖅᑐᖅ ᐃᖅᑲᕐᒥᐅᑕᕐᓂᒃ, 

ᖃᖅᑲᓕᕋᓚᓐᓂᓪᓗ ᕿᒃᑭᖅᑕᕐᔪᐊᑉ ᓴᓂᐊᓂ, 

ᐊᒻᒨᒪᔪᕐᓂᓪᓗ ᐱᑕᖃᕐᖓᑦ ᐱᕙᓪᓕᐊᑎᒐᔅᓴᓂᒃ. 

 

(ᑐᓵᔨᒃᑰᕈᓐᓃᖅᑐᖅ) ᑕᒪᐅᖓ ᓄᓇᕗᒻᒧᑦ ᑕᒪᓐᓇ 

ᐱᔾᔪᑎᒋᓪᓗᒍ ᑲᔪᓯᒃᑲᓐᓂᕆᐊᖃᕐᓂᖓ 

ᖃᐅᔨᓴᕐᓂᕐᒥ ᓄᓇᕗᒻᒥ ᐊᕐᕌᒍᓂ ᐊᒡᒋᖅᑐᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᒥ’ᓈᖅ ᐃᓕᓐᓂᐊᕐᕕᐅᑉ 

ᒪᑐᐃᖅᑕᐅᒃᑲᓐᓂᕐᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᖅᐳᖓ ᐃᓕᑕᖅᓯᔪᒪᓪᓗᖓ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᕼᐅᓂᒃ ᐃᓄᓐᓂᒃ ᖃᒪᓂᑦᑐᐊᕐᒥᐅᑕᐅᔪᓂᒃ 

ᐊᒃᓱᕈᖅᕼᐅᑎᒃ ᐱᓕᕆᓪᓗᐊᖅᑐᖅᑑᓚᐅᕐᒪᑕ ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᔫᓇ ᐊᒥᑦᓈᖅ ᐃᓕᓐᓂᐊᕐᕕᒻᒥ 

ᐃᓕᓐᓂᐊᑦᑎᐊᖅᑑᓪᓗᐊᕐᓂᐊᕐᒪᑕ 

ᑲᔪᕼᐃᔫᑉᓗᐊᑦᓯᐊᖁᓪᓗᒋᑦ ᐃᓕᓐᓂᐊᕐᓂᖏᑦ, 

ᐅᒃᑯᐊᖅᕼᐃᒪᓚᐅᕋᓗᐊᖅᑎᓪᓗᒍ ᑕᐃᓐᓇ ᔫᓇ 

ᐊᒥᑦᓈᖅ ᐃᓕᓐᓂᐊᕐᕕᖓ.  
 

ᐅᖃᖅᑎᑦᑎᔩ, ᖃᐅᔨᓚᐅᓐᓂᕇᐊᕋᑉᕼᐃ ᑕᕝᕙᓂ 

ᑕᖅᑭᐅᔪᒥ ᓯᑎᐱᕆᐅᑎᓪᓗᒍ ᑯᕕᔪᖃᓚᐅᕐᒪᑦ 

ᐅᖅᓱᐊᓗᒻᒥ ᐃᓕᓐᓂᐊᕐᕕᒻᒥ, ᑖᓐᓇᓗ ᐃᓕᓐᓂᐊᕐᕕᒃ 

ᐅᒃᑯᐊᕆᐊᖃᓚᐅᖅᑐᓂ, ᕼᐊᓇᑦᑕᐃᓕᓂᑦ ᖃᑉᓯᓂ 

ᖄᖏᖅᑐᓂ ᐅᒃᑯᐊᖅᕼᐃᒪᓚᐅᖅᑑᒐᓗᐊᖅ, ᑭᕼᐃᐊᓂᓕ 

ᐅᓪᓗᒥ ᐅᖃᖅᑑᓪᓗᐊᖅᑐᖓ ᖁᕕᐊᕼᐅᑦᑐᖓ ᑖᓐᓇ 

ᐃᓕᓐᓂᐊᕐᕕᒃ ᐅᒃᑯᐃᒃᑲᓐᓂᓕᓚᐅᕐᒪᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᐃᑦ ᑕᐃᑯᖓ ᐃᓕᓐᓂᐊᕐᕕᒻᒧᑦ 

ᐅᑎᖅᑑᓪᓗᐊᓕᓚᐅᕐᒪᑕ ᐅᑎᖅᕼᐃᒪᒻᒫᓕᖅᑐᑎᒃ. 
 

ᐅᖃᖅᑎᑦᑎᔩ, ᑖᒃᑯᐊ ᐃᓕᑕᕆᔪᒪᔭᒃᑲ ᐅᓪᓗᒥᐅᔪᖅ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᐃᓕᓐᓂᐊᕐᕕᒻᒥ ᑕᐃᑲᓂ ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᐊᓂ ᐱᓕᕆᔪᐃᑦ, ᓄᓇᓕᓐᓂ 

ᕼᐋᒻᓚᒋᔭᐅᔪᑦ ᖃᒪᓂᑦᑐᐊᕐᒥ, ᖃᒪᓂᑦᑐᐊᕐᒥ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐊᒻᒪᓗ ᑖᒃᑯᐊ 

ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᖃᑎᒌᑦᓯᐊᖅᑑᓪᓗᐊᓚᐅᕐᒪᑕ. ᑖᒃᑯᐊ 

ᐃᓕᓐᓂᐊᖅᑐᐃᑦ ᓇᓂ ᐃᓕᓐᓂᐊᓚᐅᖅᑑᓪᓗᐊᕐᒪᖔᑕ 

ᑕᐃᓐᓇ ᐃᓕᓐᓂᐊᕐᕕᒃ ᐅᒃᑯᐊᖅᕼᐃᒪᓚᐅᖅᑎᓪᓗᒍ. 
 

ᑭᕼᐃᐊᓂᓖᓛᒃ, ᐅᖃᖅᑎᑦᑎᔩ, ᑖᒃᑯᐊ 

ᐃᓕᑕᕆᔪᒪᓪᓚᕆᑦᑕᒃᑲ ᐃᓕᓐᓂᐊᖅᑐᐃᑦ ᑕᐃᑲᓂ 

ᖃᒪᓂᑦᑐᐊᕐᒥ ᐊᓪᓚᕕᒻᒥ ᐃᓕᓐᓂᐊᕐᕕᒻᒥ 

ᐊᑐᕆᐊᖃᓚᐅᕋᓗᐊᖅᕼᐅᑎᒃ ᒧᒥᕐᕕᒻᒥ, 

ᐊᔪᕐᓇᕋᓗᐊᖅᕼᐅᓂ ᖃᖓᕼᐊᖅᑎᑐᑦ 

ᐃᓕᓐᓂᐊᓚᐅᕐᒪᑕ ᑎᐋᑦᓇ ᐃᑳᖃᓐᖏᖢᑎᒃ ᐊᑕᐅᑦᓯᒥ 

ᐃᓪᓗᕐᔪᐊᕐᒥ ᐃᓕᓐᓂᐊᓗᑦᑖᓚᐅᕐᒪᑕ, ᑭᕼᐃᐊᓂ 

ᑕᒪᓐᓇ ᐃᓕᓐᓂᐊᕐᓂᖅ ᐱᓪᓚᕆᐅᑎᓐᓇᒥᔾᔪᒃ ᑕᐃᒪ 

ᑲᔪᕼᐃᓚᐅᖅᐳᑦ ᐃᓕᓐᓂᐊᕐᕕᒻᒥ.  
 

ᐅᖃᖅᑎᑦᑎᔩ, ᑖᒃᑯᐊ ᒧᒥᕐᕕᒻᒥ 

ᐃᓕᓐᓂᐊᕋᓗᐊᖅᑎᓪᓗᒋᑦ ᐃᓕᓐᓂᐊᕆᐊᖅᑕᖅᑎᓪᓗᒋᑦ 

ᐃᖅᑲᐃᑎᑕᐅᒋᐊᒃᑲᓐᓂᓚᐅᖅᐳᒍᑦ ᐃᓕᓐᓂᐊᕐᓂᖅ 

ᐱᒻᒪᕆᒋᔭᐅᒻᒪᑦ ᐊᒻᒪᓗ ᖁᕕᐊᕼᐅᓪᓚᕆᒃᖢᖓ ᑖᒃᑯᐊ 

ᐱᓕᕆᖃᑎᒌᑦᑑᓪᓗᐊᓚᐅᕐᒪᑕ ᐃᓕᓐᓂᐊᖅᑐᐃᑦ 

ᐊᒃᕼᐅᕉᑎᒋᔭᐅᓪᓗᑎᒃ ᑲᔪᕼᐃᑦᑎᐊᕐᓂᐊᕐᒪᑕ 

ᐃᓕᓐᓂᐊᕐᓂᖏᓐᓂᑦ. 
 

ᐅᖃᖅᑎᑦᑎᔩ, ᑖᓐᓇᓗ ᐱᓂᕐᓗᓐᓂᐅᓚᐅᖅᑐᖅ 

ᐃᖅᑲᐃᑎᑕᐅᔫᓪᓗᐊᕐᒪᑦ ᐱᓕᕆᖃᑎᒌᒋᐊᖃᑦᑕᕐᒪᑕ 

ᑖᒃᑯᐊ ᓄᓇᓕᓐᓂᑦ ᒐᕙᒪᓕᕆᔨᒃᑯᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᖏᑦ. ᑕᒪᒃᑯᐊ 

ᑲᒪᒋᔭᐅᑦᓯᐊᖅᑕᕆᐊᖃᕐᒪᑕ ᐃᓕᓐᓂᐊᕐᕖᑦ 

ᖃᐅᔨᒪᑦᑕᐅᑦᑕᕆᐊᖃᖅᑐᑎᓪᓗ ᓄᓇᕘᓗᑦᑖᒥ. 
 

ᐅᖃᖅᑎᑦᑎᔩ, ᐊᐱᕆᒐᓗᐊᖅᐳᖓ ᐱᔭᕇᕈᒪᑉᓗᖓ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. (ᑐᓵᔨᑎᒍᑦ) 

ᒪᖠᒐᓕᐅᖅᑎ ᐊᐱᕆᒻᒪᑦ ᐱᔭᕇᕈᒪᓪᓗᓂᒋᑦ 

ᐅᖃᐅᓯᖏᑦ. ᐋᒡᒑᖅᑐᖃᖅᑳ? ᖁᔭᓐᓇᒦᒃ. 

ᐋᒃᑳᖅᑐᖃᓐᖏᑦᑐᖅ, ᑲᔪᓯᒋᐊᑐᐃᓐᓇᕆᑦ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒻᒫᖅᖢᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ. 

 

ᑕᐃᒪ ᐅᖃᓚᐅᕋᒪ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᓕᕆᕝᕕᖓᑦ ᐊᒻᒪᓗ ᑖᒃᑯᐊ ᐱᓕᕆᕝᕕᐅᔪᑦ 

ᐃᓕᓐᓂᐊᖅᑐᓂᑦ ᑲᒪᕙᑦᑐᑦ ᐱᓕᕆᖃᑎᒌᑦᑕᕆᐊᖃᕐᒪᑕ 

ᑕᒪᒃᑯᓂᖓ ᐃᓕᓐᓂᐊᕐᕕᓐᓂ 

ᖃᐅᔨᕼᐊᑦᑎᐊᕆᐊᑦᑕᑲᓐᓂᖁᓪᓗᒋᑦ ᓄᓇᕘᓗᑦᑖᒥ.  

 

ᐅᖃᖅᑎᑦᑎᔩ, ᐊᐱᕆᕗᖓ 

ᒪᓕᒐᓕᐅᖅᑎᐅᖃᑎᒋᔭᓗᑦᑖᓐᓂᑦ ᑖᒃᑯᐊ 

ᐃᓕᑕᕆᒃᑲᓐᓂᕈᒪᓪᓗᒋᑦ ᓄᑕᖅᑲᑦ 

ᐃᓕᓐᓂᐊᕆᐊᖅᐸᑦᑐᑦ ᐊᒻᒪᓗ ᖃᒪᓂᑦᑐᐊᕐᒥᐅᑕᐅᑦ 

ᐃᑲᔪᖅᑎᒌᒃᖢᑎᒃ ᑕᒪᑦᓱᒥᖓ ᐃᓕᓐᓂᐊᕐᓂᕐᒥᑦ 

ᑲᔪᕼᐃᑎᑦᑎᔫᓪᓗᐊᓚᐅᕐᒪᑕ ᑕᐃᒃᑯᐊ ᐃᓕᓐᓂᐊᖅᑐᐃᑦ 

ᑕᐃᑲᓂ ᔫᓇ ᐊᒥᑦᓈᖅ ᐃᓕᓐᓂᐊᕐᕕᐊᓂ 

ᐃᓕᓐᓂᐊᑦᑎᐊᑐᐃᓐᓇᖅᑑᓪᓗᐊᕐᓂᐊᕐᒪᑕ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐃᖃᓄᐃᑦ-ᓂᐊᖁᓐᖒᒧᑦ, ᒥᔅ ᐊᖕᓇᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 4(2): 

ᖃᓄᐃᒍᓐᓃᖅᑎᑕᐅᕙᓐᓂᐊᓂᖏᑦ 

ᑎᒍᔭᐅᖅᑲᓯᒪᔪᐃᑦ (ᐊᖕᓇᒃᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑎ, ᐅᓪᓗᒥ 

ᓂᑯᕕᑦᑐᖓ ᐃᑲᔪᖅᑐᐃᔪᒪᓪᓗᖓ ᑕᐃᒃᑯᐊ 

ᐃᖅᑲᖅᑐᐃᕕᒻᒥᑦ ᒪᒥᓴᕐᓗᑎᑦ 

ᐃᖅᑲᑐᖅᑕᐅᖃᑦᑕᖁᓪᓗᒋᑦ ᐃᓕᓴᖅᓯᔪᖓ. 

 

ᐅᖃᖅᑎ, ᑕᒪᑐᒧᖓ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ 

ᐅᖃᓚᐅᕐᒪᑦ, ᐃᖅᑲᓇᐃᔭᖃᑎᖃᕐᒪᒡᒎᖅ 

ᐋᓐᓂᐊᖃᕐᓇᖏᑦᑐᓕᕆᔨᒥᒃ, ᖃᐅᔨᒋᐊᕐᓗᑎᑦ 

ᖃᓄᖅ ᐃᑲᔪᖅᓱᐃᔪᓐᓇᕐᒪᖔᑕ ᐃᓱᒪᒥᒍᑦ 

ᐋᓐᓂᐊᖅᑐᓂᑦ ᑎᒍᔭᐅᖃᔪᓂᑦ.  

ᐊᖏᖃᑎᖃᖅᑐᖓ ᒥᓂᔅᑕᒥ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᔭᕆᐊᖃᕐᒪᑕ ᑕᒪᒃᑯᐊ 

ᐱᒋᐊᕈᑕᐅᓪᓗᑎᑦ. ᒫᓐᓇᑦᑕᐅᖅ ᐅᖃᕈᒪᓪᓗᖓ 

ᐃᓄᐃᑦ ᐱᖅᑯᓯᑐᖃᖏᑦ ᑖᒃᑯᐊ ᐱᒻᒪᕆᐅᒻᒪᑕ 

ᑭᐅᑎᓪᓗᒋᑦ ᑕᒪᒃᑯᓂᖓ ᐱᔾᔪᑎᐅᔪᓂᑦ, 

ᐃᓂᖅᑎᕆᒃᔪᑕᐅᖃᑦᑕᖅᑐᓂᑦ ᐱᐅᓯᕆᔭᐅᕙᑦᑐᓄᑦ.  

 

ᐅᖃᖅᑎ, ᐃᑉᐸᔅᓴᖅ ᑲᑎᒪᒃᔪᐊᖅᑎᓪᓗᑕ 

ᑕᐃᓯᓚᐅᕋᒪ ᐃᖅᑲᖅᑐᐃᕕᒻᒥ ᒪᒥᓴᕆᐊᓕᓐᓄᑦ, 

ᐃᓗᓯᕐᓗᒃᑐᓂᑦ, ᔫᑳᓐᒥᑦ, ᓄᓇᑦᑎᐊᕐᒥᓗ 

ᐊᑐᖅᑕᐅᔪᓂᑦ. ᑖᒃᑯᐊ ᐃᖅᑲᖅᑐᐃᖃᑦᑕᕐᓂᖅ 

ᐃᓗᓯᕐᓗᒃᑐᓄᑦ ᑕᐃᒃᑯᐊ ᐃᓱᒪᒥᒍᑦ ᐋᓐᓂᐊᓖᑦ, 

ᐊᔪᓕᕈᑎᖃᖅᑐᑦ, ᐊᒻᒪ ᐃᓱᒪᒥᒍᑦ ᐃᓗᓯᕐᓗᒃᑐᑦ 

ᐃᖅᑲᖅᑐᐃᕕᓪᓚᑦᑖᑦ ᓯᓚᑖᒍᑦ 

ᐃᖅᑲᖅᑐᖅᑕᐅᖃᑦᑕᖁᓪᓗᒋᑦ ᑕᐃᒪᓐᓇ ᐱᑎᓪᓗᒋᑦ 

ᑎᒍᔭᐅᖅᑲᔪᑦ, ᐃᓛᒃ ᐱᕋᔭᒃᑐᕕᓃᑦ ᑕᒪᒃᑯᐊ 

ᓇᓗᓇᐃᖅᓯᔭᕆᐊᖃᕐᒪᑕ 

ᐃᖅᑲᓇᐃᔭᖃᑎᖃᕈᓐᓇᓂᕐᒥᓂᒃ ᑕᒪᒃᑯᓂᖓ 

ᐃᑲᔪᖅᑐᐃᕙᑦᑐᓂᑦ. ᐱᔨᑦᑎᕈᑎᐅᔪᑦ ᑕᒪᒃᑯᐊ 

ᐋᖅᑭᒃᓱᖅᑕᐅᖃᑦᑕᖅᑐᑦ ᐊᑐᖅᑕᐅᓪᓗᑎᑦ 

ᐸᕐᓇᐅᑎᖏᑦ, ᐊᒻᒪ ᐱᖃᓯᐅᔾᔨᖃᑦᑕᖅᑐᑦ ᐃᓅᓯᕐᒧᑦ 

ᐱᓕᒻᒪᔅᓴᕆᐊᖃᖅᑕᖏᑦ, ᐃᒻᒥᓂᒃ 

ᐊᔪᕈᓐᓃᖅᓴᖁᓪᓗᒋᑦ, ᐊᒻᒪᓗ ᐃᒻᒥᓂᒃ 

ᐅᑉᐱᕈᓱᒍᓐᓇᖅᓯᖁᓪᓗᒋᑦ. ᑕᐃᒪᓕ 

ᐃᖅᑲᖅᑐᐃᕕᒻᒧᑦ ᐅᑎᓕᖅᖢᑎᑦ 

ᐃᖅᑲᖅᑐᖅᑕᐅᓪᓗᑎᑦ, ᐃᓱᒪᒃᓴᖅᓯᐅᕈᑕᐅᓪᓗᑎᑦ 

ᒪᒥᓴᕈᑎᒋᓂᐊᖅᑕᖏᑦ, ᐊᒻᒪ 

ᐃᓅᓕᓴᖅᑕᐅᒃᔪᑎᒋᓂᐊᖅᑕᖏᑦ.  

 

ᐅᖃᖅᑎ, ᑕᒪᒃᑯᐊ ᓴᓇᔭᐅᑎᓪᓗᒋᑦ 

ᐃᖅᑲᖅᑐᐃᕕᔅᓴᕆᓂᐊᖅᑕᖏᑦ ᐃᓗᓯᕐᓗᒃᑐᑦ 

ᐃᓕᖅᑯᓯᖅᑐᓄᑦ ᐊᑑᑎᖃᑦᑎᐊᕐᓗᑎᑦ 

ᐱᕋᔭᖃᑦᑕᖅᑐᑦ ᑲᒪᒋᔭᐅᒍᓐᓇᖅᓯᒐᔭᖅᑐᑦ 

ᐃᓗᓯᕐᓗᒃᑐᑦ. 74%-ᖏᑦ ᓄᓇᕗᑦᒥ ᐱᕋᔭᖃᑦᑕᖅᑐᑦ, 

ᐅᑏᓐᓇᖃᑦᑕᕐᒪᑕ ᐊᓄᓪᓚᒃᓰᕕᒻᒧᑦ. ᐅᑉᐱᕈᓱᒃᑐᒍ 

ᒐᕙᒪᒃᑯᑦ ᑖᒃᑯᐊ ᓄᑖᓂᑦ 

ᐃᓱᒪᒃᓴᖅᓯᐅᕈᑎᖃᕆᐊᖃᓕᕐᒪᑕ 

ᐃᖅᑲᖅᑐᐃᕕᒃᑰᖅᑎᑦᑎᖃᑦᑕᓂᕐᒥᑦ ᐃᓗᓯᕐᓗᒃᑐᓂᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ  

ᓂᒋᐊᓄᑦ, ᒥᔅᑕ ᓴᒻᒧᖅᑐᖅ.  

ᓄᓇᕗᒻᒥ ᐋᓐᓂᐊᓕᐊᕈᔾᔭᐃᑦ 

ᐋᓐᓂᐊᖅᑐᓕᕆᔭᐅᓂᖏᓐᓄᖅ ᓄᓇᕗᑦ 

ᐊᓯᐊᓂ ᐃᓱᒫᓗᒋᔭᐅᓂᖏᑦ (ᓴᒻᒧᒃᑐᖅ) 

 

ᓴᒻᒧᖅᑐᖅ: ᑲᖏᖅᖠᓂᕐᒥᐅᑕᐅᖃᑎᒃᑲ, 

ᓄᓇᕗᑦᒥᐅᑦ ᐅᓪᓗᖃᑦᑎᐊᕆᔅᓯ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᐃᓱᒫᓘᑎᒋᔭᓐᓂᒃ ᓄᓇᕗᑦ ᒐᕙᒪᒃᑯᖏᑦ, 

ᓄᓇᕗᑦᒥᐅᓂᑦ ᐃᓅᓕᓴᖅᑕᐅᔭᕆᐊᓕᓐᓂᑦ 

ᐱᓂᐊᕐᓂᖃᕐᕕᐅᖃᑦᑕᖅᑐᓂᑦ ᖃᓪᓗᓈ ᓄᓇᖓᓂᑦ 

ᐊᑐᐃᓐᓇᑐᐊᕐᓂᑦ ᐃᓅᓕᓴᖅᑕᐅᒃᔪᑎᓂᑦ.  

 

ᐅᖃᖅᑎ, ᒥᓂᔅᑕ ᑐᓂᔭᐅᓯᒪᔪᔅᓴᐅᓕᖅᑐᖅ 

ᑎᑎᕋᐅᓯᐊᓂᒃ ᐱᔾᔪᑎᒋᓪᓗᒍ ᐃᓄᒻᒧᑦ ᐊᑕᐅᓯᕐᒧᑦ 

ᑐᕌᖓᔪᑦ. ᑕᐃᒃᑯᓄᖓᑐᐊᖅ ᑐᕌᖓᓐᖏᑦᑐᖅ ᑖᓐᓇ.  

 

ᐅᖃᖅᑎ, ᖁᔭᓕᑦᑎᐊᖅᐳᖓ ᐊᔅᓱᐊᓗᒃ ᐊᑭᑐᒻᒪᑦ 

ᐃᓅᓕᓴᖅᑕᐅᔭᖅᑐᖅᖢᑎᑦ ᐊᐅᓪᓚᒐᔪᑦᑐᑦ 

ᐱᖃᑎᒋᔭᕆᐊᖃᖅᑕᖏᓪᓗ ᐊᒻᒪ ᑐᐊᕕᕐᓇᖅᑐᒧᑦ 

ᓄᓇᓯᐅᑎᒃᑰᕆᐊᖃᖅᑐᑦ ᓄᓇᕗᑦᒥ ᑕᐃᒃᑯᐊ 

ᑲᒪᒋᔭᐅᖏᓐᓇᖃᑦᑕᕆᐊᓖᑦ ᖃᓪᓗᓈ ᓄᓇᖓᓂ.  

 

ᖁᔭᒋᑦᑎᐊᕐᒥᔭᒃᑲ, ᑮᓇᐅᔭᑎᒍᑦ ᐊᑭᑐᓗᐊᖏᒻᒪᑦ 

ᓄᓇᕗᑦᒥᐅᑕᐅᔪᑦ ᐊᑭᑭᓐᓂᖅᓴᐅᒐᔭᕐᒪᑦ ᖃᓪᓗᓈ 

ᓄᓇᖓᓂ ᐃᓅᓕᓴᖅᑕᐅᕕᒻᒦᑎᑕᐅᒍᑎᑦ. ᑭᓯᐊᓂ 

ᐅᖃᖅᑎ, ᓈᒻᒪᖅᑰᔨᖏᒻᒪᑦ ᓄᓇᕗᑦ ᒐᕙᒪᒃᑯᖏᑦ 

ᐅᖃᕐᓗᑎᑦ ᑕᐃᓐᓇ ᓄᓇᕗᑦ ᓯᓚᑖᓂ 

ᐃᓅᓕᓴᖅᑕᐅᔭᖅᑐᖅᑐᖅ 

ᓄᓇᕗᑦᒥᐅᑕᐅᓐᖏᓐᓂᕋᖅᑕᐅᓕᖅᖢᓂ 

ᑲᒪᒋᔭᐅᒃᔪᑎᔅᓴᖏᑦ ᐊᓯᐊᓄᑦ ᓄᑦᑎᖅᑕᐅᓪᓗᑎᑦ 

ᐊᒡᒍᖅᑐᖅᓯᒪᓂᐊᓄᑦ ᑲᓇᑕᐅᑉ.  

ᐅᖃᖅᑎ, ᐱᒻᒪᕆᐅᔪᖅ ᑖᒃᑯᐊ ᓄᓇᕗᑦᒥᐅᑦ 

ᑕᐃᒪᓐᓇᐃᑦᑐᓂᑦ ᐃᓂᔅᓴᖃᖅᑎᑦᑎᖏᒻᒪᑦ 

ᐱᑐᐃᓐᓇᐅᖏᑦᑐᒃᑯᑦ ᐱᔨᑦᑎᖅᑕᐅᔭᕆᐊᓕᓐᓄᑦ  

ᐃᓅᓕᓴᖅᑕᐅᒃᔪᑎᖃᕆᐊᓕᒃ ᐋᓐᓂᐊᖃᖅᑐᑦ. 

ᓄᓇᕗᑦᒥᐅᑕᐅᔪᑦ ᐊᐅᓪᓚᕆᐊᖃᓲᖑᒻᒪᑕ, 

ᐃᓚᒥᓐᓂᒃ ᕿᒪᐃᓪᓗᑎᑦ, ᓄᓇᓕᖕᒥᓂᑦ, 

ᐃᓕᖅᑯᓯᕐᒥᓐᓂᓪᓗ ᐃᓅᓕᓴᖅᑕᐅᔭᖅᑐᖅᖢᑎᑦ. 

ᑕᐃᒪᓐᓇ 

ᐃᔅᓯᓐᓇᖅᑕᐅᓯᒪᖃᑦᑕᕆᐊᖃᓐᖏᑦᑑᒐᓗᐊᑦ 

ᓄᓇᕗᑦᒥᐅᑕᐅᓂᕆᔭᖏᓐᓂᒃ, ᐱᔾᔪᑎᒋᓪᓗᒍ 

ᐱᔨᑦᓯᖅᑕᐅᔭᕆᐊᖃᕐᒪᑕ ᓄᓇᕗᑦ ᓯᓚᑖᓂ ᑭᓯᐊᓂ. 

 

ᓇᒻᒪᓯᑉᐸᑦ ᐱᕕᔅᓴᕋ ᐊᐱᖅᑯᑎᒃᓴᖃᕐᓂᐊᖅᑐᖓ 

ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓗᒃ 

ᓂᒋᐊᓄᑦ, ᒥᔅᑕ ᔪᐊᓇᓯ.  

ᐱᕋᔭᑉᐸᓐᓂᖅ ᓄᓇᕗᒻᒥ 

ᐱᕙᓪᓕᐊᑐᐃᓐᓇᕐᓂᖓ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ, ᐊᒻᒪᓗ ᓈᓚᒃᑐᑦ 

ᑕᕝᕙᐅᕗᓯ. ᐅᖃᖅᑎᑦᑎᔨ ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᑦᓱᖓ ᐊᑦᑐᐊᖓᓗᐊᖅᑐᓂᑦ ᐃᓄᓐᓄᑦ 

ᓄᓇᕗᑦᒥ, ᑲᓇᑕᒥᓗ. 

 

ᐅᖃᖅᑎᑦᑎᔨ, ᐱᕋᔭᖃᑦᑕᖅᑐᐃᑦ ᓄᓇᕗᑦᒥ ᓲᕐᓗ 

ᒪᕈᐊᑎᖅᓱᒍ ᐊᒥᓱᓐᖑᕆᐊᖅᓯᒪᒻᒪᑕ ᓄᓇᕗᑦ 

ᓴᖅᑭᓚᐅᖅᓯᒪᒻᒪᓂᒃ 1999-ᒥᓂᒃ. ᑭᓯᐊᓂ 

ᒪᓕᒐᓕᐅᖅᑎᐅᖃᑎᒐ ᑕᒫᓂ ᐃᖃᓗᓐᓂ 

ᓂᐊᖁᓐᖒᒧᓪᓗ ᐅᔾᔨᕈᓱᕋᑖᓚᐅᖅᑎᓪᓗᒍ ᒐᕙᒪᒃᑯᑦ 

ᓱᓕ ᓈᒪᔪᓂᒃ ᐱᔨᑦᑎᕋᐅᑎᖃᖏᒻᒪᑕ ᑕᒪᒃᑯᓄᖓ 

ᓲᕐᓗ ᐅᖁᒪᐃᓪᓕᐅᖃᑦᑕᖅᓯᒪᔪᓄᑦ ᐃᓱᒪᒥᒍᑦ 

ᐱᓇᐃᓗᑕᖃᖃᑦᑕᖅᑐᑦ ᐅᕝᕙᓗᓐᓃᑦ 

ᐅᐃᕆᖃᑦᑕᖅᑐᓄᑦ. 

 

ᐅᖃᖅᑎᑦᑎᔩ, ᓄᓇᕗᑦ ᑐᓐᖓᕕᒃᑯᑦ 

ᓴᖅᑭᑦᑎᕋᑖᖅᓯᒪᒻᒪᑕ ᐆᒪᓐᖓᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ 2013-2014-ᒥ ᐃᓄᐃᑦ 

ᐃᓕᖅᑯᓯᖓ ᐃᓅᓯᖓᓗ ᖃᓄᐃᓕᖓᓕᕐᓂᖓᓂᒃ. 

ᑖᓐᓇᓗ ᑐᕌᖓᓂᖃᓗᐊᖅᓯᒪᓪᓗᓂ ᒪᓕᒐᓕᕆᔨᐅᑉ 

ᐊᐅᓚᓂᕆᔭᖓᓂᒃ ᓄᓇᕗᑦᒥ. ᐅᖃᖅᑎᑦᑎᔩ, ᑖᓐᓇ 

ᐅᓂᒃᑳᖅ ᐅᖃᓕᒫᖅᓯᒪᓪᓗᒍ ᐅᑉᐱᕈᓱᑉᐳᖓ 

ᐃᓗᓕᖏᑦ ᑕᕝᕙᓂ ᐅᖃᐅᓯᕆᔭᕆᐊᖓᓂᒃ 

ᐊᑲᐅᓈᕋᓗᐊᕐᒪᑦ ᑐᑭᓯᐅᒪᒋᐊᒃᑲᓐᓂᕈᓐᓇᕐᓂᐊᕋᑦᑕ. 

ᑕᕝᕙᓂ ᐅᓂᒃᑳᕐᒥ ᓇᓗᓇᐃᖅᓯᒻᒪ ᐊᒥᓱᐃᑦ ᓲᕐᓗ 

ᓱᕈᓯᐅᓂᕐᒥᓂᒃ ᐱᓂᕐᓗᒃᑕᐅᖃᑦᑕᖅᑐᑦ ᐅᕝᕙᓗᓐᓃᑦ 

ᐃᑉᐱᒋᔭᐅᑦᓯᐊᖏᑦᑐᑦ ᐱᕋᔭᒃᑎᕈᖃᑦᑕᖏᒻᒪᑕ 

ᑭᓯᐊᓂ ᑕᕝᕙᓂ ᐅᓂᒃᑳᕐᒥ ᐅᖃᖅᓯᒪᒋᓪᓗᓂ 

ᐊᒥᓱᐃᑦ ᐱᕋᔭᑉᐸᑦᑐᑦ ᐊᒃᓱᕉᓴᖃᑦᑕᖅᓯᒪᒻᒪᑕ 

ᐃᓅᓯᕐᒥᓂ. 

 

ᐅᖃᖅᑎᑦᓯᔩ, ᑕᒪᓐᓇ ᑕᐃᒪᐃᒻᒪᓪᓗᐃᓛᒃ ᐃᓅᓯᕐᒥᒃ 

ᐊᒃᓱᕉᑎᒋᔭᐅᕙᑦᑐᑦ ᐊᒻᒪᓗ 

ᐅᓗᕆᐊᓇᖅᑐᒦᑐᐃᓐᓇᕆᐊᓕᒃ 

ᐋᓐᓂᖅᓯᖃᑦᑕᑐᔅᓴᐅᒻᒪᑕᐃᓛᒃ ᐅᕝᕙᓗᓐᓃᒃ 

ᐱᕋᔭᕐᓂᕐᒧᑦ ᓵᑐᐃᓇᖃᑦᑕᖅᑐᑎᒃ ᑕᒪᓐᓇ 

ᐱᔾᔪᑎᒋᓪᓗᒍ ᐱᕋᔭᑦᑕᐃᓕᒪᓂᕐᒧᒃ 

ᐊᒃᑐᐊᖓᓂᖃᒻᒪᑦ ᓄᓇᕗᑦᒧ. 

 

ᐅᖃᖅᑎᑦᑎᔩ, ᐱᕕᖃᑦᑎᑕᐅᔪᒪᒐᓗᐊᖅᑐᖓ 

ᐅᖃᐅᓯᒃᓴᒃᑲ ᐃᓱᓕᒍᒪᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᔭᐅᔪᖅ 

ᐱᕕᖃᑦᑎᑕᐅᒃᑲᓐᓂᕈᒪᒻᒪᑦ, ᐋᒃᑳᖅᑕᐅᕚ? 

ᐋᒃᑳᖅᑐᒥᒃ ᑐᓴᓐᖏᓐᓇᒪ, ᐱᒋᐊᒃᑲᓐᓂᕆᑦ ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ. 

 

ᐅᖃᖅᑎᑦᑎᔩᖏᓛᒃ, ᐅᑉᐱᕈᓱᒃᑲᒪ ᑕᒪᒃᑯᐊ 

ᐱᕋᔭᖃᑦᑕᖅᑐᐃᑦ 

ᐅᓄᖅᓯᕙᓪᓕᐊᑐᐃᓐᓇᕋᔭᕐᓂᖏᓐᓂᒃ ᓄᓇᕗᑦᒥ. 

ᓄᓇᕗᒻᒥᐅᑦ ᑭᓯᐊᓂ, ᐃᓛᒃ ᓄᓇᕗᑦᒥᐅᓕᒫᑦ 

ᐊᑕᖏᕆᐊᕐᓗᒋᖃᐃ 

ᐋᖅᑭᓱᖅᓯᒪᕕᐅᓚᐅᖏᓐᓂᖏᓐᓂ ᐊᒻᒪᓗ 

ᐃᑲᔪᕈᑎᓂᒃ ᐱᑕᖃᑉᐸᓪᓕᐊᖏᑉᐸᑦ ᐃᓅᓯᕐᒥᓂ 

ᐊᒃᓱᕉᑎᒋᔭᐅᕙᑦᑐᑦ ᐃᓱᒪᒋᔭᐅᓗᑎᒃ. 

 

ᐅᖃᖅᑎᑦᑎᔩ, ᐃᓕᓴᕆᔪᒪᒋᕙᕋ ᑕᒪᓐᓇ 

ᒐᕙᒪᒃᑯᓐᓄᑦ ᐃᓄᑑᔾᔭᐅᒍᓐᓇᖏᒻᒪᑦ, 

ᐱᓕᕆᖃᑎᒌᓐᓂᖅᑕᖃᕆᐊᖃᒻᒪᑦ ᑲᑐᔾᔨᖃᑎᒌᓂᒃ 

ᒐᕙᒪᒃᑯᓐᓂ ᓄᓇᓕᓐᓂ ᑲᑎᒪᔨᓂᒃ, ᐃᓄᑐᖃᕐᓂᒃ, 

ᐃᓚᒌᓄᓪᓗ. ᑕᒪᒃᑯᐊ ᐱᕋᔭᓐᓃᑦ ᐱᔾᔪᑎᒋᓗᒋᑦ 

ᐱᕋᔭᓚᐅᖅᑐᖃᖏᓐᓂᖓᓂ. 

 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᒪᓐᓇ ᐊᐱᖅᓱᓇᖅᓯᑉᐸᑦ 

ᓇᓪᓕᖅᐸᐃᓛᒃ ᐊᐱᖅᑯᑎᖃᓐᓂᐊᕐᕋᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᒥᔅᑐ 

ᑕᑉᑐᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 4(2): 

ᐃᓱᒪᓇᕈᒥᓇᖅᑐᖅ ᐃᓕᓐᓂᐊᓯᓐᓈᒃ 

ᑲᑎᒪᓂᖅ ᖁᕐᓗᖅᑑᒥ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ, ᓄᓇᕗᒻᒥᐅᑦ ᐊᒻᒪᓗ ᖁᓪᓗᖅᑐᒥᐅᑦ. 

 

ᐅᖃᖅᑏ, ᐅᓪᓗᒥ ᐃᓕᓴᖅᓯᔪᒪᓪᓗᖓ ᑎᒥᐅᔪᓂᒃ 

ᑕᐃᒃᑯᓂᖓ ᓄᓇᑦᑎᓐᓂ ᖁᓪᓗᖅᑐᒥ ᐱᓇᓱᐊᕈᓯᐅᑉ 

ᓄᓐᖑᐊᓂᒃ ᖁᕕᐊᓱᒍᑎᖃᓚᐅᖅᓯᒪᒻᒪᑕ 

ᖁᕕᐊᓱᒍᑎᖃᓚᐅᖅᓯᒪᒻᒪᑕ ᐱᓇᓱᐊᕈᓯᐅᑉ 

ᓄᕐᖑᐊᓂ ᐃᒻᒥᓂᒃ ᐱᕈᖅᐸᓪᓕᐊᓂᕐᒥᒃ 

ᐅᓂᒃᑳᓕᐅᖃᑦᑕᕐᓗᑎᒃ ᐅᓂᒃᑳᑦᑐᐊᕐᓂᒃᑯᑦ, 

ᐊᔾᔨᓕᐅᕆᓂᒃᑯᑦ ᐊᒻᒪ ᐃᓐᖏᖃᑦᑕᓂᒃᑯᑦ.  

 

ᓲᓴᓐ ᐊᒡᓗᒃᑲᖅ, ᑲᓇᑕᒥᐅᓂ ᑖᓐᓇ 

ᐃᓐᖏᖅᑎᒋᔭᐅᔪᖅ. ᖃᐅᔨᒪᔭᐅᔪᖅ Juno Award-

ᑖᕐᓂᑰᔪᖅ, ᐃᐅᕆᐅᓪ ᑐᕇᑐ ᑖᓐᓇ 

ᖃᐅᔨᒪᔭᐅᑦᑎᐊᖅᑐᖅ ᐊᓛᓯᑲᒥᐅᑕᖅ ᐃᓄᑉᐱᐊᖅ. 

ᑕᓚᕖᓴᒃᑯᑦ ᓴᖅᑭᔮᖃᑦᑕᖅᑐᖅ ᖁᓪᓗᖅᑑᕐᒦᓚᐅᕐᒪᑕ 

ᑕᐃᑲᓂ ᐅᖃᓪᓚᒋᐊᖅᑐᖅᓯᒪᑎᑕᐅᓪᓗᑎᒃ.  

 

ᓲᓴᓐ ᐊᒡᓗᒃᑲᖅ ᐃᓚᒋᔭᐅᓚᐅᖅᑐᖅ ᐃᓕᓐᓂᐊᓯᓐᓈᑦ 

ᑲᑎᒪᑎᓪᓗᒋᑦ ᒪᒃᑯᑐᓪᓗ ᐃᓐᓇᐃᓪᓗ ᐃᓗᐊᓂ 

ᑕᐃᑲᓂ ᒪᒃᑯᑐᓄᑦ ᐃᓐᓇᓄᓪᓗ ᓇᔪᒐᐅᔪᓄᑦ. 

ᐊᖏᕐᕋᕆᔭᐅᔪᓄᑦ ᐳᓚᕋᕈᓗᔭᖃᑦᑕᓚᐅᖅᑐᖅ 

ᓈᓚᐅᑎᒃᑯᓪᓗ ᓈᓚᐅᑎᒃᑯᓪᓗ 

ᑐᓴᖅᓴᐅᖃᑦᑕᓚᐅᖅᑐᖅ, ᐅᖃᓪᓚᖃᑦᑕᖅᖢᓂ ᐊᒻᒪ 

ᐃᓐᖏᐅᓯᖏᑦ ᑐᓴᖅᓴᐅᑎᑕᐅᓪᓗᑎᒃ. 

 

ᓲᓴᓐ ᖁᕐᓗᖅᑐᒦᓕᓚᐅᖅᓯᒪᔪᖅ 1990-ᒥ, ᐅᑎᕋᒥ 

ᑕᐃᑲᓂ 300-ᖏᓐᓃᑦᑐᑦ ᖁᕐᓗᖅᑐᕐᒥᐅᑦ 

ᐅᐸᒍᑎᖃᑦᑕᓚᐅᖅᑐᑦ ᖃᓄᐃᓕᐅᕈᑕᐅᔪᓄᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐃᐊᕆᔪᓪ ᑐᐃᑐ 

ᐳᓚᕋᓚᐅᖅᑐᖅ ᕿᑎᕐᒥᐅᓕᒫᑦᑎᐊᑦ ᓄᓇᓕᖏᓐᓄᑦ  

ᐅᑎᖅᖢᓂ ᖁᕐᓗᖅᑐᒧᑦ ᑕᑯᓚᐅᖅᑕᒥᓂᒃ 

ᐃᓕᑕᒥᓂᒡᓗ ᐅᓂᒃᑳᕆᐊᖅᑐᖅᖢᓂ. ᐅᐊᕆᔪᓪ 

ᐅᖃᓪᓚᓚᐅᖅᑐᖅ 200 ᐅᖓᑖᓃᑦᑐᓂᒃ 

ᐃᓄᖃᖅᑎᓪᓗᒍ ᑲᔪᖏᖅᓴᐃᓪᓗᓂ.  

 

ᐅᖃᖅᑏ, ᖁᕐᓗᖅᑐᕐᒥᐅᑕᐃᑦ 

ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᓕᖕᓂᒃ 

ᑕᐃᒪᓐᓇᑦᑕᐅᖅ ᐱᕕᖃᖅᑎᑕᐅᓪᓗᑎᒃ 

ᐅᓂᒃᑳᕈᓐᓇᕐᓂᐊᕐᒪᑕ ᐊᑐᖅᓯᒪᔭᖏᑦ 

ᐅᓂᑦᑎᐊᕆᔭᐅᓗᑎᒃ. ᐃᐊᕈᔪᓪ ᐊᒻᒪᓗᑦᑕᐅᖅ 

ᑕᐃᓐᓇ ᐊᖓᔪᖅᑳᕆᔭᖓ ᕿᑎᕐᒥᐅᓂ 

ᐳᓚᕋᓚᐅᕐᒪᑕ ᒫᑦᓯᐅᑎᓪᓗᒍ ᐊᒻᒪᓗ ᑕᐃᒪᓐᖓᓂᑦ 

ᐃᖅᑲᓇᐃᔭᓐᓂᐊᖅᑐᑦ ᖃᓄᐃᓐᖏᑦᑎᐊᕐᓗᑎᒃ 

ᖁᕐᓗᖅᑐᕐᒥ ᐸᕐᓇᐅᑎᒃᓴᐅᔭᖏᓐᓄᑦ.  

 

ᐅᖃᖅᑏ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᓴᐱᓇ ᒎᓗ ᓯᐅᓪᕗ ᑯᐊᐸᕆᓴᓐ ᐊᒻᒪᓗ ᖁᕐᓗᖅᑐᕐᒥ 

ᖃᓄᐃᓐᖏᑦᑐᐊᕋᓴᐊᕐᓂᕐᒧᑦ ᐊᑭᓖᔪᐃᓐᓇᐅᓚᐅᖅᑐᑦ 

ᐃᐊᕈᔫᑉ ᐳᓚᕋᕐᓂᕆᔭᖓ ᖁᕐᓗᖅᑐᕐᒥ. ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑲᓇᑕᒥ 

ᐱᕙᓪᓕᐊᔪᓕᕆᓂᕐᒥ ᐸᕐᓇᐅᑎ ᐊᑐᖅᑕᐅᓪᓗᓂ.  

 

ᐅᓄᖅᑐᑦ ᓄᓇᕗᒻᒥ ᓄᓇᓕᐅᔪᑦ ᐅᐱᒍᓱᓚᐅᕐᒪᑕ 

ᐃᐊᕆᔪᓪ-ᒥᒃ ᐊᒻᒪᓗ ᓲᓴᓐ-ᒥᒃ, ᕿᑐᕐᒥᐅᓂᒃ 

ᐳᓚᕋᖅᑎᓪᓗᒍ ᑲᔪᖏᖅᓴᐃᑎᓪᓗᒋᑦ ᐃᒻᒥᒧᑦ 

ᐱᕈᖅᓴᓂᕐᒥᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ. ᑕᒪᒃᑯᐊ 

ᐅᖃᐅᓯᐅᓚᐅᖅᑐᑦ ᖃᓄᐃᓕᐅᕐᓂᐅᓚᐅᖅᑐᑦ 

ᓇᓛᒎᑦᑎᐊᓚᐅᖅᑐᑦ ᒪᒃᑯᑦᑐᓄᑦ ᐃᓐᓇᕐᓄᓪᓗ.  

 

ᖁᔭᓐᓇᒦᕈᒪᔭᒃᑲ ᖁᕐᓗᖅᑐᕐᒥᐅᑦ ᑕᒪᓐᓇ 

ᓯᕗᒧᐊᑦᑎᐊᓚᐅᕐᒪᑦ ᐊᑭᓕᖅᓱᖅᑕᐅᓐᖏᖦᖢᑎᒡᓗ 

ᑕᐃᒃᑯᐊ ᐃᑲᔪᑦᑎᐊᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 4(2): 

ᑭᒡᒐᖅᑐᐃᓂᖅ ᓄᓇᕗᒻᒥᐅᓂᒃ (ᐃᓄᒃ) 

 

ᐃᓄᒃ: ᐅᓐᓄᓴᒃᑯᑦ ᐅᖃᖅᑏ. ᒥᑦᑎᒪᑕᓕᖕᒥᐅᑦ,  

ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᕗᓪᓗ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᓄᓇᕗᒻᒥᐅᓂᒃ ᑭᒡᒐᖅᑐᖅᑎᐅᓂᐅᑉ ᐱᔾᔪᑖᓂᒃ. 

 

ᐅᖃᖅᑏ, ᑕᒪᑐᒪᓂ ᐊᕐᕌᒎᑉ ᐃᓗᐊᓂ 

ᑲᑎᒪᔨᐅᖃᑎᒐ ᐃᖃᓗᐃᑦ-ᑕᓯᓗᖕᒥᒃ ᑭᒡᒐᖅᑐᖅᑐᖅ 

ᐱᒻᒪᕆᐊᓗᖕᓂᒃ ᐅᖃᐅᓯᖃᓚᐅᕐᒪᑦ ᓄᓇᕗᒻᒥᐅᓄᑦ 

ᑭᒡᒐᖅᑐᖅᑎᐅᓂᕐᒧᑦ. ᓄᓇᕗᒻᒥᐅᓂᒃ 

ᑭᒡᒐᖅᑐᖅᑎᐅᔭᕆᐊᖃᕐᓂᑦᑎᓐᓂᒃ 

ᑲᑉᐱᐊᓱᖕᓂᖃᓐᖏᓪᓗᑕ, ᓯᕘᕋᓂᖃᓐᖏᓪᓗᑕᓗ. 

ᐅᖃᖅᑏ, ᐊᓕᐊᓇᐃᓐᖏᑦᑑᒐᓗᐊᖅ ᑭᓯᐊᓂ ᑕᒪᑐᒪ 

ᒥᒃᓵᓄᑦ ᐅᖃᒃᑲᓐᓂᕆᐊᖃᕋᒪ ᐅᓪᓗᒥ. 

 

ᐅᖃᖅᑏ, ᐅᒃᐱᕈᓱᓪᓚᕆᒃᑲᒪ ᓄᓇᕗᒻᒥᐅᓕᒫᑦᑎᐊᑦ 

ᓇᓕᐊᑐᐃᓐᓇᑦᑎᐊᖅ ᐅᐸᒍᑎᔪᓐᓇᑦᑎᐊᕋᓱᒋᓪᓗᒍ 

ᓇᓕᖅᑎᑦᓄᑐᐃᓐᓇᑦᑎᐊᖅ ᐅᖃᐅᓪᓚᖃᑎᖃᕈᒪᒍᓂ 

ᐃᓱᒫᓗᑎᒋᔭᒥᓂᒃ ᐊᒻᒪᓗ ᐊᐱᖅᑯᑎᒃᓴᖃᕈᓂ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕐᔪᐊᕗᑦ ᑖᓐᓇ 

ᒥᑭᑦᑑᒐᓗᐊᖅᑎᓪᓗᒍ ᓄᓇᕗᒻᒥ ᓇᓗᓇᓐᖏᑦᑐᖅ 

ᒪᓕᒐᓕᐅᕐᕕᖕᒦᑦᑐᓕᒫᑎᒍᑦ ᐃᓚᖃᕋᑦᑕ, 

ᐱᖃᓐᓇᕆᔭᖃᖅᖢᑕᓗ ᐃᖅᑲᓇᐃᔭᖅᑎᑕᐅᔪᓄᑦ 

ᒐᕙᒪᒃᑯᓐᓂ, ᐊᖓᔪᖅᑲᐅᑎᐅᔪᓪᓗ ᐊᔾᔨᒌᓐᖏᑦᑐᓂᒃ.  

 

ᐅᖃᖅᑏ, ᐃᓱᒪᒋᔭᐅᔪᖅ ᓄᓇᕗᒻᒥᐅᑕᐅᔪᖅ 

ᐃᖅᑲᓇᐃᔭᖃᑦᑕᖅᑐᖅ ᒐᕙᒪᒃᑯᓐᓂ 

ᐃᓂᖅᑎᖅᑕᐅᔪᓐᓇᕐᒪᒡᒎᖅ ᐃᖅᑲᓇᐃᔭᖅᑎᖓᓂ 

ᐊᖓᔪᖅᑳᖓᓄᑦ ᑲᓐᖑᓇᖅᑐᒃᑯᑦ 

ᐃᓱᒫᓗᑏᒋᔭᐅᔪᓂᒃ ᓴᖅᑭᑦᑎᒍᓂ ᓂᕈᐊᖅᑕᐅᓯᒪᔪᖅ 

ᒪᓕᒐᓕᐅᖅᑎ ᐅᓐᓂᕐᓗᒍᑕᐅᑎᓪᓗᒋᑦ 

ᐃᓚᒋᔭᐅᑎᓪᓗᒋᑦ. ᐅᕙᓐᓄᑦ ᐊᑲᐅᓗᐊᓐᖏᑦᑐᖅ 

ᑕᒪᓐᓇ. ᑕᒪᓐᓇ ᐃᓗᓐᓇᖏᓐᓄᑦ 

ᓈᒻᒪᒋᔭᐅᓗᐊᕆᐊᖃᓐᖏᒻᒥᔪᖅ ᑕᐃᒪᓐᓇ 

ᒪᓕᒐᓕᐅᖅᑎᐅᔪᓄᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, 

ᓇᓗᓇᐃᑦᑎᐊᓚᐅᕐᓚᖓ. ᖃᐅᔨᒪᑦᑎᐊᖅᑐᖓ  

ᒪᓕᒐᖅᑕᖃᕆᐊᖃᖅᑐᖅ ᑐᓐᖓᕕᐅᓂᐊᖅᑐᓂᒃ 

ᐊᑐᖅᑕᐅᔭᕆᐊᓕᖕᓂᒡᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. 

ᑭᓯᐊᓂ ᓄᓇᕗᒻᒥᐅᓕᒫᑦᑎᐊᑦ ᐅᕙᓂ ᐃᒡᓗᑉ 

ᐃᓗᐊᓂ ᑭᒡᒐᖅᑐᖅᑎᖃᑦᑎᐊᕆᐊᖃᕐᒪᑕ ᐊᒻᒪᓗ 

ᐅᖃᒃᑲᓐᓂᖅᐳᖓ, ᐅᖃᖅᑎᑦᑕᐃᓕᒪᓂᖅ 

ᑭᓇᑐᐃᓐᓇᑦᑎᐊᒥᒃ ᑕᒪᓐᓇ ᐅᕙᓂ  

ᓂᕈᐊᖅᑕᐅᓯᒪᕕᑦᑕ ᐃᓗᐊᓂ 

ᐃᓚᐅᔭᕆᐊᖃᓐᖏᑦᑐᖅ. 

 

ᐅᖃᖅᑏ, ᐱᕕᖃᖅᑎᑕᐅᔪᒪᕗᖓ ᐅᖃᐅᓯᒃᓴᒃᑲ 

ᐱᔭᕇᕈᒪᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐱᕕᖃᖅᑎᑕᐅᒃᑲᓐᓂᕈᒪᖕᒪᑦ ᐱᔭᕇᖅᓯᔪᒪᓪᓗᓂ 

ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᓐᖏᒻᒪᑦ, ᐊᑏ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ. 

 

(ᑐᓵᔨᑎᒍᑦ) ᐅᖃᖅᑎ ᖃᐅᔨᒪᔪᒍᑦ ᐊᒥᓱᐊᓗᐃᑦ 

ᐊᐱᖅᑯᑎᒋᔭᐅᖃᑦᑕᖅᓯᒪᔪᑦ ᑖᔅᓱᒪ 

ᒪᓕᒐᓕᐅᖅᑎᐅᖃᑎᑦᑕ, ᐃᖃᓗᐃᑦ-ᓂᐊᖁᓐᖒᒧᑦ, 

ᐊᒻᒪᓗ ᑕᐃᓐᓇ ᐱᓕᕆᔨᑦᑎᑦᑎᐊᕙᐅᓂᕐᒧᑦ 

ᑲᒪᔨᐅᔪᖅ ᓱᓕ ᐃᓐᓄᒃᑕᐅᓯᒪᓐᖏᒻᒪᑦ.  

 

ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑕᖅᑲᒃᑯᓄᖓ 

ᓴᖅᑭᑕᐅᓯᒪᔪᑦ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓄᑦ 

ᐱᔾᔪᑎᓖᑦ ᐃᖅᑲᓇᐃᔭᕐᕕᖓᓄᑦ. 

ᒪᓕᒐᓕᐅᖅᑎᐅᑎᓪᓗᑕ ᐱᔭᔅᓴᖅᑖᖅᑎᑕᐅᓯᒪᕗᒍᑦ, 

ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᖃᐃᑕᐅᕙᑦᑐᑦ 

ᐅᖃᐅᓯᕆᔭᐅᖃᑦᑕᖁᓪᓗᒋᑦ, 

ᑕᐃᒪᐃᓕᐅᕋᓱᐃᓐᓇᖃᑦᑕᓂᐊᖅᑐᖓ.  

 

ᐅᖃᖅᑎ, (ᑐᓵᔨᒃᑰᕈᓐᓃᖅᑐᖅ) ᒫᓐᓇ ᐊᐱᕆᔭᕋ 

ᓯᕗᓕᖅᑎ, ᐊᒻᒪᓗ ᐱᓗᐊᖅᑐᒥ ᑕᐃᓐᓇ 

ᒥᓂᔅᑕᖑᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᓐᓂᒃ 

ᑲᒪᔨᐅᔪᖅ. ᐃᖅᑲᐃᑎᒃᑎᑲᓐᓂᖁᓪᓗᒋᑦ 

ᐊᖓᔪᖅᑲᐅᑕᐅᔪᓂᑦ ᒐᕙᒪᒃᑯ ᐃᓗᐊᓂ 

ᐃᖅᑲᓇᐃᔭᖅᑎᐅᔪᓂᑦ, ᐆᒥᖓ ᐃᖅᑲᓇᐃᔭᖅᑎᓕᒫᑦ 

ᐃᓱᒪᖅᓱᕐᓗᑎᑦ ᐱᔪᓐᓇᕐᓂᖃᑦᑎᐊᕐᒪᑕ 

ᐅᖃᓪᓚᒍᓐᓇᖁᓪᓗᒋᑦ, ᓇᓕᐊᓐᓄᑐᐃᓐᓇᑦᑎᐊᖅ 

ᒪᓕᒐᓕᐅᖅᑎᐅᔪᒧᑦ. ᓯᕘᕋᒋᔭᖃᓐᖏᓪᓗᑎᑦ, 

ᐃᓕᕋᓱᒃᑎᑕᐅᓕᕐᓂᐊᕋᓱᒋᓐᖏᓪᓗᑎᑦ, 

ᐊᑭᓂᐊᖅᑕᐅᒋᐊᕐᓂᐊᕋᓱᒋᓐᖏᓪᓗᑎᓪᓗ. 

ᖁᔭᓐᓇᒦᒃ, ᐅᖃᖅᑎ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᑦ ᑭᐅᔾᔪᑏᑦ. 5. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ, 

ᐊᒻᒪᓗ ᖁᔭᓐᓇᒦᒃ ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑕᒫᓂᖃᑎᒋᒐᒃᑭᑦ, ᐊᒻᒪᓗ ᐅᓪᓗᒃᑯᑦ ᑖᒃᑯᐊ 

ᓄᓇᖅᑲᑎᒃᑲ, ᐊᒻᒪ ᓄᓇᕗᑦᒥᐅᑕᑦ.  

 

ᐅᓪᓗᒥᐅᔪᖅ ᐃᓕᑕᖅᓯᔪᒪᕗᖓᐃᓛᒃ ᑖᒃᑯᐊ ᒪᕐᕉᒃ 

ᐱᓗᐊᖅᖢᑎᒃ ᑖᒃᑯᓇᓐᖓᑦ University of 

Regina, ᑖᒃᑯᐊ ᑕᐃᒪ ᖃᐅᔨᒪᓂᐊᖅᐳᒍᑦ ᑖᒃᑯᐊ 

ᐃᓕᓴᐃᔨᒃᓴᓄᑦ, ᐃᓕᓴᐃᔨᔅᓴᐃᑦ 

ᐃᓕᓐᓂᐊᖅᑎᓕᕌᖓᑦᑎᒍ ᑖᒃᑯᐊ ᐃᑲᔪᖃᑦᑕᕐᒪᑕ 

ᐅᕙᑦᑎᓐᓂ. ᑕᐃᒪ ᐅᑯᐊ ᑕᒫᓃᑦᑐᐃᑦ 

ᐃᓕᓴᖅᓯᔪᒪᔪᖓ ᒫᓐᓇᐅᔪᖅ, ᓯᕗᓪᓕᖅᐹᖅ ᓘᑦᑖᖅ 

ᔭᐃᒻᔅ ᒪᒃᓃᑦ, (ᑐᓵᔨᒃᑰᓕᖅᑐᖅ) ᕆᔭᐃᓇ 

ᓯᓚᒃᑐᖅᓴᕐᕕᖓᓐᓂᑦ ᑕᐃᑲᓂ ᐃᓕᓴᐃᔨᒋᔭᐅᔪᖅ.  

 

>>ᐸᑦᑕᑐᖅᑐᑦ 

 

ᓘᑦᑖᖅ ᑕᐃᓚ ᓵᓪᒻ, ᕆᔭᐃᓇᑦᑕᐅᖅ 

ᓯᓚᒃᑐᖅᓴᕐᕕᖓᓂ ᑕᐃᑲᓂ ᐃᖅᑲᓇᐃᔭᖃᑕᐅᔪᖅ. 

 

>>ᐸᑦᑕᑐᖅᑐᑦ 

 

(ᑐᓵᔨᒃᑰᕈᓐᓃᖅᑐᖅ) ᐊᒻᒪ 

ᑕᒫᓂᕐᒥᐅᑕᐅᖃᑎᕗᑦᑕᐅᖅ ᑖᓐᓇ ᓘᑦᑖᖅ ᕗᕋᐃᔭᓐ 

ᒫᓂᖕ, (ᑐᓵᔨᒃᑰᓕᖅᑐᖅ) ᐃᓕᓐᓂᐊᖅᑐᓕᕆᓂᕐᒧᑦ 

ᑐᕌᖓᔪᓂᑦ ᑲᒪᔨᒋᔭᐅᖃᑦᑕᖅᑐᖅ ᓯᓚᒃᑐᖅᓴᕐᕕᒻᒥ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐋᓐᑐᕆᐊ ᕘᕋᐃ, ᓄᓇᕗᑦᒥ 

ᐃᓕᓴᐃᔨᒃᓴᓐᖑᕆᐅᖅᓴᓂᕐᒧᑦ ᐃᓕᓴᐃᔨᐅᖃᑕᐅᔪᖅ 

ᑕᐃᑲᓂᑦᑕᐅᖅ ᓯᓚᒃᑐᖅᓴᕐᕕᒻᒥ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑐᓐᖓᓱᒃᑎᐊᕆᔅᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐃᓕᑕᖅᓯᔪᒪᓪᓗᖓ ᑕᕝᕙᓃᑦᑐᓂ ᒫᓐᓇ 

ᐃᓕᓐᓂᐊᖅᑑᒃ, ᐃᓕᓐᓂᐊᖅᑐᑯᓘᒃ. 

ᐊᔪᓐᖏᓛᖑᖃᑕᐅᒐᒥ ᓇᓗᓇᓐᖏᑦᑐᖅ ᑕᕝᕙᓃᒻᒪᑕ 

ᒫᓐᓇ, ᐱᔨᒃᑎᑎᕆᔭᕗᑦ ᑕᐃᓐᓇ ᐊᕙᓃᓐᓂᖅᓴᖅ, 

ᑯᕆᔅᑕᕗᕐ ᐃᑦᑐᖅ, ᓴᓪᓕᕐᒥᐅᑕᖅ, ᐊᒻᒪ ᕙᓐᓄᐊ 

ᒪᓕᑭ ᓇᐅᔮᓃᓐᖓᖅᑐᖅ, ᑖᒃᑯᐊ 

ᑐᓐᖓᓱᖁᑦᑎᐊᖅᐸᒃᑲ ᑕᕝᕙᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᖅᓯᔪᒪᔪᖓ ᔮᒃ ᕙᓚᕆᑎ, ᑕᒫᓂ 

ᐳᓛᕆᐊᖅᓯᒪᔪᖅ ᑐᓄᑦᑎᐊᓂ. 

 

ᑖᓐᓇ ᔮᒃ ᐃᖃᓗᑦᑑᑦᑎᐊᕐᒥᐅᑕᕕᓂᖅ ᐃᖃᓗᓐᓄᑦ 

ᓄᒃᑎᓚᐅᖅᓯᒪᔪᖅ ᐊᕐᕌᒍᒐᓴᐅᓕᖅᑐᑦ 

ᓄᓕᐊᒡᒋᖅᖢᓂ, ᒪᕐᕉᓐᓂᒃ ᕿᑐᕐᖓᒡᒋᖅᖢᓂ ᒫᓐᓇ 

ᐃᖅᑲᓇᐃᔭᖅᑐᖅ ᑕᒫᓂ ᐃᖃᓗᓐᓂ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ. 

ᑕᑯᓚᐅᖃᑦᑕᕋᒃᑰᓇ ᑳᐱᑕᕆᐊᓕᕌᖓᒪ 

ᑮᓇᐅᔭᓕᕆᔨᒥᑦ ᐱᑕᖃᕆᐊᖃᕐᒪᑦ ᑕᒫᓃᖃᑕᐅᔪᖅ  

ᐃᑲᔪᕆᐊᖅᓯᒪᓪᓗᓂ, ᑕᐃᒃᑯᐊ 

ᑮᓇᐅᔭᓕᐅᕋᓱᐊᓐᖏᑦᑐᑦ ᑮᓇᐅᔭᓕᕆᔨᑦᑎᐊᕚᓗᒻᒥᑦ 

ᐃᖅᑲᓇᐃᕐᔭᑎᑦᑎᔪᑦ. 

 

ᑐᓐᖓᓱᑦᑎᑦᑐᒪᔭᕋ ᑖᓐᓇ ᖃᐃᖁᖅᑲᐅᓪᓗᒍᓗ 

ᐃᓕᓴᕆᓂᐊᕋᒃᑯ, ᑐᓐᖓᓱᑦᑎᑕᐅᓕ  

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᔅᓯ ᐳᓛᕆᐊᖅᓯᒪᔪᑎᒍᑦ. (ᑐᓵᔨᒃᑯᑦ) 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 228 - 4(2): ᐅᐃᓂᐸᐃᒥ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᑉ 

ᖃᓄᐃᓐᓂᕆᔭᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᕼᐆᑎᓂᐊᒐᕋ ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 

ᐋᓐᓂᐊᖅᑐᓕᕆᓂᕐᒧᑦ. 

 

ᐅᖃᖅᑎᑦᑎᔩ, ᑐᕼᐊᖅᑕᖅᕼᐃᒪᑉᓗᖓ 

ᑭᒡᒐᖅᑐᖅᑕᕐᓂᑦ ᖃᒪᓂᑦᑐᐊᕐᒥᐅᑕᐅᔪᓂᑦ ᑕᐅᕗᖓ 

ᐋᓐᓂᐊᕐᕕᒻᒧᑦ ᐊᐅᓪᓚᕐᓂᐊᓕᕌᖓᒥᒃ ᐅᕕᓂᐸᒡᒧᑦ 

ᑕᐃᑲᓂ ᑐᔪᕐᒥᕝᕕᖓᓂ ᑭᕙᓪᓕᖅ ᐃᓄᐃᑦ centre, 

ᑭᒡᒐᖅᑐᖅᑕᒃᑲ ᐃᕼᐅᐃᓪᓕᐅᕈᑎᖃᖅᑕᖅᕼᐃᒪᒻᒪᑕ 

ᑕᒪᒃᑯᓂᖓ ᐱᖁᑎᖏᓐᓂᑦ, ᐱᓗᐊᖅᑐᒥ 

ᐃᓪᓕᖏᓐᓂᑦ ᑕᒪᒃᑯᐊ ᐃᓪᓕᖏᑦ ᑕᐃᑲᓂ ᑭᕙᓪᓕᖅ 

ᐃᓄᐃᑦ centre-ᒥ ᑐᐊᓗᐊᖅᕼᐅᑎᒃ, 

ᒥᑭᓗᐊᖅᕼᐅᑎᒃ ᐊᒻᒪᓗ ᕼᐃᑎᓗᐊᖅᕼᐅᑎᒃ, 

ᐃᓚᖏᓪᓗ ᐳᖅᑐᓗᐊᖅᖢᑎᒃ.  

 

ᒥᓂᔅᑕᐅᔪᖅ ᓇᓗᓇᐃᔭᐃᔫᓪᓗᐊᖅᐸ ᑕᒪᒃᕼᐅᒥᖓ 

ᐃᕼᐅᒫᓘᑎᒋᔭᐅᔪᒥᒃ ᐊᒻᒪᓗ ᖃᓄᖅ  

ᐱᓕᕆᐊᕆᕙᓪᓕᐊᔫᓪᓗᐊᖏᒻᒪᖔᒍ ᑕᒪᒃᑯᐊ 

ᐃᓪᓕᖏᑦ ᕼᐃᓕᓐᓂᖅᕼᐊᓂᒃ 

ᐱᑖᖅᑑᓪᓗᐊᓐᖏᒻᒪᖔᑕ? ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒥᒃ, ᐅᖃᖅᑎᑦᑎᔩ. 

ᐊᒻᒪᓗ ᓇᑯᕐᒦᖅᓱᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᐃᒫᒃ ᐊᐱᖅᓱᖅᑎᓪᓗᒍ. ᑕᒪᒃᑯᐊ 

ᑳᓐᑐᕌᖑᖃᑦᑕᖅᑐᐃᑦ ᑐᔪᕐᒥᕕᒻᒧᑦ 

ᐃᓂᓪᓚᖓᕝᕕᖓᓄᑦ ᑕᐃᒪ ᓯᓂᑦᑕᕐᓂᖓᓄᑦ 

ᐱᖃᑦᑕᕐᒪᑕ ᖃᓄᐃᑦᑐᒥᑦ ᐃᓪᓕᖃᕐᓂᐊᕐᒪᖔᑕ 

ᓇᓗᓇᐃᖅᓯᒪᓲᖑᓐᖏᒻᒪᑕ ᑕᒪᓐᓇ ᐃᓱᒫᓘᔾᔪᑕᐅᔪᖅ 

ᑕᐃᒃᑯᓄᖓᖃᐃ ᑳᓐᑐᕌᒥ ᓇᒻᒥᓂᓕᓐᓄᑦ 

ᐊᐱᖅᑯᑕᐅᒍᓐᓇᖅᑐᖅ. ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐄ, ᖃᐅᔨᒪᔪᖓ ᑕᐃᒃᑯᐊ ᑐᔪᕐᒥᑰᑦ 

ᑳᓐᑐᕌᑎᒎᖅᑎᑕᐅᖃᑦᑕᕐᒪᑕ, ᑕᐃᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᖃᕐᒪᖔᑦ 

ᐃᓱᒫᓘᑎᒋᔭᐅᔪᓂᑦ ᐱᔾᔪᑎᒋᓪᓗᒋᑦ. ᑕᐃᒃᑯᐊ 

ᐃᓪᓖᑦ ᒥᑭᓗᐊᖅᑐᑦ, ᐃᒃᓯᕙᐅᑕᐃᓪᓗ 

ᐃᖢᕐᕆᔮᕐᓇᓐᖏᑦᑐᐊᓗᐃᑦ ᐊᒻᒪᓗ ᑎᓯᔪᐊᓘᓪᓗᑎᒃ 

ᐊᒻᒪᓗ ᑕᐃᒃᑯᐊ ᐹᑉ ᒪᑐᔾᔪᑎᕈᓗᖏᑦ 

ᐅᖁᒪᐃᓗᐊᖅᖢᑎᒃ ᑕᐃᒃᑯᓄᖓ ᐋᓐᓂᐊᖅᑐᓄᑦ, 

ᑕᐃᒃᑯᐊ ᐱᓗᐊᕐᓗᒋᑦ ᐱᓚᑦᑕᐅᓵᖅᑐᕕᓃᑦ 

ᒪᑐᐃᖅᓯᔪᓐᓇᐃᓕᐅᖅᑲᖃᑦᑕᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒥᒃ, ᐅᖃᖅᑎᑦᑎᔩ. 

ᐊᒻᒪᓗ ᓇᑯᕐᒦᒃ ᑕᒪᑐᒥᖓ ᐊᐱᖅᓱᕐᒪᑦ. ᑕᒪᒃᑯᐊ 

ᑳᓐᑐᕌᖃᖅᑎᒋᖃᑦᑕᖅᑕᕗᑦ 

ᐋᓐᓂᐊᕐᕕᓕᐊᕐᕕᐅᖃᑦᑕᖅᑐᐃᑦ ᖃᓪᓗᓈᑦ  

ᓄᓇᖓᓐᓂ, ᔭᓗᓇᐃᒥ, ᐃᐊᑦᒪᓐᑕᓐᒥ, ᐅᐃᓂᐸᒡᒥ, 

ᐋᑐᕚᒥ, ᒫᓂᓗ ᐃᖃᓗᓐᓂ ᑕᐃᒪ 

ᐋᖅᑭᔅᓲᑕᐅᕙᓕᐊᒐᓱᑦᑐᑦ ᖃᓄᖅᑑᕈᑕᐅᓪᓗᑎᒃ 

ᐃᖅᑲᓇᐃᔭᖅᑎᐅᓂᐊᖅᑐᒥᒃ 

ᕿᒥᕐᕈᓇᒋᐊᖅᑐᖃᑦᑕᓂᐊᖅᑐᒥᒃ ᑖᒃᑯᓄᖓ. ᓇᑯᒻᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᐄ, ᖃᐅᔨᒪᔪᖓ ᑕᐃᒃᑯᐊ ᑐᔪᕐᒥᕖᑦ 

ᑳᑦᑐᓛᒃᑕᐅᓯᒪᔪᑦ ᐊᑕᐅᓯᐅᖏᑦᑐᓄᑦ ᐊᕐᕌᒍᓄᑦ 

ᐊᑐᖃᑦᑕᕐᒪᑕ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ 

ᑳᑦᑐᕌᑉ ᐃᓗᓕᖏᓐᓂᒃ ᑎᑎᕋᖅᓯᒪᔪᑦ 

ᒪᓕᒃᑕᐅᑦᑎᐊᖃᑦᑕᕆᐊᓖᑦ ᐊᒻᒪᓗ 

ᐊᖑᒻᒪᑎᔭᐅᖏᓐᓇᖃᑦᑕᕐᓗᑎᒃ ᑕᐃᒪᓐᖓᓕᒫᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ 

ᕿᒥᕐᕈᓇᒍᓐᓇᖅᐳᖅ ᐊᒻᒪᓗ ᐃᖣᕆᔮᖏᓐᓃᑦ 

ᑕᒪᒃᑯᐊ ᐋᖅᑭᓱᕐᓗᓂᒋᑦ ᐱᔪᓐᓇᖅᓯᑐᐊᕈᓂ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐅᖃᖅᑎᑦᑎᔩ 

ᐊᒻᒪ ᓇᑯᒻᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᒪᑦ ᑕᒪᑐᒥᖓ. ᓇᓗᓇᐃᖅᐸᒌᖃᑦᑕᖅᓯᒪᔪᒍᑦ 

ᑕᒪᓐᓇ ᕿᒥᕐᕈᓇᖅᐸᓪᓕᐊᓂᐊᕐᓂᕋᖅᓯᒪᓪᓗᒍ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 229 - 4(2): ᐃᓄᑐᖃᕐᓄᑦ ᑎᒥᒥᒍᑦ 

ᐊᔪᕈᑎᖃᖅᑐᓄᓪᓗ ᓄᓇᖁᑎᖏᓐᓄᑦ 

ᑖᒃᓰᔭᐃᓂᕐᒧᑦ ᐅᑎᕐᕕᐅᓂᖏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ  

ᑐᓐᓂᖅᑯᑎᒋᓂᐊᖅᑕᕋ ᐱᔾᔪᑎᓖᑦ ᐃᓐᓇᐃᑦ ᐊᒻᒪᓗ 

ᐱᒡᒐᖅᑐᑦ ᑎᒥᒥᒍᑦ ᐊᔪᕈᑎᓖᑦ ᑖᒃᓯᔭᐃᓂᖅᑎᒍᑦ 

ᐱᖁᔭᕐᔪᐊᖅ. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ 

ᓄᓇᕗᒻᒦᑦᑐᑦ ᐱᖁᔭᕐᔪᐊᖅᑎᒍᑦ ᐃᓐᑲᒻᑖᒃᓯᖏᑦ 

ᐊᑭᓪᓕᒋᐊᖅᑕᐅᓯᒪᖃᑦᑕᕐᒪᑕ. 

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᓄᓇᕗᒻᒥᐅᑕᐃᑦ 

ᐊᕐᕌᒍᑕᒫᑦ ᐊᑭᓖᕆᐊᖃᖃᑦᑕᕐᖏᓚᑦ ᐱᖁᑎᓄᑦ 

ᓄᓇᓄᓪᓗᓐᓃᑦ ᑖᒃᓰᔭᐃᑎᓄᑦ ᑖᓐᓇ ᐱᖁᔭᕐᔪᐊᖅ 

ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑑᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖣᒍ ᒥᔅ ᐊᖕᓇᑲᖅ. ᐄ, 

ᑖᓐᓇ ᐃᓱᒪᓗᒍᑎᖃᓐᖑᐊᑕᖅᓯᓇᕐᒪᑦ ᐃᓐᓇᕐᓂᒃ 

ᐊᒻᒪᓗ ᑎᒥᒥᒍᑦ ᐊᔪᕈᑎᓕᓐᓂᒃ. ᑕᐃᒃᑯᐊ 

ᐃᓗᐃᒃᑲᐅᓗᒋᑦ ᕿᒥᕐᕈᓇᓚᐅᕐᓗᒋᑦ ᑕᕝᕗᖓ 

ᑭᐅᔾᔪᑎᓂᐊᖅᐸᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐆᑦᑐᑲᓐᓂᕐᓚᖓᐃ. 

 

ᑖᓐᓇ ᒥᓂᔅᑕᕆᔭᐅᔪᖅ ᖃᑦᓯᑖᓚᑖᖅᓯᒪᓕᖅᐸᓐ 

ᐱᖁᑎᓄᑦ ᑖᒃᓰᔭᐃᑎᓄᑦ ᐊᒻᒪᓗ ᖃᔅᓰᑦ ᐊᕐᕌᒍᑕᒫᑦ 

ᐊᑭᓕᖅᑕᐅᖃᑦᑕᕐᖏᓚᑦ ᐃᓐᓇᐅᓂᕐᒥᓄᑦ 

ᐱᒡᒐᓂᕐᒥᓂᓪᓗ ᐱᔾᔪᑎᖃᓪᓗᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᒥᔅ ᐊᖕᓇᑲᖅ. 

ᐆᑦᑐᖅᑕᐅᓪᓚᕆᑦᑐᐊᓗᓕᖅᑐᖓ. ᑭᓯᐊᓂ 

ᑕᐃᒃᑯᓂᖓ ᐃᖅᑲᐃᔪᓐᓇᖏᓐᓇᒪ ᖃᑦᓯᑖᓚᑐᒻᒪᖔᑦ 

ᑭᓯᐊᓂ ᑕᐃᒃᑯᓂᖓ ᑐᒃᓯᕋᕈᓐᓇᖅᑐᖓ  

ᑎᑎᕋᕐᕕᓐᓂ ᑐᑭᓯᓂᐊᕐᒪᑦ ᑭᐅᔪᓐᓇᕐᓂᐊᕋᒪᓗ ᒥᔅ 

ᐊᖕᓇᑲᕐᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑕᐃᒪᐃᓕᒐᕕᑦ. 

ᒫᓐᓇᕈᓗᓚᐅᖅᑐᖅ ᑮᓇᐅᔭᓕᕆᔨᒃᑯᑦ 

ᖃᕋᓴᐅᔭᒃᑰᖅᑎᓯᒪᔭᖏᓐ ᐅᖃᖅᓯᒪᒻᒪᑕ ᑎᒥᒥᒍᑦ 

ᐊᔪᕈᑎᓖᑦ ᐃᓐᓇᐃᓪᓗ ᑖᒃᓰᔭᐃᖏᔾᔪᑎᔅᓴᓂᒃ 

ᐆᑦᑐᕈᓐᓇᖅᑐᑦ ᐊᕐᕌᒍᑕᒫᑦ 

ᐊᑭᓖᒋᐊᖃᓐᓂᐊᕐᖏᒻᒪᑕ. ᐃᓐᓇᐃᑦ 65-ᖑᖅᓯᒪᔪᑦ 

ᐃᓐᓇᐅᓂᖅᓴᐃᓗᓐᓃᑦ ᑖᒃᓰᔭᐃᓐᓇᐅᑎᓪᓗᒍ 

ᐊᑐᓐᖏᑎᑕᐅᑲᐃᓐᓇᕈᓐᓇᕈᑎᓂᒃ 

ᑐᒃᓯᕌᖃᕈᓐᓇᖅᑐᑦ ᑖᒃᓰᔭᐃᓂᐊᖏᓐᓇᒥᒃ ᐱᖁᑎᓄᑦ 

ᓄᓇᒧᓪᓗ. 

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ 

ᐊᖏᖃᑎᖃᓐᓂᐊᑐᔅᓴᐅᕗᖅ ᐃᒪᓐᓇᑎᒋ 

ᐊᕐᕌᒍᖃᓕᕋᕕᑦ ᒪᒃᑯᓯᒃᑲᓂᔾᔮᖏᑦᑐᑎᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᐃᓐᓇᐃᑦ 

ᐊᕐᕌᒍᑕᒫᑦ ᐆᑦᑐᑲᓐᓂᖃᑦᑕᖁᓗᒋᑦ 

ᑖᒃᓰᔭᐃᓂᐊᖏᒻᒪᑕ ᓄᓇᓄᑦ ᐱᖁᔭᕐᔪᐊᖅ 

ᐊᑐᓪᓗᒋᑦ ᐊᒻᒪᓗ ᐃᓐᓇᐃᑦ 65-ᖑᖅᓯᒪᓕᕈᑎᒃ 

ᐃᓅᔪᓐᓃᓂᕐᒥᓄᑦ ᑎᑭᓪᓗᒍ 

ᑖᒃᓰᔭᐃᖃᑦᑕᕈᓐᓃᑎᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᓴᓐᖏᔪᑲᓪᓚᒃ ᐊᐱᖅᑯᑏᑦ. ᐄ, 

ᒪᒃᑯᔅᓯᕙᓪᓕᐊᖏᓐᓇᑦᑕ ᒪᒃᑯᒃᓯᓇᖅᑐᒥᒃ ᐃᒥᒐᕐᓂᒃ 

ᓇᓂᓯᔪᖃᓚᐅᖏᓐᓂᖓᓂ. 

 

ᑖᒃᑯᐊ ᑐᑭᓯᓇᓱᓚᐅᕐᓗᒋᑦ ᑭᓯᐊᓂ 

ᑭᐅᔪᓐᓇᖅᓯᓂᐊᖅᑕᒋᑦ ᒥᔅ ᐊᖕᓇᑲᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 230 - 4(2): ᐱᕋᔭᖅᑕᐃᓕᒐᓱᒍᑏᑦ 

ᓄᓇᕗᒻᒥ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᒪᓕᒐᓕᕆᓂᕐᒧᑦ ᐊᖓᔪᖅᑳᕐᒧᑦ. 

 

ᐅᖃᖅᑎᑦᑎᔩ, ᒫᑦᓯ 1, 2013-ᖑᑎᓪᓗᒍ 

ᐊᖓᔪᖅᑳᖑᓚᐅᖅᓯᒪᔪᖅ ᐊᓚᒃᑲᐃᓚᖅᓯᒪᒻᒪᑦ 

2012-2014-ᒧᓄᑦ ᐱᓕᕆᖃᑎᒌᒍᑎᒧᑦ ᑐᕌᖓᔪᓂᒃ 

ᓄᓗᓇᐃᔭᐅᑎᓂᒃ. ᑐᕌᖓᓗᐊᖅᓱᑎᒃ ᐊᖓᔪᖅᑳᕐᒧᑦ 

ᐊᒻᒪ ᓄᓇᕗᒻᒥ ᐸᓖᓯᒃᑯᓐᓄᑦ ᐊᖓᔪᖅᑳᕐᒧᑦ. 

ᑕᒡᕙᓂᓗ ᓇᓗᓇᐃᔭᐅᑎᒥ ᐅᖃᖅᓯᒪᓪᓗᓂ 

ᒐᕙᒪᒃᑯᒡᒎᖅ ᐸᓖᓯᒃᑯᓪᓗ 

ᐱᓕᕆᖃᑎᒌᖕᓂᐊᕐᓂᕋᖅᓯᒪᓪᓗᑎᒃ ᖃᓄᖅᑑᕐᓗᑎᒃ 

ᒪᒃᑯᒃᑐᐃᑦ ᐱᔾᔪᑎᒋᓪᓗᒋᑦ ᐱᕋᔭᓚᐅᓐᖏᓐᓂᖏᓐᓂ 

ᐊᒻᒪᓗ ᑕᐃᒃᑯᐊᓗ ᐊᒃᓱᕈᕈᑎᒋᔭᐅᓗᑎᒃ ᒪᒃᑯᒃᑐᑦ 

ᐱᕋᔭᖃᑦᑕᖅᓯᒪᔪᑦ.  

 

ᐅᖃᖅᑎᑦᑎᔩ, ᐃᓕᑕᖅᓯᒐᓗᐊᖅᓱᖓ 

ᐱᓕᕆᕝᕕᒋᔭᖓ ᕿᒥᕐᕈᕙᓪᓕᐊᓯᒪᒐᓗᐊᕐᒪᑕ 

ᓄᓇᕗᒻᒥ ᐱᕋᔭᑦᑕᐃᓕᒪᓂᕐᒧᑦ ᑐᑭᒧᐊᕈᑎᒥᒃ. 

ᑭᓯᐊᓂ ᐊᖓᔪᖅᑳᖅ ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑲ 

ᖃᓄᐃᓕᐅᒋᐊᓪᓚᔅᓯᒪᒻᒪᖔᑦᑕ ᐱᓕᕆᕝᕕᒋᔭᖓ 

ᒫᓐᓇ ᒪᒃᑯᑦᑐᓄᑦ ᑐᕌᖓᔪᓂᒃ 

ᐱᓕᕆᓚᐅᓐᖏᓐᓂᖏᓐᓂᒃ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ, ᑖᒃᑯᐊ ᐃᓛᒃ ᐃᖅᑲᓇᐃᔭᖅᑎᒋᔭᒃᑲ  

ᐳᓚᕋᕕᒡᔪᐊᓚᐅᖅᑐᑦ ᓄᓇᕗᓕᒫᒥ ᕿᓂᕋᓱᑦᑐᑎᒃ 

ᖃᓄᒃᑲᓐᓂᖅ ᑕᒪᓐᓇ ᐱᕋᔭᖃᑦᑕᕐᓂᖅ 

ᓄᖅᑲᐊᒪᑎᑕᐅᒐᓐᓇᕐᒪᖔᑦ. ᑖᒃᑯᐊ 

ᑲᑎᖅᓱᐃᓯᒪᓕᖅᑐᑦ ᐋᖅᑭᔅᓯᕙᓪᓕᐊᔪᑦ. ᖃᖓᓪᓚᕆᒃ 

ᐱᔭᕇᕐᓂᐊᕐᒪᖔᑕ ᓱᓕ ᑭᐅᔪᓐᓇᓐᖏᑕᕋᓗᐊᕋ 

ᑭᓯᐊᓂ ᐸᕐᓇᐸᓪᓗᐊᔪᑦ 

ᖃᓄᐃᓕᐅᖅᐸᓪᓕᐊᒐᓱᓐᓂᐊᕐᒪᖔᑕ ᑕᒪᑐᒪ 

ᒥᔅᓵᓄᑦ. ᖃᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᑕᐃᑲᓂ ᓇᓗᓇᐃᔭᐅᑎᓂ ᐅᖃᖅᓯᒪᖏᒻᒪᑦ 

ᑖᒃᑯᐊᒎᑦ ᖁᑭᐅᑏᑦ ᐊᑦᑕᓇᔾᔭᐃᒃᑯᑎᖏᓐᓄᑦ 

ᐃᓕᓐᓂᐊᕈᑎᓂ ᐊᑐᓕᖅᑎᑕᐅᓂᐊᕐᒪᑕ ᑭᒃᑯᓕᒫᑦ 

ᐊᑦᑕᓇᖅᑐᒦᖁᓇᒋᑦ. ᓄᓇᓕᐅᓪᓗ 

ᖃᓄᐃᓐᖏᑦᓯᐊᕋᓱᐊᕐᓂᖓ ᐃᓱᒪᒋᔭᐅᓗᓂ. 

ᐊᖓᔪᖅᑳᖅ ᑐᓴᖅᑎᑦᓯᒋᐊᕈᓐᓇᖅᑲ ᐅᓪᓗᒥᒧᑦ 

ᑕᒪᓐᓇ ᐃᓕᓐᓂᐊᕐᓂᐅᔪᖅ 

ᖃᓄᐃᓕᖓᓕᖅᓯᒪᓂᖓᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᖃᐅᔨᒃᑲᖅᑕᐅᓯᒪᔪᖅ 

ᑖᒃᑯᓄᖓ ᑭᒻᒥᕈᒻᒧᑦ ᑐᕌᖓᓗᐊᖅᓯᒪᔪᖅ ᓱᓕ 

ᑲᔪᓯᓪᓚᕆᓚᐅᓐᖏᑦᑐᖅ ᐊᓯᖏᓐᓄᑦ. ᑖᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᑦ ᖃᓄᖅ ᑖᒃᑯᐊ 

ᑮᒃᑕᐅᑦᑎᐊᕈᓐᓇᕋᓗᐊᕐᒪᖔᑕ ᖁᑭᐅᑏᑦ 

ᐃᓕᓐᓂᐊᖅᑎᑕᐅᒋᐊᒃᑲᓐᓂᖅᑐᑎᒃ ᖃᓄᖅ 

ᐊᑦᑕᓇᕐᓂᖏᓐᓂᒃ. ᑕᒡᕘᓇ 

ᖃᐅᔨᒃᑲᖅᑕᐅᓯᒪᒐᓗᐊᖅᑐᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪ ᑐᑭᓯᐊᔪᖓ ᑕᐃᒪ ᑖᒻᓇ ᐅᑯᐊ ᐸᓖᓯᒃᑯᓐᓄᑦ 

ᑲᒪᒋᔭᐅᖕᒪᑕ ᑕᐃᒪ ᐊᖓᔪᖅᑳᖅ ᖃᐅᔨᒪᖕᒪᑦ ᐅᑯᐊ 

ᐃᖅᑲᓇᐃᔭᖃᑎᖃᖃᑦᑕᕐᒪᑕ ᐊᔾᔨᒌᓐᖏᑦᑐᓂᑦ, 

ᑖᑉᑯᐊᓗ ᐱᕋᔭᓐᖏᓐᓂᖅᓴᐅᖃᑦᑕᕈᓐᓇᕐᒪᖔᑕ 

ᑕᐃᒪᓐᓇ ᕿᓂᕋᓱᒃᖢᑎᒃ. ᑖᑉᑯᐊᓗ 

ᐃᓅᑦᑎᐊᖅᑎᑦᑎᒐᓱᐊᕐᓂᕐᒥᒃ ᑕᐃᒪᓐᓇ ᐊᒻᒪ 

ᐊᖓᔪᖅᑳᖏᓐᓂᒃ ᐃᑲᔪᒃᑲᓐᓂᕋᓱᒃᖢᑎᒃ ᐊᒻᒪ 

ᐃᓕᓐᓂᐊᖅᑎᑕᐅᒃᑲᓐᓂᕋᓱᒃᐸᒃᖢᑎᒃ. 

 

ᑕᐃᒪ ᑖᒻᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᐅᖃᖃᑎᖃᖃᑦᑕᓚᐅᕐᒪᖔᕐᒥ ᖃᓄᖅ  

ᑕᒪᒃᑯᐊ ᓄᓇᕗᒻᒥ 

ᐱᕋᔭᓐᖏᓐᓂᖅᓴᐅᖃᑦᑕᓕᕋᔭᕐᒪᖔᑕ 

ᓇᓗᓇᐃᖅᓯᒃᑲᓐᓂᕈᓐᓇᖅᐸ? ᑭᓇᒃᑯᓐᓂᒃ 

ᑲᑎᒪᖃᑎᖃᖃᑦᑕᖅᓯᒪᓐᓂᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑲᐅᒐᒪ ᐃᖅᑲᓇᐃᔭᖅᑎᕗᑦ 

ᐳᓚᕋᖅᐸᓚᐅᕐᒪᑕ ᓄᓇᓕᓕᒫᑦᑎᐊᕐᓄᑦ ᓄᓇᕗᒻᒥ. 

ᑖᒃᑯᐊ ᐊᓂᒍᐃᔾᔨᓚᐅᖅᑎᓪᓗᒋᑦ ᐅᓂᒃᑳᖅᓯᒪᔪᑦ 

ᑕᐃᑲᓂ ᐱᒋᐊᑦᑎᐊᓛᖅᑐᒍᑦ ᖃᓄᒃᑲᓐᓂᖅ 

ᐸᕐᓇᐸᓪᓕᐊᒍᓐᓇᓂᐊᕐᒪᖔᑦᑕ ᓄᓇᕗᓕᒫᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 231 - 4(2): ᓄᓇᕗᒻᒥᐅᑦ 

ᐋᓐᓂᐊᕕᓕᐊᖅᐸᒃᑐᓄᑦ ᓄᓇᕗᑦ ᐊᓯᐊᓂ 

ᐃᓱᒫᓘᑕᐅᔪᖅ (ᓴᒻᒧᒃᑐᖅ) 

 

ᓴᒻᒧᒃᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓲᑎᒐ ᑐᕌᖅᑎᑦᑐᔪᒪᔭᕋ ᒥᓂᔅᑕᐅᔪᒧᑦ 

ᐋᓐᓂᐊᖅᑕᐃᓕᔨᒧᓐ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᑉᓗᒥ 

ᐅᖃᐅᓯᖃᓚᐅᕋᒪ ᓄᓇᕘᒥ ᑕᒫᓂ ᓄᓇᖃᖅᑐᖅ 

ᖃᓪᓗᓈᑦ ᓄᓇᖓᓐᓄᑦ ᓅᒋᐊᖃᓚᐅᖅᓯᒪᒻᒪᑦ 

ᑕᐅᓇᓂ ᐃᖢᐊᖅᓴᖅᑕᐅᑦᓯᐊᖃᑦᑕᕈᒻᒪᓪᓗᓂ, 

ᓄᓇᕘᒥ ᑕᐃᒪᐃᑦᑐᓕᕆᔾᔪᑎᓂᒃ ᐱᑕᖃᖏᒻᒪᑦ. 

 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᖄ ᒥᓂᔅᑕ ᓇᓗᓇᐱᖅᓯᔪᓐᓇᖅᐸ ᖃᓄᐃᑦᑐᒥᒃ 

ᐃᓕᖅᑯᓯᖃᒻᒪᖔᑦᑕ ᓄᓇᕘᑉ ᒐᕙᒪᖏᑕ 

ᐋᓐᓂᐊᖅᑕᐃᓕᑎᑦᓯᔨᖁᑎᖏ ᑕᒫᓂ ᓄᓇᕘᒥᐅᑦ 

ᑕᐅᓄᖓ ᖃᑉᓗᓈᑦ 

ᓄᓇᖓᓐᓄᓕᐊᖅᑎᑕᐅᒋᐊᖃᖃᑦᑕᖅᑐᐃᓐ  

ᐃᖢᐊᖅᓴᖅᑕᐅᔭᕆᐊᖃᕐᓂᒻᒧᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᑎᑦᑎᓂᒻᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᑕᐃᒪ ᑖᓐᓇ ᐊᐱᕆᒻᒪᑦ. ᑖᓐᓇ ᐱᓯᒪᓗᒍ 

ᑭᐅᒋᐊᕈᒫᖅᐸᕋ. ᐱᔪᓐᓇᖅᓯᒍᒪ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕᐅᑉ 

ᐊᐱᖅᑯᑏᑦ ᑭᐅᔪᒫᖅᑕᖓ. ᒫᓐᓇᓕ ᑕᐃᒪ ᐊᓯᐊᓄᑦ 

ᓅᓐᓂᐊᓕᕐᒥᒐᒪ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ. 

 

ᐊᐱᖅᑯᑦ 232 - 4(2): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕘᒥᐅᑦ 

ᑕᐅᑐᒃᑐᓐ ᐅᓪᓗᒃᑰᖅᐸᒃᑲ. ᐊᐱᖅᑯᑎᒋᔭᕋ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᑖᒃᑯᐊ ᐱᓕᕆᕝᕕᖏᓐ 

ᑲᒪᒋᔭᖃᕐᒪᑕ ᓄᓇᕘᒥ ᓇᖕᒥᓂᖃᖅᑐᓂᒃ ᐃᑲᔫᑏᑦ 

ᑎᑎᕋᕐᕕᖓᓐᓂ. 

 

ᒥᓂᔅᑕ ᐅᖃᖅᓯᒪᖕᒪᓐ ᑐᕌᒐᒃᓴᖓᓐ ᓄᓇᕘᒥ 

ᓇᖕᒥᓂᖃᖅᑐᓂᒃ ᐃᑲᔪᕈᑏᑦ ᐊᑐᐊᒐᖓ 

ᐃᓚᐅᑦᑎᐊᖁᓪᓗᒋᑦ ᓄᓇᕘᒥ ᐃᓄᖏᑦ ᐊᒻᒪᓗ 

ᓄᓇᓕᖕᓂᑦ ᓇᖕᒥᓂᕆᔭᐅᔪᑦ ᐱᔅᓇᓯᐅᔪᑦ ᓄᓇᕘᒥ 

ᒐᕙᒪᒃᑯᖏᑕ ᑳᓐᑐᕌᖃᑦᑕᖅᑕᖏᓐᓄᑦ. 

 

ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ ᖁᑦᑎᒃᑐᒥ 

ᐃᓱᒫᓘᑎᒥᓐᓂᒃ ᐅᕙᓐᓄᑦ ᐅᖃᖅᓯᒪᓕᕐᒪᑕ 

ᑲᒻᐸᓂᐅᔪᑦ ᐱᓪᓗᒋᑦ ᑐᓂᔭᐅᖃᑦᑕᖅᑐᑦ ᓄᓇᕘᑉ 

ᒐᕙᒪᒃᑯᖏᑕ ᑳᓐᑐᕌᖏᓐᓂᒃ, ᑳᓐᑐᕌᒥᒃ 

ᑐᓂᔭᐅᓚᐅᕋᓗᐊᖅᑎᓪᓗᒋᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖃᑦᑕᖏᒻᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᖏᑕ 

ᓄᓇᕘᒥ ᓇᖕᒥᓂᓕᓐᓄᑦ ᐃᑲᔪᕈᑏᑦ ᑎᑎᕋᕐᕕᖓ  

ᖃᐅᔨᒃᑲᐃᖃᑦᑕᒻᒪᖔᖅ ᑕᐃᒪᐃᑦᑐᓂᒃ 

ᐅᓐᓂᕐᓗᒍᑕᐅᔪᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᒻᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔅ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᓄᓇᕘᒥᐅᖃᑎᒃᑲ 

ᐅᑉᓗᒃᑰᖅᖢᒋᑦ ᐊᒻᒪᓗ ᐊᐱᖅᑯᑎᖓ 

ᐊᐱᖅᑯᑎᑦᓯᐊᕙᐅᒻᒪᑦ ᒪᓕᒐᓕᐅᖅᑎᐅᖃᑎᒐ 

ᑭᐅᔪᓐᓇᕈᑉᑯ ᑭᐅᓂᐊᖅᐸᕋ. 

 

ᐅᖃᖅᑎᑦᑎᔩ, ᑕᒪᒃᑯᐊ ᐅᖃᐅᕼᐃᕆᔭᖏᑦ 

ᐊᐱᖅᑯᑎᒋᔭᖏᓂᓛᒃ, ᑕᒪᓐᓇ ᓄᓇᕘᑦ 

ᓇᖕᒥᓂᖃᖅᑐᓂᒃ ᐃᑲᔫᑎ ᐱᔾᔪᑎᒋᓪᓗᒍ 

ᐱᓕᕆᐊᕇᓐᓇᒃᑲᕗᑦ ᐊᒻᒪᓗ ᐅᕙᒍᑐᐃᓐᓇᐅᖏᑦᑐᖅ 

ᑕᒪᓐᓇ ᑲᒪᒌᓐᓇᕋᑦᑎᒍ ᐃᓗᓕᖏᑕ ᐃᓚᖏᑦ 

ᑲᒪᒋᔭᕆᐊᖃᒃᑲᕗᑦ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐃᓚᐅᖃᑕᐅᓪᓚᕆᒻᒪᑕ ᑕᒪᓐᓇ NNI ᐱᔾᔪᑎᒋᓪᓗᒍ 

ᐋᖅᑭᒋᐊᔪᒃᑕᖃᖅᐸᑦ ᐃᓗᓕᖏᓐᓗ 

ᑲᒪᒌᓐᓇᖅᕼᐃᒪᔭᕗᑦ ᐊᒻᒪᓗ ᑭᖑᓪᓕᖅᐹᖓᓂ. 

 

ᐊᐱᕆᔾᔪᑎᖓᓂ ᑕᒪᒃᑯᐊ 

ᖃᐅᔨᕼᐊᖅᑕᐅᓂᖃᖅᑕᑉᐸᑦ ᑲᑎᒪᔨᖃᕆᑉᓗᑕᓗ 

ᐊᒻᒪᓗ ᐅᓐᓂᕐᓗᕝᕕᑦᑕᖃᕐᒪᓐ ᑕᒪᒃᑯᓂᖓ ᑕᒪᓐᓇ 

ᓇᖕᒥᓂᖃᖅᑐᓄᑦ ᐃᑲᔫᑕᐅᔪᖅ 

ᒪᓕᒃᑕᐅᑦᓯᐊᓐᖏᓐᓇᔭᓂᖅᐸᑦ ᐅᕙᒍᑦ ᑳᓐᑐᕌᒋᔭᑉᑕ 

ᒐᕙᒪᒃᑯᑦ ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕ 

ᐅᖃᖅᓯᒪᒻᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖃᑎᒌᔅᓯᒪᓂᖏᓐᓂᑦ ᓄᓇᕗᑦ  

ᑐᓐᖓᕕᒃᑯᓐᓂᑦ, ᕿᒥᕐᕈᑎᓪᓗᒋᑦ ᓄᓇᕗᑦᒥ 

ᓇᒻᒥᓂᖃᖅᑐᓄᑦ ᐃᑲᔪᕈᑏᑦ ᐊᑐᐊᒐᖏᓐᓂᒃ. 

 

ᒫᓐᓇᐅᓂᖅᓴᐅᔪᖅ ᑐᓴᒐᒃᓴᖅ ᐅᓂᒃᑳᓕᐊᖅ 

ᐅᖃᖅᓯᒪᕗᖅ ᕿᒥᕐᕈᓇᕐᓂᖏᑦ 

ᐱᔭᕆᐊᖃᖅᑕᐅᓂᐊᕐᓂᖓᓂᑦ, 

ᐱᔭᕇᖅᑕᐅᓂᐊᕐᓂᖓᓂᑦ ᒫᓯ 2015-ᖑᓕᖅᐸᑦ. 

ᑕᒪᒃᑯᐊ ᓈᓚᒃᑐᑦ ᖃᐅᔨᒪᓂᐊᕐᒪᑕ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᕿᒥᕐᕈᓂᐅᔪᒥᒃ ᓄᓇᕘᒥ 

ᓇᒻᒥᓂᖃᖅᑐᓄᑦ ᐃᑲᔪᕈᑏᑦ ᐊᑐᐊᒐᖏᓐᓂᒃ, 

ᐱᔭᕇᖅᑕᐅᓂᐊᕐᒪᖔᑕ ᒫᓯ 2015-ᖑᓕᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔩ ᑖᓐᓇᐃᓛᒃ 

ᐱᔭᕆᐊᑐᔫᒻᒪᑦ ᐊᒻᒪᓗ ᐅᐊᑦᑎᐊ ᐅᖃᓚᐅᕋᒪ 

ᑖᒃᑯᐊ ᐱᓕᕆᖃᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᒌᓐᓇᕋᑦᑎᒍ, ᓂᐊᕋᑦᑎᒍᓗ. ᑕᒪᓐᓇ 

ᓯᕗᒧᐊᒃᑎᐅᔭᒃᓯᒪᐃᓐᓇᕈᐊᓚᐅᕋᓗᐊᖅᑐᒍ. 

 

ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ ᑭᖑᕙᓯᒐᔮᒃᑐᖅ 

ᑖᒃᑯᐊ NTI ᐅᑕᖅᑭᓯᒪᐃᓐᓇᕋᑦᑎᒍ, ᐊᓯᖏᓐᓂᓪᓗ 

ᐱᓕᕆᐊᖃᓗᐊᕋᒥᓘᕝᕙ, ᐊᓪᓚᐃᓗᐊᕋᒥᓪᓘᕝᕙ  

ᐅᕙᑦᑎᓐᓄᐊᖅᓯᒪᓐᖏᒻᒪᑕ ᒫᓐᓇᒧᑦ ᑎᑭᑦᑐᒍ 

ᑭᓯᐊᓂ ᐅᖃᖃᑎᒌᑐᐃᓐᓇᖅᑐᒍᑦ ᑕᒪᓐᓇ 

ᑲᒪᒋᑐᐃᓐᓇᕐᓂᐊᖅᑐᒍ. ᒪ`ᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒫᓘᑎᐅᔪᓂᑦ 

ᓂᕈᐊᖅᑎᓂᑦ ᑐᓂᔭᐅᓯᒪᓕᕋᒪ, ᐱᓪᓗᒍ ᖁᓪᓕᖅ  

ᐆᒻᒪᖁᑎᓕᕆᔨᒃᑯᑦ ᑳᓐᑐᕌᒃᓯᓂᕐᒧᑦ 

ᐱᖅᑯᓯᕆᔭᖏᓐᓂᒃ. 

 

ᓯᓚᑖᓃᓐᖓᖅᑐᑦ ᐅᓂᒃᑳᓕᐊᑦ ᐃᓗᐊᓂ ᓄᓇᕗᑦᒥ, 

ᓇᒻᒥᓂᖃᖅᑐᖅ ᐊᑐᐊᒐᖓᓐᓄᑦ ᕿᒥᕐᕈᓂᐅᔪᖅ 

ᑲᑎᒪᔨᕋᓛᖏᓐᓄᑦ ᐱᔭᕇᖅᑕᐅᓯᒪᓚᐅᖅᑐᖅ 2013-

ᖑᑎᓪᓗᒍ. ᐊᑐᓕᖁᔭᐅᓚᐅᖅᑐᕐᓗ 

ᐊᑐᓕᖁᔭᐅᓪᓗᓂ ᓄᓇᕗᑦᒥ ᓇᒻᒥᓂᖃᖅᑐᑦ 

ᐊᑐᐊᒐᖓ ᐊᑐᖅᑕᐅᖁᔭᐅᓪᓗᓂ ᖁᓪᓕᖅ 

ᐆᒪᖁᑎᓕᕆᔨᒃᑯᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᑐᒪᖓ 

ᐱᔾᔪᑎᐅᔪᖅ ᐃᓚᒋᔭᐅᒻᒪᖔᖅ ᒫᓐᓇ 

ᐅᖃᖃᑎᒌᓐᓂᕆᔭᐅᔪᖅ ᓄᓇᕗᑦ ᑐᓐᖓᕕᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇ, ᐅᖃᖅᑎᑦᑎᔨ. 

ᐅᖃᖅᑎᑦᑎᔩ ᑕᒪᓐᓇ ᕿᒥᕐᕈᔭᐅᓂᐅᑉ ᐃᓚᖓᓂᑦ 

ᐃᓚᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᖅ ᓂᒋᐊᓄᑦ, ᒥᔅᑐ ᓴᕕᑲᑖᖅ.  

 

ᐊᐱᖅᑯᑦ 233 - 4(2): ᒥᑦᑕᕐᕕᓐᓂ 

ᐊᑦᑕᓇᖅᑕᐃᓕᓕᕆᓂᖅ ᓄᓇᕗᒻᒥ 

(ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐅᓇ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓛᖅᑐᓕᕆᓂᕐᒧᑦ ᐊᐱᖅᑯᑎᒃᓴᖃᖅᑐᖓ. ᑕᐃᒪ 

ᒥᑦᑕᕐᕕᓕᕆᓂᕐᒥᑦ ᑕᒫᓂ ᒥᑦᑕᕐᕕᓐᓂ 

ᖃᓄᐃᖏᓐᓇᔭᕐᒪᖔᑕ ᐊᐱᕆHᐊᖅᑐᖓ. 

 

ᑕᐃᒪ ᑖᓐᓇ ᒥᓂᔅᑕ ᖃᐅᔨᒪᒻᒪᑦ ᑕᒫᓂ ᒥᑦᑕᕐᕖᑦ 

ᓄᓇᕗᑦᒥ, ᐊᕐᕕᐊᒥᓗ ᑕᒫᓂ ᑐᐊᕕᕐᓇᖅᑐᕈᑎᓂᑦ 

ᐃᑭᑦᑕᖅᑐᓂᒃ ᖃᒥᑉᐸᑕ ᐱᑕᖃᓐᖏᒻᒪᑦ. ᑕᐃᒪᓕ 

ᖃᒥᒃᑕᕌᖓᑕ ᑕᐃᒃᑯᐊ ᐃᑯᒪᔪᐃᑦ. 

 

ᑕᐃᒪ ᒥᑦᑕᕐᕕᒃ ᖃᒥᖃᑎᐅᒃᑕᔪᒻᒪᑕ ᑕᐃᒪ ᐅᑭᐅ 

ᐊᓪᓛᒃ ᑕᒫᓂ  

ᓂᐅᕕᕐᕕᒻᒥ ᐃᓱᒫᓗᒋᔭᒥᓂᒃ 

ᓇᓗᓇᐃᖅᓯᓚᐅᖅᓯᒪᒻᒪᑕ, ᐊᒻᒪ ᒥᓂᔅᑕ 

ᐅᖃᓚᐅᖅᑐᓂ, ᑕᐃᒪ ᐱᓕᕆᔨᖁᑎᓂᒎᖅ 

ᖃᐅᔨᒋᐊᕐᕕᒋᔪᒫᕐᒪᒋᑦ ᑕᒪᒃᑯᓂᖓ 

ᐃᑭᒃᑕᖅᑐᓕᕆᒃᔪᑎᓂᑦ ᐊᐅᓪᓛᔪᔪᓂᑦ 

ᐱᑕᖃᕋᔭᕐᒪᖔᖅ. 

 

ᒥᓂᔅᑕ ᓇᓗᓇᐃᖅᓯᔫᓪᓗᐊᖅᐸ ᑖᓐᓇ 

ᖃᓄᐃᓕᕐᒪᖔᖅ? ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᒪ`ᓇ, 

ᐅᖃᖅᑎᑦᑎᔨ. ᐊᖏᖃᑎᒋᔭᕋ ᑕᒪᕐᒥᓕᒫᖑᖏᑦᑐᐃᑦ 

ᐱᑕᖃᐅᕐᒪᑕ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᐅᑎᓂᒃ 

ᐊᑐᐃᓐᓇᐅᒪᔪᓂᑦ ᖃᖓᑕᓲᒃᑯᕕᓐᓂ ᐱᑕᓖᑦ 

ᐅᑯᐊᖑᓪᓗᑎᒃ, ᐃᖃᓗᓐᓂ ᐊᒻᒪ ᖃᐅᓱᐃᑦᑐᒥᐅᑦ. 

 

ᐊᓯᖏᑦ ᓄᓇᓖᑦ 

ᑕᐃᒪᐃᑦᑐᖃᕆᐊᖃᖁᔭᐅᓪᓚᕆᓯᒪᓐᖏᒻᒪᑕ, ᑭᓯᐊᓂ 

ᒫᓐᓇᐅᔪᖅ ᖃᐅᔨᒋᐊᖃᑦᑕᖅᓯᒪᔪᒍᑦ ᖃᓄᖅ 

ᐊᑭᑐᑎᒋᓂᐊᓕᕐᒪᖔᑕ ᑕᒪᕐᒥᒃ ᒥᑦᑕᕐᕖᑦ ᓄᓇᕗᒻᒥ 

ᑕᐃᒪᐃᑦᑐᖅᑖᖅᑐᕋᔭᕈᑦᑎᒍ 

ᐊᐅᓚᔾᔭᒃᑕᐅᖃᑦᑕᕈᓐᓇᖅᑐᓂᒃ ᑕᒪᒃᑯᐊ 

ᖃᐅᒻᒪᖅᑯᑏᑦ ᓄᓇᓕᒋᔭᖏᓐᓂ ᖃᒥᑦᑕᕌᖓᑕ. 

ᑕᐃᒪ ᑖᒃᑯᓇᓂᑐᐃᓐᓇᖅ ᕿᒥᕐᕈᐊᖏᑦᑐᒍᑦ 

ᐃᒡᓗᕐᔪᐊᕐᓂᑦ. ᐃᒡᓗᕐᔪᐊᓕᐅᖃᑦᑕᕐᓗᑕ ᓄᓇᓕᓐᓂ  

ᑕᐃᒪᐃᑦᑐᕐᔪᐊᕌᓗᓐᓂᑦ ᐃᓱᒪᒋᔭᖃᓐᖏᑦᑐᒍᑦ, 

ᑭᓯᐊᓂ ᐊᓯᖏᓐᓂᑦᑕᐅᖅ ᕿᒥᕐᕈᐊᕐᓂᐊᖅᑐᒍᑦ 

ᖃᓄᖔᖅ ᐱᔪᓐᓇᕋᔭᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᖃᑖᕐᒪᑦ ᐅᓪᓗᒋᔭᐅᒐᔭᖅᑐᓂᒃ 

ᐊᑭᒋᔭᐅᒐᔭᖅᑐᓂᓪᓗ ᐊᑐᓂ ᖃᔅᓯᕌᐸᓗᒐᔭᕐᒪᖔᖅ  

ᐊᒻᒪᓗ ᖃᖓᒃᑯᑦ ᓂᕆᐅᒍᓐᓇᕋᔭᕐᒪᖔᑦᑕ 

ᑐᐊᕕᕐᓇᖅᑐᖅᓯᐅᑎᓂᒃ ᐃᑯᒪᓕᐅᕈᑎᓂᒃ 

ᖃᖓᑕᓲᒃᑯᕕᖁᑎᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᑯᒪᓕᐅᕐᕕᖃᖅᑎᑦᑎᓂᖅ 

ᐊᑕᐅᓯᕐᒧᑦ ᖃᖓᑕᓲᒃᑯᕕᓐᓄᑦ ᐊᑭᑐᔪᑲᓪᓚᐅᒐᔭᕐᒪᑦ, 

ᑭᓯᐊᓂ ᒫᓐᓇᐅᔪᒃᑯᑦ ᐅᓪᓗᖏᓐᓂᒃ 

ᐅᖃᕈᓐᓇᖏᓐᓇᒪ ᖃᖓᒃᑯᑦ ᐊᓪᓛᓘᓐᓃᑦ 

ᐋᖅᑭᒃᓯᒐᔭᕋᓗᐊᕐᒪᖔᑦᑕ. ᒥᑭᓂᖅᓴᓂᒃ 

ᐃᑯᒪᓕᐅᕈᑎᖃᕋᓗᐊᖅᑐᒍᑦ ᐊᓯᖏᓐᓂᒃ ᓄᓇᓕᓐᓂ, 

ᑭᓯᐊᓂᓕ ᑕᐃᒃᑯᐊ ᓈᒻᒪᑐᐃᓐᓇᕐᒪᑕ 

ᐅᖅᑰᔾᔪᑎᖃᖅᑎᑦᑎᓂᕐᒥᒃ, ᑭᓯᐊᓂ 

ᐊᑕᖐᒍᓐᓇᖏᑦᑐᑦ ᐃᑯᒻᒪᖅᑯᑕᐅᔭᕆᐊᖃᕋᔭᖅᑐᑦ 

ᐱᖃᓯᐅᑎᒋᐊᖃᕐᓂᕈᑦ ᒥᕝᕕᐅᑉ ᐊᕙᓗᐊᓄᑦ 

ᐊᓯᖏᓐᓂᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹ ᐃᓚᒋᐊᕈᑦ, ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᐅᕝᕕᒋᔭᖓ ᐱᓕᕆᓯᒪᒻᒪᑕ ᐊᕐᕌᒍᓄᑦ 

ᐊᕕᑎᓄᐊᖓᔪᒥᒃ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᒥᒃ 

ᓄᓇᕗᒻᒥ ᖃᖓᑕᓲᒃᑯᕕᓐᓂ ᐱᔭᕆᐊᖃᖅᑐᓂᒃ 

ᖃᐅᔨᓴᐃᓂᕐᒧᑦ. ᒥᓂᔅᑕ ᐊᖏᕈᓐᓇᖅᐹ 

ᓴᖅᑭᑦᑎᓂᐊᕐᓗᓂ ᑕᒪᑐᒥᖓ ᒪᓕᒐᓕᐅᕐᕕᒻᒥ 

ᐅᑭᐊᒃᓵᑦᑎᓐᓂ ᑲᑎᒪᓂᕗᑦ ᐃᓱᓕᓚᐅᖅᑳᖅᑎᓐᓇᒍ? 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᔪᓐᖏᓐᓇᔭᕈᑦᑕ ᐱᓕᕆᕕᑦᑎᓐᓂ  

ᑕᐃᒃᑯᐊ ᐊᑐᐃᓐᓇᐅᑉᐸᑕ ᑕᕝᕙᓂ ᑲᑎᒪᓂᐅᑉ 

ᐃᓗᐊᓂ ᐱᔪᒪᓪᓚᕆᒐᔭᖅᑐᖓ, ᑭᓯᐊᓂ ᐊᔪᕈᑦᑕ 

ᑭᖑᓂᖓᒎᒐᔭᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 234 - 4(2): ᑐᑭᒧᐊᖅᑕᐅᕙᓐᓂᑦ 

ᐊᔪᖅᓴᓗᐊᖅᑕᐃᓕᓕᕆᓂᕐᒧᑦ ᐃᑲᔫᑏᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᐅᓪᓗᒥ ᓯᕗᓕᖅᑎᒧᑦ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖓᑦ ᖃᔅᓯᓂᑭᐊᖅ 

ᐃᑲᔫᑎᑕᖃᕐᒪᑕ ᓂᕿᖃᑦᑎᐊᕐᓂᕐᒧᐊᖓᔪᓂᒃ 

ᐊᔾᔨᒌᓐᖏᑦᑐᓂ ᑲᔪᓯᑎᑕᐅᔪᐃᑦ ᒐᕙᒪᒃᑯᑦ 

ᐱᓕᕆᕕᖏᓐᓂ ᓲᕐᓗ ᐃᓄᒃᓯᐅᑎᓂᑦ ᓂᖀᑦ, 

ᓂᕿᓄᑦ ᖃᐅᔨᓴᐃᓂᕆᓚᐅᖅᑕᖓᑦ ᐃᓄᓕᕆᔨᒃᑯᑦ 

ᐊᓯᖏᓪᓗ, ᐃᓚᖃᓯᐅᑎᓗᒍ 

ᐊᔪᖅᓴᓗᐊᖅᑕᐃᓕᕆᓂᕐᒧᑦ ᑲᑎᒪᓃᑦ ᐊᓯᖏᑦ 

ᐃᓚᐅᓪᓗᑎᒃ ᑎᒥᐅᔪᐃᑦ. 

 

ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᖃᓄᖅ ᒐᕙᒪᒃᑯᑦ 

ᑕᒪᒃᑯᓂᖓ ᐃᑲᔫᑎᓂᑦ ᑐᑭᒧᐊᕆᕙᒻᒪᖔᑕ 

ᐱᓕᕆᕕᕈᔪᓐᓄᑦ ᑲᒪᒋᔭᐅᔪᓂᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑕᒪᒃᑯᐊ ᓂᕿᓕᕆᓂᕐᒧᑦ 

ᐃᑲᔫᑏᑦ ᑐᑭᒧᐊᖅᑕᐅᕙᒃᑐᑦ 

ᐊᔪᖅᓴᓗᐊᖅᑕᐃᓕᓕᕆᓂᕐᒧᑦ ᑎᑎᕋᕐᕕᒻᒧᑦ, 

ᐃᑲᔪᖅᑕᐅᓪᓗᑎᒃ ᐃᓄᓕᕆᓕᔨᒃᑯᓐᓄᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᖃᐅᔨᓴᕐᖓᑕᒎᖅ 

ᑭᓯᓄᑦ ᐊᑭᑐᑎᑖᓘᕙᒻᒪᖔᑕ ᓂᐅᕕᐊᒃᓴᐃᑦ. ᑖᓐᓇ 

ᒐᕙᒪᑐᖃᒃᑯᓐᓄᓂᓛᒃ ᐱᓕᕆᐊᖑᒐᓗᐊᖅ ᐊᑭᖏᑦ, 

ᑲᓇᑕᒥ ᑕᒻᒪᖅᓯᔪᖅᓯᐅᖅᑎᐅᑉ ᕿᒥᕐᕈᓯᒪᒻᒥᒻᒪᒍ 

ᐅᑭᐅᖅᑕᖅᑐᒥ ᓂᖀᑦ ᐊᑭᖏᓐᓂᒃ ᐃᑲᔫᑎᐅᓇᓱᒃᑐᑦ.  

 

ᐋᓪᓛᑦᑕᐅᖅ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ 

ᑎᑭᐅᑎᒍᓐᓇᕐᓂᖏᑦ ᐊᑭᑐᓗᐊᖏᑦᑐᓄᑦ ᓂᕿᓄᑦ 

ᖃᓄᐃᒻᒪᖔᑦ. ᓇᓗᓇᕐᖓᑦ ᖃᓄᖅ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐃᑲᔫᑎᖃᖃᑦᑕᖅᑲᑦ ᐃᑲᔫᑎᒋᕙᑦᑕᖏᑦ 

ᐃᑲᔪᖅᐸᑉᐸᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ, ᐊᐱᕆᒻᒪᑦ ᑕᐃᒫᒃ. ᑖᒃᑯᐊ 

Nutrition North ᑲᓇᑕᓕᒫᒥ 

ᓂᕿᑦᑎᐊᕙᖃᑦᑎᑦᑎᒐᓱᐊᖅᑎᐅᔪᑦ 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑕ. 

ᖃᐅᔨᓴᖅᑕᒥᓂᐅᕐᓗᑎᒃ 

ᑕᒻᒪᖅᓯᒪᔪᖅᓯᐅᑎᕐᔪᐊᖓᓄᑦ ᑲᓇᑕᐅᑉ. ᑭᓯᐊᓂ 

ᑕᐃᓐᓇ ᐅᓂᒃᑳᖓ ᑭᖑᓪᓕᖅᐹᖅ ᓴᖅᑭᓚᐅᖅᑎᓪᓗᒍ 

ᖃᓄᖅ ᐃᓱᒪᒋᒻᒪᖔᑦᑎᒍ ᐅᖃᐅᓯᕆᒍᓐᓇᓛᕋᑦᑎᒍ. 

ᐅᖃᐅᓯᖃᕐᕕᒋᔪᓐᓇᓛᖅᑕᔅᓴᕆᒻᒥᔭᕋᓗᐊᕗᑦ ᖃᓄᖅ  

ᐃᓱᒪᒋᒻᒪᖔᑦᑎᒍ ᑭᓯᐊᓂ ᐱᒍᑦᑎᒍ. ᑖᒃᑯᐊ 

ᐅᓂᒃᑳᓕᐊᒥᓂᖏᑦ ᑭᖑᓪᓕᖅᐹᖅ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᒐᓗᐊᖅᑐᖓᐃᓛᒃ ᑖᒃᑯᐊ  

ᐊᔪᖅᓴᓗᐊᖃᑦᑕᖅᑐᓂᒃ ᐱᓕᕆᐊᖃᕋᓱᑉᐸᑦᑐᐃᑦ 

ᐃᑲᔪᕋᓱᑉᐸᑦᑐᑎᒃ ᓄᓇᕗᒻᒥᐅᖑᖁᑎᑦᑎᓐᓃᒃ 

ᓂᕈᐊᖅᑎᐊᓂᐊᕐᖓᑕ ᓂᕿᑦᑎᐊᕙᓐᓂ ᐃᓚᖏᓐᓄᑦ. 

ᖃᐅᔨᒪᔪᖓ ᑖᒃᑯᐊᓗᑦᑕᐅᖅ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᔅᓴᖏᑦ ᓂᕆᐅᓇᖅᓯᕙᓪᓕᐊᓛᓕᕐᖓᑕ. 

ᐊᒻᒪ ᐃᓗᐊᓂ ᑖᒃᑯᐊ ᖃᐅᔨᓴᖅᓯᒪᔭᖏᑦ 

ᐃᓄᓕᕆᔨᒃᑯᑦ ᐃᑲᔫᑎᒋᕙᑦᑕᖏᑦ ᓄᓇᕗᑦᒥᐅᑕᓂᑦ 

ᓂᕿᑦᑎᐊᕙᓐᓂᑦ ᐱᒍᓐᓇᖁᓪᓗᒋᑦ. 

 

ᑐᑭᓯᓯᒪᒐᒪᐃᓛᒃ ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖓ 

ᐊᖏᖅᓯᒪᒻᒪᒡᒎᖅ ᐱᑎᑦᑎᓛᕐᓂᐊᕐᓂᕋᖅᑐᓂ 

ᖃᐅᔨᓴᓐᓂᕆᓯᒪᔭᒥᓂᒃ ᐃᑲᔫᓯᐊᖑᖃᑦᑕᖅᑐᓂᒃ. 

ᒐᕙᒪᒃᑯᑦ ᖃᓄᖅ ᐱᓕᕆᖃᑎᒌᑦᑎᑦᑎᕙᑉᐸᑦ ᖃᓄᖅ 

ᐊᔾᔨᒌᖏᑦᑐᓂᒃ ᐱᓕᕆᕕᕈᓗᔭᖏᓐᓂᒃ ᑕᒪᓐᓇ 

ᐱᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕘᒧᑦ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᑦᑎᐊᕚᓗᒃ ᐅᖃᖅᑏ. 

ᑕᐃᓐᓇ ᒪᑭᒪᓂᖅ ᐸᕐᓇᐅᑎ ᓴᓇᔭᐅᑎᓪᓗᒍ 

ᑖᓐᓇᐃᓛᒃ ᐅᖃᕋᑖᕐᖓᑦ ᒪᓕᒐᓕᐅᖅᑎᐅᖃᑎᒐ 

ᐱᓇᓱᐊᕈᓯᐅᓚᐅᖅᑐᒥ ᑭᖑᓪᓕᖅᐹᒥ 

ᑲᑎᒪᓂᖅᑕᖃᕐᓂᐊᕐᓂᕐᖓᑦ ᑭᖑᓪᓕᐹᖅᓯᐅᑎᓂ 

ᐸᕐᓇᐅᑎᓕᐅᕐᓂᐊᕐᓗᑎᒃ. ᑕᖅᑭᕆᓛᖅᑕᑎᓐᓂᖔᖅ 

ᓅᕖᕙᒥ 24-ᒥᒃ 26-ᒧᑦ ᐃᖃᓗᓐᓂ ᑲᑎᒪᒐᔭᕐᓗᑎᒃ. 

ᑕᐃᒃᑯᐊᓕ ᓇᓗᓇᐃᖅᑕᐅᑉᐸᑕ ᑕᐃᑲᓂ... 

 

ᒪᑭᒪᓂᖅ ᐸᕐᓇᐅᑎᐅᑉ ᐃᓗᐊᓃᑦᑐᑦ 

ᐱᖓᓲᔪᖅᑑᒻᒪᑕ ᒪᓕᒃᑕᐅᒐᔭᓐᖑᐊᖅᑐᐃᑦ 

ᓵᓐᖓᔭᐅᔪᑦ ᐃᓛᒃ ᑐᕌᒐᓪᓗᐊᑕᕆᔭᐅᔪᐃᓐᓂᓛᒃ. 

ᐃᓚᒋᔭᐅᓪᓗᓂ ᐃᑲᔫᓯᐊᖅᑎᑦᑎᓂᐅᖃᑦᑕᖅᑐᖅ 

ᐃᓄᐃᑦ ᖃᓄᐃᖏᑦᑎᐊᕋᓱᒋᐊᖃᓐᓂᖏᑦ, 

ᐱᓕᒻᒪᔅᓴᕐᓂᖅ, ᐃᓕᓴᑎᑦᑎᓂᖅ,  

ᓂᕿᖃᑦᑎᐊᑎᑦᑎᒐᓱᓐᓂᖅ, 

ᐃᓪᓗᖃᑦᑎᐊᑎᑦᑎᒐᓱᓐᓂᖅ ᐊᒻᒪ ᓄᓇᓕᓐᓂ 

ᐱᕙᓪᓕᐊᔪᓕᕆᓂᖅ. ᑖᒃᑯᐊ ᑕᕝᕙ 

ᓵᓐᖓᔭᐅᓇᓱᓪᓚᕆᒃᑲᔭᕐᖓᑕ. ᐊᒻᒪ ᑕᕝᕙᓐᖓᑦ 

ᐊᓪᓚᕕᓐᓄᑦ ᑲᑐᔾᔨᖃᑎᒌᓄᓪᓗ 

ᐱᓕᕆᐊᖑᓂᐊᖅᑐᐃᑦ ᖃᐅᔨᓴᖅᑕᐅᓗᑎᒃ 

ᐊᔪᖅᓴᓗᐊᖃᑦᑕᖅᑐᐃᑦ 

ᖃᑦᑏᓐᓇᕈᔾᔫᒥᕚᓪᓕᖅᑎᒐᓱᐊᕐᓗᒌᑦ ᓯᕗᓂᒃᑎᓐᓂ.  

 

ᖃᐅᔨᒪᔪᐃᓐᓇᐅᒐᑦᑕ ᒐᕙᒪᒃᑯᑦ 

ᐃᓕᓐᓂᐊᖅᑐᓕᕆᓂᖅ 

ᓯᕗᓪᓕᖅᐹᓪᓚᕆᐅᑎᑕᐅᓯᒪᒻᒪᑦ 

ᓯᕗᓪᓕᐅᖁᔭᖏᓐᓄᑦ. 

ᐋᖅᑭᒃᑕᐅᑎᒋᔾᔮᖏᒻᒥᔫᒐᓗᐊᖅ ᑭᓯᐊᓂ 

ᐅᐊᑦᑎᐊᕈᒃᑲᓐᓂᖅ ᐊᑲᐅᖏᓕᐅᕈᑎᐊᓗᑦᑎᓐᓂᒃ 

ᐃᓅᓯᕐᒧᑦ ᐋᖅᑭᕚᓪᓕᑎᑦᑎᓛᖅᑐᔅᓴᐅᔫᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 235 - 4(2): ᐋᓐᓂᐊᕕᓕᐊᖅᓯᒪᔪᐃᑦ 

ᓄᓇᕗᑦ ᓯᓚᑖᓃᑦᑐᑦ ᖃᓄᐃᓕᖓᓂᖏᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ ᑖᒃᑯᐊ 

ᐊᐱᖅᑯᑎᔅᓴᒃᑲ ᑐᕌᖓᓂᐊᖅᑐᐃᑦ. 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖃᑦᑕᖅᑲᐅᔭᖏᓐ 

ᐊᔾᔨᐸᓗᑐᐃᓐᓇᖏᑦ. 

 

ᓂᕈᐊᖅᑎᒋᓯᒪᔭᕋ ᓴᓂᑭᓗᐊᕐᒥᐅᑕᖅ ᑕᖅᑐᖏᒃ 

ᐱᕈᓇᖅᓴᖅᑕᐅᖃᑦᑕᕆᐊᖃᕐᖓᑕ ᓄᓇᕗᑦᒥᓗ 

ᑕᐃᒪᐃᓕᐅᖅᑕᐅᔪᓐᓇᕋᑎᒃ. ᑕᐃᒪᓕ 

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᐊᓯᐊᓅᖅᑐᓂ ᑭᓯᐊᓂ 

ᐱᔭᕆᐊᖃᑉᐸᒻᒪᑦ. ᐃᓪᓗᖃᑲᐃᓐᓇᕆᐊᖃᑉᐸᑦᑐᓂᓗ 

ᑕᐅᓇᓂ ᓄᓇᕗᒻᒥᐅᑕᕈᖁᔭᐅᓯᒪᒻᒪᕆᓕᖅᑐᖅ 

ᓄᓇᕗᑦᒥ ᐃᑲᔪᖅᑎᔅᓴᖃᖏᓗᐊᕐᓂᑯᒧᑦ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᒃᑕᐅᖅ ᑕᐃᑲᓂ ᐃᓪᓗᖓᓂᒃ 

ᓯᓂᕝᕕᖃᑐᐃᓐᓇᓪᓚᕆᑦᑐᕉᖅ 

ᑭᓱᖃᒃᑲᓂᓐᖏᑎᐊᖅᑐᓂᓗ ᑭᓱᒐᓛᒥᒃ 

ᑐᓂᓯᔭᐅᒃᑲᓂᖅᐸᒐᓂᓗ. ᒫᓐᓇᓵᐸᓗᒃᑯᑦ 

ᑕᐃᒪᑦᑕᐅᖅ ᓈᓚᐅᑦᑎᒃᑰᖅᑐᖃᕋᑖᔪᒻᒥᒻᒪᑦ 

ᑮᓇᐅᔭᓂᒃ ᓄᐊᓴᐃᔾᔪᔾᔭᐅᓇᓱᒃᑐᖅ ᑕᐃᓐᓇ 

ᐋᓐᓂᐊᕕᓕᐊᖅᓯᒪᔪᖅ ᐃᓪᓗᒥᐅᑕᑖᕈᑎᔅᓴᖏᓐᓄᓪᓗ. 

 

ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓈᖅ, ᑲᓐᖑᓈᖅ! 

 

ᕋᒻᐴᑦ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᓄᓇᕗᑦᒥᐅᑕᐃᑦ ᑭᓱᓂᒃ ᐊᑐᐃᓐᓇᖃᕝᕕᐅᒻᒪᖔᑕ 

ᓄᓇᐅᑉ ᐊᓯᐊᓄᑦ ᐊᐅᓛᕆᐊᓖᑦ ᐋᓐᓂᐊᕕᒻᒥ 

ᐃᑲᔪᖅᑕᐅᔾᔪᑎᒋᔭᕆᐊᓕᒻᒥᓂᒃ 

ᐃᓅᖏᓐᓇᕋᓱᐊᕈᒪᓂᑯᒧᑦ ᐱᓂᐊᕋᒥᒋᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫ.ᒃ ᑖᓐᓇ ᑎᒍᑐᐃᓐᓇᑲᐃᓐᓇᖅᑕᕋ ᐊᐱᖅᑯᑏᑦ 

ᑭᐅᓛᑐᐃᓐᓇᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦ. (ᑐᓵᔨᑎᒍᑦ) ᒥᓂᔅᑕᐅᑉ ᑖᓐᓇ 

ᑎᒍᑐᐃᓐᓇᑲᐃᓐᓇᕐᖓᒍ ᑭᐅᓛᑐᐃᓐᓇᕐᓗᓂᐅᒃ, 

ᑭᖑᓪᓕᕐᒧᑦ ᓅᒋᐊᕆᐊᖃᓕᕋᑦᑕ. (ᑐᓵᔨᒃᑰᖏᑦᑐᖅ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 236 - 4(2): ᓄᓇᖃᕐᕕᓐᓄᑦ 

ᑖᒃᓰᔭᐅᑏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇ ᐅᖃᖅᑏ. ᕼᐊᓘᖅᑲᒃᑲ 

ᓄᓇᕗᒻᒥᐅᑕᓕᒫᑦᑎᐊᑦ. 

 

ᐊᒻᒪᑦᑕᐅᖅ ᐅᖃᖅᑏ, ᐊᐱᖅᑯᑎᒃᑲ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᑐᕌᖓᔪᑦ. 

 

ᐱᓇᓱᐊᕈᓯᐅᓚᐅᖅᑐᒥᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᓯᐅᔭᕐᔪᐊᕐᒥ 

ᐊᐱᖅᑯᑎᖃᓚᐅᕐᒪᑦ ᐱᖁᑎᓄᑦ 

ᑖᒃᓰᔭᐃᔭᕐᓂᐅᖃᑦᑕᖅᑐᓂᑦ, ᐅᓪᓗᒥ ᑖᓐᓇ 

ᐅᖃᐅᓯᕆᒃᑲᓐᓂᕈᒪᒐᒃᑯ. 

 

ᐅᖃᖅᑏ, ᖃᐅᔨᒃᑲᖅᑕᐅᓯᒪᒻᒥᒐᒪᑦᑕᐅᖅ 

ᐊᑕᐅᓯᐅᓐᖏᒻᒪᕆᑦᑐᒧᑦ ᐅᕙᖓ 

ᓂᕈᐊᖅᑎᒋᓯᒪᔭᖓᓄᑦ, ᑕᐃᒃᑯᐊ 

ᒫᓐᓇᕈᓘᓚᐅᖅᑐᕉᖅ ᐱᖁᑎᖏᓐᓄᑦ ᑖᒃᓯᖏᑦ 

ᖃᐅᔨᓴᖅᑕᐅᓂᖃᕐᓂᕐᖓᑕ, ᑖᒃᑯᐊᓗᒎᖅ 

ᐱᖁᑎᖏᑕ ᑖᒃᓰᔭᐃᔭᕆᐊᖃᕐᓂᖏᑦ 

ᐊᑭᑦᑐᕆᐊᕐᓂᕐᖓᑕ, ᑭᓯᐊᓂᓕ ᑖᒃᑯᐊ  

ᖃᐅᔨᓴᕐᓂᕆᓯᒪᔭᖏᑦ 

ᓇᓗᓇᐃᖅᓯᒪᓐᖏᑦᑎᐊᕆᓪᓗᑎᒃ ᖃᓄᖅ 

ᑲᑎᑎᖅᑕᐅᓐᓂᕐᒪᖔᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 

ᖃᐅᔨᓴᖅᑕᐅᑦᑎᐊᖃᑦᑕᖁᓪᓗᒋᑦ ᐱᖁᑎᖏᓐᓄᑦ 

ᑖᒃᓰᔭᐃᔭᖅᐸᑦᑐᐃᑦ ᓄᓇᕘᒥ ᓇᓗᓇᐃᑦᑎᐊᕐᓗᒋᑦ 

ᖃᓄᖅ ᖃᐅᔨᓴᖅᑕᐅᕙᒻᒪᖔᑕ ᑖᒃᓰᔭᐃᔭᕐᓂᖏᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᑕᐃᑉᓱᒪ ᒪᓕᒐᓕᐅᖅᑎᐅᑉ 

ᖃᒪᓂᑦᑐᐊᕐᒦᓐᖔᖅᑑᑉ ᐊᐱᖅᑯᓯᕆᔭᖓ, ᖁᔭᓐᓇᒦᒃ 

ᑕᔅᓱᒥᖓᑦᑕᐅᖅ. (ᑐᓵᔨᑎᒍᑦ) ᑕᒪᒃᑯᐊ 

ᖃᐅᔨᓴᖅᑕᐅᓚᐅᖅᑐᑎᒃ ᖃᑦᑎᕌᓕᕐᒪᖔᑕ ᑕᕝᕙᓂ 

ᐊᕐᕌᒍᑦᑎᓐᓂ ᐊᑭᑦᑐᕆᐊᖅᓯᒪᒻᒪᑕ ᖃᐅᔨᓯᒪᔭᕗᑦ. 

ᐊᕐᕌᓂ ᑕᐃᒪ ᑖᒃᓯᓂᑦ ᐋᖅᑭᑦᑎᕆᕕᐅᔪᒻᒪᑦ 

ᑕᐃᒃᑯᐊ ᐊᕐᕌᒍᓂᑦ ᖁᓕᓂᑦ ᐊᓂᒍᖅᓯᒪᓕᖅᑐᓂᑦ 

ᐊᑭᑦᑐᕆᖃᖅᑕᐅᓚᐅᖅᓯᒪᒍᓐᓃᓂᕐᖓᑕ. 

 

ᐃᓛᒃ ᖃᐅᔨᓴᖅᑕᐅᓚᐅᖅᓯᒪᒍᓐᓃᕐᓂᕐᖓᑕ 

ᖃᑦᑎᕌᓕᕐᒪᖔᑕ, ᑕᐃᒪᓕ ᖃᐅᔨᓴᖅᑕᐅᒌᕋᐃᒻᒪᑕ 

ᑎᑎᖅᑲᓂᒃ ᐱᑎᑕᐅᓲᑦ ᐃᓛᒃᑯᑦ ᑖᒃᑯᐊ ᐱᖁᑎᓖᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᕝᕙᓂ ᐱᖁᑏᑦ ᖃᐅᔨᓴᖅᑕᐅᓂᖏᑕ 

ᑖᒃᓯᓕᕆᓂᕐᒧᓪᓗ ᐱᖁᔭᖓᓂ ᒥᓂᔅᑕ 

ᑎᒃᑯᐊᓯᓲᖑᒻᒪᑦ ᐋᖅᑭᒋᐊᕆᖃᑦᑕᖅᑎᐅᓂᐊᖅᑐᓂᒃ 

ᐊᑲᖅᓴᖏᑦᑐᓂᒃ ᑐᓴᕋᐃᒍᑎᒃ ᑕᖅᑳᓐᖓᑦ 

ᐱᔾᔪᑎᓕᓐᓂᑦ ᐱᖁᑎᖏᑕ ᑖᒃᓯᓄᑦ 

ᑖᒃᓰᔭᐃᔭᕆᐊᖃᖅᑎᑕᐅᓂᖏᓐᓂᑦ ᑕᐃᒪᐃᑦᑐᓂᓪᓗ. 

ᒥᓂᔅᑕᑦᑕᐅᖅ ᑎᒃᑯᐊᖅᓯᓲᖑᒻᒥᔪᖅ 

ᑲᑎᒪᔨᕋᓛᖑᓂᐊᖅᑐᓂᒃ ᐅᓐᓂᓗᖅᓴᕐᕕᐅᔪᓂᑦ 

ᑖᒃᑯᐊ ᐅᓐᓂᓗᒃᓴᕐᓂᐅᔪᓂᑦ ᕿᒥᕐᕈᐊᓲᑦ. 

 

ᐊᒻᒪᓗ ᐊᕐᕌᓂ ᑎᒃᑯᐊᖅᑕᐅᔪᓪᓗᑎᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᒃᑯᓐᓂᑦ ᑎᒃᑯᐊᖅᓯᓐᓂᕐᒪᖔᑦ 

ᑖᒃᑯᓄᖓ ᐅᓐᓂᓗᒃᓴᕐᕕᐅᔪᓄᑦ ᑲᑎᒪᔨᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᕼᐋᒻᓚᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐊᑏᑦ ᒫᓐᓇ 

ᐱᓯᒪᓐᖏᓇᒃᑭᑦ, ᑭᓯᐊᓂᓕ ᖁᕕᐊᓱᓪᓚᕆᒃᑲᔭᖅᑐᖓ 

ᐱᑎᒋᐊᔅᓴᖅ ᐅᐊᑦᑎᐊᕈᒃᑲᓐᓂᖅ ᐱᓯᒪᓕᕈᒃᑭᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓂᕆᐅᒋᑦᑎᐊᕐᓂᐊᖅᑲᒃᑲ ᑕᐃᒃᑯᐊ ᐅᖃᐅᓯᑎᑦ. 

ᓇᓗᓇᓐᖏᑦᑎᐊᖅᑑᔮᕐᒥᒪᑦᑕᐅᖅ ᑖᒃᑯᐊ 

ᐊᑭᑦᑐᕆᐊᕋᑖᕐᓂᕆᓯᒪᔭᖏᑦ ᑕᒫᓂ ᓄᓇᐃᑦ 

ᓴᓇᔭᐅᒋᐊᖅᓯᒪᔪᑦ ᐊᑭᑦᑐᕆᐊᓚᕿᔾᔪᑕᐅᓐᓂᕐᖓᑕ 

ᓄᓇᕗᒻᒥ ᓄᓇᖃᕐᕕᐅᔪᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑲᑎᑦᑐᒋᑦ 

ᐊᑭᑦᑐᕆᐊᖅᑕᐅᓂᕐᒪᖔᑕ ᐊᒻᒪᓗ ᖃᑦᑎᓂᒃ 

ᑮᓇᐅᔭᓂᒃ ᐃᑦᓯᖅᑎᑦᑎᓂᐊᕐᒪᖔᑕ ᑕᕝᕙᓂ 

ᐊᕐᕌᒍᑦᑎᓐᓂ ᐊᓯᔾᔨᖅᓯᒪᓕᖅᑎᓪᓗᒍ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇᓕ ᐱᓕᕆᕝᕕᒐ ᐱᖁᑎᓂᑦ 

ᖃᐅᔨᓴᑐᐃᓐᓇᓲᑦ ᖃᑦᑎᕌᕐᒪᖔᑕ. ᐱᖁᑎᓂᒃ 

ᖃᐅᔨᓴᑐᐃᓐᓇᓲᖑᔪᒍᑦ ᖃᑦᑎᕌᓕᕐᒪᖔᑕ  

ᐊᓯᖔᖓᓄᑦ ᒐᕙᒪᒃᑯᑦ ᐱᓕᕆᕝᕕᖓᓄᑦ 

ᖃᐅᔨᓴᖅᑕᐅᓲᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᑦ, ᒥᓯᔅ ᐊᖕᓇᑲᖅ. 

 

ᐊᐱᖅᑯᑦ 237 - 4(2): ᐅᖅᓱᐊᓗᓕᕆᓂᖅ 

ᐳᓪᓚᓕᕆᓂᕐᓗ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᐊᐱᖅᑯᑎᒃᑲᓕ ᑐᕌᖓᔪᑦ 

ᐊᖓᔪᖅᑳᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. 

 

ᒐᕙᒪᒃᑯᑦ ᒫᓐᓇ ᐊᐅᓚᑦᑎᓂᕐᒥᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᐅᖃᓕᒫᖅᑲᒃᑲ, ᓄᓇᕗᒻᒥ 

ᐅᖅᓱᐊᓗᔅᓴᖅᑕᓕᕕᔾᔪᐊᕌᓗᒻᒪᑦ ᐊᒻᒪ ᒫᓐᓇ 

ᒥᔅᓴᐅᓯᔭᐅᓯᒪᔪᐃᑦ ᓇᓂᔭᐅᓯᒪᓐᖏᑐᐃᒡᒎᖅ 25 

ᐳᓴᒋᒻᒪᕆᒃᑲᔭᕐᖓᒋᑦ ᑲᓇᑕᐅᑉ 

ᐅᖅᓱᐊᓗᒃᓴᖁᑎᓕᒫᖏᑦ. 34 ᐳᓴᓐ ᑲᓇᑕᐅᑉ 

ᐳᓪᓚᔅᓴᖁᑎᓕᒫᖏᑦ. ᓯᕗᓂᑦᑎᓐᓂ 

ᕿᓂᕐᓂᐅᓂᐊᖅᑐᑦ ᐊᖏᔪᑲᓪᓚᖕᓂᒃ 

ᕿᓂᖅᑐᖃᕆᐊᖃᓛᕐᖓᑦ ᑐᑭᑖᖅᑎᑦᑎᖃᕋᓱᓪᓗᒍ 

ᓄᓇᕗᑦ ᐅᖃᖅᓱᐊᓗᖃᕐᓂᐊᓗᐊ ᒑᓯᖃᕐᓂᐊᓗᐊᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 

ᖃᓄᐃᓕᐅᕐᒪᖔᑦ ᐃᑲᔪᖅᓰᒐᓱᓪᓗᑎᒃ ᐅᖅᓱᐊᓗᖕᓂᒃ 

ᒑᔅ-ᓂᒡᓗ ᕿᓂᕐᓂᐅᔪᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᐊᖓᔪᖅᑳᖅ ᒥᔅᑕ ᖁᒃᓱᒃ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᒫᓐᓇ ᑕᒪᑐᒧᖓ ᐅᖃᓗᓕᕆᓂᕐᒧᑦ ᖃᓄᖅ 

ᐱᓕᕆᓯᒪᓂᐊᕐᒪᖔᑦᑕ, ᐸᕐᓇᒃᓯᒪᓂᐊᕐᒪᖔᑕᓗᕝᕙ 

ᐊᐱᖅᑯᑎᒋᔭᖓ ᐅᕙᒻᒥᒃ ᐱᓯᒪᓐᖏᓐᓇᑉᑯ 

(ᑐᓵᔨᑎᒍᑦ) ᖃᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ, ᑖᓐᓇ ᐊᐱᖅᑯᑏᑦ 

ᑎᒍᑐᐃᓐᓇᑲᐃᓐᓇᕐᓂᐊᕐᒪᒍ ᐊᓯᐊᓄᑦ 

ᓅᓐᓂᐊᖅᐳᖓ ᐊᐱᖅᓱᕐᓂᐊᖅᑐᒧᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᐊᐱᖅᑯᑦ 238 - 4(2): ᓄᓕᐊᔪᕐᒧᑦ 

ᐊᐅᓚᓂᖏᓐᓄᑦ ᐊᑭᖏᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓄᑦ 

ᐊᕙᑎᓕᕆᔨᒃᑯᑦ. 

 

ᑖᓐᓇ ᐊᑏᓂ ᐅᖃᐅᓯᕆᔭᖓᓐᓂ ᐅᖃᖅᑏ, 

ᓄᓕᐊᔪᒃ ᑖᓐᓇ ᐱᒻᒪᕆᐅᖕᒪᑦ ᐅᒥᐊᕐᔪᐊᖅ 

ᕿᓃᓐᓇᖃᑦᑕᕐᓂᐊᖅᑐᖅ ᐊᑐᖅᑕᐅᖏᓐᓇᖃᑦᑕᕐᓗᓂ 

ᖃᐅᔨᓴᐅᑕᐅᓗᓂ ᓄᓇᕗᒻᒥ ᐊᖓᔪᖅᑳᖅ 

ᐅᖃᖅᑲᐅᖕᒪᑦ ᓱᓕ ᐅᖃᓚᐅᕐᒪᑦ ᐊᑭᖓ ᐅᒥᐊᕐᔪᐊᑉ 

ᐃᖏᕐᕋᑲᑕᒃᑎᓪᓗᒍ $1,224,000-ᓂᒃ 

ᐊᑭᖃᓚᐅᕐᒪᑦ. ᐊᐱᕆᔪᒪᓪᓗᒍ ᐊᖓᔪᖅᑳᖅ 

ᑮᓇᐅᔭᐃᑦ ᐊᑐᖅᑕᐅᑦᑎᐊᓚᐅᕋᓗᐊᕐᒪᖔᑕ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐄ, ᑖᒃᑯᐊ ᐃᓚᐃᓐᓇᖏᑦ ᑕᕝᕙᓂ ᓇᓗᓇᐃᖅᓯᒪᔪᑦ 

ᒫᓐᓇ. ᑖᒃᑯᐊ ᐱᓕᕆᓂᐅᓚᐅᖅᑐᑦ 

ᐊᔾᔨᒌᓚᐅᓐᖏᒻᒪᑕ ᐊᒻᒪᓗ ᑕᒪᒃᑯᐊ ᖃᐅᔨᓴᕈᒪᔪᐃᑦ 

ᐊᔾᔨᒌᖃᑦᑕᓐᖏᒻᒪᑕ ᑖᔅᓱᒥᖓ ᓄᓕᐊᔪᖕᒥᒃ  

ᐊᑐᖅᑐᑎᒃ, ᑕᒪᒃᑯᐊᓗ ᐃᖅᑲᓇᐃᔭᖅᑏᑦ ᐊᒻᒪᓗ 

ᐃᖅᑲᖓᓂᒃ ᓱᓇᖃᕐᒪᖔᑦ ᖃᐅᔨᓴᖅᑎᑐᐃᓐᓇᐃᑦ 

ᐊᒻᒪᓗ ᑕᕆᐅᑉ ᑕᒪᔅᓱᒪ ᐃᒪᖓᑕ ᖃᓄᖅ 

ᐃᖏᕐᕋᓂᖏᓐᓂᒃ ᖃᐅᔨᓴᖅᑎᑐᐃᓐᓇᐃᑦ, 

ᑕᒪᒃᑯᐊᖑᖃᑦᑕᕐᖓᑕ. ᐅᖃᕈᓐᓇᖅᑐᖓᓕ ᑖᓐᓇ 

ᐃᓱᒫᓗᑎᖃᕐᕕᒋᓐᖏᑦᑎᐊᖅᑕᕋ ᑖᓐᓇ ᑮᓇᐅᔭᖅ 

ᐊᑐᖅᑕᐅᑦᑎᐊᖃᑦᑕᖅᑐᖅ ᖃᐅᔨᒪᒐᒃᑯ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑕᐃᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑦᑎᐊᖅᑐᕕᓂᐅᓪᓗᑎᒃ ᐊᖓᔪᖅᑳᖅ 

ᐅᒥᐊᖅ… ᑕᐃᒃᑯᐊ ᐊᐅᓪᓚᕌᖓᑕ 

ᖃᐅᔨᓴᑉᐃᓕᕌᖓᑕ ᖃᐅᔨᓴᐃᖃᑦᑕᖅᐸᑦ 

ᑭᕙᓪᓕᕐᒥᐅᓂᒃ ᕿᑎᕐᒥᐅᓂᓗᓐᓃᒃ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊ ᓄᓇᕗᒻᒥ 

ᑖᔅᓱᒧᖓ ᓄᓕᐊᔫᑉ ᐊᐅᓚᓂᕆᓂᐊᖅᑕᖓᑕ 

ᐸᕐᓇᓯᒪᔪᐃᑦ, ᑕᐃᒃᑯᐊ ᒫᓐᓇᐅᔪᖅ ᐊᑐᖅᑕᐅᔪᑦ 

ᑕᒪᓐᓇ ᖃᖓᒻᒪᕆᒃ ᑕᒫᓐᖓᑦ ᖃᐅᔨᓇᓱᒃᑕᒥᓂᒃ 

ᑕᐃᒃᑯᐊ ᐸᕐᓇᑕᐅᓯᒪᔪᐃᑦ ᒪᓕᓪᓗᒋᑦ, 

ᖄᖑᓪᓚᒃᑲᔭᕐᒪᖔᖅ ᓇᓗᓇᐃᖅᓯᒍᓐᓇᖏᑦᑐᖓ. 

ᑭᓯᐊᓂ ᐅᖃᕈᓐᓇᖅᑐᖓ ᑕᒪᒃᑯᐊ ᒫᓐᓇ ᑕᒫᓂ 

ᓇᓗᓇᐃᖅᑕᐅᓯᒪᖃᑦᑕᕐᖓᑕ, 

ᖃᐅᔨᓴᕈᑕᐅᖁᔭᐅᓯᒪᔪᐃᑦ ᒪᓕᓪᓗᒍ ᑖᓐᓇ 

ᓄᓇᕗᑦᒥ ᐃᖃᓗᓕᕆᓂᕐᒧᑦ ᐸᕐᓇᑕᐅᓯᒪᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕈᓐᓇᖅᐹ, ᓴᖅᑭᒃᑎᔪᓐᓇᐹ ᓄᓕᐊᔫᑉ 

ᐅᒥᐊᕐᔪᐊᖅ ᐸᕐᓇᐅᑎᖏᓐᓂᒃ, ᐊᕐᕌᒍᑦ ᑕᓪᓕᒪ 

ᐃᓗᐊᓂ ᓇᓪᓕᐊᓂ ᐃᒪᕐᒥ ᖃᐅᔨᓴᐃᓂᐊᕐᒪᑕ 

ᑕᐃᒪᓐᓇ ᐊᑯᓂᐅᑎᒋᔪᖅ 

ᐸᕐᓇᐅᑎᓕᐅᖅᓯᒪᓐᓂᕈᑎᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᖃᐅᔨᓴᕈᑕᐅᒍᒪᔪᐃᑦ 

ᐊᔾᔨᒌᑉᐸᖏᒻᒪᑕ ᓄᓇᓕᓐᓂᓗ ᐱᒋᐊᖅᑎᑦᑐᐃ 

ᓇᒻᒥᓂ, ᐃᖃᓗᓕᕆᓂᕐᒧᑦ, ᐃᖅᑲᕐᒥᐅᑕᓕᕆᓂᕐᒧᑦ, 

ᐃᖃᓗᑐᐃᓐᓇᓄᓪᓗ ᑕᒫᓂ ᑎᓱᔭᒃᑐᓄᑦ 

ᖃᐅᔨᓴᕈᒪᔪᐃᑦ ᐊᔾᔨᒌᓐᖏᑦᑐᑦ ᐱᔾᔪᑕᐅᖃᑦᑕᕐᖓᑕ 

ᐊᒻᒪ ᑲᔪᓯᐊᕙᒃᑐᑎᑦ.  

 

ᑖᓐᓇ ᑭᓱᓪᓚᕆᒻᒥᒃ ᐊᐱᖅᑯᑎᖓ ᐃᓗᓕᖃᕐᒪᖔᖅ 

ᖃᐅᔨᒪᓐᖏᓇᒃᑯ, ᖃᐅᔨᓇᒍᓗ. ᑭᓯᐊᓂ 

ᐅᖃᕈᓐᓇᖅᑐᖓ ᓄᓇᓖᑦ ᐱᔪᒪᑐᐊᖅᑲᑕ, 

ᖃᐅᔨᓴᕈᒪᑐᐊᖅᑲᑕ ᑕᒪᔅᓱᒧᖓ ᐊᑦᑐᐊᔪᒥᑦ 

ᓄᓇᖏᑕ ᐱᒻᒪᕆᒋᔭᖏᓐᓂᑦ 

ᖃᐅᔨᓴᖁᔨᓂᒃᑰᖓᔪᓂᑦ. ᓇᓗᓇᓐᖏᑦᑐᖅ ᐃᓚᖏᑦ 

ᓄᓕᐊᔪᕐᒥᑦ ᐊᑐᕆᐊᑐᓐᖏᑦᑐᑦ, ᓄᓇᓕᖕᓂ ᑕᒪᒃᑯᐊ 

ᐊᐅᓚᑕᐅᔪᓐᓇᖅᑐᑦ ᓇᒻᒥᓂᖅ 

ᐱᑎᒐᓱᐊᖃᑦᑕᕐᒥᒐᑦᑎᒍ. 

 

ᐊᒻᒪᑦᑕᐅᖅ ᑕᒪᓐᓇ ᓄᓕᐊᔫ ᐊᑐᖃᑦᑕᖅᑕᖓ 

ᓇᓗᓇᐃᕈᓐᓇᑦᑎᐊᓂᐊᖅᑕᕋ ᓯᕗᓂᕆᔭᑦᑎᓐᓂ, 

ᖃᓄᖅ ᐊᑐᖅᑕᐅᔪᔅᓴᐅᒐᔭᕐᒪᖔᖅ. ᖁᔭᓐᓇᒥᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

 

 

ᐊᐱᖅᑯᑦ 239 - 4(2): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᐅᓪᓚᕆᐊᖃᖃᑦᑕᖅᑐᓄᑦ 

ᐊᑐᐊᒐᐃᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᐱᕆᔪᒪᒻᒥᒐᒃᑯ ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ 

ᐱᔭᔅᓴᖃᖅᑎᓪᓗᒍ. 

 

ᑭᒡᒐᖅᑐᖅᑎᒋᔭᒃᑲ ᐃᓚᖏᑦ 

ᐃᓱᒫᓗᒍᑎᖃᖃᑦᑕᖅᓯᒪᒻᒪᑕ ᓄᓇᓕᖕᒥᐅᑦ 

ᓅᖃᑦᑕᕐᓂᖏᑕ ᒥᔅᓵᓄᑦ, ᐃᓪᓗᓂᒃ 

ᐊᑐᖅᑐᐊᖃᑦᑕᖅᑎᓪᓗᒋᑦ. ᑖᓐᓇ ᑕᒪᓐᓇᓗ ᐃᓪᓗᒥ 

ᐊᑐᖅᑐᐊᖃᑦᑕᖅᓯᒪᔪᑦ ᓄᓇᓕᖕᒥᓂᑦ 

ᐊᐅᓪᓚᕆᐊᖃᖃᑦᑕᖅᑎᓪᓗᒋᑦ, ᓲᕐᓗ 

ᐃᓕᓐᓂᐊᕆᐊᖃᑦᑕᖅᑎᓪᓗᒋᑦ, ᐅᕝᕙᓘᓐᓃᑦ 

ᐱᓕᒪᒃᓴᕆᐊᖅᑐᖃᑦᑕᑎᓪᓗᒋᑦ. ᑭᓯᐊᓂᓗ 

ᐃᓛᓐᓂᒃᑯᑦ ᑖᒃᑯᐊ ᓄᓇᓕᖕᒥᓄᑦ ᐅᑎᖃᑦᑕᕐᒪᑕ, 

ᐃᓪᓗᓘᓐᓇ ᑖᓐᓇ ᐊᑐᖅᑐᐊᖃᑦᑕᖅᑕᒥᓂᖓ 

ᐃᓄᖃᓐᖏᓐᓂᕋᖅᑕᐅᓕᖃᑦᑕᖅᑐᓂ, ᐅᕝᕙᓘᓐᓃᑦ 

ᐊᓯᖏᓐᓄᑦ ᐃᓂᒃᓯᒪᖃᑦᑕᓕᖅᑐᑎᑦ.  

 

ᒥᓂᔅᑕ ᑐᑭᓯᑎᒃᑎᒋᐊᕈᓐᓇᖅᑲ, ᐃᓪᓗᓕᕆᔨᕋᓛᑦ 

ᑕᒪᒃᑯᓇᖓ ᓄᓇᓕᒻᒥᓄᑦ 

ᓅᖃᑦᑕᕐᓂᕆᔭᐅᖃᑦᑕᖅᑐᐃᑦ ᐊᑐᐊᒐᖏᓐᓂᒃ 

ᐊᐅᓚᒃᑎᖃᑦᑕᕐᒪᖔᑕ ᐅᕝᕙᓘᓐᓃᑦ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑎᑦᑎᕙᑉᐸ 

ᐃᓪᓗᓕᕆᔨᕋᓛᓂᑦ ᑖᔅᓱᒪᓐᖓᓴᐃᓐᓇᖅ? ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑕᒪᒃᑯᐊ 

ᐃᓪᓗᓕᕆᔨᐊᓛᒃᑯᑦ ᐱᓕᕆᖃᑎᒋᓯᒪᒐᑦᑎᒍ 

ᐊᔾᔨᒌᓐᖏᑦᑐᓂᑦ ᐱᓕᕆᐊᒃᓴᓂᑦ. 

ᐊᖏᖃᑎᒌᒍᑎᒃᓯᒪᓂᒃᑯᑦ.  

 

ᐊᐱᖅᑯᑎᒋᔭᖓ ᐱᔾᔪᑎᒋᓗᒍ ᑕᒪᒃᑯᐊ 

ᓇᒧᖓᓚᐅᖅᑐᑎᑦ ᑕᐃᑲᓂ ᐃᓪᓗᒥ,  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1234 

ᐃᓪᓗᒋᓚᐅᖅᑕᒥᓂᒃ ᓱᓕᐊᕐᓗᓂ 

ᐃᓕᓐᓂᐊᕐᕆᐊᕐᓗᓂᓘᕝᕙ, 

ᐱᓕᕆᔭᖅᑐᕐᓂᐊᕐᓗᓂᓘᕝᕙ ᐃᓄᖃᖏ, 

ᑕᐃᑲᓃᓐᓂᐊᖏᓚᐅᖅᐸᑦ ᐊᑯᓂᐅᔪᒥᒃ 

ᑲᒪᒋᔭᐅHᐅᕐᒥᔪᑦ ᑕᒪᒃᑯᐊ. ᑭᓯᐊᓂᑦᑕᐅᖅ ᑖᓐᓇ 

ᓇᒻᒥᓂᖅ ᓇᓗᓇᐃᖅᑐᐃᒃᑎᐊᖅᓯᒪᔭᕆᐊᖃᖁᖅᑐᖅ 

ᑖᓐᓇ ᐃᓄᒃ ᕿᒪᓐᓂᐊᕈᓂᐅᒃ, ᐃᓛᒃ ᐃᓪᓗ 

ᕿᒪᓐᓂᐊᕈᒥᐅ. ᒪ`ᓇᓪᓗᐊᕕᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 

ᐃᓱᒫᓗᒍᑎᒋᒐᒃᑯ ᒫᓐᓇ ᐊᑐᖅᑕᐅᕙᑦᑎᓪᓗᒍ. 

ᐃᓚᖏᑦ ᓄᓇᕗᑦᒥᐅᑦ 

ᐃᓕᓐᓂᐊᕐᕆᐊᖃᑦᑕᑐᐊᖅᐸᑕ 

ᐱᓕᒻᒪᔅᓴᒋᐊᕐᓗᑎᓪᓗᓐᓃᑦ ᓄᓇᓕᖏᑦᑕ ᓯᓚᑖᓄᑦ. 

ᐱᓗᐊᖅᑐᒥᒃ ᑕᐃᒃᑯᐊ ᓄᓇᓖᑦ ᐊᖏᓂᖅᓴᓄᑦ 

ᐊᐅᓚᖃᑦᑕᕆᐊᖃᑐᐊᕈᑎᒃ. ᒥᓂᔅᑕ ᑕᒪᑦᓱᒪᓐᖓᑦ 

ᕿᒥᕐᕈᒍᓐᓇᓂᐊᕐᓂᕋᖅᑲ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒌᓪᓗᑎᒃ ᐃᓪᓗᓕᕆᔨᕋᓛᓂᒃ ᑕᒪᓐᓇ 

ᐋᖅᑭᒋᐊᖅᑕᐅᒐᓱᐊᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇ ᑲᒪᒋᔭᐅᓯᒪᔪᖅ ᖏᓐᓇᖅᑐᖅ 

ᑲᔪᓯᓂᐊᖅ ᐃᓪᓗᖃᑦᑐᖅ ᑕᐃᑲᓐᖓᑦ ᐃᓪᓗᒋᔭᕐᒥᓂᒃ 

ᓄᓇᐅᑉ ᐊᕼᐃᐊᓄᑦ ᐊᐅᓚᖅᓯᒪᓂᐊᕈᒥ 

ᐃᓪᓗᓕᕆᔨᕋᓛᒃᑯᑎᒍᑦ ᐃᓪᓗᕐᔪᐊᒥᒃ ᐊᑐᖅᑐᐊᕈᓂ 

ᑕᐃᒃᑯᐊ ᓇᓗᓇᐃᖅᓯᒪᑦᑎᐊᕐᓗᒋᑦ, 

ᐅᖃᐅᖅᑎᓯᒪᑦᑎᐊᕐᓗᒋᑦ ᐊᒻᒪᓗ 

ᐋᖅᑮᖃᑎᒌᒍᓐᓇᕐᒥ’ᒪᑕ ᐃᓪᓗᓕᕆᔨᕋᓛᖏᓪᓗ 

ᑖᑉᓇᓗ ᐃᓪᓗᖃᑦᑑᔪᑦ 

ᒥᐊᓂᕆᔭᐅᓗᐊᖅᑑᔮᕐᓂᖓᓂᒃ ᐊᕼᐃᐊᓂᒃ ᑕᐃᑲᓂ 

ᓄᓇᓕᒡᓂ. ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᓄᓇᕗᑦᒥᐅᑦ 

ᐃᓪᓗᓕᕆᔨᒃᑯᓐᓂᑦ ᐊᑐᖅᑐᐊᕐᓂᐊᓕᕈᑎᒃ 

ᐱᒻᒪᕆᐅᖃᑦᑕᕐᒪᐃᓛᒃ ᑕᒪᒃᑯᐊ 

ᑐᑭᓯᑎᑕᐅᑦᓯᐊᕆᐊᖃᕐᓂᖏᓐᓂᒃ  

ᐊᖏᖃᑎᒌᒍᑎᐅᔫᑉ ᐃᓗᓕᖏᓐᓂᒃ 

ᐃᓪᓗᓕᕆᔨᕋᓛᒃᑯᑦ ᐊᒻᒪᑦᑕᐅᖅ ᑖᒃᑯᐊ 

ᐊᐅᓚᑲᐃᓐᓇᖃᑦᑕᕐᓂᐊᕈᑎᒃ ᓄᓇᓕᖓᑕ ᓯᓚᑖᓄᑦ 

ᐃᓪᓗᓗ ᐊᑐᖅᑐᐊᖅᑕᖓ ᐊᓯᖏᓐᓄᑦ 

ᐊᑐᖅᑕᐅᒍᓐᓇᕆᐊᔅᓴᖓᓂᒃ ᐊᒻᒪᓗ 

ᐊᖏᖃᑎᒌᒍᑎᑦ ᑕᕝᕘᓇᐃᓐᓇᖅ 

ᓇᑲᑕᐅᔪᓐᓇᕐᓂᖓᓂᒃ. ᒥᓂᔅᑕ 

ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑳ ᓄᑖᑦ, ᐃᓛᒃ ᐃᓪᓗᓂᒃ 

ᐊᑐᖅᑐᐊᖅᑐᑦ ᐃᓪᓗᒥᓄᑦ ᐃᓯᕐᓂᐊᓕᕋᐃᒐᒥᒃ 

ᓱᓇᓂᒃ ᑐᑭᓯᐅᒪᔾᔪᑎᓂᒃ ᑐᓂᔭᐅᕙᒻᒪᖔᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑕᐃᒪ ᐅᖃᓚᐅᕋᒪ 

ᑕᒪᒃᑯᐊ ᐃᓪᓗᓕᕆᔨᕋᓛᒃᑯᑦ ᐱᓕᕆᖃᑎᒌᓐᓇᕋᑉᑎᒍ 

ᐊᒻᒪᓗ ᑖᑉᑯᐊ ᐃᓪᓗᓕᕆᔨᕋᓛᑉᑯᑦᑕᐅᖅ 

ᐊᑐᐊᒐᒃᕼᐊᓂᒃ ᑖᒃᑯᓄᖓ ᐃᒡᓗᓂᒃ 

ᐊᑐᕐᓂᐊᖅᑐᓂᒃ ᐃᑎᓐᓂᐊᖅᑐᓂᒡᓗᓐᓃᑦ 

ᐊᓂᓂᐊᖅᐸᓗᓐᓃᑦ ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ 

ᑕᕝᕙᓐᖓᑦ ᐃᓄᒡᒥᒃ ᐊᑐᖅᑐᐊᖅᑑᔪᒥᒃ. 

ᓇᓗᓇᐃᖅᑕᐅᓯᒪᑦᑎᐊᕐᒪᑕ ᐊᑎᓕᐅᕐᓂᒃᑯᑦ ᐃᒡᓗᒧᑦ 

ᐃᕼᐃᖅᑎᑕᐅᓂᐊᕐᓕᕌᖓᒥᒃ 

ᖃᐅᔨᒪᕆᐊᖃᕐᓂᖏᓐᓂᒃ 

ᓇᓗᓇᐃᖅᑐᑕᐅᑦᑎᐊᖅᑐᑎ ᐱᕙᒡᒪᑕ. ᒪ’ᓇᒡᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 240 - 4(2): ᐃᖃᓗᐃᑦ 

ᓄᓇᓕᐸᐅᔭᖓᑕ ᑳᓐᑐᕌᒃᑎᑦᑎᓂᕆᔭᖏᑦ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓄᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᑦᑎᒃᑯᓐᓄᑦ. 

 

ᐅᖃᖅᑏ, ᓄᓇᓕᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᓄᓇᓕᓐᓄ ᐃᖃᓗᓐᓂ ᑮᓇᐅᔭᖃᑦᑎᑦᑎᖃᑦᑕᕐᒪᑕ 

ᑕᒪᒃᑯᓄᖓ ᐊᖏᖃᑎᒌᒍᑎᓂᒃ ᐊᑐᖅᖣᑎᒃ. 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑕᒪᒃᑯᐊ 

ᒫᓐᓇᕋᑖᖑᓚᐅᖅᑐᖅ ᐱᕙᓪᓕᐊᔪᑎᒍᑦ 

ᑐᓴᖅᓴᐅᔪᖃᓚᐅᕐᒪᑦ ᑕᐃᒃᑯᓄᖓ 

ᐊᑐᐊᒐᕆᔭᖏᓐᓄᑦ. ᐱᓕᕆᕕᓯ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᐃᖃᑦᑕᖅᐸᑦ ᑳᑦᑐᓛᒃᑎᑦᑎᖃᑦᑕᑎᓪᓗᒋᑦ 

ᑳᑦᑐᓛᓂᒃ ᑲᒪᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᔅᓴᐅᒻᒪᑦ 

ᑲᑎᒪᔨᐅᖃᑕᐅᔪᖅ ᐃᖃᓗᓐᓄᑦ ᓄᓇᓕᓐᓂ ᑖᒃᑯᐊ 

ᑖᒃᓰᔭᖅᑎᐅᓪᓗᑎᒃ ᓄᓇᓖᑦ ᒐᕙᒪᒋᔭᖏᓐᓄᑦ 

ᐊᐅᓚᓂᖃᖅᖣᑎᓪᓗ ᓇᒻᒥᓂᖅ ᕼᐋᒻᓚᖏᑦ 

ᐳᖅᑐᓂᖅᓴᐅᓪᓗᑎᒃ ᓄᓇᓖᑦ ᒐᕙᒪᖏᑦ. ᑕᐃᒪᓕ 

ᐊᐱᕆᓐᓂᖅᐸᑕ ᐅᖃᐅᔾᔭᐅᒋᐊᕈᒪᓐᓂᕈᑎᒃ 

ᐊᓕᐊᓇᐃᒍᓱᑦᑎᐊᕋᔭᖅᑐᒍᑦ ᐃᑲᔪᕆᐊᔅᓴᖅ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑕᐃᒃᑯᐊ ᑐᓴᒐᒃᓴᑎᒍᑦ ᑭᒡᒍᑎᐅᔪᑦ 

ᐅᖃᐅᓯᕆᕋᑖᖅᑲᐅᔭᒃᑲ ᑖᓐᓇ ᐱᓕᕆᐊᒃᓴᕉᖅ 

ᐃᖅᑲᓇᐃᔭᖅᑕᐅᓚᐅᕐᒪᑦ ᑳᓐᑐᕌᒃ 

ᑐᓂᔭᐅᓚᐅᖅᑳᖅᑎᓐᓇᒍ ᓄᓇᓕᐸᐅᔭᒃᑯᓐᓂᑦ ᑖᒃᑯᐊ 

ᐱᓕᕆᔭᐅᔭᕆᐊᖃᓚᐅᕐᒪᑕ ᐃᕐᖐᓐᓇᕐᓗ 

ᑲᒪᒋᔭᐅᓪᓗᓂ ᑲᒪᒋᔭᐅᔭᕆᐊᓕᒃ 

 

 ᑖᔅᓱᒧᖓ ᐊᐱᖅᑯᑎᒋᔭᕋ ᐅᖃᖅᑎ, ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐃᖃᓗᐃᑦ 

ᓄᓇᓕᐸᐅᔭᖓᓄᑦ, ᖃᓄᐃᑦᑐᓄᑦ ᑭᐅᔭᒃᓴᐅᓗᑎᒃ 

ᓵᑕᒃᓴᐅᓗᑎᒃ ᐱᑕᖃᖅᐸ ᐃᖃᓗᐃᑦ 

ᓄᓇᓕᐸᐃᔭᖏᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔭᖓ ᑕᐃᔭᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓱᖅᑯᐃᑦᑎᐊᖅᑰᖦᖤᖅᐸᕋ. 

 

ᐄ, ᓱᓖᓛᒃ ᐅᖃᒃᑲᓐᓂᕆᐊᖃᖅᑐᖓ ᑖᑯᐊ 

ᓄᓇᓕᖅᐸᐅᔪᑦ ᐅᕙᑦᑎᓐᓄᑦ ᐅᖃᐅᔾᔭᐅᒌᕈᒪᓗᑎᒃ 

ᐃᑲᔪᖅᑕᐅᓗᑎᒃ ᑐᒃᓯᕋᖅᐸᑕ ᑭᓯᐊᓂ. 

ᐱᒋᐊᒃᑲᓐᓂᕐᕕᒃᓴᖃᓐᖏᓐᓇᑦᑕ 

ᑐᒃᓯᕋᓚᐅᖅᑳᖅᑎᓐᓇᒋᑦ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓕᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒪ ᐱᖃᑖ ᐃᓚᖓ 

ᑭᐅᖕᒪᒍ. ᓵᑕᒃᓴᐅᓂᖅ ᐱᔾᔪᑎᒋᓪᓗᒍ, ᑕᐃᒃᑯᐊ 

ᐃᖃᓗᐃᑦ ᓄᓇᓕᐸᐅᔭᖏᑦ ᖃᓄᐃᓕᐅᕆᐊᖃᖅᐸᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒍ, 

ᑖᒃᑯᓄᖓ ᓄᓇᓕᖕᓂ ᒐᕙᒪᒃᑯᓪᓕ ᐱᔨᑦᑎᖅᑏᑦ, 

ᐊᒻᒪᓗ ᑕᐃᒃᑯᐊ ᐊᖏᕈᑎᓯᒪᔭᖏᑦ 

ᒪᓕᒃᑕᐅᓯᒪᔪᐃᓐᓇᐅᕙᑦ? ᐅᕝᕙᓗᓐᓃᑦ 

ᐃᓚᐃᓐᓇᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᕐᕌᒍᑕᒫᑦ 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᓐᐃᒃᑯᐊ 

ᓄᓇᓕᐸᐅᔭᒃᑯᑦ ᑮᓇᐅᔭᖁᑎᖏᑦ ᐊᒻᒪᓗ 

ᐱᔭᕇᖅᑕᐅᔭᕌᖓᑕ ᑕᐃᒃᑯᐊᓗ ᑐᑭᓯᔭᐅᔪᑦ 

ᓈᓴᐅᑏᑦ ᐊᑐᖅᖢᒋᑦ ᓄᓇᓕᐸᐅᔭᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᐊ 

ᐊᓐᖑᑎᒋᔭᓕᒫᖏᑦ 

ᒪᓕᒃᓯᒪᔭᐃᓐᓇᕆᒐᓗᐊᕐᒪᖔᖏᑦ ᑐᑭᓯᓇᓱᒃᖢᑕ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑐ ᓴᕕᑲᑖᖅ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 241 - 4(2): ᓄᓕᐊᔪᒻᒧᑦ ᐸᕐᓇᐃᓂᐅᑉ 

ᐃᓕᖅᑯᓯᐊ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ 

ᐊᖓᔪᖅᑳᖓᓄᑦ ᓱᓕ. ᑐᑭᓯᒃᑲᓂᕈᒪᑐᐃᓐᓇᖅᖢᖓ. 

 

ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᓄᓕᐊᔫᑉ ᒥᒃᓵᓄᑦ 

ᐸᕐᓇᐅᓯᐅᖅᓯᒪᖕᒪᑕᒎᖅ ᐊᒻᒪᓗ ᓄᓇᓖᑦ 

ᑐᒃᓯᕌᖃᕆᐊᖃᖅᖢᑎᒃ ᖃᐅᔨᓴᐃᖁᔨᒍᑎᒃ ᓄᓇᒥᑕ 

ᖃᓂᒋᔮᓂ. ᖃᓄᖅ ᐊᕐᕌᒍᑕᒫᖅ ᐸᕐᓇᐅᓯᖃᑦᑕᖅᐱᓯ  

ᐅᕝᕙᓗᓐᓃᑦ ᐊᕐᕌᒍᕋᓴᖕᓄᑦ ᑐᕌᖓᔪᓂᒃ 

ᐸᕐᓇᐅᓯᐅᖃᑦᑕᖅᐱᓯ ᐊᒻᒪᓗᓐᓃᑦ ᖃᐅᔨᓵᖑᔪᒃᓴᑦ 

ᒥᒃᓵᓄᑦ ᐸᕐᓇᐅᓯᐅᖃᑦᑕᖅᐱᓯ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐅᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᖃᐅᔨᓴᕐᓂᕐᒧᑦ ᑐᕌᖓᑎᓪᓗᒍ ᐊᒻᒪ ᓄᓕᐊᔪᒃ 

ᓯᕗᓪᓕᐅᑎᓪᓗᒍ ᐃᓚᐅᔭᕆᐊᖃᖅᑲᑦ ᖃᐅᔨᓴᕐᓂᕐᒧᑦ 

ᑖᒃᑯᐊ ᐸᕐᓇᑕᐅᓯᒪᔪᑎᒍᑦ ᓇᓗᓇᐃᖅᑐᖅᓯᒪᔪᑎᒍᑦ 

ᐱᔭᕇᖑᒐᔪᖕᓂᖅᓴᐅᖃᑦᑕᖅᑐᑦ ᓄᓕᐅᔫᑉ ᒥᒃᓵᓄᑦ. 

ᑭᓯᐊᓂᑦᑕᐅᖅ ᓄᓇᓖᑦ ᓇᒻᒥᓂᖅ ᖃᐅᔨᓴᕈᒪᒍᑎᒃ 

ᖃᐅᔨᓴᖁᔨᒍᑎᒃ ᓄᓇᓕᓐᓂᒃ ᐱᒋᐊᖔᖅᑎᓪᓗᒍ 

ᓴᖅᑭᖔᖅᑎᓪᓗᒍ ᐱᐅᓂᖅᓴᐅᖃᑦᑕᖅᑐᖅ 

ᓄᓗᓇᕈᓐᓃᖃᑦᑕᕐᖓᑦ ᓄᓇᓖᑦ ᐱᔪᒪᓂᖃᖅᑐᖅ 

ᐃᒫᒃ. ᑕᐃᒪ ᑕᒪᒃᑯᐊ ᓄᓕᐊᔪᖕᒥᒃ 

ᐊᑐᓐᖏᒃᑲᓗᐊᕐᓗᑎᒃ ᓱᓇᑐᐃᓐᓇᐃᑦ 

ᖃᐅᔨᓴᖅᑕᐅᒐᓐᓇᕐᖓᑕ ᐃᖃᓗᓕᕆᓃᑦ, 

ᐃᒪᕐᒥᐅᑕᓕᕆᓃᑦ, ᑕᐃᒫᒃ ᐅᖃᕋᓱᐊᖅᑲᐅᔪᖓ 

ᐅᖃᖅᑎᑦᑎᔩ. ᖁᔭᓐᓇᒦᒃ ᐅᖃᖅᑎᑦᑎᔩ ᑖᔅᓱᒥᖓ 

ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑖᓐᓇ ᓄᓇᕗᒻᒥᐅᓄᑦ 

ᐅᒥᐊᕆᔭᐅᖕᒪᑦ ᖃᐅᔨᓴᕐᓂᓕᒫᑦ ᓄᓇᕗᑦ ᐃᓗᐊᓂ  

ᐃᒻᒪᖄ ᐊᑐᖅᑕᐅᓂᖅᓴᐅᓇᔭᖅᑐᖅ ᑕᒫᓂᖃᐃ 

ᕿᑭᖅᑖᓗᒻᒥ ᐱᓗᐊᕐᓗᒍ. ᑭᓯᐊᓂᑦᑕᐅᖅ 

ᑭᕙᓪᓕᕐᒥᒃ, ᕿᑎᕐᒥᐅᓂᓗ ᐃᒪᖅᑕᖃᐅᕐᒥᒻᒪᑦ, 

ᑕᕆᐅᖅᑕᖃᐅᕐᒥᒻᒪᑦ. ᑖᓐᓇ ᒥᓂᔅᑕᕆᔭᐅᔪᖅ 

ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐹ ᑖᓐᓇ ᓄᓕᐊᔪᖅ 

ᕿᑭᖅᑖᓗᒻᒦᖔᕐᓗᓂ ᐊᕗᖓᖔᖅ ᑭᕙᓪᓕᕐᒧᑦ, 

ᕿᑎᕐᒥᐅᓄᓪᓗ ᖃᐅᔨᓴᕆᐊᖅᑐᓛᕐᒪᖓᖓ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ, ᐅᖃᕋᑖᖅᑯᖓ ᑖᒃᑯᐊ ᓄᓇᕗᑦᒧᑦ 

ᐸᕐᓇᑕᐅᓯᒪᔪᐃᑦ ᒪᓕᑦᑐᒋᑦ ᑕᐃᓐᓇ ᓄᓇᕗᑦᒧ 

ᐃᖃᓗᓕᕆᓂᕐᒥᑦ ᐸᕐᓇᐅᑕᐅᓯᒪᔪᖅ ᒪᓕᑦᑐᒍ 

ᐊᐅᓚᖃᑦᑕᕐᖓᑦ ᓄᓕᐊᔪᖅ. ᑖᓐᓇ ᓄᓕᐊᔪᖅ 

ᑕᐃᒪᐃᓕᖓᑎᓪᓗᒍ ᑖᔅᓱᒥᖓ ᐸᕐᓇᑕᐅᓯᒪᔪᒥᑦ 

ᒪᓕᑦᑎᓪᓗᒍ ᒫᓐᓇ ᑖᒃᑯᐊ, ᐅᖃᔪᒻᒥᒐᒪ ᐅᐱᕐᖔᖅ, 

ᑕᐃᒪ ᑕᓐᓇ ᓄᓇᕗᑦᒧ ᐃᖃᓗᓕᕆᓂᕐᒧᑦ 

ᐸᕐᓇᑕᐅᓂᖓ Nunavut Fisheries Strategy-

ᖑᔪᖅ, ᑕᒪᓐᓇᑦᑕᐅᖅ ᑕᒪᔾᔭ 

ᐊᑐᖅᐸᓪᓕᐊᓂᐊᖅᑕᖏᑦ, 

ᓇᓗᓇᐃᖅᑐᐃᐸᓪᓕᐊᖃᑦᑕᓂᐊᕐᒥᔪᐃᑦ ᑖᔅᓱᒧᖓ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᑦᒥ ᐃᖃᓗᓕᕆᓂᕐᒧᑦ ᑐᑭᒧᐊᕈᑏᑦ 

ᐱᔾᔪᑎᒋᓪᓗᒋᑦ, ᑖᒃᑯᐊ ᐃᓗᓕᖃᖅᐹ 

ᕿᑎᕐᒥᐅᓅᓛᕐᓂᕐᒥᓂᒃ, ᑭᕙᓪᓕᕐᒧᓪᓗ. 

ᕿᑭᖅᑖᓗᒻᒦᖏᓐᓇᔮᓐᖏᑦᑐ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᑕᓐᓇ ᐸᕐᓇᑕᐅᒍᑎᒋᔪᖅ ᐅᖃᐅᓯᕆᕋᑖᖅᑕᕋ 

ᓱᓕ ᐱᔭᕇᖅᓯᒪᓐᖏᒻᒪᑦ. ᑕᒪᑐᒪᓂ 

ᐅᑭᐅᖑᓂᐊᖅᑐᒥ ᐱᔭᕇᖅᑕᐅᓂᓚᑦᑖᖃᕐᓂᐊᕐᖓᑦ 

ᑖᓐᓇ ᐸᕐᓇᑕᐅᓯᒪᓂᖓ ᐅᖃᕋᑖᖅᑯᖓ 

ᐸᕐᓇᒍᑎᐅᔫᑉ ᐊᑐᖅᑕᐅᓂᐊᖅᑐᖅ. ᑖᓐᓇ ᐅᑭᐅᓂᑦ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᓚᐅᕐᖓᑦ ᐅᓪᓗᒥᒧᑦ ᑎᑭᑦᑐᒍ 

ᐸᕐᓇᓐᓂᐅᔪᖅ, ᖃᓄᖅ ᑖᓐᓇ ᐅᒥᐊᖅ 

ᐊᑐᖅᑕᐅᖃᑦᑕᓂᐊᕐᒪᖔᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐱᕕᒋᔭᕗᑦ 

ᒫᓐᓇ ᓈᒻᒪᓯᒻᒪᑦ.  

 

(ᑐᓵᔨᑎᒍᑦ) 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᒪᑐᐃᖅᓯᒃᔪᑎᒧᑦ, ᐅᖃᐅᓯᕐᖓᐅᑎᒧᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ  

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 003 

- 4(2): ᓴᖅᑭᑕᐅᓂᖓ ᐅᓂᒃᑳᕆᔭᖅ 

ᑲᑎᒪᔨᕋᓛᓄᑦ ᕿᒥᕐᕈᓂᕐᒥᓂ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓᓂᒃ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ 

2012-3ᒥ ᐊᒻᒪᓗ 2013-14-ᒧᑦ ᐅᓂᒃᑳᓂᒃ 

ᑐᓴᕈᑎᓂᑦ ᑲᓐᖑᓇᖅᑎᑕᐅᒧᓂᓪᓗ ᑲᒥᓴᓇᒥᒃ 

ᓄᓇᕗᒻᒥ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᐅᓂᒃᑲᐅᓯᖃᕐᓂᐊᖅᑎᓪᓗᖓ 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ 

ᕿᒥᕐᕈᓇᓚᐅᖅᑎᓪᓗᒋᑦ 2012-2013 ᐊᒻᒪ 2013-

2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᑦ 

ᒪᓕᒐᓕᐅᕐᕕᐊᓄᑦ.  

 

ᒪᓕᒐᓕᐅᕐᕕᖕᒧᑦ ᐊᑕᓂᖃᓐᖏᖢᓂ, 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐋᖅᑭᒃᓱᐃᖃᑦᑕᕆᐊᖃᖅᐳᖅ ᐊᒻᒪ 

ᑐᓐᓂᖅᑯᑎᖃᖃᑦᑕᕆᐊᖃᖅᐳᖅ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ. 

 

*ᑕᑯᒍᒃ ᐅᐃᒍᓯᒪᔪᖅ ᐊᑕᖏᕐᒪᑦ ᑲᑎᒪᔨᕋᓛᑦ 

ᐅᓂᒃᑳᖓᓂᒃ 3 – 4(2). 

 

ᐃᓚᐃᓐ ᑮᓇᓐ ᐸᓐᔅ ᓯᕗᓪᓕᖅᐹᑦᑎᐊᖑᓪᓗᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᓂᖓᓄᑦ ᑎᒃᑯᐊᖅᑕᐅᓚᐅᖅᓯᒪᔪᖅ 

1999-ᒥ. ᑎᒃᑯᐊᖅᑕᐅᒃᑲᓐᓂᓚᐅᖅᓯᒪᔪᖅ ᒫᔾᔨ 

2010−ᒥ ᐱᖓᔪᒋᔭᖓᓐᓂ ᑕᓪᓕᒪᓄᑦ ᐊᕐᕌᒍᓄᑦ 

ᑕᕝᕗᖓ ᐃᓕᓯᒪᓂᐊᖅᖢᓂ. 

ᓇᓗᓇᐃᖅᓯᒃᑲᓐᓂᕈᒪᖕᒥᔪᖓ ᑎᑎᖅᑲᖁᑎᓃᖁᓪᓗᒍ 

ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓚᐅᕐᒥᔪᖅ 

ᓄᓇᑦᓯᐊᕐᒥ 1996−ᒥᓂᑦ, ᑖᒃᑯᐊ ᒪᓕᒐᐃᑦ 

ᐊᑐᖅᑕᕗᑦ ᑕᐃᑲᓐᖔᕐᖓᓚᐅᖅᓯᒪᖕᒪᑕ ᐊᒻᒪ 

ᐊᑐᓕᖅᑎᑕᐅᓚᐅᖅᓯᒪᓪᓗᑎᒃ ᑕᐃᑲᓂ. 

 

ᑕᐃᒪᓐᖓᓂᑦ 1999−ᒥᓂᑦ 

ᑎᒃᑯᐊᖅᑕᐅᕐᖓᓚᐅᖅᓯᒪᒐᒥ, ᑐᓴᐅᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᕐᕌᒍᑕᒫᑦᑎᐊᖅ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᑐᓂᓯᖃᑦᑕᖅᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᓕᒫᖏᓐᓂ, 

ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐅᖃᑦᑕᖅᓯᒪᔪᖅ 

ᕿᒥᕐᕈᔭᐅᔪᒃᓴᓂᒃ. 

 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ 

ᓴᖅᑭᔮᕈᑎᖃᖅᐳᖅ ᒪᕐᕈᐃᖕᓂᒃ ᑐᕌᒑᖕᓂᒃ 

ᐱᓇᓱᐊᕈᑎᖃᖅᖢᑎᒃ: ᑕᖅᑲᒃᑯᐊ ᐃᓄᑐᐃᓐᓇᐃᑦ 

ᐊᑐᐃᓐᓇᖃᕐᓂᐊᕐᒪᑕ ᒐᕙᒪᒃᑯᑦ ᐸᐸᑕᖏᓐᓂᒃ 

ᑐᓴᐅᒪᔾᔪᑎᓂᒃ, ᐊᒻᒪ ᐊᖏᖅᑕᐅᓯᒪᓐᖏᓪᓗᑎᒃ 

ᓴᖅᑭᑕᐅᔭᕆᐊᖃᓐᖏᓐᓂᖏᑦ 

ᐊᑐᖅᑕᐅᔭᕆᐊᖃᓐᖏᓐᓂᖏᓪᓗ ᐃᒻᒥᒨᖓᔪᑦ 

ᑐᓴᐅᒪᔾᔪᑏᑦ ᐸᐸᑕᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᐊᒻᒪ ᐊᓯᖏᓐᓄᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᒡᓗᕙᓗᐊᔾᔭᐃᒃᑯᑎᒋᔭᐅᕗᖅ ᑕᒪᒃᑯᐊ 

ᐱᔾᔪᑕᐅᑎᓪᓗᒋᑦ. ᕿᒥᕐᕈᓇᖃᑦᑕᖅᐳᖅ ᐃᒻᒥᒃᑰᖅᑐᑦ 

ᐃᖏᓱᒪᓕᐊᕕᓂᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᑦ 

ᑐᒃᓯᕋᖅᑐᖃᖅᑎᓪᓗᒍ ᑐᓴᐅᒪᔾᔪᑎᓂᒃ ᐱᖁᔭᕐᔪᐊᑉ 

ᐃᓗᓕᖏᑦ ᐊᑐᖅᑕᐅᓪᓗᑎᒃ, ᐊᒻᒪ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐱᖁᔭᕐᔪᐊᓕᐊᕆᔭᐅᓯᒪᔪᓅᖓᔪᓂᒃ ᓂᓪᓕᐅᑎᖃᕈᒪᒍᓂ 

ᓂᓪᓕᐅᑎᖃᕈᓐᓇᑦᑎᐊᖅᑐᖅ ᐊᒻᒪ ᐱᖁᔭᕐᔪᐊᑉ 

ᐱᔾᔪᑎᒋᓪᓗᒋᑦ ᑕᖅᑲᒃᑯᓂᖓ 

ᐃᓕᓐᓂᐊᖅᑎᑦᑎᔪᓐᓇᖅᖢᓂ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ 2012-2013 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕕᓂᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 16, 2013−ᒥ. 

2013-2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑎᓪᓗᒋᑦ 

ᓴᖅᑭᑕᐅᓚᐅᖅᓯᒪᔪᑦ ᐊᐅᒡᒍᓯ 13, 2014−ᒥ, 

ᐊᑐᖅᖢᒍ ᓄᓇᕗᑦ ᒪᓕᒐᓕᐅᕐᕕᐊᑕ 

ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 44(2). 

 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖓᑦ ᒐᕙᒪᓕᕆᔨᒃᑯᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᒐᕙᒪᒃᑯᑦ 

ᐊᐅᓚᑦᓯᔨᐅᓂᖏᓐᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᕐᒥᒃ. ᒐᕙᒪᒃᑯᑦ 

2012-2013 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 

ᐱᔾᔪᑎᓖᑦ ᖃᓄᖅ ᐊᐅᓚᑕᐅᖕᒪᖔᖓ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ 

ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ 

ᓯᑎᐱᕆ 6, 2013-ᒥ. 

 

ᓯᑎᐱᕆ 18-19, 2014-ᖑᑎᓪᓗᒍ, 

ᓵᖓᓄᐊᓚᐅᖅᑐᖅ ᑲᑎᒪᔨᕋᓛᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑕᓕᕆᓂᕐᒧᓪᓗ ᑲᒥᓴᓇ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑕ ᐊᖓᔪᖅᑲᐅᑎᖏᑦ ᑲᑎᒪᑎᓪᓗᒋᑦ 

ᓈᓚᒃᑎᐅᓪᓗᑎᒃ ᒪᓕᒐᓕᐅᖅᑎᑦ ᑲᑎᒪᕕᒡᔪᐊᖓᓂ. 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᓂᕆᔭᖓᑦ 

ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓚᐅᖅᑐᑦ ᓄᓇᕗᓕᒫᒥ 

ᐊᒻᒪ ᒪᑐᐃᖓᓚᐅᖅᑐᑦ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ 

ᑐᓴᒐᒃᓴᓕᕆᔨᒃᑯᓐᓄᑦ ᐅᐸᒃᑕᐅᔪᓐᓇᓚᐅᖅᑐᑦ 

ᖁᓐᖏᐊᕆᐊᖅᑐᕐᓗᑎᒃ ᒪᓕᒐᓕᐅᕐᕕᖕᒧᑦ. 

ᑲᑎᒪᔾᔪᑎᕕᓂᖏᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ 

ᐊᑐᐃᓐᓇᕗᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓂ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒐᕙᒪᒃᑯᑦ 

ᓯᕗᒧᐊᒃᐊᓪᓕᐊᓯᒪᓂᖃᓕᕐᓂᖏᓐᓂᒃ ᐃᓚᖏᓐᓂ, 

ᐱᖃᓯᐅᑎᓪᓗᒍ ᐋᖅᑭᒋᐊᕈᑎᒃᓴᖏᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᐱᖁᔭᕐᔪᐊᑦ ᐱᕕᒃᓴᖃᓕᖁᓪᓗᒍ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓇᓗᓇᐃᖅᓯᒪᑦᑎᐊᖅᑐᓂᒃ ᐱᔪᓐᓇᕐᓂᕆᔭᖏᓐᓂᒃ 

ᖃᐅᔨᓴᐃᔪᓐᓇᕐᓗᓂ ᓯᖁᒥᑦᑎᔪᖃᕐᓂᕐᒪᖔᑦ 

ᑲᓐᖑᓇᖅᑐᓄᑦ ᐱᖁᔭᕐᔪᐊᓄᑦ ᐊᒻᒪᓗ ᓱᓕ, 

ᐊᐅᓚᔾᔭᐃᒋᐊᖅᓯᒪᓕᖅᑐᑦ ᐊᓯᖏᓐᓂ, 

ᐊᑐᖅᑕᐅᓂᖓᓄᑦ ᑎᒍᓯᓂᕐᒧᑦ ᑎᑎᖅᑲᖁᑎᓂᒃ 

ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᑎᒍᑦ ᐊᑐᖅᑕᐅᓂᐊᓕᕐᓗᑎᒃ ᓄᓇᓕᑦ 

ᒐᕙᒪᖏᓐᓄᑦ ᐊᒻᒪ ᑭᐅᓗᑎᒃ ᐋᓐᓂᐊᖅᑐᓕᕆᓂᕐᒧᑦ 

ᑎᑎᖅᑲᖁᑎᑦ ᑲᓐᖑᓇᖅᑑᑎᑕᐅᓂᓐᖏᓄᑦ 

ᒪᓕᒐᒃᓴᓂᒃ ᓄᓇᕗᒧᑦ. 

 

ᒫᓐᓇᐅᓂᖓᓂ ᐅᖃᐅᓯᖄᕐᔪᒍᒪᔪᖓ 

ᐱᓪᓗᐊᑕᐅᓂᖏᓐᓂᒃ ᑲᑎᒪᔨᕋᓛᑦ 

ᑭᐅᓯᒪᓕᖅᑕᖏᓐᓂᒃ ᐅᓂᒃᑳᓕᐊᓂ: 

 

 

 

 ᑕᖅᑲᒃᑯᓄᖓ ᓴᖅᑭᑕᐅᓂᖏᑦ ᑎᑎᖅᑲᖁᑎᑦ 

ᑐᓴᒐᒃᓴᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ 

ᑳᓐᑐᕌᒃᓯᓂᖏᓐᓄᑦ, ᓂᐅᕕᕐᕕᒋᕙᒃᑕᖏᓐᓄᑦ 

ᐊᒻᒪ ᐊᑐᖅᑐᐊᕐᕕᒋᕙᒃᑕᖏᓐᓄᑦ. ᑲᑎᒪᔨᖃᓛᑦ 

ᐅᓂᒃᑳᓕᐊᖏᑦ ᓴᖅᑭᑦᑎᓯᒪᕗᑦ ᐅᓄᑲᓪᓚᒃᑐᓂᒃ 

ᐃᓱᒫᓗᒍᑕᐅᔪᓂᒃ ᐱᔾᔪᑎᖃᖅᑐᓂᒃ ᖃᓄᑎᒋ 

ᑐᓴᒐᒃᓴᑦ ᐊᒃᑐᐊᓂᖃᖅᑐᑦ ᒐᕙᒪᒃᑯᑦ 

ᐱᓕᕆᓂᖏᓐᓄᑦ ᐊᒻᒪ ᐊᑭᓕᖅᑐᐃᔾᒧᑎᖏᓐᓄᑦ 

ᑕᑯᒃᓴᐅᑎᑕᐅᒐᔭᕐᒪᖔᑕ ᑕᖅᑲᒃᑯᓄᖓ. 

 

 

 ᐊᑐᖅᑕᐅᓂᖓ ᑐᓴᒐᒃᓴᓄᑦ ᐊᒻᒪ 

ᑲᓐᖑᓇᖅᑐᓄᑦ ᐱᖁᔭᕐᔪᐊᖏᑦ ᓄᓇᓕᑦ 

ᒐᕙᒪᖏᓐᓄᑦ ᐱᓪᓗᒍ. ᒫᓐᓇᐅᔪᖅ, 

ᓄᓇᕗᒥᐅᑕᐅᔪᑦ ᐱᖁᔭᕐᔪᐊᑎᒍᑦ 

ᐱᔪᓐᓇᐅᑎᖃᖅᐳᑦ ᐊᑖᒍᑦ ᒐᕙᒪᑐᖃᒃᑯᑦ ᐊᒻᒪ 

ᓄᓇᕗᑦ ᐱᖁᔭᕐᔪᐊᖏᑎᒍᑦ ᐱᓪᓗᒋᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᑎᒍᒥᐊᖅᑕᐅᔪᑦ ᐱᓕᕆᕕᖁᑎᖏᓐᓄᑦ ᑲᓇᑕᐅᑉ 

ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 

ᑭᓯᐊᓂᓕ, ᓱᓕ ᓄᓇᕗᑦ ᒐᕙᒪᒃᑯᖏᑦ 

ᐱᑕᖃᖏᑦᑐᖅ ᐋᖅᑭᒡᓱᖅᑕᐅᓯᒪᔪᓂᒃ 

ᒪᓕᒐᒃᓴᖏᓐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᓐᖏᓐᓄᑦ ᑲᓐᖑᓇᖅᑐᑦ 

ᐊᑐᖅᑕᐅᓂᐊᖅᑐᓂᒃ ᓄᓇᓕᑦ ᒐᕙᒪᒃᑯᓐᓄᑦ. 

 

 ᓴᓇᔭᐅᓂᖓ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᐊᑦ ᐊᒻᒪ 

ᒥᐊᓂᕆᔭᐅᓂᖏᑦ ᖃᕆᑕᐅᔭᒦᑦᑐᑦ 

ᐃᓅᓕᓴᖅᑕᐅᔾᔪᑎᑦ ᑎᑎᖅᑲᖁᑎᖏᑦ. ᓄᓇᕗᑦ 

ᑖᓐᓇᑐᐊᑦᑎᐊᖑᓕᖅᑐᖅ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᑕ ᒐᕙᒪᖏᓐᓂ 

ᐱᖁᔭᖃᖏᑦᑐᑑᓕᖅᑐᖅ ᐊᓐᓂᐊᖅᑐᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ. 

 

 ᐊᑐᖅᑕᐅᓂᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓄᑦ 

ᐱᓪᓗᒍ. ᒫᓐᓇᐅᔪᖅ, ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᖏᑦ ᐊᑐᖏᑦᑐᑦ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᐱᖁᔭᕐᔪᐊᓂᒃ. 

 

 ᐋᖅᑭᒋᐊᕈᑎᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐊᒃᑐᐊᓂᖃᖅᑐᑦ ᑐᓴᒐᒃᓴᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 

ᐃᓱᒪᖅᓱᕈᓐᓇᕐᓂᕆᔭᖓᓂᒃ 

ᐅᖓᕙᕆᐊᕆᓂᕐᒧᑦ ᐱᕕᒃᓴᐅᔪᒥᒃ 

ᑐᒃᓯᕋᐅᑕᐅᓯᒪᔪᒥᒃ ᕿᒥᕐᕈᓇᒡᕕᒃᓴᐅᔪᒥᒃ. 

 

 ᐱᔪᓐᓇᕐᓂᕆᔭᖏᑦ ᐃᓚᐅᔪᑦ 

ᐊᔪᐃᓐᓇᕆᐊᕐᓂᕐᒧᑦ ᐃᓱᒪᓕᐅᕈᑕᐅᓚᐅᖅᑐᒥᒃ  

ᐊᖓᔪᖅᑳᖓᓐᓄᑦ ᒐᕙᒪᒃᑯᑦ ᑎᒥᖁᑎᖓᑦᑕ 

ᐊᑐᕐᓗᒍ 36 ᓈᓴᐅᑎᖓ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐊᔪᐃᓐᓇᕆᐊᖅᑎᓪᓗᒋᑦ ᓄᓇᕗᑦ 

ᐃᖅᑲᖅᑐᐃᕕᖓᓐᓄᑦ. 

 

 ᓴᐳᒻᒥᔭᐅᓂᖏᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ 

ᑐᓂᔭᐅᓯᒪᔪᑦ ᒐᕙᒪᒃᑯᑦ ᓯᓚᑕᓄᑦ ᐊᑐᕐᓗᒍ 

ᑎᒍᐊᕐᓂᕐᒧᑦ ᐱᖁᔭᕐᔪᐊᑦ ᐊᒻᒪᓗ ᓱᕈᓯᕐᓄᑦ 

ᐃᓚᔮᕇᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ. 

 

 ᑲᓐᓇᖅᑐᓕᕆᓂᕐᒧᑦ ᖃᐅᔨᓴᐃᓂᖅ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕕᖏᓐᓂᒃ, ᒐᕙᒪᒃᑯᑦ 

ᑎᒥᖁᑎᖏᑕ ᐱᓕᕆᕕᖏᓐᓂᒃ ᐊᒻᒪ ᓄᓇᕗᑦ 

ᒐᕙᒪᒃᑯᖏᑕ ᑯᐊᐴᕆᓴᖁᑎᖏᓐᓂᒃ. 

 

ᐅᖃᖅᑏ, ᐅᖃᕈᒪᓪᓗᖓ ᑎᑎᕋᖅᑕᐅᓯᒪᓂᐊᕐᒪᑦ 

ᑲᑎᒪᔨᕋᓛᑦ ᑐᒃᓯᕋᓕᖅᑐᑦ ᒐᕙᒪᒃᑯᑦ ᑐᓂᓯᖁᓪᓗᒋᑦ 

ᐃᓗᐃᑦᑑᓈᖅᓯᒪᔪᓂᒃ ᑭᐅᔾᔪᑎᓂᒃ ᐅᑯᓄᖓ 

ᐅᓂᒃᑳᓕᐊᓂᒃ, ᒪᓕᒡᓗᒍ 91(5) ᒪᓕᒐᖏᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ. 

 

ᑕᐃᒪᐃᒻᒪᑦ, ᓅᑎᒋᐊᖅᐳᖓ ᐅᓂᒃᑲᓕᐊᖓᑦ 

ᑲᑎᒪᔨᕋᓛᑦ ᑎᒍᔭᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᐊᒻᒪ 

ᐃᓕᔭᖁᐅᓪᓗᒋᑦ ᐅᖃᓕᒫᖅᑕᐅᔪᕕᓂᖅᑎᑐᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐱᒋᐊᖅᑎᑦᑎᒻᒪᑦ ᑲᑎᒪᔨᕋᓛᑦ ᐅᓂᒃᑳᖓᑦ 

ᐱᔭᐅᓯᒪᔪᒥᓂᐅᖁᓪᓗᒍ ᒪᓕᒐᓕᐅᕐᕕᒻᒥ 

ᐊᓪᓚᑦᑕᐅᓯᒪᓗᓂᓗ ᐅᖃᓕᒫᖅᑕᐅᓯᒪᔫᑎᑕᐅᓗᓂ. 

ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᖅ 

ᐱᔭᐅᓯᒪᓂᖃᓕᖅᐳᖅ ᒪᓕᒐᓕᐅᕐᕕᒻᒥ 

ᐊᓪᓚᑦᑕᐅᓯᒪᓂᐊᖅᑐᓂᓗ 

ᐅᖃᓕᒫᖅᑕᐅᓯᒪᔫᑎᑕᐅᓗᓂ. 

 

13. ᓴᖅᑭᑎᕆᓂᖅ ᑎᑎᖅᑲᓂᒃ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 042 - 4(2): 

ᐅᖅᓱᐊᓗᒻᒧᑦ ᑖᒃᓰᔭᐅᑎᓄᑦ 

ᐅᑎᕐᕕᐅᔾᔪᑎᓄᑦ ᐅᓂᒃᑳᖅ 2012-13-ᒧᑦ 

ᐊᒻᒪᓗ 2013-14-ᒧᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 043 - 4(2): ᑮᓇᐅᔭᓄᑦ 

ᐅᓂᒃᑳᖑᓚᐅᐱᑦᑐᖅ ᒫᑦᓯ 31, 2014-ᒥ 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 044 - 4(2): ᑐᓂᕐᕈᓯᐊᑦ 

ᐃᑲᔫᑎᓪᓗ 2013-14-ᒥ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑎᑦᑕᕆᐊᒃᓴᖅ ᐅᑯᓂᖓ ᑎᑎᖅᑲᓂᒃ: 

 

 ᐅᖅᓱᐊᓗᓐᓄᑦ ᑖᒃᓰᔭᐅᑏᑦ 

ᐅᑎᖅᑎᑕᐅᓂᖏᓐᓄᑦ ᐅᓂᒃᑳᖅ 

ᓴᖅᑭᑦᑐᓐᓇᕋᒃᑭᑦ 2012-13 ᐊᒻᒪᓗ 2013-

14;  

 

 ᑮᓇᐅᔭᐃᑦ ᐅᓂᒃᑳᖏᑦ ᒫᑦᓯ 31, 2014-ᒧᑦ; 

ᐊᒻᒪᓗ 

 

 ᑐᓂᕐᕈᓯᐊᑦ ᐃᑲᔫᑏᓪᓗ 2013-14. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᑎᑦᑎᓂᖅ ᑎᑎᖅᑲᓂᒃ. 14. ᖃᐅᔨᒃᑲᐃᖅ 

ᐱᒋᐊᖅᑎᑕᒃᓴᓂᑦ. 15. ᖃᐅᔨᒃᑲᐃᓂᖅ 

ᐱᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᐊᕐᓂᕐᒥ 

ᒪᓕᒐᒃᓴᓂᒃ. 16. ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᖅᓴᖅᓯᐅᕐᓂᖏᑦ ᑲᑎᒪᑐᐃᓐᓇᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᖅ 4, 6, 7, 8 

ᐊᒻᒪᓗ 9 ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓗᓂ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

20 ᒥᓇᑦᑎᓂᒃ. 

 

(ᑐᓵᔨᑎᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᐃᑦ 15:22ᒥ 

ᑲᔪᓯᒃᑲᓂᖅᑐᑎᓪᓗ ᑲᑎᒪᑐᐃᓐᓇᓂᕐᒧᑦ 15:43ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. 

ᖃᒪᓂᖅᑐᐊᕐᒥᐅᑕᐃᑦ, ᓄᓇᕗᑦᒥᐅᑕᐃᑦ 

ᐅᑉᓗᖃᑦᓯᐊᑐᐊᕆᑦᓯ. ᑕᐃᒪ ᑲᔪᓯᒋᐊᕐᓂᐊᓕᕐᒥᒐᑉᑕ 

ᑲᑎᒪᔩᑦ ᐱᓕᕆᐊᔅᓴᖏᓐᓂ. (ᑐᓵᔨᑎᒍᑦ) ᑖᑉᑯᓇᓂ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᕐᓂ ᑲᒪᒋᓂᐊᖅᑕᕗᑦ 4, 

6, 7, 8 ᐊᒻᒪ 9. ᖃᓄᐃᓕᐅᕈᒪᕕᓰ? ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ 

ᑮᓇᐅᔭᑦ ᐊᑐᖅᑕᐅᔪᔅᓴᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗᒡᓗ 

ᐃᓪᓗᓕᕆᔨᕐᔪᐊᑯᓐᓄᑦ ᑖᒃᑯᐊ ᑲᒪᒋᔪᒪᔭᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑕᐃᒪ ᑲᔪᓯᔪᒪᕕᓯ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒐᕙᒪᓂᒃ ᐱᓕᕆᐊᖃᕐᓂᐊᕐᓗᑕ, ᓈᒻᒪᓴᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 

ᑲᔪᓯᓗᑕ ᑮᓇᐅᔭᖅᑐᓂᐊᕐᓂᕆᔭᖏᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕘᒥ? ᑲᑎᒪᔨᕋᓛᑎᒍᑦ 

ᐊᖏᖃᑎᒌᑉᐱᓰ ᒥᓂᔅᑕ ᖁᐊᓴᐅᑉ ᐱᓕᕆᔨᖏᓪᓗ 

ᑕᐃᑯᓐᖓᓂᐊᕐᓗᑏᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ. ᐃᖅᓱᖅᑏ 

ᑕᒪᐅᖓᑦᑕᐅᑎᓚᐅᒃᑭᓐ. 

 

ᑎᑎᕋᖅᑕᐅᓯᒪᓂᐊᕐᒪᑦ. ᑭᓇᒃᑯᒃᑭᐊᕐᖑᑯᐊ 

ᐱᖃᑏᒃᑭᒃ? ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑕᒫᓃᑎᑕᐅᒻᒥᒐᑦᑕ. ᑖᓐᓇ ᓴᐅᒥᓐᓃᑦᑐᖅ 

ᒥᓂᔅᑕᐅ ᑐᖓᓕᐊ, ᑳᑎ ᐅᑉᐱᒃ ᐊᒻᒪᓗ 

ᑕᓕᖅᐱᓐᓃᑦᑐᖅ ᑖᓐᓇ ᐊᐅᓚᑦᑎᔨ 

ᐊᑭᑐᔪᖅᑐᕈᑎᓕᕆᔾᔪᑎᓄᑦ, ᕕᐅᕆ ᑯᐊᓐᔅᕙᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᒪᑉᐱᖅᑕᖓᓂ E-3-ᒦᓚᐅᖅᑐᒍᑦ, ᐃ-ᕆ ᐃᓄᑦᑎᑐᑦ. 

ᐊᐱᖅᓱᕐᓂᐊᓚᐅᖅᑐᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑉᐸᔅᓴᖅ ᑕᐃᒪ ᐊᐱᕆᔪᓐᓇᖅᓯᓚᐅᓐᖏᓐᓇᒪ 

ᑭᖑᓪᓕᕐᒥ ᐊᐱᖅᑯᑎᒋᔪᒪᓚᐅᖅᑕᕐᓂᑦ. ᑕᐃᒪᓕ ᐅᓇ 

ᓄᑕᖅᑲᑦ ᐊᔾᔭᖅᑐᖅᑎᒋᔭᖏᓐᓂᑦ ᕙᓯᒃᑯᑦ ᑖᓐᓇ 

ᐊᐱᖅᑯᑎᒋᔪᒪᓕᕐᒥᒐᒃᑯ. ᑕᐃᒪ ᐊᐱᕆᔪᒪᒐᒪ ᒥᓂᔅᑕ 

ᐅᖃᕈᓐᓇᕐᒪᖔᑦ ᖃᓄᐃᑦᑐᓂᑦ ᐊᔾᔨᒌᓐᖏᑦᑐᓂᑦ 

ᑳᓐᑐᕌᑦᑎᑦᑎᖃᑦᑕᖅᐱᓯ ᑖᒃᑯᓂᖓ 

ᕙᓯᖃᖅᑎᑦᑎᓂᐊᕌᖓᓯ 

ᐊᔾᔭᖅᑐᖅᑕᐅᑎᑦᑎᖃᑦᑕᕐᓂᐊᕐᒪᖔᔅᓯ 

ᖁᖅᓱᖅᑐᑎᒍᑦ ᐊᒥᓱᓂᑦ ᐅᓯᓲᑎᒍᑦ 

ᐃᓕᓐᓂᐊᕐᕕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 

ᐊᐱᕆᒻᒪᑦ. ᑐᑭᓯᐅᒪᑦᑎᐊᕐᓗᑕ ᑭᓯᐊᓂ 

ᓄᓇᕗᒻᒥᐅᑕᐅᑎᓪᓗᑕ ᑕᒪᓐᓇ ᖃᓄᖅ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᕙᒻᒪᖔᑕ ᐊᑲᐅᓪᓚᕆᒻᒪᑦ. 

ᖁᔭᓐᓇᒦᑦᑎᐊᖅᑕᕋ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) 

ᑕᐃᒪ ᐱᖓᓱᐃᓂᑦ ᐱᑕᖃᕐᒪᑦ ᑕᐅᑐᑦᑕᐅᓲᓂᑦ 

ᖃᓄᖅ ᕙᓯᑖᖃᑦᑕᕈᓐᓇᕐᒪᖔᑕ ᓄᓇᒋᔭᐅᔪᒥ 

ᒐᕙᒪᒃᑯᓐᓂᒃ ᐃᑲᔪᖅᑕᐅᓗᑎᒃ. 

 

ᑕᐃᒪᓕ ᐅᑯᐊ ᐱᓕᕆᕝᕕᒋᔭᕗᑦ ᖃᒻᒥᓂᖃᖅᑐᒥᒃ 

ᑕᐃᒪ ᓇᒻᒥᓂᖃᖅᑐᒧᑦ ᐊᐅᓚᑕᐅᓂᖓᓂ 

ᐱᔾᔪᑎᖃᓲᖑᔪᒍᑦ ᐊᑭᓕᖅᓱᖅᐸᑦᑐᒍ, ᑖᒃᑯᐊ  

ᓇᒻᒥᓂᓕᐅᑉ ᕙᓯᒋᑉᐸᒍ. ᑕᐃᒪ ᐅᓪᓗᒥ 

ᖃᐃᑦᑎᓂᐊᕋᒪ, ᑕᐃᒪ ᐃᖃᓗᓐᓂ ᑲᖏᖅᖠᓂᕐᒥᓗ 

ᐊᒻᒪᓗ ᖃᒪᓂᑦᑐᐊᕐᒥ ᑕᐃᒪ ᑖᒃᑯᐊ 

ᐆᑦᑑᑎᒋᔭᐅᔪᓐᓇᕐᒪᑕ ᑕᐃᒪᓐᓇ ᐱᕙᑦᑐᖓ. ᕙᓰᑦ 

ᑕᐃᒃᑯᐊ ᓇᒻᒥᓂᕆᔭᐅᔪᑦ ᑕᒪᒃᑯᐊᓗ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ 

ᐃᓚᒋᔭᐅᑦᑕᓱᐃᑦᑐᑦ ᑕᐃᒪᐃᑦᑐᓂᒃ ᑳᓐᑐᕌᓂᒃ 

ᑐᓂᐅᖅᑲᐃᓱᐃᑦᑐᑦ.  

 

ᑕᐃᒪ ᑖᒃᑯᐊ ᕙᓰᑦ ᒐᕙᒪᓄᑦ ᓲᕐᓗ ᐱᒋᔭᐅᔪᑐᑦ 

ᑕᐃᒪᐃᑦᑑᔮᓲᖑᒐᓗᐃᑦ ᑕᐃᒪ ᐃᓚᒋᔭᐅᓐᖏᑦᑐᑎᒃ, 

ᐅᖃᖅᑲᐅᒐᒪ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᖏᑦ ᐅᓪᓗᒥ 

ᖃᐃᑦᑎᔫᓪᓗᐊᖅᑐᖓ ᒪᕐᕉᓐᓂᒃ ᐸᓐᓂᖅᑑᕐᒥᓗ 

ᐊᒻᒪᓗ ᒥᑦᑎᒪᑕᓕᒃ ᑕᐃᒪ ᑕᐃᒃᑯᐊ 

ᑕᐃᒪᓐᓇᐃᑦᑐᒥᒃ ᐊᔾᔨᒌᓐᖏᑦᑐᓂᒃ ᕙᓯᓂᒃ 

ᐱᑕᖃᓲᖑᒻᒪᑦ.  

 

ᑕᐃᒪᐃᓛᒃ ᐅᑯᐊ ᓂᐅᕕᐅᔾᔨᕙᒻᒪᑕ, ᐸᓐᓂᖅᑑᒥᓗ 

ᒥᑦᑎᒪᑕᓕᒻᒥᓗ ᓂᐅᕕᐅᔾᔨᓯᒪᒻᒪᑕ ᕙᓯᖑᔪᓂᑦ 

ᐊᒻᒪᓗ ᑕᐃᑲᓂ ᓄᓇᒋᔭᐅᔪᒥᑦ ᐊᐅᓚᑕᐅᓕᖅᑐᓂ 

ᑕᐃᓐᓇ ᐊᔾᔭᖅᑐᖅᑎᐅᓂᖅ ᑕᒪᒃᑯᓂᖓ ᓄᑕᖅᑲᓂᒃ 

ᐃᓕᓐᓂᐊᕆᐊᖃᑦᑕᖁᓪᓗᒋᑦ. ᑕᐃᒃᑯᐊᓕ 

ᐃᓕᓐᓂᐊᖅᑐᓕᕆᔨᖏᑦ ᑕᐃᑲᓂ ᒥᑦᑎᒪᑕᓕᒻᒥ 

ᐸᓐᓂᖅᑑᒥᓗ ᑕᐃᑲᓂ ᑲᒪᔨᐅᓲᑦ  

ᐃᓕᓐᓂᐊᖅᑐᓕᕆᔩᑦ ᐃᓛᖅ ᐅᖅᓱᖅᑑᒥᓗ 

ᐃᖃᓗᑦᑑᑦᑎᐊᒥᓗ ᐃᒃᑯᐊ ᑕᐃᒪᓐᓇ 

ᐋᖅᑭᔅᓱᐃᔨᐅᖃᑦᑕᓲᑦ ᓱᕋᓱᐊᖅᑕᐃᓕᒍᑎᔅᓴᖏᓐᓄᑦ 

ᐋᖅᑭᓱᖅᑕᐅᕙᓐᓂᖏᓐᓄᓪᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖁᐊᓴ. ᐊᑎᖁᑎᒃᑲ 

ᒪᓕᑦᑐᒋᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᓚᐅᕐᒪᑦ ᑖᓐᓇ ᒥᓂᔅᑕ ᑭᖑᓪᓕᖅᐹᒥ 

ᐅᕙᓂ ᐃᓕᓐᓂᐊᕐᕕᑦᑖᕐᓂᕋᕐᖓᑕ ᓄᓇᖓᓂ 

ᓄᑖᓂᒃ. 85 ᐳᓴᒥ ᐊᒥᓲᑎᒋᓕᕌᖓᑕ. 

 

ᐊᕐᕌᓂ ᑕᑕᓕᒑᔫᔮᓕᕌᖓᑕ ᐃᓕᓐᓂᐊᕐᕖᑦ 

ᐃᑳᓗᑦᑖᖏᑦ, ᑕᐃᒪ ᐊᕐᕕᐊᓂ ᑕᐃᑲᓂ 

ᐃᓕᓐᓂᐊᕐᕕᑦᑖᕐᓂᐊᕐᓂᕆᓇᔭᕐᓂᕆᔭᖓ, 

ᐅᐸᓐᓂᖃᓚᐅᖅᐳᑦ 83 ᐳᓴᒥᒃ, 95 ᐳᓴᒥᒃ ᐊᒻᒪᓗ 

89 ᐳᓴᐃᑦ. ᓄᑖᖅ ᐃᓕᓐᓂᐊᕐᕕᒃᓴᖅ 

ᓴᓂᕐᕙᖅᑕᐅᓯᒪᔪᑦ 2015-16-ᒧᑦ, ᑭᓯᐊᓂᓕ ᑖᓐᓇ 

ᐅᖓᕝᕙᕆᐊᖅᑕᐅᒥᒻᒪᑦ ᐊᕐᕌᒍᒃᑲᓂᕐᒥᒃ. ᒫᓐᓇᓕ 

ᐅᐸᓐᓂᖃᖅᐳᑦ 83 ᐳᓴᓐ, 96 ᐳᓴᓐ ᐊᒻᒪᓗ 90 

ᐳᓴᓐ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᐃᒻᒪᒃᑭᐊᖅ 

ᑕᑕᑦᑐᐊᓗᓕᖅᑎᓪᓗᒍ ᐊᕐᕕᐊᓂ 

ᑭᖑᕙᕆᐊᖅᑕᐅᓕᕐᓂᕆᕙ ᓴᓇᔭᐅᓂᔅᓴᖓ 

ᐃᓕᓐᓂᐊᕐᕕᒃ ᓄᑖᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᒻᒪᑦ ᑖᒃᓱᒥᖓ. ᐃᓛᒃ ᑕᐃᒪ 

ᖃᐅᔨᒪᓂᐊᖅᐳᒍᓂᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᐅᖃᖅᓯᒪᑎᓪᓗᑕ 

85 ᐳᓴᓐ ᑎᑭᒃᑳᖓᓐ ᑕᕝᕙᓂ ᐃᓕᓐᓂᐊᕐᕕᒻᒥ 

ᖃᓄᖅ ᑕᑖᕈᓐᓇᕐᓂᖓ ᒪᓕᒡᓗᒍ ᑖᒃᑯᐊ ᓄᓇᓖᑦ 

ᐃᓕᓐᓂᐊᕐᕕᒻᒥ ᑐᒃᓯᕋᕈᓐᓇᖅᑐᐃᑦ. ᑭᓯᐊᓂᑦᑕᐅᖅ 

ᑕᐃᒪ ᖃᐅᔨᒪᓂᐊᕆᕗᒍᑦ ᓲᕐᓗ ᓄᓇᓖᑦ 

ᐃᓕᓐᓂᐊᕐᕕᖃᐅᑦᑐᑦ. 

 

ᓲᕐᓗ ᐊᕐᕕᐊᓂ ᑕᐅᑐᓐᖑᐊᕐᓗᒍ, 

ᐃᓕᓐᓂᐊᕐᕕᖃᐅᑦᑐᑦ ᐃᓚᖏᑦ ᑖᒃᑯᐊ ᓲᕐᓗ 85 

ᐳᓴᒧᑦ ᑎᑭᒃᑯᑎᒃ ᐃᒪᓐᓇᑦᑕᐅᖅ 

ᐋᖅᑭᓱᒃᑲᓐᓂᕈᓐᓇᕋᑦᑎᒍ ᑖᒃᑯᐊ 

ᑕᑕᔾᔪᑕᐅᓂᖅᓴᐅᓕᖅᑐᐃᑦ ᐅᕗᓐᖓᖔᖅ  

ᓅᑦᑐᓇᕐᒥᒐᑦᑎᒍ ᐊᓯᐊᓄᑦ ᑕᑖᖏᓂᖅᓴᒧᑦ. 

ᑕᐃᒪᓐᓇ ᐋᖅᑭᒃᓯᒪᖃᑦᑕᕈᓐᓇᖅᑐᒍᑦ.  

 

ᐊᒻᒪᓗ ᑕᐃᒪ ᑕᕝᕙᓂ ᒐᕙᒪᐅᑎᓪᓗᑕᐃᓛᒃ 

ᓇᓗᓇᓐᖏᑦᑐᖅ ᑕᒪᒃᑯᐊ ᓲᖃᐃᒻᒪᑦ 

ᑐᕌᒐᕆᑦᑎᐊᖃᑦᑕᕋᑦᑎᒍ ᑕᒪᒃᑯᐊ ᓄᓇᓕᓐᓂ 

ᓈᒻᒪᒋᔭᐅᔪᓂ ᐋᖅᑭᒃᓯᒍᒪᓪᓗᑕ ᑕᒪᓐᓇᓗ ᖃᖓ 

ᓴᓇᔭᐅᓂᐊᕐᒪᖔᑦ Construction Schedules,  

Capacity, Finance Resources. ᑕᒪᒃᑯᐊ ᑕᕝᕙ 

ᐊᑑᑎᖃᖃᑦᑕᒥᒻᒪᑕ ᐃᓱᒪᓕᐅᕐᓂᐊᓕᕌᖓᑦᑕ. 

 

ᑕᐃᒪ ᑖᒃᑯᐊ ᓄᓇᓖᑦ, ᓄᓇᓖᑦ ᑕᐃᒪ ᒫᓐᓇ 

ᐊᕐᕕᐊᑦ ᓲᕐᓗ ᑕᐅᑐᓪᓗᒍ ᑖᓐᓇ ᒫᓐᓇ 

ᕿᒥᕐᕈᐊᖅᑕᐅᓯᒪᒃᑲᓂᖅᑐᖅ ᑖᓐᓇ 

ᓴᓇᔭᐅᒋᐊᖃᕐᓂᖓ ᐃᓕᓐᓂᐊᕕᒃᓴᑲᓐᓂᖅ. ᒫᓐᓇ 

ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓖᑦ ᓲᕐᓗ ᐊᕐᕕᐊᑦ, 

ᖃᒪᓂᖅᑐᐊᖅ, ᐃᒡᓗᓕᒃ ᑕᒪᒃᑯᐊ ᑕᕝᕙ 

ᑕᐅᑐᑦᑕᐅᑲᓂᕐᒪᑕ. 

 

ᐊᒻᒪᓗ ᐅᖃᖃᑦᑕᖅᓯᒪᒻᒥᔪᒍᑦ ᑕᕝᕙᓂ 

ᑐᒃᓯᕋᐅᑎᔅᓴᐃᑦ, ᑐᒃᓯᕋᐅᑎᔅᓴᐃᑦ ᑖᒃᑯᐊ ᒫᓐᓇ 

ᐸᕐᓇᑕᐅᓯᒪᓕᖅᑐᐃᑦ ᐃᒻᒪᖄ ᑕᒫᓂ 2015 

ᐅᑭᐊᒃᓵᖑᔪᒥᒃ ᓴᖅᑭᑕᐅᓛᖅᑐᐃᑦ ᐊᒻᒪᓗ 

ᐱᐊᓂᒃᕕᒃᓴᖃᓐᖑᐊᕋᔭᖅᖣᓂ ᑕᒫᓂ ᔫᓐ 2017-ᒥ. 

ᑖᓐᓇ ᐊᐱᖅᑯᑎᖓ ᒥᒃᓵᓄᑦ ᑭᐅᔭᔅᓴᕆᒋᕙᕋ, 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᒡᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓲᓂᖏᑦ ᒪᓕᒃᖣᒋᑦ ᑕᐃᒪ 

ᓅᑦᓯᖃᑦᑕᕈᓐᓇᕐᒪᑕᒎᖅ ᑕᐃᒪ ᐊᒥᓲᓗᐊᓕᕐᓂᖅᐸᑕ 

ᑕᑕᓕᒑᓗᐊᓕᕐᓂᖅᐸᑕ ᐊᓯᖏᓐᓄᑦ 

ᓅᑕᐅᑕᖅᑑᓪᓗᐊᕐᒪᑕ ᐅᖃᕋᑖᕐᒪᑦ. 

 

ᑕᐃᒪ ᓖᕙᐃ ᐊᒻᒫ ᐊᑎᖃᑦᑐᖅ 83 ᐳᓴᒦᒻᒪᑦ 

ᕿᑎᖅᖡᒃ ᐃᓕᓐᓂᐊᕐᕕᔾᔪᐊᖓᓂ ᖁᑦᑎᓂᖅᓴᓂ 96 

ᐳᓴᓐ, ᐊᕐᓈᓗᕐᔪᐊᖅ ᐃᓕᓐᓂᐊᕐᕕᐊᓂ 90 

ᐳᓴᒦᒃᖣᓂ. ᑕᐃᒪ ᑕᐃᒪᓐᓇᐃᑦᑑᒻᒪᑕ ᕿᑎᖅᖡᒃ  

ᑕᐃᑲᓂ 90 ᐳᓴᓐ ᐊᒻᒪ 187-ᖑᔪᓐᓇᖅᖣᑎᒃ 

ᑕᐃᑲᓂ. ᐃᓛᒃ ᑕᐃᒪᓐᓇᐃᓂᖅᐸᑕ ᑕᐃᒪ 100 

ᐳᓴᖑᒐᔭᓐᖑᐊᖅᑑᔮᕐᒪᑦ ᑕᑕᑦᑐᐊᓗᓕᖅᑐᖅ 

ᐃᓕᓐᓂᐊᖅᑐᑦ. ᐃᓛᒃ ᑕᐃᒪ 

ᑭᖑᕙᕆᐊᖅᑕᐅᖔᑐᐃᓐᓇᖅᑐᓂ ᑖᓐᓇᑐᐊᖑᖏᒻᒪᑦ. 

 

ᐊᐱᕆᓕᕐᒥᔪᖓ ᑕᐃᓐᓇ ᖃᒪᓂᖅᑐᐊᕐᒥᓗ ᐃᒡᓗᓕᒃ 

ᑖᒃᑯᐊ ᖃᓄᐃᒻᒪᒃᑭᐊᖅ ᑖᕗᖓ 

ᐅᖓᕙᕆᐊᖅᑕᐅᓗᑦᑖᖅᐸᑦ ᖃᓄᐃᒻᒪᒃᑭᐊᖅ ᓱᓇ  

ᐱᔾᔪᑎᒋᓗᒍ ᐅᑭᐅᓂ ᓴᓇᔭᐅᓂᐊᕐᕕᒋᓚᐅᖅᑕᖓᓂ 

ᓴᓇᔭᐅᒋᐊᕐᓂᖏᓚᑦ? 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐃᒻᒪᖄ ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐅᖃᓵᖅᑕᖓ 

ᓇᓗᓇᐃᔭᒃᑲᓂᐊᕐᔪᑐᐃᓐᓇᕈᒃᑯ ᑕᐃᑲᓂ 

ᕿᑎᖅᖡᐅᑉ ᐊᑯᓐᓈᕿᔪᓄᑦ ᐃᓕᓐᓂᐊᕐᕕᒃ. ᑖᓐᓇ 

96 ᐳᓴᒥᒃ ᐅᖃᐅᓯᕆᒐᑦᑎᒍᑦ ᐊᒻᒪ ᑖᒃᑯᐊ 180-ᓂᒃ 

ᒫᓐᓇ ᐃᓕᓴᕆᐊᖅᑐᐃᑦ ᒫᓐᓇ 180-ᖑᖕᒪᑕ. 187-

ᓐᖑᕈᓐᓇᖅᑎᓪᓗᒋᑦ ᑖᔅᓱᒧᖓ 

ᓇᓗᓇᐃᔭᒃᑲᓐᓂᑐᐃᓐᓇᖅᑕᕋ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. 

 

ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ ᒫᓐᓇ 

tender documents ᑕᐃᒪ ᒫᓐᓇ 

ᐸᕐᓇᒃᑕᐅᕌᓂᒃᓯᒪᖕᒪᑕ, ᐊᒻᒪ ᑕᒫᓂ 

ᐅᑭᐊᒃᓵᖑᓛᖅᑐᖅ 2015-ᒥ ᑖᒃᑯᐊ ᓴᖅᑭᑕᐅᓛᖅᑐᑦ 

ᐊᒻᒪᓗ 2017-ᒥ ᓂᕆᐅᒃᑐᒍᑦ ᑖᓐᓇ 

ᐱᐊᓂᒍᓐᓇᓛᕐᓂᐊᕐᓂᖓᓂᒃ ᐃᓕᓐᓂᐊᕐᕕᒃᓴᖅ 

ᑕᐃᑲᓂ ᐊᕐᕕᐊᓂ. 

 

ᑖᓐᓇ ᐱᖓᔪᖓᑦ ᐃᓚᒃᑲᓐᓂᐊᕐᔪᒍᒪᑐᐃᓐᓇᖅᖢᒍ 

ᑕᐃᒪ ᑖᒃᑯᐊ ᓄᓇᓖᑦ ᐊᕐᕕᐊᑦ, ᖃᒪᓂᑦᑐᐊᖅ, 

ᐃᒡᓗᓕᒃ. ᑕᐃᒪ ᑖᒃᑯᐊ 

ᕿᒥᕐᕈᐊᖅᑕᐅᒃᑲᓐᓂᕆᐊᖃᖅᓯᒪᖕᒪᑕ ᐸᕐᓇᐅᑎᒃᓴᒥᒃ 

ᐋᖅᑭᑦᑎᐊᒃᑲᓐᓂᕈᒪᓪᓗᑕ. ᐸᕐᓇᐅᑎᒃᓴᒃᑯᓐᓂᕐᒥᒃ 

ᐋᖅᑭᑦᑎᐊᒃᑲᓐᓂᕈᒪᓪᓗᑕ ᑖᒃᑯᐊ ᓲᕐᓗ  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔨᖅᓯᒪᓚᐅᕐᒪᑕ ᐱᔾᔪᑎᒋᓪᓗᒍᑦᑕᐅᖅ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᑕᒪᕐᒥᓕᒫᖅ ᐊᖏᔫᑎᒃᓴᐃᑦ 

ᕿᒥᕐᕈᐊᖅᑕᐅᑎᓪᓗᒋᑦ ᑖᒃᑯᐊ 

ᐋᖅᑭᒃᑕᐅᒃᑲᓐᓂᕆᐊᖃᓕᓚᐅᕐᒪᑕ ᓲᕐᓗ ᑕᒡᕙ 

2017-ᒥ ᓂᕈᐅᓇᕐᓂᖅᓴᐅᓕᖅᑐᖅ ᑖᒃᑯᓄᖓ 

ᓄᓇᓕᖕᓄᑦ ᐱᖓᓲᔪᓄᑦ. 

 

ᓲᕐᓗ ᐃᒻᒪᖄ ᐊᔾᔨᓯᓐᖑᐊᑐᐃᓐᓇᕐᓗᒍ ᐃᓈᓐᓂ 

ᑕᒪᒃᑯᐊ ᓲᕐᓗ ᑏᑐᕈᒪ ᐃᒪᖃᖅᑐᒥᒃ  

ᐃᒪᐃᓐᖏᑎᓪᓗᒍ ᓱᓕ ᐃᒻᒥᖅᑕᐅᕙᓪᓕᐊᖏᓐᓇᕐᓗᒍ 

ᐃᒪᐃᔾᔮᓐᖏᓐᓇᒃᑯ. ᓲᕐᓗ ᑕᒡᕙ 

ᑕᐃᒪᐃᓐᓇᐃᐸᓗᓕᕐᒪᑦ ᒫᓐᓇᐅᔪᖅ ᑕᐅᑐᓐᖑᐊᕐᓗᒍ 

ᐊᔾᔨᓯᑐᐃᓐᓇᕐᓗᒍ. ᐅᓇ ᐃᓄᒃᑎᑐᑦ ᐅᖃᐅᓰᓪᓗ 

ᐊᒻᒪᓗ ᖃᓪᓗᓈᑎᑐᑦ ᐅᖃᐅᓰᑦ ᐃᓛᓐᓂ 

ᑐᑭᓯᓐᓇᖃᑦᑕᓐᖏᒻᒪᑦ ᐃᓄᒃᑎᑐᑦ ᐅᖃᖅᖢᓂ,, 

 

ᖃᓪᓗᓇᐅᔭᕐᓗᖓ ᐅᖃᕐᓗᖓ, realignment-

ᑕᐃᓯᒪᖕᒪᑦ ᑖᒃᑯᐊ ᐃᓕᓐᓂᐊᕐᕕᒃᓴᐃᑦ ᐱᖓᓱᑦ, 

ᐱᖓᓱᐃᑦ ᐱᓗᐊᖅᖢᒋᑦ. ᑕᒫᓂ ᑕᐃᒪ ᒫᓐᓇᒧᑦ 

ᑎᑭᖦᖢᒍ $150 ᒥᓕᐊᓂᒃ ᓲᕐᓗ ᑖᒃᑯᐊ capital 

carryover-ᖃᕋᑦᑕ ᑖᓐᓇ ᑕᒡᕙ 

ᐋᖅᑭᒃᓱᖅᑕᐅᒃᑲᓐᓂᓐᕆᐊᖃᕐᓂᖓ 

ᐱᔾᔪᑎᒋᓗᐊᖅᖢᒍ ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ):; ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑕᐃᒪᓐᓇ ᓱᓕ ᐊᐱᖅᓱᕐᓂᕋᐃᔭᕋ ᒪᓕᒡᓗᒍ 

ᑕᐃᒪ 85 ᐳᓴᒥᒃ ᐃᓄᖃᓕᕐᓂᖅᐸᑦ ᑕᐃᒪ 

ᐸᕐᓇᒃᐸᓪᓕᐊᓲᖑᓐᓂᕈᑉᓯ 85 ᐳᓴᒦᓕᕌᖓᑕ 

ᐱᓕᕆᕝᕕᓯ ᐃᕐᓂᐊᖑᕙᓪᓕᐊᔪᐃᑦ ᐃᓱᒪᒋᓗᒋᑦ 

ᑕᐃᒪ ᐊᒥᓱᐊᓗᐃᑦ ᓄᑕᖅᑲᑦ ᓂᕕᐊᖅᓯᐊᓗᒃᑖᑦ, 

ᐊᕐᓇᓗᒃᑖᑦ ᓂᑕᖅᑭᐅᕈᓐᓇᖅᑐᑦ 

ᓄᑕᖅᑭᐅᖅᑐᐃᓐᓈᓗᐃᑦ ᖃᐅᔨᒪᓐᓂᕈᑉᓯᐅᒃ ᑕᐃᒪ 

ᑕᒪᒃᑯᐊ ᐃᓱᒪᒋᓲᖑᕕᓯᐅᒃ ᐸᕐᓇᒍᑎᑉᓯᓐᓄᑦ? 

ᐃᓕᓐᓂᐊᕐᕕᒃᑕᖃᕆᐊᖃᓛᕐᓂᕆᔭᖓ ᖃᓂᑦᑐᒥ 

ᐅᑭᐅᓂ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᒋᔭᕋ 

ᑖᒻᓇ ᒪᓕᒐᓕᐅᖅᑎ ᑕᐃᒪᓐᓇ ᐊᐱᕆᖕᒪᑦ. ᑕᐃᒪ 

ᓇᓗᐅᑦᑕᐃᒋᐊᓲᖑᔪᒍᑦ ᐊᕐᕌᒍᒧᑦ ᐅᖓᑖᓄᕋᓗᒃ 

ᑕᐅᑐᒃᖢᑕ ᑕᒪᒃᑯᐊᓗ ᐃᓅᕙᓪᓕᐊᔪᐃᑦ ᓄᑕᕋᓛᑦ 

ᑕᐅᑐᒃᖢᒋᑦ ᖃᑉᓯᑦ ᐃᓅᓐᓂᕐᒪᖔᑕ ᐅᑭᐅᖑᔪᒥᒃ 

ᑕᐃᒪ ᐃᓕᓐᓂᐊᕐᕕᒃᑕᖃᒃᑲᓐᓂᕆᐊᖃᓛᓕᕐᓂᖓᓂᒃ 

ᑕᒪᓐᓇ. 

 

ᑖᒻᓇᑐᐊᖅ ᑕᐅᑐᒃᐸᓐᖏᓐᓇᑉᑎᒍᑦ ᖃᑉᓯᐅᓕᕐᒪᖔᑕ 

ᐃᓕᓐᓂᐊᖅᑐᑦ ᑕᑕᐅᑎᓕᕐᓂᕆᔭᖏᑦ ᐃᑳᖑᔪᓂᒃ. 

ᑕᐃᒪ ᐊᓯᖏᓐᓂᒃᑕᐅᖅ ᑕᐅᑐᒐᖃᑦᑕᕐᒥᒐᑉᑕ. 

ᒐᕙᒪᐅᓪᓗᑕ ᑕᐅᑐᒃᑐᕆᐊᖃᖅᐸᒃᑲᑉᑕ ᓱᓇᓗᒃᑖᓂᒃ 

ᐊᒃᑐᐊᔪᓐᓇᖅᑐᓂᒃ. ᑖᒻᓇᓕ ᐃᓚᒋᑐᐃᓐᓇᖅᑕᖓ 

ᓲᕐᓗ ᖃᑉᓯ ᐳᓴᐅᓕᖅᐸ 100 ᑕᑕᑉᐸᑦ, 85 

ᐳᓴᒦᓕᖅᑐᖅ, 90 ᐳᓴᒦᓕᖅᑐᖅ, 93 ᐳᓴᒦᓕᖅᑐᖅ 

ᑕᐃᒪᓐᓇᕋᓗᒃ ᐃᓛᒃ ᐊᒻᒪᓗ ᐅᔭᕋᒃᑕᕆᐊᓪᓗᓐᓃᑦ 

ᓱᓇᒥᒃ ᓱᓇᑐᐃᓐᓇᐃᑦ ᐱᓕᕆᔪᐊᓗᓕᕐᒪᖔᑕ ᑕᐃᒪ 

ᐃᓄᖃᓕᒃᑲᓐᓂᕋᔭᕐᒪᑦ, 

ᖃᑉᓗᓛᖅᑕᖃᓕᒃᑲᓐᓂᕐᓗᓂᓗᓐᓃᑦ 

ᓄᑕᕋᖅᑕᖃᓕᒃᑲᓐᓂᕐᓗᓂᓗ ᖃᓄᐃᑦᑐᑐᐃᓐᓇᕐᓂᒃ 

ᕿᒥᕐᕈᐊᓲᖑᔪᒍᑦ. ᖃᓄᐃᑦᑐᓂᒃ ᓄᓇᒋᔭᐅᔫᑉ 

ᖃᓂᒋᔮᓂ ᐃᓗᐊᓂᓗᓐᓃᑦ ᖃᓄᐃᑦᑐᖃᕐᒪᖔᑦ 

ᐃᓱᒪᔾᔪᑎᒋᓲᕆᔭᕗᑦ. ᓇᓚᐃᐅᑦᑕᐃᒐᓱᓕᕌᖓᑦᑕ 

ᐊᕐᕌᒍᒧᑦ ᐅᖓᑖᒍᒧᓪᓗᓐᓃᑦ 

ᖃᓄᐃᑦᑐᖅᑕᖃᕆᐊᖁᒫᖅᑑᔭᕐᓂᕐᒪᖔᑦ. 

 

ᐅᖃᖃᑎᖃᖅᐸᒃᑐᒍᓗ ᓄᓇᓕᖕᓂ ᕼᐋᒻᓚᒋᔭᐅᔪᓂᒃ 

ᑲᑎᒪᔨᖏᓐᓂᑦ, ᐊᒻᒪ ᐃᓕᓐᓂᐊᕐᕕᐅᓪᓗ 

ᑲᑎᒪᔨᖏᓐᓂᑦ. ᑕᒪᒃᑯᓂᖓ ᐃᓱᒪᒋᔭᖃᓲᖑᔪᒍᑦ 

ᐃᓕᓐᓂᐊᕐᕕᓕᐅᕐᓂᐊᓕᕌᖓᑦᑕ ᓄᑖᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᓴ ᓇᓗᓇᐃᖅᑐᐃᑐᐃᓐᓇᕈᓐᓇᖅᑳ ᓇᓕᐊ 

ᐃᓕᓴᕖᑦ ᐋᖅᑭᒋᐊᖅᑕᐅᒋᐊᖃᒃᑲᓂᕐᓂᕐᒪᖔᖅ, 

ᐅᖓᕙᕆᐊᖅᑕᐅᓗᓂᓗ? 

ᑐᑭᓯᑦᑎᐊᖅᓯᒪᔪᐃᓐᓇᐅᓂᐊᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. (ᑐᓵᔨᑎᒍᑦ) ᒥᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᐊᔪᖃᐅᔭᕋᖃᐃ ᐃᒻᒪᖄ, ᑖᓐᓇ  

ᐅᖃᖅᑲᐅᒐᒪ ᑖᓐᓇ $150 ᒥᓕᐊᓐ carryover-

ᖃᕐᒪᑕ ᑖᓐᓇ ᒐᕙᒪᓕᒫᖅ. ᐅᕙᒍᑐᐊᖑᖏᑦᑐᖅ, 

ᒐᕙᒪᓕᒫᖅ ᑕᐅᑐᓪᓗᒍ. ᑖᓐᓇ ᓲᕐᓗ ᒐᕙᒪᓕᒫᒧᑦ 

ᐊᑦᑕᑕᖅᓯᒪᒻᒪᑦ, ᐅᕙᑦᑎᓐᓄᑐᐊᖑᖏᑦᑐᖅ. 

 

ᐃᒻᒪᖄ ᐅᓂᒃᑳᑲᓐᓂᐊᕐᔪᒐᓱᒃᑯᒪ ᓇᐃᑦᑑᒐᓗᐊᒥᑦ, 

ᑖᒃᑯᐊ ᓱᓕ ᐲᖅᑕᐅᓯᒪᓐᖏᑦᑎᐊᕐᒪᑕ 

ᓴᓇᒋᐊᖃᓛᖅᑐᐃᑦ ᐃᓕᓐᓂᐊᕐᕕᒃᓴᐃᑦ, 

ᐲᖅᑕᐅᓯᒪᓐᖏᑦᑎᐊᖅᑐᑦ. ᐅᖃᖃᐅᑎᓪᓗᖓ 

ᓂᕆᐅᒋᔭᕗᓪᓕ, ᐅᕙᒍᑦ, ᓂᕆᐅᒍᒪᔭᕗᓪᓗ ᔫᓂ 

2017-ᒥᑦ ᓴᖅᑭᓯᒪᔪᖅᑕᖃᓛᕐᓂᐊᕐᓂᖓᓂᑦ 

ᐃᓕᓐᓂᐊᕐᕕᒃᓴᓂᑦ ᑖᒃᑯᓂᖓ 

ᐅᖃᐅᓯᕆᖅᑲᐅᔭᑦᑎᓐᓂ ᐱᖓᓱᓗᐊᑦ ᑖᒃᑯᐊ. 

ᑭᓯᐊᓂ ᑖᓐᓇ ᓲᕐᓗ ᐲᖅᓯᒪᓐᖏᑦᑎᐊᓪᓚᕆᑦᑐᐃᑦ 

ᑖᒃᑯᐊ ᖃᐅᔨᒪᓂᐊᖅᐸᕗᑦ ᑕᕝᕘᓇ 

ᓴᖅᑭᑕᐅᒋᐊᖃᓛᖅᑐᐃᑦ ᐃᓕᓐᓂᐊᕐᕕᔅᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑖᒥᒃ ᑕᐃᒪ ᐃᓕᓴᕕᒃᑖᕐᓂᐊᓕᕋᐃᑉᐸᑕ 

ᓄᓇᓕᖕᓂ, ᐅᕝᕙᓘᓐᓃᑦ 

ᐊᖏᓪᓕᒋᐊᖅᑕᐅᔪᖃᕐᓂᐊᓕᕋᐃᑉᐸᑕ ᐃᓕᓴᕖᑦ 

ᓄᓇᓕᖕᓂ. ᒥᓂᔅᑕ ᐅᖃᖃᑎᖃᕆᐊᓕᓲᖑᕙ 

ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓂᑦ. ᐃᖅᑲᓇᐃᔭᖅᑏᑦ 

ᐊᖏᕐᕋᖅᓴᕆᒋᐊᓕᖏᓐᓂᑦ 

ᐅᖃᐅᓯᖃᖅᐸᓕᐊᑦᑕᐅᑎᒋᓲᖑᕚ? ᐱᓗᐊᖅᑐᒦᓛᒃ 

ᐃᓚᖏᓐᓂᑦ ᓄᓇᓕᓐᓂᑦ. ᐃᓕᓴᕕᒃ 

ᓴᓇᒋᐊᖅᑕᐅᓗᓂ ᐊᖏᓪᓕᒋᐊᖅᑕᐅᑉᐸᑦ, 

ᐅᕝᕙᓘᓐᓃᑦ ᓄᑖᒥ ᐃᓕᓴᕕᒃᑖᖅᑎᑕᐅᑉᐸᑕ, 

ᐃᓕᓴᐃᔩᑦ 

ᐊᒥᓱᕈᕆᐊᖅᑕᐅᔭᕆᐊᖃᕋᔭᖅᑐᓴᐅᒻᒥᒻᒪᑕ. 

 

ᐊᕐᕕᐊᓂᓪᓕ ᐱᓪᓗᒍ, 

ᐅᖃᖃᑎᖃᕆᐊᖅᐸᓪᓕᐊᓯᒪᓕᖅᑭᓯ 

ᐃᓪᓗᓕᕆᔨᒃᑯᓐᓂᑦ? ᐃᓕᓴᐃᔩᑦ ᐊᖏᕐᕋᖃᖁᓪᓗᒋᑦ. 

ᒫᓐᓇ ᐊᒥᒐᖅᓯᒐᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒃᓴᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪ ᖁᔭᓐᓇᒦᒃ ᑕᒪᓐᓇᐃᓛᒃ ᐃᓪᓗᖃᓐᖏᓐᓂᖅ 

ᐱᒻᒪᕆᐊᓘᖃᑦᑕᕐᒥᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ  

ᑖᓐᓇ ᐊᐱᖅᑯᑎᒋᔭᖓ ᖁᔭᓐᓇᒦᕈᑎᒋᔭᕋ 

ᐊᐱᕆᔭᖕᓂᑦ. 

 

ᒫᓐᓇᑕᐃᒪ ᐊᕐᕕᐊᓂᑦ, ᐃᓛᒃ ᓇᓂᑐᐃᓐᓇᖅ 

ᐃᓕᓐᓂᐊᕐᕕᒻᒥ ᓴᓇᓂᐊᓕᕌᖓᑦᑕ, ᑕᒪᒃᑯᐊ 

ᕿᒥᕐᕈᐊᖃᑦᑕᖅᑕᕗᑦ. (ᑐᓵᔨᑎᒍᑦ) 

ᐃᓚᓕᐅᔾᔨᓲᖑᔪᒍᑦ ᐸᕐᓇᐅᑎᑦᑎᓐᓂ, ᐊᓪᓛᒃ 

ᐊᕐᕕᐊᕐᒥ ᒪᕐᕉᓐᓂᒃ ᓇᓗᓴᐃᖅᓯᓯᒪᔪᒍᑦ, 

ᐃᖅᑲᓇᐃᔮᔅᓵᓐᓂᒃ ᓴᖅᑭᖅᑕᐅᔭᕆᐊᖃᕋᔭᖅᑑᓐᓂᒃ 

ᐃᓪᓗᖃᕐᓗᑎᒃ, ᐃᓪᓗᔅᓴᖃᕐᓗᑎᑦ. ᑖᓐᓇ 

ᒪᓕᑐᐃᓐᓇᓲᕗᑦ ᑕᐃᒪᐃᓕᐅᔮᓯᓲᖑᔪᒍᑦ ᓄᑖᒥᒃ 

ᐃᓕᓴᕕᓕᐅᕐᓂᐊᓕᕋᐃᒐᑦᑕ, ᐊᒥᓲᓂᖅᓴᓂᑦ 

ᐃᓪᓗᕈᓯᓕᒻᒥ. ᐊᖏᕐᕋᖅᓴᕆᒋᐊᓕᖏᑦᑕᐅᖅ 

ᐃᓱᒪᒋᖄᕋᓱᒋᐊᖅᐸᑦᑕᕗᑦ ᐸᕐᓇᐅᑎᒃᑎᓐᓂ 

ᐱᒋᐊᓐᖓᕐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐃᖅᑲᓇᐃᔭᖅᑏᑦ ᐃᓪᓗᑭᔅᓱᕐᓂᖓ 

ᓄᓇᓕᖕᓂ ᓄᖅᑲᑎᑦᑎᓚᐅᖅᓯᒪᕚ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᓕᓴᐃᔨᑖᕆᐊᖃᕋᓗᐊᖅᑎᓪᓗᒋᑦ, 

ᐃᓕᓴᐃᔨᑖᕈᓐᓇᐃᓕᓐᓂᖅᑭᓰ 

ᐃᓕᓴᐃᔨᑖᕆᐊᖃᕋᓗᐊᖅᑐᓯ ᓇᓕᐊᓐᓂᑐᐃᓐᓇᖅ 

ᓄᓇᓕᒻᒥ, ᐊᖏᕐᕋᖅᓴᖃᓐᖏᓐᓂᖓ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ`ᓇᓪᓗᐊᕕᒃ. ᑖᒃᑯᓇᓂ 

ᐊᖏᔫᑎᓃᓐᓇᑉᑕ ᓱᓕ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᖃᕈᓐᓇᖅᑐᖓᓕ ᐃᓕᓴᔪᓂᓛᒃ 

ᑲᔪᓰᓐᓇᐸᒻᒪᑕ ᐊᕐᕌᒍᑕᒫᑦ. ᐃᓛᒃ ᑕᐃᒪ  

ᐊᒥᒐᖅᓯᔪᖃᕋᓗᐊᖅᑎᓪᓗᒍ 

ᒪᑐᐃᖅᓰᓐᓇᖃᑦᑕᕈᓐᓇᖅᓯᒪᔪᒍᑦ ᐃᓕᓴᔪᑦ 

ᐱᒋᐊᕆᐊᖃᓕᕋᐃᒻᒪᑕ ᐊᒥᒐᔅᓯᒐᓗᐊᖅᑐᑕ. 

 

ᑕᐃᒪ ᑕᑯᓯᒪᔭᕗᑦ ᑎᑭᕋᔾᔪᐊᕐᒥ ᐅᓪᓗᓂᒃ 

ᖃᑦᑎᓂᒃᑭᐊᖅ ᒪᑐᐃᑦᑕᐅᑎᒋᔪᓐᓇᓚᐅᖏᒻᒪᑦ 

ᐊᖏᕐᕋᖅᓴᖃᔪᖏᒻᒪᑕ ᑎᓴᒪᑦ ᐃᓕᓴᐃᔨᒃᓴᐃᑦ.  

ᑕᐃᑯᖓ ᑎᑭᕌᕐᔪᐊᕐᒧᑦ ᑎᑭᒋᐊᖃᔪᔫᒐᓗᐊᑦ. 

ᐊᓯᖏᓐᓂᑦᑕᐅᖅ ᑕᐃᒪᐃᑦᑐᖃᖅᓯᒪᒻᒥᔪᖅ ᓇᐅᔮᓐᓂ 

ᐊᒥᒐᔅᓯᕕᐅᑎᓯᒪᒻᒥᔪᑦ ᐃᓪᓗᓂᒃ ᐃᖅᑲᓇᐃᔭᖅᑎᓄᑦ. 

 

ᑭᓯᐊᓂᓕ ᐅᖃᒃᑲᓐᓂᕈᒪᑐᐃᓐᓇᖅᑐᖓ 

ᖃᐅᔨᒪᑦᑎᐊᕋᓱᑉᐸᒃᑲᓗᐊᖅᑐᒍᑦ ᐃᓕᓴᕕᓐᓂ 

ᒪᑐᐃᖅᓰᒐᓱᐊᓪᓚᕆᑉᐸᑦᑐᒍᓂᓛᒃ 

ᒪᑐᐃᕐᕕᒋᒋᐊᓕᖓᓂ ᐅᓪᓗᖓᓂ. ᐅᓪᓗᒥᒧᑦ 

ᑕᐃᒪᐃᒍᓐᓇᐃᓐᓇᐸᓗᕈᓗᔭᖅᓯᒪᒐᓗᐊᖅᑐᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᕐᓗᖓ, 

ᐃᓕᓐᓂᐊᖅᑐᓕᕆᔨᒃᑯᓃᑦᑐᒍᑦ. ᓇᐃᓈᖅᓯᒪᔪᑦ 

ᐅᓂᒃᑳᑦ ᐊᑭᑐᔪᖅᑐᕈᑎᔅᓴᐃᑦ. ᑖᒃᑯᐊ ᐊᑏᑦ 

ᐃᓵᒃᓯᒪᔪᐃᑦ, ᑭᖑᓪᓕᐅᓕᕐᒥᔪᖅ ᒥᔅᑕ ᕋᒻᐴᑦ. 

 

ᕋᒻᐴᑦ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᓐᓂᒃ ᓇᐃᑦᑐᕈᓗᓐᓂᒃ ᐊᐱᖅᑯᑎᔅᓴᖃᑦᑐᖓ. 

 

ᑕᐃᒃᓱᒪᓂᐅᔪᔪᖅ 2005-ᒥᐅᕙᓪᓚᐃᔪᖅ 

ᐸᕐᓇᑕᐅᑎᓪᓗᒍ ᓴᓂᑭᓗᐊᖅ ᐃᓕᓴᕕᖓ 

ᖃᓄᐃᓕᖓᓂᐊᕐᒪᖔᑦ ᑎᑎᕋᐅᔭᖅᑕᐅᑎᓪᓗᒍ 

ᑲᑎᒪᔩᑦ ᐊᐱᕆᔭᐅᓚᐅᖅᓯᒪᒻᒪᑕ ᓇᒧᓐᖓᕋᔭᕐᒪᖔᑦ 

ᐃᓕᓴᕕᒃ. ᐃᓚᖓ ᑕᕝᕙ ᐃᓂᔅᓴᖓᓄᑦ 

ᐋᖀᒍᑕᐅᓚᐅᖅᓯᒪᔪᖅ ᐃᓕᓴᕕᒎᖅ 

ᖃᐅᒪᓕᕆᔨᒃᑯᓐᓄᑦ ᐆᓇᖅᑐᓂ 

ᐊᓂᐊᑐᐃᓐᓇᐸᑦᑐᓂᒃ. 

 

ᑐᓴᕈᒪᑐᐃᓐᓇᖅᑐᖓ ᑮᓇᐅᔭᖅᑕᖃᕐᒪᖔᑦᑎ 

ᐊᑭᑐᔪᖅᑐᕈᑎᕋᓛᖁᑎᔅᓯᓐᓂ ᐊᕐᕌᒍᑦᑎᓐᓄᑦ 

ᓯᕗᓂᒃᓴᒥᓘᓐᓃᑦ ᐅᖅᑰᓴᐅᑎᖃᒃᑲᓐᓂᕈᓐᓇᓛᕐᓗᓂ 

ᐋᖅᑭᑕᐅᓂᐊᕐᓂᕐᖓᑦ ᓱᓪᓗᓕᓕᖅᑕᐅᓗᓂ 

ᐆᒻᒪᖅᑯᑎᓕᕆᔨᒃᑯᓃᓐᖔᖅᑐᓂᒃ ᐃᓕᓴᕕᒻᒧᑦ. 

ᑕᒪᓐᓇ ᖃᓄᐃᓕᐅᖅᓯᒪᓕᕐᒪᖔᑦ. 

 

ᐃᒃᓯᕙᐅᑕᖅ: ᒥᓂᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᓐᓇ ᐊᐱᖅᑰᑎᑦ ᒪᓕᒐᓕᐅᖅᑎ 

ᓴᓂᑭᓗᐊᕐᒧᑦ. ᑕᐃᒪ ᒪᒥᐊᓇᖅ ᑖᓐᓇ  

ᐊᐱᖅᑯᑎᒋᔭᐃᑦ ᒫᓐᓇ ᐱᓯᒪᖏᓇᑦᑎᒍ. 

 

ᐃᒻᒪᖄ ᑖᓐᓇ ᐱᓯᒪᓕᕈᑦᑎᒍ ᑖᓐᓇ 

ᓇᓗᓇᐃᑦᑎᐊᕈᓐᓇᖅᑕᕗᑦ ᒪᓕᒐᓕᐅᖅᑎᒧᑦ. 

 

ᑖᒃᓱᒥᖓ ᑭᐅᔪᓐᓇᑕᖅᖣᖓ 

ᕿᒥᕐᕈᐊᑲᓐᓂᕈᓐᓇᓂᐊᖅᑕᕗᓂᓛᒃ ᑕᒪᓐᓇ 

ᖃᓄᐃᓕᖓᓪᓚᕆᒻᒪᖔᑦ ᐊᒻᒪ ᖃᓄᕐᓗ 

ᖃᑦᓯᑐᒻᒪᖔᑦ ᐊᑭᖓ ᕿᒥᕐᕈᐊᕈᓐᓇᑎᐊᖅᑕᕗᑦ. 

 

ᐊᒻᒪ ᐱᓯᒪᓕᕈᑦᑎᒍ ᑖᒃᓱᒧᖓ ᒪᓕᒐᓕᐅᖅᑎᒧᑦ 

ᓴᖅᑭᑐᓐᓇᑎᐊᕐᓂᐊᖅᑕᕗᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑖᒃᑯᓇᓃᓐᓇᑦᑕ 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ 

ᐅᓂᒃᑳᓕᐊᖑᓯᒪᔪᑦ, ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑎᔅᓴᑦ, $37,755,000. ᒥᔅᑐ ᔪᐊᓇᓯ. 

 

ᔪᐊᓇᓯ: ᐊᐱᖅᑯᑎᖃᒻᒥᒐᒪᑦᑕᐅᖅ 

ᐊᒥᓲᓗᐊᖏᑦᑐᓂᒃ. ᑭᓯᐊᓂ ᓯᕗᓪᓕᕐᒥ ᐃᑉᐸᔅᓴᖅ 

ᒥᓂᔅᑕ ᐅᖃᓚᐅᕐᒪᑦ ᑖᓐᓇᒎᖅ ᓵᒻ ᐳᑦᓚᑦ 

ᐃᓕᓐᓂᐊᕐᕕᖓ Boiler-ᒥᒃ ᓄᑖᒥᒃ 

ᐱᑎᑦᓯᕆᐊᖃᕐᓂᖓᓂᒃ. ᖃᖓᑭᐊᕐᖑᓇ ᑖᓐᓇ 

ᐱᔭᐅᓛᖅᑐᒋᔭᐅᕙ ᐃᓕᓐᓂᐊᖅᑐᓕᖖᕆᔨᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᕆᔭᐅᔪᖅ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ  

ᐊᐱᖅᑯᑎᖃᒻᒪᑦ. ᑭᓯᐊᓂᑦᑕᐅᖅ ᒫᓐᓇ 

ᑭᐅᒻᒪᕆᒍᓐᓇᖏᒻᒥᔭᕋ ᑭᓯᐊᓂ 

ᐅᑎᕐᕕᒋᔪᓐᓇᓂᐊᖅᑕᕗᑦ. ᑖᓐᓇ ᐊᐱᖅᑯᑎᖓ 

ᐊᐱᖅᑯᑎᑦᑎᐊᕙᐅᒻᒪᑦ, ᓇᓗᓇᓐᖏᑦᑐᒥᒃ 

ᓇᓗᓇᐃᕐᕕᒋᔪᓐᓇᓂᐊᕐᒥᔭᕋ. ᒫᓐᓇ ᒪᒥᐊᑦᑐᖓ 

ᑭᐅᔪᓐᓇᖏᓐᓇᒪ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖓ 

ᐊᐱᖅᑯᑎᒐ ᑕᐃᒃᑯᐊ ᐃᓕᓐᓂᐊᕐᕖᑦ 

ᐃᓚᔭᐅᓂᐊᕈᑎᒃ ᖃᓄᖅ ᐃᓛᒃ ᐅᖃᖅᓯᒪᓚᐅᕐᒪᑦ 

ᐃᑉᐸᒃᓴᖅ ᐃᓕᓐᓂᐊᖅᑐᓕᔨᓂᒎᖅ 

ᐱᓕᕆᖃᑎᖃᖃᑦᑕᕐᒪᑕ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᓯᖅᑎᓄᑦ ᐃᓚᔭᐅᓂᐊᑐᐊᕈᑎᒃ 

ᐃᓕᓐᓂᐊᕐᕖᑦ, ᓲᕐᓗ ᖃᓄᐃᓕᖓᓂᐊᕐᒪᖔᑦ 

ᐅᕝᕙᓗᓐᓃᑦ ᑕᐅᑦᑐᖓᓗᓐᓃᑦ ᐊᒥᐊᖓᓗᓐᓃᑦ 

ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑕᐅᖃᑦᑕᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᑭᓯᐊᓂ ᖃᓄᑎᒋ ᐱᔪᓐᓇᕐᓂᖃᖅᑲᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐆᒃᑑᑎᒋᑐᐃᓐᓇᖅᑕᕋ 

ᑭᓐᖓᐃᑦ ᐃᓕᓐᓂᐊᕐᕕᖓ ᐲᑕ ᐱᑦᓯᐅᓛᖅ 

ᐃᓚᔭᐅᒋᐊᓪᓚᓚᐅᕐᒪᑦ ᕿᓯᓕᕆᕝᕕᖕᒥᒃ ᐊᒻᒪ ᒪᑯᐊ 

ᐊᐅᓚᐅᑎᕋᓛᓂᒃ ᓴᓇᕕᒋᔭᐅᖃᑦᑕᕐᓂᐊᖅᑐᒥᒃ. 

ᑖᒃᑯᐊᓗᒎᖅ ᓂᕈᑭᓗᐊᖃᑦᑕᖅᖢᑎᒃ. 

 

ᖃᓄᕐᓕᑭᐊᖅ ᑕᒪᒃᑯᐊ ᐃᓚᔭᐅᒋᐊᖃᑦᑕᖅᑎᓪᓗᒋᑦ  

ᐃᓕᓴᐃᔨᓂᑦ ᐅᕝᕙᓗᓐᓃᑦ ᐃᓕᓐᓂᐊᖅᑎᓂᑦ 

ᑕᒪᒃᑯᓂᖓ ᐊᑐᕐᓂᐊᖅᑐᓂᑦ ᓲᕐᓗ ᐃᓕᓐᓂᐊᕐᕕᐅᑉ 

ᐃᓗᐊᓃᒻᒪᑕ ᑖᒃᑯᐊ ᐊᑐᕐᓂᐊᖅᖢᑎᒡᓗ 

ᓇᔪᖅᑕᖏᓐᓂᒃ, ᖃᓄᑎᒋ ᐅᖃᖃᑎᒋᖃᑎᖃᑦᑕᖅᑲᑦ 

ᑕᒪᒃᑯᓇᓐᖓᑦ ᓲᕐᓗ ᖃᓪᓗᓈᑎᑐᑦ (ᑐᓵᔨᑎᒍᑦ) 

ᖃᓄᑎᒋ ᑕᐃᒃᑯᐊ ᐊᑐᓛᖅᑐᐃᑦ 

ᐱᔭᕇᖅᑕᐅᓯᒪᓕᖅᑲᑦ ᖃᐅᔨᒋᐊᕐᕕᐅᖃᑦᑕᖅᑲᑦ  

ᓴᓇᒋᐊᖅᑕᐅᓂᐊᖅᑎᓪᓗᒍ ᑖᓐᓇ ᐃᓕᓴᕕᒃ 

ᐊᖏᓪᓕᒋᐊᖅᑕᐅᓂᐊᖅᑎᓪᓗᒍᓗᓐᓃᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᖅᑕᕋ ᒪᓕᒐᓕᐅᖅᑎᐅᖃᑎᒐ 

ᑭᓐᖓᓄᑦ, ᑭᒻᒥᕈᒻᒧᑦ. ᑕᐃᒪ ᑕᑲᓇᓂ ᑭᓐᖓᓂ, 

ᑭᓐᖓᓃᓚᐅᕐᒥᒐᒪᐃᓛᒃ ᑖᓐᓇ ᐊᐱᖅᑯᑎᖓ 

ᕿᒥᕐᕈᐊᑦᑎᐊᓚᐅᕐᒥᔭᕋ ᑕᑯᓇᓂ ᐃᓕᓐᓂᐊᕐᕕᖓᓂ 

ᖁᔭᓐᓇᒦᖅᑕᒃᑯ ᑖᒃᑯᐊ ᐃᓕᓴᐃᔩᑦ, ᐊᖓᔪᖅᑳᖏᑦ 

ᕿᒥᕐᕈᐊᖅᑎᑦᑎᔪᓐᓇᓚᐅᕐᒪᑕ ᑕᒪᒃᑯᓂᖓ 

ᐊᔾᔨᒌᓐᖏᑦᑐᓂᒃ. 

 

ᑕᐃᒪ ᒫᓐᓇ ᐅᕙᒍᑦ ᐃᓕᓐᓂᐊᖅᑐᓕᕆᔨᐅᓪᓗᑕ 

ᑕᐃᒪ ᓇᓗᓇᐃᔭᑦᑎᐊᖅᓯᒪᔪᓂᒃ 

ᑎᑎᕋᖅᓯᒪᖃᑦᑕᕋᑦᑕ ᓲᕐᓗ ᐋᖅᑭᒃᓯᒪᔪᑦ 

ᑎᑭᐅᑎᔭᐅᔭᕆᐊᓖᑦ, ᑕᒪᒃᑯᐊ ᖃᓄᖅ 

ᐊᖏᑎᒋᒋᐊᖃᕐᒪᖔᑕ ᑕᒪᒃᑯᐊ 

ᓇᓗᓇᐃᔭᑦᑎᐊᖅᓯᒪᔭᕗᑦ. ᑭᓐᖓᓂ 

ᐅᖃᐅᓯᕆᓗᐊᖅᑕᑦᑎᓐᓂᓕ ᑖᓐᓇ ᓱᓕ ᑖᓐᓇ 

ᒪᓕᒋᐊᖃᖅᑕᕗᑦ ᐋᖅᑭᒃᓯᒪᔪᖅ. 

 

ᐅᑯᐊᖑᔪᐃᑦ (ᑐᓵᔨᑎᒍᑦ) ᐊᔾᔨᒌᑎᑕᐅᓯᒪᔪᑦ 

(ᑐᓵᔨᒃᑰᖏᑦᑐᖅ) 150ᑦ ᑭᑉᐹᕆᒃᑐᑦ 

ᒦᑕᐅᔭᕆᐊᖃᓲᑦ ᑕᒪᒃᑯᐊ ᕿᓯᓕᕆᕝᕖᑦ. ᑕᐃᒪᓐᓇ 

ᑕᕝᕙ ᐃᓕᓐᓂᐊᕐᕕᓕᒫᓂ ᓲᕐᓗ 

ᕿᓯᓕᕆᕝᕕᒃᑕᖃᕐᓂᐊᖅᐸᑦ ᑕᐃᒪᓐᓇ ᑖᓐᓇ ᑕᕝᕙ 

ᐊᖏᑎᒋᓂᖓ ᐊᖏᑎᒋᒋᐊᖃᖃᑦᑕᖅᑐᖅ, 150 

ᑭᑉᐹᕆᒃᑐᑦ ᒦᑕᑦ, ᕿᓯᓕᕆᕝᕖᑦ, ᐊᒻᒪ ᐊᓯᖏᑦᑕᐅᖅ 

ᐊᔾᔨᒋᓐᖏᐊᕐᔪᒃᑭᓪᓗᓂᒋᑦ. ᑕᒪᒃᑯᐊ 

ᐋᖅᑭᐊᓂᒃᓯᒪᖕᒪᑕ criteria-ᒋᓪᓗᑎᒍᑦ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑕᐃᒪ ᑖᒃᑯᐊ ᓲᕐᓗ 

ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕗᑦ ᐃᓛᒃ 

ᐊᑐᖃᑦᑕᖅᑐᓂᑦ ᑖᒃᑯᓂᖓ 

ᖃᐅᔨᒋᐊᕐᕕᒋᖃᑦᑕᕐᒥᔭᕗᑦ ᐊᑐᓪᓚᑦᑖᖃᑦᑕᖅᑐᑦ 

ᑖᒃᑯᐊ ᑭᖑᓪᓕᕐᒥ ᐊᑐᕐᓂᐊᖅᑑᓂᕋᖅᑕᕗᑦ, 

ᐊᑐᖃᑦᑕᖅᑐᐃᑦ ᑖᒃᑯᐊ. 

 

ᐊᒻᒪ ᓯᕗᓂᒃᓴᑦᑎᓐᓂ ᑕᐃᒪ ᑕᒪᒃᑯᐊ 

ᕿᒥᕐᕈᐊᒃᑲᓐᓂᕐᓂᐊᕐᒥᔭᕗᑦ ᓇᓗᓇᓐᖏᑦᑐᖅ. ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᐅᖕᒪᑦ ᑕᑯᑦᑎᐊᓚᐅᖅᖢᒍᓗ  

ᑕᑯᓇᓂ ᑭᓐᖓᕐᓃᑎᓪᓗᖓ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ ᐊᖓᔪᖅᑳᑉ ᑭᐅᖕᒪᖓ. ᐃᓛᒃ, 

ᐊᔭᐅᖅᑐᕆᐊᒃᑲᓐᓂᑐᐃᓐᓇᓕᖅᑲᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᑐᒪᒃᑯᓇᓐᖓᑦ 

ᐃᓚᒋᐊᖅᓯᓂᐊᑐᐊᕈᑎᒃ 

ᐋᖅᑭᒋᐊᖅᓯᓂᐊᕈᑎᒡᓗᓐᓃᑦ ᐃᓕᓐᓂᐊᕐᕕᓐᓂᒃ. 

 

ᓲᕐᓗ ᑕᐃᒃᑯᐊ ᐆᒃᑑᑎᒋᕋᑖᖅᑕᒃᑲ 

ᐱᔾᔪᑎᖃᑦᓯᐊᖅᑑᒐᓗᐊᑦ ᕿᓯᓕᕆᕝᕖᑦ ᐊᒻᒪᓗ 

ᓴᓇᕝᕕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᑭᓯᐊᓂ 

ᓂᕈᑭᓗᐊᕋᐃᒻᒪᑕ ᐊᑑᑎᖃᓗᐊᕈᓐᓃᓯᖃᑦᑕᕐᒪᑕ 

ᑕᒪᓐᓇ ᐃᓱᒪᒋᒋᐊᑐᐃᓐᓇᖅᓱᒍ 

ᐅᖃᐅᓯᕆᑐᐃᓐᓇᖅᑲᕋ ᐃᒃᐱᒋᔭᐅᒋᐊᒃᑲᓐᓂᖁᓪᓗᒍ 

ᐱᓕᕆᕝᕕᒋᔭᖓᓄᑦ ᐊᒻᒪᑦᑕᐅᖅ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᓯᖅᑎᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᓯᕙᐅᑕᖅ: ᒪ’ᓇᓪᓗᐊᑯᒃ. 

ᐅᖃᐅᓯᒃᓴᑐᐃᓐᓇᐅᔮᖅᑑᒐᓗᐊᖅ ᑭᕼᐃᐊᓂ ᒥᔅᑕ 

ᖁᐊᓴ ᓂᓪᓕᕐᕕᒋᕼᐅᐊᕐᓂᕈᓂ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᑎᐊᖅᐸᕋ 

ᑕᒪᑐᒥᖓ ᐃᑲᔪᖅᓱᖅᑎᐊᖅᑐᑎᒍᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᐃᖅᑲᐃᑎᑦᑎᐊᓪᓚᓪᓚᖓ ᒪᓕᒐᓕᐅᖅᑎᓂᒃ  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓂᑦ 

ᕿᒥᕐᕈᓇᒃᑲᑦᑕ ᓇᐃᓈᖅᓯᒪᔪᓂᒃ ᑮᓇᐅᔭᒃᑯᕕᒻᒧᑦ 

ᐱᓕᕆᕝᕕᖓ ᐊᑭᑐᔪᖅᑐᕈᑎᔅᓴᖓ ᑲᑎᑦᑐᒋᑦ, 

$37,755,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᕕᒋᓗᓯᐅᒃ, G-2 

ᒪᑉᐱᒐᖅ 2-ᖓᓄᐊᕐᓗᓯ, G-2-ᒧᑦ ᖃᓪᓗᓈᑎᑐᑦ. 

ᐱᓕᕆᕕᐅᑉ ᓇᐃᓈᖅᓯᒪᓂᖓ 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᒪᓂᖏᑦ 

ᐊᑭᓕᖅᓱᒐᒃᓴᐃᑦ, ᑲᑎᑦᑐᒋᑦ ᐊᑭᓕᖅᑐᒐᒃᓴᐃᑦ 

ᐊᑭᑐᔪᓄᑦ $37,755,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᑐᒐᒃᓴᖓᑦ 

ᕿᒥᕐᕈᓇᑦᑕᐅᓂᖏᑦ ᐃᖅᑲᓇᐃᖅᑕᐅᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᒃᑯᐊᕈᑎᓐᓄᑦ 

ᐅᖃᐅᓯᒃᓴᖅ, ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑕᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑯᓂᖓ ᐊᐱᖅᑯᑎᓂᒃ 

ᓴᖅᑭᑎᑦᑎᖃᑦᑕᕐᒪᑕ, ᓲᖃᐃᒻᒪ ᑐᓴᐅᒪᑦᑎᐊᕐᓗᑎᓪᓗ 

ᓄᓇᓖᓪᓗ ᑖᒃᑯᐊ ᑐᓴᐅᒪᑦᑎᐊᕐᓗᑎᒃ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᕙᒻᒪᖔᑕ. 

 

ᐊᒻᒪᓗ ᑕᒪᓐᓇ ᖃᐅᔨᒪᑎᓪᓗᑕ ᒐᕙᒪᒋᔭᕗᑦ ᑕᒪᓐᓇ 

ᓯᕗᓪᓕᐅᔾᔨᓪᓚᕆᒻᒪᑦ ᐃᓕᓐᓂᐊᖅᑐᓕᕆᓂᕐᒥᑦ 

ᑕᒪᓐᓇ ᐱᒻᒪᕆᐅᑎᓪᓗᒍ ᐃᓕᑕᖅᓯᖃᑎᒋᑦᑎᐊᕋᒃᑭᑦ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓕᓐᓂᐊᕐᓂᖅ 

ᐱᒻᒪᕆᐅᑎᓪᓗᒍ ᓄᓇᕗᒻᒥ ᑕᒪᓐᓇ 

ᖁᔭᓐᓇᒦᕈᑎᒋᑐᐃᓐᓇᖅᑕᕋ ᐊᒻᒪᓗ ᑕᒪᒃᑯᐊ 

ᐅᓂᒃᑳᖅᑲᐅᔭᕗᑦ ᓈᒻᒪᒋᔭᐅᒻᒪᑕ ᖁᔭᓐᓇᒦᕐᒥᔭᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐄ, ᐃᖅᓱᖅᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᒃ. ᑖᒃᑯᐊ ᐱᔭᕇᕐᒪᑕ  

ᐃᓕᓐᓂᐊᖅᑐᓕᕆᓂᖅ, 5-ᒥᓂᔅ 

ᓄᖅᑲᖔᓪᓚᓐᓂᐊᕋᑦᑕ. ᓄᖅᑲᖓᓚᐅᒐᓂᒃᑯᑦᑕ 

ᑖᒃᑯᐊ ᑕᒫᓃᑐᐃᓐᓇᖅᑑᓪᓗᐊᕈᔅᓯ. 

 

ᒪᓕᒐᒃᓴᖅ 08 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2015-2016 - 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, (ᑐᓵᔨᑎᒍᑦ) 

ᑲᑎᒪᑐᐃᓐᓇᖅᑎᓪᓗᑕ ᐊᐱᕆᔪᒪᔭᕋ ᒥᓂᔅᑕ ᖁᒃᓱᒃ 

ᐃᖅᑲᓇᐃᔭᖅᑎᓂᒃ ᐱᖃᑎᖃᕈᒫᕖᑦ ᑲᑎᒪᔨᕋᓛᑦ 

ᓵᖓᓃᑎᓪᓗᓯ? ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑉᓗᒃᑯᑦ ᓄᓇᕗᑦᒥᐅᑦ. ᐄ, 

ᑕᒫᓃᖃᑎᖃᕈᒪᕗᖓ ᐱᓕᕆᔨᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐹᑦ ᒥᓂᔅᑕ ᐱᖃᑎᒋᓂᐊᕐᓗᓂᒋᑦ 

ᐃᖅᑲᓇᐃᔭᖅᑎᓂ ᓵᖓᓂ ᑕᑲᓇᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᓐ. 

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᖁᒃᓱᒃ ᑭᓇᒃᑰᒻᒪᖔᑕ 

ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑮᓐ? ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᐃᒃᓯᕙᐅᑖᖅ, ᑕᕝᕙᓃᖃᑎᖃᑦᑐᖓ ᐅᑉᓗᒥ ᑖᓐᓇ 

ᑕᓕᖅᐱᓃᑦᑐᖅ ᓗᐊᕆ ᑭᒻᐳᓪ, ᐊᖓᔪᖅᑳᖓ 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓴᐅᒥᓐᓂ ᑎᒻ 

ᐳᕋᐅᓐ, ᐊᖓᔪᖅᑳᖓ ᐊᑐᐊᒐᓕᕆᓂᕐᒧᑦ ᐊᒻᒪᓗ 

ᐸᕐᓇᐃᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ): ᐊᑏ  

ᒪᑐᐃᕆᐊᕈᑎᑎᑦ ᐅᖃᐅᓯᕆᓕᒃᑭᓐ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

(ᑐᓵᔨᑎᒍᑦ) ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑐᒃᓯᕌᖓ 

ᑮᓇᐅᔭᕆᔪᒪᓪᓗᓂᐅᒃ 2015-2016-ᒧᑦ, $30.072 

ᒥᓕᐊᖑᒻᒪᑦ ᐊᒻᒪᓗ ᑮᓇᐅᔭᒃᑲᓐᓃᑦ $4.29 ᒥᓕᐊᓐ 

ᑲᓇᑕᒥ ᐃᒡᓗᓕᕆᔨᕐᔪᐊᑯᓐᓂᒃ ᑲᑎᓪᓗᒋᑦ $34.362 

ᒥᓕᐊᓐ. 

 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ 

ᑮᓇᐅᔭᖅᑐᕈᑎᒃᓴᖏᑦ ᑕᐃᒪᐃᑦᑐᓴᐃᓐᓇᐸᓗᐃᑦ 

ᐊᕐᕌᓂᑎᑐᑦ ᓄᑖᓄᑦ ᐃᒡᓗᓕᐊᒃᓴᓄᑦ 

ᐃᓄᓕᒫᖅᓯᐅᑎᓄᑦ ᐃᖅᑲᓇᐃᔭᖅᑎᓄᓪᓗ, 

ᓄᑖᖑᕆᐊᕈᑎᓄᑦ, ᐃᖏᕐᕋᔪᓄᑦ ᑮᓇᐅᔭᖅᑖᕐᕕᒃ, 

ᐅᖅᓱᐊᓗᖃᐅᑎᓄᑦ ᑕᐅᖅᓰᒍᑎᒃ ᐊᒻᒪᓗ 

ᐃᓄᑐᖃᕐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᓪᓗ 

ᒪᑭᒪᐃᓐᓇᕈᑎᓄᑦ ᐃᑲᔫᑎᒃ. 

 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ 

ᐃᑯᐊᓪᓚᒃᑐᕕᓂᕐᓄᑦ ᐃᒡᓗᓄᑦ 

ᒥᑭᓪᓕᒋᐊᖅᑕᐅᓂᐊᖅᑐᖅ $189,000-ᓂᒃ $2.6 

ᒥᓕᐊᓐᖑᕐᓗᓂ 2015-16-ᒥ. ᑖᒃᑯᐊ ᑮᓇᐅᔭᐃᑦ 

ᐱᖃᓯᐅᔾᔨᔪᑦ $1 ᒥᓕᐊᓂᒃ ᐃᑯᒪᒧᑦ ᓱᕋᒃᓯᒪᔪᑦ 

ᓴᓇᔭᐅᔾᔪᑎᖏᓐᓄᑦ ᐊᒻᒪᓗ $1.6 ᒥᓕᐊᓐ 

ᑭᖑᕝᕕᖅᓯᔾᔪᑎᐅᓂᐊᖅᑐᓄᑦ. 

 

ᐃᒡᓗᓕᕆᔨᕐᔪᐊᒃᑯᑦ ᑕᖅᑲᒃᑯᓄᖓ ᑳᓐᑐᕌᒐᒃᓴᓂᒃ 

213-ᓂᒃ ᐃᒡᓗᓂᒃ ᐸᕐᓇᐃᓯᒪᔪᑦ ᖄᒃᑲᓐᓂᐊᒍᑦ 

$100 ᒥᓕᐊᓂᒃ ᐱᕙᓪᓕᐊᑎᑦᑎᔾᔪᑎᒃᓴᓂᒃ 

ᒐᕙᒪᑐᖃᒃᑯᓐᓂᒃ 2013-ᖑᑎᓪᓗᒍ 

ᓴᖅᑭᑕᐅᓚᐅᖅᑐᑦ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ 

ᒐᕙᒪᑐᖃᒃᑯᓐᓃᖔᖅᑐᑦ ᑲᒪᒋᑎᓪᓗᑎᒍᑦ 

ᖁᕕᐊᓱᑦᑐᖓ ᒪᓕᒐᓕᐅᖅᑎᓂᒃ 

ᑐᓴᖅᑎᑦᑎᔭᕆᐊᒃᓴᖅ ᐊᓯᔾᔨᖅᓯᒪᒐᑦᑲᑕ 

ᓂᐅᕕᕐᓂᕐᒧᑦ ᒥᐊᓂᖅᓯᓂᕐᒧᑦ ᑲᒪᔾᔪᑎᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ $10 ᒥᓕᐊᓂᒃ 

ᐊᑐᓐᖏᓐᓂᖅᓴᐅᓕᖅᑐᑦ $100 ᒥᓕᐊᓂᒃ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕆᓚᐅᖅᑕᖏᓐᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᔪᑦ $10 ᒥᓕᐊᓂᒃ 

ᐊᑭᓖᒃᑲᓐᓂᕈᒪᓪᓗᑎᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᕆᔭᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᓄᑖᓂᒃ 

ᐃᒡᓗᓕᐅᕈᑕᐅᓂᐊᖅᑐᓂᒃ 2015-16-ᒧᑦ  

ᐃᓚᒋᐊᖅᑕᐅᓂᐊᕐᒪᑕ 45-ᓂᒃ ᐃᒡᓗᒃᓴᓂᒃ 213 

ᐃᒡᓗᓴᓕᐊᕆᔭᐅᓂᐊᕐᓗᑎᒃ 

ᐸᕐᓇᒃᑕᐅᖔᓚᐅᖅᓯᒪᔫᒐᓗᐊᑦ ᒐᕙᒪᑐᖃᒃᑯᑦ 

ᑮᓇᐅᔭᖏᓐᓂᒃ ᐊᑐᕐᓗᑎᒃ. ᑖᒃᑯᐊ ᑮᓇᐅᔭᐃᑦ 

ᐊᔾᔨᖏᓐᓂᒃ ᑐᓂᓯᑎᓗᑎᒃ ᐃᒡᓗᓕᕆᔨᕐᔪᐊᒃᑯᑦ 

ᑕᑯᒃᓴᐅᑎᑦᑎᕗᑦ ᐊᖏᖅᓯᒪᑦᑎᐊᕐᒪᑕ 

ᑮᓇᐅᔭᑭᒃᓴᖅᓴᐅᒐᓗᐊᕐᓗᑎᒃ ᐱᓕᕆᑦᑎᐊᕈᒪᓪᓗᑎᒃ 

ᐊᑦᑐᐃᓂᖃᑦᑎᐊᕈᒪᓪᓗᑎᓪᓗ ᒐᕙᒪᑐᖃᒃᑯᑦ 

ᑮᓇᐅᔭᓂᒃ ᑐᓂᓯᓚᐅᕐᒪᑕ  258-ᓂᒃ ᓄᑖᓂᒃ 

ᐃᒡᓗᓕᐅᕈᑕᐅᓗᑎᒃ. 

 

ᑐᒃᓯᕋᐅᑕᐅᓯᒪᓂᖓ ᑲᑎᒪᔨᓄᑦ ᒪᓕᓪᓗᒍ, 

ᑐᓂᐅᖅᑲᖅᐸᕋ 2015-16-ᒧᑦ ᓴᓇᔭᐅᔪᒃᓴᓄᑦ 

ᐅᓂᒃᑳᖅ. ᖃᐅᔨᓂᐊᖅᐸᓯᐅᒃ ᐅᑯᐊ ᓄᓇᓖᑦ 

ᐱᖓᓱᑦ ᐊᑐᓂ ᐃᒡᓗᒃᓴᑖᖅᑎᑕᐅᓯᒪᒻᒪᑕ 15-ᓂᒃ: 

ᒥᑦᑎᒪᑕᓕᒃ, ᑰᒑᕐᕈᒃ ᐊᒻᒪᓗ ᐊᕐᕕᐊᑦ. ᑖᒃᑯᐊ 

ᓂᕈᐊᖅᑕᐅᓚᐅᖅᐳᑦ ᐊᑐᖅᑐᒍ ᐃᒡᓗᓕᕆᔨᕐᔪᐊᒃᑯᑦ 

ᐊᒡᒍᐃᔾᔪᑎᖓᑎᒍᑦ. ᓯᕗᓪᓕᐅᓂᖃᖅᑎᑕᐅᓚᐅᖅᑐᑦ 

ᐃᒡᓗᓕᐅᕐᕕᖃᕐᓂᖏᓐᓄᑦ ᐱᖁᑎᕐᔪᐊᓂᓪᓗ 

ᐊᕙᓗᐃᔪᓐᓇᕐᓂᖏᓐᓄᑦ ᓄᑖᓄᑦ ᓴᓇᔭᐅᔪᒃᓴᓄᑦ. 

 

ᐃᒃᓯᕙᐅᑖᖅ, ᓯᕗᒧᑦ ᐊᒡᓗᖅᑕᒥ ᒐᕙᒪᒃᑯᑦ 

ᐊᖏᖅᓯᒪᕗᑦ ᐊᑭᑐᖏᓐᓂᖅᓴᓂᑦ 

ᐃᒡᓗᓕᐅᕈᑕᐅᔪᓐᓇᖅᑐᓂᑦ ᓇᓗᕌᒐᒃᓴᖁᓪᓗᒍ 

ᐊᓯᒃᓴᖏᓐᓄᓪᓗ ᓄᓇᕗᒥᐅᑦ ᐱᔭᕆᐊᓕᖏᑦ 

ᐊᖑᒻᒪᑎᔭᐅᖁᓪᓗᒋᑦ, ᓲᕐᓗ ᐃᓄᑐᖃᐃᑦ 

ᐊᒥᓱᕈᖅᐸᓪᓕᐊᓂᖏᓐᓄᑦ. ᖁᕕᐊᓱᑉᐳᖓ 

ᐅᓂᒃᑳᕆᐊᒃᓴᖅ ᐃᒡᓗᓕᕆᔨᕐᔪᐊᒃᑯᑦ 

ᖃᓄᖅᑑᖅᓯᒪᒻᒪᑕ ᑕᒪᑐᒧᖓ ᐊᖏᕈᑎᒋᓯᒪᔭᒥᓄᑦ 

ᐊᓯᔾᔩᓪᓗᑎᒃ ᓇᒻᒥᓂᖅ ᐃᒡᓗᖃᓐᓂᕐᒧᑦ 

ᐱᓇᓱᐊᒐᖏᓐᓄᑦ. 

 

ᐃᒪᐃᖃᑦᑕᓚᐅᕐᒪᑦ ᒪᓕᒐᓕᐅᖅᑎᐅᖃᑎᒃᑲ 

ᐃᓱᒫᓗᖃᑦᑕᓚᐅᖅᑐᑎᒃ ᑮᓇᐅᔾᔭᓵᓄᑦ 

ᑭᓪᓕᖃᕐᓂᖓᓂᒃ $125,000-ᓂᒃ ᓇᒻᒥᓂᖅ 

ᐃᒡᓗᖃᓐᓂᕐᒧᑦ ᐱᓇᓱᐊᒐᓕᒫᑲᓴᖏᓐᓄᑦ 

ᐊᑐᖅᑕᐅᓚᐅᕐᓂᖓᓄᑦ. ᑕᒪᓐᓇ ᐱᓪᓗᒍ 

ᐃᒡᓗᓕᕆᔨᕐᔪᐊᒃᑯᑦ ᓄᑖᓂᒃ ᓄᓇᓕᓐᓄᐊᖓᔪᓂᒃ 

ᐊᑭᑦᑐᐸᓪᓕᐊᔪᓄᐊᖓᔪᓂᓪᓗ ᐱᓪᓚᑦᑖᓄᓪᓗ 

ᑐᕌᖓᓂᖅᓴᒥᒃ ᑮᓇᐅᔾᔭᓵᓂᒃ 

ᑭᓪᓕᖃᓐᓂᖅᓴᐅᖁᓪᓗᒍ ᑐᑭᓕᐊᕐᓂᖅᓴᒥᒃ 

ᐃᓅᓇᓱᓐᓂᕐᒥᒃ ᓄᓇᕘᒥ. 

ᐃᒡᓗᓕᕆᔨᕐᔪᐊᒃᑯᑦ ᐊᓯᔾᔩᓯᒪᒋᕗᑦᑕᐅᖅ ᐃᒡᓗᓂ 

ᐋᖅᑭᐅᒪᒍᑎᖏᑦ ᓴᖅᑭᑦᑎᐊᓂᖅᓴᐅᖁᓪᓗᒋᑦ. 

ᓄᓇᓕᓐᓂ ᓴᓇᔨᖃᓐᖏᓗᐊᖅᑐᓂ ᓴᓇᔭᕆᐊᓕᓐᓂᒃ 

ᐱᓕᕆᔪᓐᓇᖅᑐᓂᒃ, ᖃᖓᑦᑕᐅᑎᑦ ᑳᓐᑐᕌᒃᑎᓄᑦ  

ᓱᕋᒃᓯᒪᔪᓕᕆᔭᐅᔭᕆᐊᓖᑦ ᐱᔭᕇᖅᑕᐅᔪᓐᓇᖁᓪᓗᒋᑦ 

ᐃᓱᒪᒋᔭᐅᖃᓯᐅᔾᔭᐅᔪᓐᓇᕐᓂᐊᓯᕗᑦ ᐃᑲᔫᑕᐅᕙᑦᑐᑦ 

ᖄᒃᑲᓐᓂᐊᒍᑦ. ᑕᒪᓐᓇ ᐊᑐᖅᑕᐅᓂᐊᖅᐳᖅ 

ᐊᖏᕐᕋᒥ ᓱᕋᒃᓯᒪᔪᖅᓯᐅᕈᑎᓄᑦ, ᐃᓄᑐᖃᕐᓄᑦ 

ᐊᖏᕐᕋᖏᓐᓂ ᓱᕋᒃᓯᒪᔪᖅᓯᐅᕈᑎᓄᑦ, 

ᑐᐊᕕᕐᓇᖅᑐᒥᒃ ᓱᕋᒃᓯᒪᔪᖅᓯᐅᕈᑎᓄᑦ ᐊᒻᒪᓗ 

ᐅᖅᓱᐊᓗᖃᑕᐅᑏᑦ ᑕᐅᖅᓰᒍᑎᖓᓄᑦ. 

 

ᓇᒻᒥᓂᖅ ᐊᖏᕐᕋᓖᑦ ᐃᑲᔪᖅᑕᐅᖁᓪᓗᒋᑦ 

ᓴᐳᔾᔭᐅᖁᓪᓗᒋᑦ ᑮᓇᐅᔭᑐᖅᓯᒪᓂᖏᓐᓄᑦ 

ᐋᖅᑭᒃᓯᒪᓂᕗᓪᓗ, ᐃᒡᓗᓕᕆᔨᕐᔪᐊᒃᑯᑦ 

ᐃᓚᒋᐊᖅᓯᓯᒪᕗᑦ ᐅᖅᓱᐊᓗᖃᑕᐅᓄᑦ 

ᑕᐅᖅᓰᒍᑎᖓᓂᒃ ᑭᓪᓕᒋᔭᖓᓂᒃ $5,000-ᓂᒃ 

$7,500-ᒧᐊᖓᓕᖅᑐᓂ. 

 

ᐃᒡᓗᓕᕆᔨᕐᔪᐊᒃᑯᑦ ᐱᔭᕆᐊᑭᓪᓕᑎᑦᑎᓯᒪᕗᑦ 

ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ 

ᐃᑲᔫᑎᑖᒃᑲᓐᓂᕈᓐᓇᖁᓪᓗᒋᑦ ᓱᕋᒃᓯᒪᔪᖅᓯᐅᕈᑎᓂᒃ 

ᐊᖏᕐᕋᒥᓄᑦ ᖁᕝᕙᓯᒋᐊᖅᑕᐅᓪᓗᓂ ᑭᓪᓕᒋᔭᖓ 

ᐃᓄᑐᖃᕐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᓪᓗ 

ᓱᕋᒃᑕᐃᓕᓂᕐᒧᑦ ᐋᖅᑭᐅᒪᒍᑎᒧᑦ $1,500-ᓂᒃ 

$3,000-ᓄᑦ. 

 

ᓇᓗᓐᖏᓯᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᓂᖓ ᖁᕕᐊᓲᑎᖃᕐᓂᐊᖅᑐᐃᑦ 

ᐱᕚᓪᓕᕆᐊᖅᑕᐅᔪᓂᒃ ᐃᒡᓗᓕᕆᔨᕐᔪᐊᒃᑯᓐᓂᒃ 

ᓇᒻᒥᓂᖅ ᐊᖏᕐᕋᓕᓐᓄᑦ 

ᐃᑲᔫᑎᖃᑦᑎᐊᓂᖅᓴᐅᖁᓪᓗᒍ ᓄᓇᕗᒥᐅᓄᑦ. 

ᑕᒪᒃᑯᐊ ᐱᒻᒪᕆᐅᕗᑦ ᐊᒥᓱᒃᑲᓐᓃᑦ ᓇᒻᒥᓂᖅ 

ᐊᖏᕋᖃᓕᖁᓪᓗᒋᑦ ᓄᓇᕘᒥ. 

 

ᐃᒃᓯᕙᐅᑖᖅ ᑲᑎᒪᔨᕋᓛᓪᓗ, ᖁᔭᓐᓇᒦᒃ 

ᑲᑎᖃᑎᖃᕈᓐᓇᕋᔅᓯᓐᖓ ᐅᓪᓗᒥ. 

ᓂᕆᐅᑦᑎᐊᖅᐳᖓ ᐅᖃᖃᑎᒌᑦᑎᐊᓂᐊᖅᑐᒍᑦ 

ᑐᓴᕈᒪᓂᐊᖅᑐᑕᓗ ᐅᖃᐅᓯᕆᔪᒪᔭᔅᓯᓐᓂᒃ 

ᑭᐅᓇᓱᓪᓗᑕᓗ ᐊᐱᖅᑯᑎᒋᔪᒪᔭᔅᓯᓐᓂᒃ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒻᒪᕆᐊᓗᒃ.  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ? ᒥᔅᑐ  

ᕋᒻᐴᑦ. ᐊᑏ, ᐱᒋᐊᕆᑦ. 

 

ᕋᒻᐴᑦ (ᑐᓵᔨᑎᒍᑦ): ᐅᓐᓄᓴᒃᑯᑦ ᐊᖓᔪᖅᑳᕆᔭᐅᔪᖅ 

ᐊᒻᒪᓗ ᑕᐃᒃᑯᐊ ᑕᑉᐹᓃᖃᑕᐅᔪᑦ. 

 

ᐃᒃᓯᕙᐅᑕᖅ, ᖁᕕᐊᓱᒃᑐᖓ ᑭᒡᒐᖅᑐᖅᖢᒋᑦ 

ᑲᑎᒪᔨᕋᓛᑦ ᓄᓇᓕᖕᓄ ᐱᕙᓪᓕᐊᔪᓕᕆᓂᕐᒧᓪᓗ 

ᐃᒃᓯᕙᐅᑕᕆᔭᐅᓪᓗᖓ ᐅᖃᐅᓯᖃᕈᓐᓇᕋᒪ 2015-

2016 ᐊᑭᑐᔪᖅᑐᕈᑎᒃᓴᕆᔭᐅᓂᐊᖅᑐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᕐᓂᐊᖅᑐᖁᑎᖏᑦ 2015-16-ᒥ 

$30,072,000-ᖑᔪᑦ. ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ $30,230,000-ᖑᓚᐅᖅᓯᒪᔪᑦ 

2014-2015 ᐊᕐᕌᒍᖓᓂ, ᐊᒻᒪᓗ $28,841,000-

ᓂᒃ 2013-2014 ᐊᕐᕌᒍᐊᓂ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᐅᓯᐅᓐᖏᑦᑐᒥᒃ ᐊᐅᓚᑦᑎᖃᑦᑕᖅᑐᑦ 

ᐃᑲᔫᑎᒃᓴᓂᒃ ᓇᖕᒥᓂᖃᖅᑐᓄᑦ, 

ᓇᖕᒥᓂᖅᑖᕈᒪᔪᓄᓪᓗ ᓄᓇᕗᑦ ᐃᓗᐊᓂ. 

ᒪᓕᒐᓂᐅᖅᑏ, ᐅᔾᔨᕆᓯᒪᔪᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ 

$4,616,000-ᖑᔪᑦ ᐊᔾᔨᒌᓐᖏᑦᑐᓄᑦ 

ᓇᒻᒥᓂᖃᖅᑐᓄᑦ ᐊᑐᕐᓂᐊᖅᑐᑦ 2015-16 

ᐊᑭᑐᔪᖅᑐᕈᑎᒃᓴᐃᓐᓂᑦ. ᐃᓪᓗᓕᕆᔨᕐᔪᐊᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᓪᓗᓄᑦ ᓇᒻᒥᓂᖃᖅᑐᓄᑦ 

ᓱᕐᕋᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ 

ᓴᖅᑭᑕᐅᓚᐅᖅᓯᒪᒐᒥᒃ 2011-12 

ᐊᑭᑐᔪᖅᑐᕈᑎᔅᓴᖏᓐᓂᑦ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᔪᑦ ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᖁᓪᓗᒋᑦ ᑮᓇᐅᔭᖁᑎᖏᓐᓂᑦ ᓇᒻᒥᓂᖅ 

ᐃᓪᓗᖁᓕᓐᓄᑦ ᑐᕌᖓᔪᓂᑦ.  

 

ᐃᒃᓯᕙᐅᑖᖅ, ᐃᖅᑲᐅᒪᒍᕕᑦ ᒪᓕᒐᓕᐅᖅᑏᑦ 

ᓯᕗᕐᖓᓂ ᐃᓱᒫᓘᑎᖃᓚᐅᖅᓯᒪᔪᑦ 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖃᖅᑐᓄᑦ  

ᑐᕌᖓᔪᖁᑎᖏᑦ ᑮᓇᐅᔭᖏᑦ ᐃᑲᔫᑎᖃᕐᒪᑕ 

ᒫᓂᕐᒥᐅᑕᑐᖃᐅᔪᓄᑦ ᐊᒻᒪᓗ ᓄᓇᓕᓐᓂ 

ᒥᑭᓐᓂᖅᓴᐅᔪᓂᑦ. ᔪᓚᐃ 2012-ᖑᑎᓪᓗᒍ  

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ 

ᐊᓯᔾᔨᖅᑕᐅᓂᕋᖅᑕᐅᓪᓗᓂ ᓄᓇᕗᒻᒥ 

ᐃᓪᓗᑖᓕᓵᖅᑐᓄᑦ ᑮᓇᐅᔭᐃᑦ ᐃᑲᔫᑎᒃᓴᖏᓐᓂᑦ. 

ᐅᖃᖅᓯᒪᓪᓗᓂ ᑖᒃᑯᐊᒎᖅ ᐊᓯᔾᔨᖅᑕᐅᕗᑦ 

ᓇᒻᒥᓂᕆᔭᐅᔪᑦ ᓄᓇᕗᑦ ᐃᓗᐊᓂ 

ᓂᐅᕐᕈᑕᐅᕙᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔪᒃᑲᓐᓂᕈᒪᔪᑦ 

ᐅᓄᒃᑲᓐᓂᖅᑐᓂᒃ ᓄᓇᕗᒻᒥᐅᓂᑦ ᓇᒻᒥᓂᖅ 

ᐃᓪᓗᑖᖅᐸᓪᓕᐊᓂᐊᕐᒪᑕ ᐊᒻᒪᓗ 

ᐃᑲᔫᑎᔅᓴᖃᕐᓂᐊᕐᓗᑎᒃ.  

 

ᐃᓪᓗᓕᕆᔨᕐᔪᐊᒃᑯᑦ 2012-13 

ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᔅᓯ 20, 2014-ᒥ. ᑖᒃᑯᐊ 

ᐅᓂᒃᑳᑦ ᐃᓗᓕᖃᐅᓚᐅᖅᑐᑦ ᐱᕐᔪᐊᓂᑦ 

ᓇᓗᓇᐃᔭᐃᓯᒪᓪᓗᑎᓪᓗ ᐃᓪᓗᓕᕆᔨᕐᔪᐊᒃᑯᑦ 

ᐊᐅᓚᑦᑎᓂᖏᓐᓂᑦ ᓇᒻᒥᓂᖃᖅᑐᓄᑦ ᑐᕌᖓᔪᓂᒃ. 

ᐆᑦᑑᑎᒋᓗᒍ, ᐅᖃᖅᓯᒪᓚᐅᖅᑐᑦ ᑲᑎᓕᒫᖅᑐᒋᑦ 

213-ᖑᓚᐅᖅᑐᑦ ᓂᐅᕕᕈᒪᔪᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᕋᓱᑦᑐᑦ ᒫᔅᓯ 31, 2013-ᒧᑦ ᑎᑭᑦᑐᒍ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐃᓪᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓇᓗᓇᐃᖅᓯᓪᓚᕆᓚᐅᖅᓯᒪᓐᖏᑦᑐᑦ ᑕᒪᒃᑯᐊ 

ᐃᑲᔫᑕᐅᑦᑎᐊᕋᓗᕐᒪᖔᖏᓐᓂᑦ 

ᓄᓇᕐᔪᐊᖑᓂᖅᓴᓂᑦ, ᐊᑯᓐᓂᖅᓱᖅᑐᓂᒃ, 

ᒥᑭᓐᓂᖅᓴᓂᓪᓗ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᓯᕗᓂᖅᓴᑦᑎᓐᓂᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ ᓴᖅᑭᑦᑎᔭᕌᖓᒥᒃ 

ᑕᒪᒃᑯᓇᓐᖔᖅᑐᓂᒃ ᐃᓗᓕᖃᐅᕈᓘᔭᖅᑐᓂᒃ 

ᓇᓗᓇᐃᔭᐃᖃᑦᑕᕐᓂᐊᕐᓗᑎᒃ 

ᐃᑲᔪᒃᑲᓐᓂᕈᓐᓇᕐᓂᐊᕐᒪᑕ ᒪᓕᒐᓕᐅᖅᑎᓂᒃ ᐊᒻᒪᓗ 

ᕿᒥᕐᕈᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑦ 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖃᖅᑐᓄᑦ 

ᑐᕌᖓᑎᑕᖏᑦ ᖃᓄᐃᓕᖓᒻᒪᖔᖏᓪᓗ 

ᓄᓇᓕᕋᓛᓂᒃ, ᐊᑯᓐᓂᖅᓱᖅᑐᓂᒃ, ᓄᓇᓕᕐᔪᐊᓂᓪᓗ.  

ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑕᐅᓂᐊᕐᒥᔪᑦ 

ᕿᒥᕐᕈᓇᓕᕈᑦᑎᒃᑯ ᑮᓇᐅᔾᔭᔅᓵᑦ ᖃᑦᑎᒧᑦ ᑎᑭᑦᑐᒍ 

ᐃᑲᔪᖅᑕᐅᔪᓐᓇᕐᒪᖔᑦ ᐃᓱᒪᒋᔭᐅᓗᑎᓪᓗ ᒪᑯᐊ 

ᑳᓐᑐᕌᑦᑏᑦ ᓄᓇᓕᕐᓂᒥᐅᑕᐃᑦ ᓴᓇᔨᓪᓚᕇᓪᓗ  

ᓄᓇᓕᕋᓛᖑᓂᖅᓴᐅᔪᓂᑦ ᐃᓱᒪᓕᐅᓕᕈᑎᒃ 

ᖃᑦᑎᑦᑖᓚᓂᑦ ᐃᑲᔫᓯᐊᕐᓂᐊᕐᒪᖔᖏᓐᓂᑦ 

ᓴᓇᔭᐅᒃᑲᓐᓂᕆᐊᖃᖅᑎᓪᓗᒋᑦ ᐃᓪᓗᖏᑦ ᐊᒻᒪᓗ 

ᓄᑖᓐᖑᕆᐊᖅᑎᑕᐅᔭᕆᐊᖃᖅᑎᓪᓗᒋᑦ.  

 

ᐊᔭᐅᖅᑐᐃᒻᒥᔪᒍᑦ ᐃᓪᓗᓕᕆᔨᒃᑯᓐᓂᑦ 

ᕿᒥᕐᕈᓇᑦᑕᐅᖁᓪᓗᒋᑦ ᑕᐃᒃᑯᐊ 

ᑮᓇᐅᔾᔭᔅᓴᓗᐊᓐᖏᑦᑐᑦ ᐃᓐᓇᐃᑦ ᓇᒻᒥᓂᓖᑦ 

ᓇᓪᓕᐅᒃᑯᒫᓂᑦ ᓂᐅᕕᕈᓐᓇᕐᓂᖏᑦ.  

 

ᐃᒃᓯᕙᐅᑖᖅ, ᐃᖅᑲᐅᒪᔪᔅᓴᐅᕗᑎᑦ 

ᑲᑎᒪᑐᐃᓐᓇᖅᑎᓪᓗᑕ ᒫᓐᓇᕈᓗᒃ 

ᐃᓱᒪᔅᓴᖅᓯᐅᕈᑎᒋᔭᐅᑎᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐸᕐᓇᐅᑎᖏᓪᓗ 

ᐊᑐᓕᖁᔭᓕᐅᓚᐅᖅᓯᒪᔪᒍᑦ ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᑦᑎᓪᓗᒋᑦ ᖃᑦᑎᓂᒃ ᐊᕐᕌᒍᓂᑦ ᒫᓃᓕᕈᑎᒃ 

ᐃᑲᔫᓯᐊᕈᓐᓇᕐᓂᐊᕐᒪᖔᖏᓐᓂᑦ 

ᐊᔾᔨᒌᔾᔫᒥᓕᕐᓂᐊᕐᒪᑕ ᐊᓯᑦᑎᓐᓄᑦ ᐊᐅᓚᑕᐅᔪᓂᑦ.  

 

ᐆᑦᑑᑎᒋᓗᒍ, ᐃᓄᐃᑦ ᒪᓕᒐᖅᑎᒍᑦ 

ᓄᓇᕗᒻᒥᐅᑕᐅᔭᕆᐊᓖᑦ ᑕᖅᑭᓄᑦ 12-ᓄᑦ 

ᓂᕈᐊᕈᓐᓇᖅᓯᓂᐊᕈᑎᒃ ᓂᕈᐊᕐᓂᖅᑕᖃᖅᑎᓪᓗᒍ. 

ᑕᐃᒪᐃᑦᑑᒻᒪᑦ ᐱᓗᐊᕐᓂᐊᓐᖏᑦᑐᒍᑦ 

ᓄᓇᕗᒻᒥᐅᑕᐅᓕᕈᑎᒃ ᐊᕐᕌᒍᒧᑦ ᐊᑕᐅᓯᕐᒧᑦ 

ᑮᓇᐅᔭᖅᑎᒍᑦ ᐃᑲᔫᓯᐊᕈᓐᓇᖅᑐᑦ 

ᐊᑐᐃᓐᓇᕈᖅᑎᑕᐅᓯᒪᑎᓪᓗᒋᑦ ᒐᕙᒪᒃᑯᓐᓄᑦ.  

 

ᒫᓐᓇ ᑐᓴᐅᒪᔾᔪᑏᑦ ᐊᑐᐃᓐᓇᐅᔪᑦ ᑕᖅᑲᐅᖓ  

ᐱᔾᔪᑎᓖᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᒥᑦ 

ᐊᑐᖅᑐᐊᕐᓗᑎᒃ ᓇᒻᒥᓂᖅᑖᖅᐸᓪᓕᐊᓂᕐᒧᑦ 

ᑐᕌᖓᔪᓂᒃ ᐊᒻᒪᓗ ᑖᒃᑯᐊ 

ᓄᑖᓐᖑᕆᐊᖅᑎᑕᐅᕙᓪᓕᐊᓂᕋᖅᑕᐅᓪᓗᑎᒃ,  

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐃᓪᓗᓕᕆᔨᕐᔪᐊᒃᑯᓐᓂᑦ 

ᖃᓄᐃᓕᖓᓂᐊᕐᒪᖔᖅ ᑖᓐᓇ ᓯᕗᓂᒃᓴᑦᑎᓐᓂᑦ.  

 

ᒫᔅᓯ 2010-ᖑᑎᓪᓗᒍ ᐃᓪᓗᓕᕆᔨᕐᔪᐊᒃᑯᑦ 

ᐅᖅᓱᐊᓗᖃᐅᒻᒥᑦ ᐱᔾᔪᑎᒃᓴᑦ ᑮᓇᐅᔭᖁᑎᖏᓐᓂᑦ 

ᓇᓗᓇᐃᖅᓯᓚᐅᖅᓯᒪᔪᑦ ᐊᒻᒪᓗ 2015-16 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᔪᑦ $500,000-ᓂᒃ 

ᓴᓂᒃᕙᐃᓯᒪᓂᕋᖅᖣᑎᒃ. ᑖᓐᓇ ᑕᓪᓕᒪᓄᒡᒎᖅ 

ᐊᕐᕌᒍᓄᑦ ᐊᑐᖅᑕᐅᓂᐊᖅᑐᑦ 100-ᓂᒃ 

ᐅᖅᓱᐊᓗᖃᐅᑎᖃᕝᕖᓐ ᖃᑦᑕᐅᔭᖏᓐᓂᒃ 

ᐊᓯᔾᔨᖅᓯᖃᑦᑕᕈᓐᓇᓂᐊᕐᒪᑕ ᐊᕐᕌᒍᑕᒫᑦ. ᑕᒪᓐᓇ 

ᕿᒥᕐᕈᓇᒃᑕᐅᓂᐊᖅᑐᑦ ᑕᓪᓕᒪᑦ ᐊᕐᕌᒍᑦ ᓈᑉᐸᑕ 

ᐊᒻᒪᓗ ᓄᑖᓐᖑᕆᐊᖅᑎᑕᐅᓂᐊᕐᓗᓂ 

ᐊᑐᖅᑕᐅᓪᓚᕆᑉᐸᑦ. 

 

ᑲᑎᒪᔨᕋᓛᑦ ᑕᒪᑐᒥᖓ ᐃᑲᔪᖅᑐᐃᔪᓐ 

ᓄᑖᓐᖑᕆᐊᖅᑎᑕᐅᔪᒫᓐᓂᐊᑎᓪᓗᒍ. ᑲᑎᒪᔨᕋᓛᑦ 

ᐊᔭᐅᖅᑐᐃᒻᒥᔪᑦ ᐃᓪᓗᓕᕆᔨᕐᔪᐊᑯᓐᓂᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᓖᑦ 

ᕼᐋᒻᓚᒃᑯᖏᓐᓂᒃ ᐊᒻᒪᓗ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ ᐱᔾᔪᑎᒋᓪᓗᒋᑦ 

ᐊᑦᑕᓇᕐᔭᐃᖅᓯᓯᒪᓂᖅ ᐊᕙᑎᒥᒃ ᐊᒻᒪᓗ 

ᐊᑦᑕᖅᑕᐅᑦᓯᐊᖃᑦᑕᓂᐊᕐᓗᑎᒃ ᐊᑐᖅᑕᐅᓯᒪᔪᑦ 

ᖃᑦᑕᐅᔭᐃᑦ. 

 

ᐃᓪᓗᑭᔅᓴᕐᓂᖅ ᓄᓇᕗᑦᒥ ᑕᒪᓐᓇ 

ᐃᓱᒫᓗᑕᐅᖏᓐᓇᖅᑐᖅ ᐃᓗᓐᓇᖏᓐᓄᑦ 

ᒪᓕᒐᓕᐅᖅᑎᓕᒫᓄᑦ ᑕᐃᒪᓐᖓᓂᒃ 

ᐱᓐᖑᖅᑎᑕᐅᓚᐅᖅᓯᒪᒐᒥᒃ. ᒫᑦᓯ 13, 2013-

ᖑᑎᓪᓗᒍ ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ 

ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ 

ᐃᓪᓗᓕᕆᓂᕐᒧᑦ ᐊᖏᕐᕋᖃᖏᓂᕐᒧᓪᓗ 

ᑐᑭᒧᐊᒍᑎᓂᒃ.  

 

ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᓯᕗᓪᓕᐅᑎᓯᒪᔭᖏᑦ 2014-2015  

ᐊᕐᕌᒍᐊᓂ ᐋᖅᑭᒃᓯᓂᐊᕐᓗᑎᒃ ᒐᕙᒪᖃᕝᕖᑦ 

ᐃᖅᑲᓇᐃᔭᖅᑎᖏᑦ ᐊᑕᐅᓯᕐᒧᑦ ᑎᒥᓐᖑᖅᑎᓯᒪᓗᑎᒃ 

ᐋᖅᑭᒃᓱᐃᔪᓐᓇᓂᐊᕐᒪᑕ ᐊᕐᕌᒍᒐᓴᓐᓄᑦ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᐅᓂᐊᖅᑐᑦ ᓄᓇᕗᑦ  

ᒐᕙᒪᒃᑯᑦ ᐃᓪᓗᓕᕆᓂᖅ ᐊᒻᒪᓗ ᐃᓪᓗᖃᓐᖏᓐᓂᖅ 

ᐱᔾᔪᑎᒋᓗᒍ. ᐊᔭᐅᖅᑐᐃᕗᒍᑦ ᒥᓂᔅᑕᒥᒃ 

ᐅᓂᒃᑲᐅᔾᔭᐅᖃᑦᑕᓂᐊᕐᓗᑎᒃ ᒪᓕᒐᓕᐅᖅᑏᑦ 

ᐊᑯᓚᐃᑦᑐᒃᑯᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᑖᓐᓇ 

ᐃᓪᓗᓕᕆᓂᕐᒧᑦ ᐊᖏᕐᕋᖃᖏᑦᑐᓕᕆᓂᕐᒧᓪᓗ 

ᑐᑭᒧᐊᒍᑎ. 

 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2015-

2016 ᐃᓚᖃᑦᑐᑦ $10 ᒥᓕᐊᓂᒃ ᑮᓇᐅᔭᓂᒃ 

ᓄᑖᓄᑦ ᐃᓪᓗᓄᑦ ᒪᑭᑎᑕᐅᓂᐊᖅᑐᓄᑦ. ᑕᓪᓕᒪᓄᑦ 

ᐊᕐᕌᒍᓄᑦ ᐊᑭᑐᔪᖅᑐᕈᑎᔅᓴᑦ ᐸᕐᓇᐅᑎᖏᓐ ᑖᒃᑯᐊ 

ᐊᕐᕌᒍᑕᒫᑦ ᐅᓄᖅᓯᕙᓪᓕᐊᑎᑕᐅᓂᐊᖅᑐᑦ ᐊᕐᕌᒍᓂ 

ᐊᒡᒋᖅᑐᓂ ᑲᑎᓪᓗᒋᑦ $20 ᒥᓕᐊᓐᖑᓕᕐᓗᑎᒃ 

2019-20 ᐊᕐᕌᒍᐊᓂ. ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 

ᑖᒃᑯᐊ ᑮᓇᐅᔭᓐ ᐊᖏᓪᓕᕙᓪᓕᐊᑎᓪᓗᒋᑦ 

ᒪᑭᔾᔪᑎᔅᓴᐃᑦ ᓄᑖᓄᑦ ᐃᒡᓗᓄᑦ. 

 

ᒫᑦᓯ 12, 2014-ᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᓂᒃ 2014-

2015 ᓄᓇᑖᕋᓱᓐᓂᕐᒧᑦ ᐃᓪᓗᓕᐅᕐᓂᒧᓪᓗ 

ᑐᕌᖓᔪᑦ ᐋᖅᑭᓱᖅᑕᐅᓂᐊᖁᓪᓗᒋᑦ 

ᐃᓪᓗᓕᐅᕐᓂᐊᑎᓪᓗᒋᑦ ᓄᑖᓂᒃ ᐃᖃᓗᓐᓂ, 

ᐊᕐᕕᐊᓂ, ᑎᑭᕋᔾᔪᐊᕐᒥ, ᓴᓂᑭᓗᐊᕐᒥᓗ 2015-

2016 ᐊᕐᕋᒍᖓ ᐊᑐᓕᖅᐸᓐ.  

 

ᐃᓪᓗᓕᕆᔨᕐᔪᐊᒃᑯᑦ ᐅᓂᒃᑳᑦᑎᐊᖅᓯᒪᔪᓂᒃ 

ᑎᑎᖅᑲᓂᒃ ᓴᖅᑭᑦᑎᓚᐅᕐᒥᔪᑦ ᐱᔾᔪᑎᓕᓐᓂᒃ ᐃᓪᓗᓐ 

ᓇᒧᓐᖔᑎᖅᑕᐅᓂᐊᕐᒪᖔᑦ ᓯᑎᕚ 9, 2013-

ᖑᑎᓪᓗᒍ. ᑖᒃᑯᐊ ᑎᑎᖅᑲᑦ ᐱᕐᔪᐊᓂᒃ  

ᐃᓗᓕᖃᐅᓚᐅᖅᑐᑦ ᐱᔾᔪᑎᓖᑦ ᓈᓴᖅᑕᐅᓯᒪᓪᓗᑎᒃ 

ᐃᓪᓗᒃᓴᒥᒃ ᐅᑕᖅᑭᔪᑦ ᐊᒻᒪᓗ ᐃᓪᓗᑦ ᖃᑦᓯᐅᒻᒪᖔᑦ 

ᓄᓇᕗᑦ ᐃᓗᐊᓂ. ᐊᔭᐅᖅᑐᐃᕗᒍᑦ ᒥᓂᔅᑕᒥᒃ 

ᑕᐃᒪᐃᑦᑐᓂᒃ ᓄᑖᓂᒃ ᓴᖅᑭᑦᑎᓚᐅᖃᑦᑕᖁᓪᓗᒍ 

ᒪᓕᖓᓕᐅᕐᕕᒻᒧᑦ ᑕᖅᑲᒃᑯᓄᖓ 

ᐊᑐᖅᑕᐅᖃᑦᑕᕈᓐᓇᓂᐊᕐᒪᑕ  

ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ 2015-2016 ᐃᓪᓗᑦ 

ᓇᒥ ᓴᓇᔭᐅᓂᐊᕐᒪᖔᖏᑦ. 

 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2015-

2016 ᐃᓗᓕᖃᖃᓯᐅᔾᔨᔪᑦ $5 ᒥᓕᐊᓂᒃ ᓄᑖᓄᑦ 

ᐃᓪᓗᓄᑦ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᔪᔅᓴᐅᑕᐅᔪᓄᑦ ᐊᑐᕐᓂᐊᖅᑐᓂᖕ. 

ᐸᕐᓇᐅᑎᖏᑦ ᐅᖃᖅᓯᒪᒻᒥᔪᑦ 

ᓯᕗᓪᓕᐅᔾᔭᐅᓯᒪᓂᖏᑦ 2014-2015 ᐊᕐᕌᒍᐊᓂ 

ᕿᒥᕐᕈᓇᓐᓂᐊᕐᓗᑎᒃ ᖃᓄᖅ 

ᓴᖅᑭᑕᐅᖃᑦᑕᓂᐊᕐᒪᖔᖏᑦ ᐃᖅᑲᓇᐃᔭᖅᑎᓄᑦ 

ᐃᓪᓗᓄᑦ ᓂᐅᕐᕈᑎᔅᓴᐃᑦ ᑕᒪᒃᑯᐊ 

ᓴᖅᑭᐸᓪᓕᐊᑎᓪᓗᒋᓐ ᐃᖅᑲᓇᐃᔭᖅᑏᓐ ᐃᓪᓗᒃᓴᖏᑦ 

ᓴᓇᔭᐅᖁᓪᓗᒋᑦ ᐃᓪᓗᑭᔅᓴᖅᐸᑕ ᑕᒪᒃᑯᓄᖓ 

ᐱᓗᐊᖅᑐᓄᑦ ᐃᖅᑲᓇᐃᔭᓪᓚᕆᒋᐊᓖᑦ ᐃᓕᓴᐃᔩᑦ 

ᐋᓐᓂᐊᖃᓐᓇᖏᑦᑐᓕᕆᓂᕐᓗ ᐱᓗᐊᓐᖑᐊᕐᓗᒍ. 

 

ᐃᓪᓗᓕᕆᔨᕐᔪᐊᒃᑯᑦ 2009-2010 ᐊᒻᒪᓗ 2010-11 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᑦᑐᑦ $900,000.-ᓂᒃ 

ᐊᕐᕌᒍᑕᒫᑦ ᐊᑐᖅᑕᐅᖃᑦᑕᓂᐊᕐᒪᑕ ᒪᑯᓄᖓ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᓕᓐᓂᒃ ᐃᓪᓗᒃᓴᓂᒃ 

ᐸᐸᑕᐅᔪᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ. 

ᐃᓪᓗᓕᕆᔨᕐᔪᐊᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

$3.2 ᒥᓕᐊᓐᓂᒃ ᐊᑐᕐᓂᐊᖅᓯᒪᓪᓗᑎᒃ 2016-2017 

ᐊᕐᕌᒍᐊᓂ ᓴᓇᓗᑎᒃ ᓄᑖᓂᒃ ᓯᕐᓗᐊᓂᒃ 

ᐊᑐᖅᑕᐅᖃᑦᑕᓂᐊᖅᑐᓂᒃ ᐃᓪᓗᓕᕆᔨᒃᑯᓐᓄᑦ. 

 

ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒪᔭᖏᑦ 2015-16  

ᐊᑭᑐᔪᖅᑐᕈᑎᒃᓴᓄᑦ ᐱᖃᓯᐅᑎᕗᑦ $2.6 ᒥᓕᐊᓐᓂᒃ 

ᐃᑯᐊᓪᓚᒃᑐᕕᓃᑦ ᐊᓯᔾᔨᖅᑕᐅᓂᐊᕐᓂᖏᓐᓄᑦ 

ᐊᑐᖅᑐᒃᓴᐃᑦ. ᐊᔭᐅᖅᑐᐃᕗᒍᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ 

ᓇᓗᓇᐃᖅᑕᐅᒃᑲᓐᓂᖁᓪᓗᒋᑦ ᐊᑐᐊᒐᐃᑦ ᐊᒻᒪᓗ  

ᐱᕙᓪᓕᐊᔾᔪᓰᑦ ᐱᔾᔪᑎᖃᖅᑎᓪᓗᒋᑦ ᑐᐊᕕᕐᓇᖅᑐᒃᑯᑦ 

ᐃᑲᔪᖅᑕᐅᒋᐊᓖᑦ ᐃᒡᓗᖃᕈᓐᓃᖅᑐᑦ ᐃᒡᓗᖓᑦ 

ᐃᑯᐊᓪᓚᖕᓂᖅᐸᑦ ᐊᓯᐊ ᑭᓱᒧᓪᓗᓐᓃᑦ 

ᐊᑐᕈᓐᓇᐃᓪᓕᓐᓂᖅᐸᑕ. 

 

ᐃᒡᓗᓕᕆᔨᕐᔪᐊᒃᑯᑦ 2015-16-ᓂᒃ 

ᐊᑭᑐᔪᖅᑐᕈᑎᒃᓴᖏᑦ ᐃᓚᖃᕐᒥᔪᑦ 1.014 

ᒥᓕᐊᓐᓂᒃ ᐊᕐᕌᒍᑕᒫᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᕐᒪᑕ ᐃᒡᓗᓕᕆᔨᒃᑯᑦ 

ᐊᒻᒪᓗ ᐊᑐᖅᑕᐅᓂᐊᕐᓗᑎᒃ ᓄᓇᓯᐅᑎᓄᑦ. 

ᑲᑎᒪᔨᕋᓛᑦ ᐊᑐᓕᖁᔨᓕᐅᖅᐳᑦ ᐃᒡᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖏᑦ ᐃᓗᓕᖃᐅᕐᓗᑎᒃ ᓇᓕᐊᒃ 

ᓄᓇᓖᑦ ᓄᓇᓯᐅᑎᑖᖅᐸᓪᓕᐊᖕᒪᖔᑦ. 

 

ᑕᒪᔾᕙᐅᕗᑦ ᒪᑐᐃᖅᓯᔾᔪᑎᒃᓴᒃᑲ ᐱᔾᔪᑎᓖᑦ 2015-

16-ᓂ ᐊᑭᑐᔪᖅᑐᕈᑎᒃᓴᖏᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ ᐃᒃᓯᕐᕙᐅᑖᖅ. 

 

ᐃᒃᓯᕙᐅᑕᖅ: ᐃᓚᒋᔭᑦ ᐅᖃᐅᓯᒃᓴᖃᖅᐸᑦ? 

ᐊᑎᖁᑎᖃᕈᓐᓃᕋᒪ ᒫᓐᓇ ᒪᒃᐱᒐᖏᑎᒍᑦ 

ᕿᒥᕐᕈᓇᒋᐊᕐᓂᐊᓕᕋᑦᑎᒃᑯᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ ᒪᒃᐱᕐᓗᒍ L-3-ᒧᑦ 

ᖃᓪᓗᓛᑎᑐᑦ, ᕆ-3 ᐃᓄᒃᑎᑐᑦ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᑦ. ᒥᓂᔅᑖ, ᑐᓐᖓᓱᒋᑦ 

ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᑎ. ᐅᑯᓄᖓ 

ᐱᒋᐊᖅᑎᑦᑎᔾᔪᑎᒋᖅᑲᐅᔭᕐᓄᑦ 

ᐅᓂᒃᑳᓕᐊᕆᓯᒪᔭᕐᓄᑦ ᒫᓐᓇ 

ᑐᑭᓯᒋᐊᕈᒪᑐᐃᓐᓇᖅᑐᖓ ᐅᖃᐅᓯᖅᑕᖏᓐᓂᒃ. 

ᐅᕙᓂ ᒪᒃᐱᖅᑐᒐᖓᓂ 2, ᖃᓪᓗᓈᑎᑑᖓᔪᓂ 

ᐅᖃᖅᓯᒪᖕᒪᑦ ᒪᓕᒐᓕᐅᖅᑏᑦ ᐱᔪᒪᓚᐅᕐᓂᖓ 

ᒪᓕᒃᖢᒍ ᒫᓐᓇ ᓴᖅᑭᑎᑦᑎᕗᖓ 2015-2016 

ᐃᓱᒪᒋᔭᐅᔪᑦ ᐱᕙᓪᓕᐊᓂᐊᕐᓂᕐᒧᑦ ᐅᓂᒃᑳᑦ. ᐃᒻᒪᖄ 

ᐱᑕᖃᖅᑑᒐᓗᐊᖅ ᑖᓐᓇ ᑕᑯᓐᖏᓐᓇᒃᑯ 2015-16, 

ᖃᐃᑕᐅᖅᑲᐅᖕᒪᖔᑦ ᑕᑯᓐᖏᖦᖢᖓ. 

 

ᐊᒻᒪᓗ ᑖᓐᓇ ᑐᑭᓯᒋᐊᒃᑲᓐᓂᕈᒪᓪᓗᒍ 

ᐃᓱᒪᒋᔭᐅᔪᒡᒎᖅ (ᑐᓵᔨᑎᒍᑦ) ᓴᓇᓂᕐᒧᑦ ᓂᕆᐅᑕᓄᑦ 

ᐅᓂᒃᑳᖅ (ᑐᓵᔨᒃᑰᖏᑦᑐᖅ), ᑖᓐᓇ  

ᓇᓗᓇᐃᖅᑕᐅᒃᑲᓐᓂᐊᕐᔪᒃᐸᓪᓗᓐᓃᑦ ᐊᒃᓲᒐᔭᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖓᔪᖅᑳᖅ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ ᐊᐱᖅᑯᑎᒋᔭᖓ 

(ᑐᓵᔨᑎᒍᑦ) ᓴᓇᓂᕐᒧᑦ ᓂᕆᐅᑕᓄᑦ ᐅᓂᒃᑳᖅ 

(ᑐᓵᔨᒃᑰᖏᑦᑐᖅ) ᐄ, 2016 ᐃᓗᐊᓂ 

ᖃᓄᐃᓐᓂᐊᕐᒪᖔᑦ, ᖃᓄᐃᓐᓂᐊᕈᒥᓇᕐᒪᖔᑦ 

ᐅᓂᑉᐹᖅ, ᐅᓂᑉᐹᕆᔪᓐᓇᒃᑲᕗᑦ ᑖᑉᑯᐊ ᐃᒻᒪᖄ 

ᑕᑭᔫᖕᒪᑦ ᑖᓐᓇ ᐊᐱᖅᑯᑦ ᐃᓗᓕᖓ ᑖᑉᓱᒪ. 

ᐊᔾᔨᒌᓐᖏᑦᑑᓪᓗᑎᒡᓗ ᐅᓂᒃᑳᖑᓇᔭᖅᑐᖅ, ᐃᒻᒪᖄ 

ᑭᒻᐳᓪ-ᒧᑦ ᑕᒪᓐᓇ ᐅᓂᑉᐹᕆᑎᓚᐅᔭᕋᔭᕈᑉᑯ 

ᑐᑭᓯᓐᓇᑦᓯᐊᖁᓇᔭᕋᓗᐊᖅᐸᕋ ᐃᒃᓯᕙᐅᑕᑦ, 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓ ᑖᒻᓇ. 

ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

2015-16 ᐅᓂᒃᑳᖏᑦ ᓇᓗᓇᐃᔭᐃᓯᒪᔪᑦ ᓇᓂ 

ᐃᒡᓗᓕᐅᕐᓂᐊᕐᒪᖔᑦ ᑕᐃᒃᑯᐊ $100 ᒥᓕᐊᓐ 

ᐊᑐᓐᖏᓗᐊᓚᐅᖅᓯᒪᔭᕗᑦ ᐊᒻᒪᓗ $10 ᒥᓕᐊᓐ 

ᑕᐃᒃᑯᐊ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑐᔅᓴᐃᑦ 2015-

16-ᒥ ᓴᓇᔭᔪᓐᓇᓂᐊᖅᑐᒍᑦ 45-ᓂᑦ ᐃᒡᓗᓂᑦ 

ᓄᑖᓂᒃ. ᐱᖓᓱᑦ ᑕᓪᓕᒪᑦ ᑲᑎᓐᖓᓪᓗᑎᑦ 

ᐊᕐᕕᐊᓂ, ᒥᑦᑎᒪᑕᓕᒻᒥ, ᑰᒑᕐᔪᒻᒥᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᒥᓂᔅᑕ. ᐅᖃᑐᐃᓐᓇᓕᕐᓚᖓ 

ᐅᓇ ᐊᖏᖅᑕᐅᓂᐊᖅᐳᖅ ᐱᔪᒪᔾᔪᑎᒃ. ᖁᔭᓐᓇᒦᒃ.  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. 

ᐅᖃᑐᐃᓐᓇᖅᑰᕐᒪᑦ ᑖᓐᓇ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᕆᔪᒪᑐᐃᓐᓇᖅᑐᖓ. 

 

ᐅᖃᖅᑲᐅᒐᒪ ᑕᐃᒪ ᐅᖃᕆᐊᕐᖓᐅᑏᑦ 

ᑭᐅᔾᔪᑎᒋᑎᒻᓂᓐᓂ. ᑕᐃᒪ ᒫᔅᓯᒥᒎᖅ ᑖᒃᑯᐊ 

ᐃᒡᓗᓕᕆᔭᓂᐊᖅᑐᐃᑦ ᐃᖃᓗᖕᓂ, ᐊᕐᕕᐊᑦ, 

ᑎᑭᕋᕐᔪᐊᕐᒥ, ᓴᓂᑭᓗᐊᕐᒥᓗ ᑖᒃᑯᐊ ᓱᓕ ᑖᒃᑯᐊ 

ᐅᖃᓚᐅᒐᐃᑦ ᓄᓇᓕᖕᓂ ᓯᑕᒪᓃᑦᑐᐃᑦ ᑖᒃᑯᐊ ᓱᓕ 

ᑕᐃᒪᓐᓇᐃᒃᐹᑦ. ᐊᓯᓐᖑᖅᐸᓪᓘᓐᓃᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐋᒡᒐ, ᐊᑦᑕᕆᔭᐅᑉᒪᑦ 

ᓲᓗᒃᒪᖔᑦ ᒥᔅ ᑭᒻᐳᓪᒧᑦ ᐅᓂᒃᑳᕆᔪᓐᓇᖅᐹ 

ᐊᐱᖅᑯᑎᒋᔭᖓ ᑕᒪᓐᓇ ᐊᔾᔭᐅᖅᓯᒪᓕᕐᒪᑦ 

ᑕᐃᒃᓱᒪᓐᖓᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ. 2015-16-ᒥ 

ᓴᓇᔭᐅᓂᐊᖅᑐᓂ ᐸᕐᓇᓯᒪᔪᒍᑦ ᑎᓴᒪᒃᑲᓂᕐᓄᑦ 

ᓄᓇᓕᓐᓄᑦ. ᓄᓇᒥᒃ ᐃᓗᐊᓐᖏᓕᐅᕈᑎᖃᓚᐅᕋᑦᑕ 

ᐃᖃᓗᓐᓂ, ᓄᓇᓕᐸᐅᔭᒥᐅᑉ ᐱᓕᕆᐊᖃᒋᓪᓗᑎᒍ. 

ᓂᕆᐅᓚᐅᕋᓚᐊᖅᑐᒍᑦ ᑕᒪᓐᓇ ᐋᖅᑭᓐᓂᐊᕆᐊᖓ, 

ᑭᓯᐊᓂ ᐸᕐᓇᒍᓐᓇᖅᓯᓐᖏᓚᒍᑦ 2015-16-ᒧᑦ 

ᒫᓐᓇᐅᔪᒃᑯᑦ. ᐅᖓᕝᕙᕆᐊᓚᕿᓯᒪᕙᕗᑦ ᐸᕐᓇᐅᑏᑦ  

ᐃᖃᓗᐃᑦ ᓄᓇᓕᐸᐅᔭᖓᓄᑦ. ᐊᓯᖏᓐᓄᓪᓕ 

ᓄᓇᓕᓐᓂ, ᑭᐅᔭᐅᓯᒪᓕᖅᑐᒍᑦ ᐅᑕᖅᑭᕙᒃᑐᐃᑦ 

ᒥᒃᓵᓄᑦ. 

 

ᐱᓕᕆᖃᑎᖃᖅᓯᒪᕗᒍᑦ ᓄᓇᓕᓐᓂ 

ᐃᒡᓗᓕᕆᔨᐅᔪᓂᒃ ᐅᑕᖅᑭᔪᐃᓪᓗ ᐊᑎᖏᑦ  

ᐃᓚᓯᒪᓪᓗᑎᒃᑯ ᐱᖃᓯᐅᔾᔭᐅᖁᓪᓗᒋᑦ ᐊᑭᓕᒃᓴᓖᑦ 

ᐊᕙᓗᐃᔪᓐᓇᖁᓪᓗᑕ ᐱᔭᕆᐊᖃᖅᑐᓪᓚᕆᐅᔪᓂᑦ 

ᓄᓇᓕᓐᓂ ᐊᑐᓂ. ᑕᐃᒪᐃᓐᓂᖓᓄᑦ ᐊᔾᔨᒌᓐᖏᑦᑐᑦ 

ᓄᓇᓖᑦ ᖁᕝᕙᓯᒋᐊᖅᑕᐅᓯᒪᓕᖅᐳᑦ. ᐃᖃᓗᐃᑦ 

ᓯᕗᓪᓕᐅᓚᐅᖅᑐᑦ ᒥᑦᑎᒪᑕᓕᒃ ᑐᓪᓕᕆᔭᐅᓪᓗᓂ 

ᐊᒻᒪ ᑰᒑᕐᕈᒃ ᐱᖓᔪᒋᔭᐅᓪᓗᓂ, ᐊᕐᕕᐊᑦ 

ᑎᓴᒪᒋᔭᐅᓪᓗᓂ. ᑕᕝᕘᓇ ᐋᖅᑮᓚᕿᓕᓚᐅᖅᐳᒍᑦ 

2015-16-ᒧᑦ ᐊᒡᒍᑐᖅᑕᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃᖃᐃ ᑐᑭᓯᓐᖏᓐᓇᒪ ᐅᖃᐅᓯᖃᕋᓗᐊᕋᒪᓕ, 

ᓱᓇᐅᕝᕙ ᐅᓇ ᐅᖃᖅᑕᕕᓂᕋ ᑕᐃᒪᓐᓇ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄᑯᓗᐊ. 

ᑐᓴᓐᖏᐊᓚᒃᑲᒃᑯᑦ ᐊᐱᖅᑯᑖ 

ᐅᖃᒃᑲᓐᓂᐊᓪᓗᐊᑑᓚᐅᖅᐳᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐳᑦ 

ᖃᓄᐃᓕᖅᑲᐅᕕᓂᓛᒃ? 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᖃᑖᖅᑕᕋ: ᐊᕐᕌᒍᑦᑎᓐᓂ ᐃᒡᓗᒃᓴᐃᑦ 

ᑎᑭᑎᑕᐅᓯᒪᓕᖅᐹᑦ ᓄᓇᓕᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᒃᓱᒃ. 



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᐄ. 

ᑕᐃᒃᑯᐊ ᐅᒃᑯᐃᖅᑕᐅᓚᐅᖅᓯᒪᑎᒡᓗᑎᒃ ship 

supply ᐊᒻᒪ errect-ᖑᓂᕋᖅᑕᐅᔪᑦ ᑳᓐᑐᕌᑦ  

ᑐᓂᔭᐅᓯᒪᓕᖅᑐᑦ ᐃᖃᓗᐃᑦ ᐱᓯᒪᓐᖏᑦᑐᑑᑉᓗᓂ. 

ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒻᓇ ᒥᓂᔅᑕ ᒫᔅᓯᒥ ᑕᒪᒃᑯᐊ ᐅᖃᐅᓯᕆᓚᐅᕐᒪᒋᑦ 

ᒥᔅ ᑭᒻᐳᓪ ᑭᓯᐊᓂ ᐊᓯᓐᖑᕐᓂᐊᓕᕐᒪᑎᒋᑦ ᑕᐃᒃᑯᐊ 

ᓄᓇᓖᑦ ᖃᐅᔨᒪᕚᑦ ᐊᓯᓐᖑᖅᓯᒪᓕᕐᓂᕆᔭᖏᑦ 

ᐱᔾᔪᑎᒋᑉᓗᒋᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᑕᐃᒃᑯᐊ 2013-14 

ᐃᓗᐊᓂ ᐱᓕᕆᐊᕆᓂᐊᓚᐅᖅᑕᕗᑦ 

ᓱᓐᓂᖅᓯᒪᓐᖏᒻᒪᑕ. 2015-16-ᖏᓐᓇᕐᓄᑦ ᓄᑖᓄᑦ 

ᐊᔾᔭᕈᓐᓇᑕᖃᕐᓂᐊᕐᒪᑦ. ᑐᑭᓯᓇᕐᓂᖅᐸᑦ ᑖᓐᓇ. 

ᑐᑭᓯᓐᓂᖏᑉᐸᒍ ᐅᕙᑦᓯᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄᖃᐃ ᐊᐱᕆᑦᑎᐊᓂᓐᖏᓐᓇᒪ ᐃᒪᓐᓇᖔᖅ 

ᐊᐱᕆᓕᕐᓚᖓᐃ. 

 

ᒥᓂᔅᑕ ᐅᖃᖅᑎᓪᓗᒍ ᒫᑦᓯ 12, 2014 

ᐃᒡᓗᓕᕆᔨᕐᔪᐊᖒᖅ 2014-15-ᒥᓗᒎᖅ  

ᓄᑖᖅᑐᕐᓂᕐᓂᒃ ᓄᓇᐃᑦ ᐋᖅᑭᓱᖅᑕᐅᔾᔪᑎᔅᓴᖏᓐᓂ 

ᐃᖃᓗᐃᑦ ᐊᕐᕕᐊᑦ ᑎᑭᕋᕐᔪᐊᖅ ᐊᒻᒪ ᓴᓂᑭᓗᐊᕐᒧᑦ. 

ᑕᐃᒪ ᒫᓐᓇ ᓴᓂᑭᓗᐊᕐᒥ ᓴᓇᔾᔮᖏᑦᑐᖅ ᐊᐅᔮᖅ 

ᐃᓛᒃ ᐅᑭᐅᖅ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ. 

ᑎᐊᑦᓇᐅᖏᑦᑐᖅ ᒫᓐᓇ. ᓴᓇᔪᖃᕐᓂᐊᖅᑐᖅ 5 

plex-ᓂᒃ ᑕᐃᑯᓐᖓᖅᑐᖃᕐᓂᐊᕐᒪᑦ ᓴᓂᑭᓗᐊᕐᒧᑦ 

2014-15. ᒪ’ᓇᓗᐊᕕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑉᐱᐊᓱᓕᑲᐃᓐᓇᐹ. 

 

>>ᐃᓪᓚᖅᑐᑦ 

 

ᐄ, ᑕᐃᒪᓕᖃᐃ ᑕᐃᒪ ᓄᓇᓕᓐᓄᑦ 

ᑎᑭᓯᒪᔪᒃᓴᐅᓕᕐᓂᕐᒪᑕ ᐊᒻᒪᓗ ᑭᓇᒃᑯᑦ 

ᓴᓇᓂᐊᕐᒪᖔᑕ ᓇᓗᓇᐃᔭᒐᐅᓯᒪᓕᖅᖢᑎᒃ ᑭᓇᐅ 

ᑖᒃᑯᐊ ᐅᖃᐅᓯᕆᖅᑲᐅᔭᓐᓄᑦ ᓄᓇᓕᓐᓄᑦ ᑭᓇᒃᑯᑦ 

ᐃᒡᓗᕐᔪᐊᓕᐅᕐᓂᐊᖅᐸᑦ ᐊᑎᖏᑦ ᓇᒻᒥᓂᕆᔭᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏᑦᑐᓂᒃ ᑳᓐᑐᕌᑑᔪᑦ 

ᐱᔭᐅᓯᒪᒻᒪᑕ. ᓄᓇᓕᖁᑎᒋᔭᖓᓄᑦ 

ᐅᖃᐅᑎᔪᓐᓇᖅᐸᕋᒐᓗᐊᖅ 

ᓴᓂᑭᓗᐊᕐᒧᓕᐊᕐᓂᐊᖅᑐᒥᒃ ᐊᒻᒪᓗ ᑏᓰᕝᕙ 2015 

ᐱᐊᓂᕕᔅᓴᐅᑎᖃᕋᔭᖅᑐᓂ ᑕᐃᑲᓂ 

ᓴᓇᔭᐅᓂᐊᖅᑐᖅ 5-plex-ᖑᔪᖅ, ᖁᓪᓕᖅ 

ᓴᓇᔪᓕᕆᔨᒃᑯᓐᓄᑦ ᓴᓇᔭᐅᓂᐊᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐊᐃᑉᐱᖅ, ᐅᑐᐱᕆ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᑕᐃᒪ ᒪᕐᕉᑲᓐᓃᓐᓄᓂᕐᒪᓂᒃ  

ᓴᓂᑭᓗᐊᖅ ᐊᓯᒃᑲᓐᓂᖏᑦ ᑭᓇᒃᑯᑦᑕᐅᖅ 

ᑳᓐᑐᕌᖅᑖᓂᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ. ᑖᓐᓇ 

ᐱᖃᑖ ᑳᓐᑐᕌᑑᓇᔭᖅᑐᖅ ᐃᓄᒃᓱᒃ ᓴᓇᔨᒃᑯᓐᓄᑦ 

ᑕᐃᑲᓂᓕ ᐊᕐᕕᐊᓂ ᑖᒃᑯᓂᖓ 5-plex-

ᓕᐅᕋᔭᖅᑐᖅ. ᒪ’ᓇᓗᐊᕕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᐅᔭᐅᒻᒪᖔᕐᒪ ᖃᐅᔨᐊᓂᖏᑦᑐᖓᐅᒐᓗᐊᖅ. 

ᑕᐃᒪᓕᖃᐃ ᑕᐃᒪ ᓯᔾᔭᒦᑦᑐᔅᓴᐅᒻᒪᑕ ᓄᓇᓖᑦ 

ᓄᓇᓖᓪᓗ ᐃᓚᖏᑦ ᐅᒥᐊᕐᔪᐊᓄᑦ 

ᑎᑭᑕᐅᕙᓪᓕᐊᒻᒪᑕ. ᑕᐃᒪ ᑕᒪᑐᒪᓂ ᑕᐃᒪ ᒫᓐᓇ 

ᓴᓇᔭᐅᓕᕐᓂᐊᖅᑐᑦ ᒫᓐᓇ ᐅᕝᕙᓘᓐᓃᑦ ᐊᕐᕌᒍ 

ᑭᓯᐊᓂ ᐅᐱᕐᖓᒃᓴᖓᓂ ᐊᐅᔭᖑᖅᑕᓕᖅᐸᑦ? 

ᐅᖃᖅᑲᐅᔫᒐᓗᐊᖅ ᓇᓗᓇᐃᖅᓯᓗᓂ ᐃᓄᒃᓱᒃ 

ᓴᓇᔪᓕᕆᔨᒃᑯᓃᖑᓂᕋᐃᖅᑲᐅᔫᒐᓗᐊᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᖅᓱᒃ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᒥᔅ ᑭᒻᐳᓪ-ᒧᑦ  

ᑎᑎᕋᖅᓯᒪᔭᖏᓐᓂ ᓇᓗᓇᐃᖅᓯᒪᑦᑎᐊᓂᖅᓴᐅᒻᒪᑦ 

ᐱᓯᒪᔭᖓᓂᒃ ᑭᖑᓪᓕᖅᐹᖅ ᐊᐱᖅᑯᑎᒋᔭᖓ 

ᑭᐅᖁᒐᓗᐊᖅᖢᒍ. ᒪ’ᓇᓗᐊᕕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓪᓕᒪᐃᑦ ᐅᐃᒍᓕᕇᑦ ᐊᑭᑦᑐᕋᐅᑕᐅᓕᓚᐅᖅᑐᐃᑦ 

ᑕᐃᒃᑯᐊ ᖁᓖᑦ ᐅᐃᒍᓕᕇᑦ 

ᐊᑭᑦᑐᕋᑕᐅᑕᐅᓚᐅᖅᑎᓪᓗᒋᑦ ᑕᐃᒃᑯᐊ $100 

ᒥᓕᐊᓐ ᐊᑖᒍᑦ. ᑖᒃᑯᐊ ᓴᖅᑭᑕᐅᓚᐅᖅᑐᑦ 

ᐅᐱᕐᖔᑐᖃᐅᓕᖅᑎᓪᓗᒍ ᐊᒻᒪᓗ 

ᐊᑭᑭᓛᖅᑕᖃᖁᓪᓗᒍ, ᑕᒪᒃᑯᐊ ᐊᑭᑦᑐᕋᐅᑎᒍᒪᔪᑦ 

ᐱᕕᒃᓴᖓ ᐃᓚᓚᐅᖅᑕᕗᑦ. ᑖᒃᑯᐊᓗ ᑳᓐᑐᕌᒐᒃᓴᐃᑦ 

ᐃᓱᓕᑦᑕᐅᕝᕕᖃᖅᐳᑦ  ᑎᓯᐱᕆ 15, 2015-ᒥᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕈᒪᔪᖓ ᓱᓕ ᐊᑕᐅᓯᒃᑲᓂᕐᒥᒃ. 

ᐊᓯᐊᓄᐊᕐᔪᒃ, ᓄᑖᖑᕆᐊᕆᓂᕐᒧᑦ 

ᐱᐅᓯᒋᐊᕆᓂᕐᒧᓪᓗ ᐃᑲᔫᑎᒃ ᑖᒃᑯᓄᖓ 

ᑐᕌᖅᑎᑕᐅᔪᐃᑦ ᑮᓇᐅᔭᐃᑦ ᐊᓯᔾᔨᓗᐊᖅᓯᒪᓐᖏᒻᒪᑕ 

ᐊᕐᕌᒍᒐᓴᐅᓕᖅᑐᓂᒃ ᐅᑯᐊᓗ ᐃᓄᓕᒫᖅᓯᐅᑎᓄᑦ 

ᐃᒡᓗᖁᑎᕗᑦ ᐱᑐᖃᓐᖑᖅᐸᓪᓕᐊᓕᖅᑐᑎᒃ ᑖᒃᑯᐊᓗ 

ᓄᑖᖑᕆᐊᕆᓂᕐᒧᑦ ᐱᐅᓯᒋᐊᕆᓂᕐᒧᓪᓗ ᐃᑲᔫᑎᒧᑦ 

ᑮᓇᐅᔭᐃᑦ ᓈᒻᒪᓐᖏᓗᐊᓕᖅᑐᑎᒃ 

ᓴᓇᔭᐅᔭᕆᐊᓕᓐᓄᑦ ᑕᒪᒃᑯᓂᖓ 

ᐃᒡᓗᑐᖃᐅᓂᖅᓴᓄᑦ. 

 

ᖃᓄᐃᑦᑐᒥᒃ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᕙᑦ 

ᑕᒪᒃᑯᐊ ᐃᒡᓗᑐᖃᐅᓂᖅᓴᐃᑦ ᐊᓯᑖᖁᓪᓗᒋᑦ 

ᐅᕝᕙᓘᓐᓃᑦ ᓴᓇᔭᐅᒋᐊᒃᑲᓂᖅᑕᐅᓗᑎᑦ 

ᐊᖏᕐᕋᖃᕐᕕᒃᓴᐅᑦᑎᐊᓂᖅᓴᐅᔪᓐᓇᖁᓪᓗᒋᑦ 

ᒫᓐᓇᐅᓕᖅᑐᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᑉᑯᐊᖏᓛᒃ 

ᓄᑖᖑᑎᖅᑕᐅᑕᖅᑐᑦ, ᓯᕗᓪᓕᖅᐹᒥᒃ ᒪ’ᓇ  

ᐃᔅᓯᕙᐅᑖᖅ, ᓄᑖᖑᑎᖅᑕᐅᔭᕆᐊᖃᖃᑦᑕᖅᑐᑦ 

ᑮᓇᐅᔭᖃᖅᑎᑦᑕᕋᑉᑎᒍ M&I ᐊᑖᓂ. 

ᕼᐊᓇᔭᐅᔫᓪᓗᐊᕐᓂᖏᑦ ᐃᒡᓗᒋᔭᐅᔫᓪᓗᐊᕐᓂᖏᑦ 

ᒪᓕᒃᖢᒋᑦ ᕼᐊᓇᔭᐅᔫᓪᓗᐊᖅᒐᑕ M&I-ᖑᓗᑎᒃ 

ᐋᖅᑭᕼᐅᖅᑕᐅᓗᑎᒃ, ᐋᖅᑭᑦᑎᐊᖅᑑᓪᓗᐊᖅᐸᑕ 

ᐅᕙᒍᒋᔭᐅᔫᓪᓗᐊᑦᑎᐊᖅᑑᓗᑎᒃ ᑕᒪᓐᓇ ᑎᐊᑦᓇ 

ᑲᔪᕼᐄᓐᓇᖅᑐᖅ. 

 

ᒫᓐᓇ ᐃᒡᓗᑭᓪᓕᐅᕐᓂᖅ ᐊᖏᔫᑎᑉᓗᒍ ᓄᓇᕘᑉ 

ᐃᓗᐊᓂ ᑖᑉᑯᐊ M&I ᐃᓗᐊᓂ ᑲᒪᒋᑦᑕᒃᑲᕗᑦ 

ᐃᒡᓗᓕᕆᔨᐊᓛᑦ ᐱᓕᕆᖃᑎᒋᑉᓗᒋᑦ ᑳᓐᑐᕌᒃᑎᓄᑦ 

ᓄᓇᓕᓐᓂ ᑳᓐᑐᕌᒃᑎᓄᓪᓘᓐᓃᑦ ᑲᒪᒋᔭᐅᓕᖅᖢᑎᒃ 

ᑕᐃᑲᓐᖓᑦ ᓇᓗᓇᐃᖅᑐᑦᑎᐊᖅᓯᒪᑦᑕᕐᒪᑕ 

ᐃᒡᓗᓕᕆᔨᐊᓛᒃᑯᓪᓗ ᐅᖃᖃᑎᒌᑦᑎᐊᕐᓂᒃᑯᑦ 

ᕼᐊᓇᔭᐅᔫᓪᓗᐊᖅᐹ ᐋᖅᑭᕼᐅᖅᑕᐅᓗᓂ 

ᐅᕙᒍᒋᔭᐅᔫᓪᓗᐊᖅᐸ. ᐃᒡᓗᑭᒃᓴᕐᓂᖅ 

ᐃᒡᓗᑭᓪᓕᐅᕐᓂᖅ ᓄᓇᕗᑦ ᐃᓗᐊᓂ ᐊᖏᔫᑎᑉᓗᒍ 

ᐱᔭᐅᓐᖏᒃᑳᖓᑕ ᑕᒪᒃᑯᐊ M&I-ᒦᑦᑐᑦ 

ᐋᖅᑭᕼᐅᖅᑕᐅᓗᑎᒃ ᐊᑐᖅᑕᐅᔫᓪᓗᐊᖅᐸᑕ ᑎᐊᑦᓇ 

ᐱᓕᕆᐊᕆᑦᑕᖅᐸᕗᑦ. ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 

ᖃᓄᐃᓕᐅᕈᒪᕕᓯ? ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐱᒋᐊᖅᑎᑦᑎᕗᖓ 

ᐅᓪᓗᒥᐅᔪᖅ ᓄᖅᑲᕈᒪᓕᖅᖢᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᐅᖃᖅᑎᒧᑦ ᐊᒻᒪᓗ ᓂᓪᓕᐅᑎᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ ᐃᓵᓚᐅᕐᓕᑦ. 

ᓈᒻᒪᓴᓐᖏᑦᑐᓪᓕᑭᐊᖅ. ᐱᒋᐊᖅᑎᑕᖅ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᓕᖅᖢᖓᓗ 

ᐅᖃᖅᑎᒧᑦ. 

 

ᐃᖅᓱᖅᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᖃᑖᕐᒪᑕ 

ᒪᓕᒐᒃᓴᖅ 8, ᑖᒃᑯᐊ ᐊᑭ ᐊᑭᑐᔫᑎᓄᑦ ᑮᓇᐅᔭᓄᑦ 

ᐊᑐᖅᑕᐅᔪᒪᔾᔪᑎᑦ ᐊᒻᒪᓗ 

ᐱᔭᕇᖅᐹᓪᓕᕐᓂᕋᕈᒪᓪᓗᑕ. ᐊᒻᒪᓗ, ᐅᖃᖅᑏ,  

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᒻᒪᑦ, ᐊᐃᑉᐲᔪᖃᖅᐹ? ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ 

ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒥ 9:00-ᒧᐊᖅᐸᑦ ᑐᒃᑐ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 29-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎᓄᑦ 

ᐃᓚᒋᔭᐅᔪᒪᕗᖓ ᓄᓇᑦ ᑲᒥᓴᓇᖓᓗ 6:00-

ᒧᐊᖅᐸᑦ ᐅᓐᓄᓴᒥ ᐅᕙᓂ ᑲᑎᒪᕕᒻᒥ 

ᐃᓕᓴᕆᔭᐅᓂᐊᕐᒪᑦ ᔮᓐ ᐊᒪᕈᐊᓕᒃ ᓄᓇᕗᒻᒧᑦ. 

 

ᓄᖅᑲᖓᓂᐊᓕᕐᒥᔪᒍᑦ ᐱᖓᔪᐊᓐᖑᕋᓱᓐᓂᖓᓂ, 

ᐅᑐᐱᕆ 29, 2014-ᖑᕋᓱᓐᓂᖓᓂ 1:30-ᒧᐊᖅᐸᑦ 

ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:04ᒧᐊᖅᑎᓪᓗᒍ

ᐱᒋᐊᕐᓂᖓ 

 

 
ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᑦ ᒪᓕᒐᖃᖅᑎᑦᑎᕗᖅ ᑲᒥᓴᓇ 

ᓄᓇᕗᒧᑦ ᑎᒃᑯᐊᖅᓯᔪᓐᓇᖁᓪᓗᒍ, ᐊᑐᕐᓗᓂᐅᒃ ᐊᑐᓕᖁᔭᓕᐊᖑᓯᒪᔪᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ, ᑲᒥᓴᓇᐅᓂᐊᕐᓗᓂ ᐊᕐᕌᒍᓄᑦ ᑕᓪᓕᒪᓄᑦ.  

 

ᓈᓴᐅᑎᖓᓂ 68 ᑖᒃᑯᓇᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ to 

ᑎᑎᕋᖃᑦᑕᕐᓗᓂ ᐊᒻᒪ ᑐᓂᓯᖃᑦᑕᕐᓗᓂ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐅᓂᒃᑳᖅᓯᒪᔪᓂᒃ 

ᖃᓄᐃᓕᐅᖅᓯᒪᖕᒪᖔᑦ ᑎᑎᕋᕐᕕᖓ. 

 

ᐃᓚᐃᓐ ᑮᓇᓐ ᐱᖕᒃᔅ ᑎᒃᑯᐊᖅᑕᐅᒃᑲᓐᓂᓚᐅᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ ᓄᓇᕗᒥᐅᓄᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᐊᕐᓗᓂ ᐅᓪᓗᐊᓂ ᒫᔾᔨ 4, 2010. ᑖᓐᓇ ᐱᖓᔪᒋᓕᖅᑕᖓ ᑎᒃᑯᐊᖅᑕᐅᓪᓗᓂ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓇᐅᓪᓗᓂ ᓄᓇᕗᒥ. ᑲᒥᓴᓇᐅᓂᕆᔭᖓ ᐃᓱᓕᕝᕕᒃᓴᖃᖅᑐᖅ ᒫᔾᔨ 10, 

2015-ᒥ. ᒥᔅ ᑮᓇᓐ ᐱᖕᒃᔅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒋᔭᐅᖕᒥᔪᖅ ᓄᓇᑦᓯᐊᕐᒥᐅᓄᑦ. 

 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᑦᓯᐊᕐᒥ ᐱᓐᖑᖅᑎᑦᑎᓚᐅᖅᓯᒪᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᕐᒥᒃ 1996-ᖑᑎᓪᓗᒍ. ᒪᓕᒡᓗᒍ ᐅᖃᐅᓯᕆᓚᐅᖅᑕᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ: 

 

“ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᓴᖅᑭᑕᐅᓚᐅᖅᓯᒪᔪᑦ 

ᑲᔪᖏᖅᓴᐅᑎᓕᐅᕈᒪᓪᓗᑎᒃ, ᐸᖅᑭᒡᓯᔪᒪᓪᓗᑎᒃ ᐊᒻᒪ ᓴᐳᒻᒥᒡᓐᖑᕈᒪᓪᓗᑎᒃ ᑐᓴᒐᒃᓴᖁᑎᖏᓐᓂᒃ ᒐᕙᒪᒃᑯᑦ 

ᑎᑎᕋᖃᑦᑕᖅᑕᖏᓐᓂᒃ ᐊᒻᒪ ᐱᖃᑦᑕᖅᑕᖏᓐᓂᒃ ᐊᒻᒪ ᓴᐳᒻᒥᔭᐅᖁᓪᓗᒋᑦ ᑲᓐᖑᓇᖅᑐᖁᑎᖏᑦ 

ᑭᓇᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ.”  

 

ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐊᒻᒪ ᒪᓕᒐᕋᓛᖏᑦ ᓴᓇᔭᐅᓯᒪᔪᑦ 

ᐱᖁᔭᕐᔪᐊᑦ ᐊᑐᖅᑕᐅᓪᓗᑎᒃ ᐱᔭᐅᓚᐅᖅᓯᒪᔪᑦ ᓄᓇᑦᓯᐊᕐᒥ ᐄᑉᐳ 1, 1999-ᖑᑎᓪᓗᒍ. ᐊᑯᓐᓂᐊᓂ 1999 ᐊᒻᒪᓗ 

2012, ᐅᓄᑲᓪᓚᒃᑐᓂᒃ ᐋᖅᑭᒋᐊᕆᖃᑦᑕᓚᐅᖅᑐᑦ ᒥᑭᑦᑑᑎᓂᒃ ᐱᖁᔭᕐᔪᐊᓄᑦ ᑭᐅᓯᖁᓪᓗᒋᑦ ᑐᓗᖅᑕᕈᑕᐅᖃᑦᑕᖅᑐᓂᒃ 

ᐊᓯᖏᓐᓄᑦ ᐱᖁᔭᕐᔪᐊᓄᑦ. ᐊᓯᔾᔨᖅᑕᐅᓯᒪᓕᖅᑐᑦ ᒪᓕᒐᕋᓛᖏᑦ ᑕᐃᒪᓐᖓᓂᑦ ᐄᑉᐳ 1, 1999-ᒥᓂᑦ, ᑖᒃᑯᐊᓗ 

ᐋᖅᑭᑦᑎᐊᖅᑕᑲᑕᑐᐃᓐᓇᕐᖢᑎᒃ ᓄᓇᕗᒧᐊᖓᓕᖅᑎᑕᐅᓪᓗᑎᒃ. ᑎᑎᕋᖅᑕᐅᓯᒪᔪᑦ ᑎᒥᖁᑎᒋᔭᐅᔪᑦ ᐊᑎᖏᑦ 

ᐋᖅᑭᒋᐊᖅᑕᐅᓯᒪᓕᖅᑐᑦ ᐱᖃᓯᐅᔾᔨᓯᒪᓕᕐᓂᐊᕐᒪᑕ ᐊᓯᔾᔨᖅᑕᐅᓯᒪᔪᓂᒃ ᒐᕙᒪᒃᑯᑦ ᑎᒥᖁᑎᖓᑦᑕ ᐋᖅᑭᒡᓱᖅᓯᒪᓂᕆᔭᖓ. 

 

ᐱᖁᔭᒃᓴᖅ 38, ᐱᖁᔭᖅ ᐋᖅᑭᒋᐊᕈᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓄᑦ, 

ᓯᕗᓪᓕᖅᐹᒥ ᐅᖃᓕᒫᖅᑕᐅᓪᓗᓂ ᔫᓂ 1, 2012-ᖑᑎᓪᓗᒍ, ᐱᖁᔭᒃᓴᖅ 38 ᐱᓐᖑᖅᑎᑕᐅᓚᐅᖅᓯᒪᔪᖅ ᔫᓂ 8, 2012-

ᖑᑎᓪᓗᒍ. ᑖᒃᑯᐊ ᐋᖅᑭᒋᐊᕈᑎᑦ ᓇᓗᓇᐃᖅᓯᓯᒪᑦᑎᐊᓚᐅᖅᑐᑦ ᐱᔪᓐᓇᕐᓂᕆᔭᖏᓐᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᓇᒍᓐᓇᖁᓪᓗᒍ ᑲᓐᖑᓇᖅᑐᓕᕆᔪᓂᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ 

ᑎᒍᒥᐊᖅᑕᐅᔪᓂᒃ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ. ᑖᒃᑯᓄᖓ ᐋᖅᑭᒋᐊᕈᑎᐅᔪᑦ ᓴᓇᔾᔪᑕᐅᓚᐅᕐᒥᔪᑦ ᐱᖁᔭᕐᔪᐊᓂᒃ 

ᐊᑐᕆᐊᖃᓕᕐᖢᑎᒃ ᒐᕙᒪᒃᑯᑦ ᑎᒥᖁᑎᒋᔭᖏᑦ ᑐᓴᖅᑎᑦᑎᖃᑦᑕᕐᓗᑎᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᒥᒃ ᓯᖁᒥᑦᑎᔪᖃᕐᓂᕌᖓᑦ ᐱᔾᔪᑎᒋᓪᓗᒋᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᕿᒥᕐᕈᓇᖃᑦᑕᖁᓪᓗᒋᑦ ᑎᒍᒥᐊᖅᑕᐅᔪᑦ 

ᒐᕙᒪᒃᑯᑦ ᑎᒥᖁᑎᖏᓐᓄᑦ. ᐋᖅᑭᒋᐊᕈᑎᐅᔪᑦ ᓴᖅᑭᑦᑎᓚᐅᕐᒥᓇᔪᑦ ᐱᖁᔭᕐᔪᐊᑎᒍᑦ ᒐᕙᒪᒃᑯᑦ ᑎᒥᖁᖏᑦ 

ᑐᓴᖅᑎᑦᑎᖃᑦᑕᖁᓪᓗᒋᑦ ᑐᓴᒐᒃᓴᓕᕆᓂᒥᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᓯᖁᒥᑦᑎᔪᖃᕐᓂᕌᖓᑦ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᐊᐅᓚᑕᖏᓐᓂ. ᑖᒃᑯᓄᖓ ᐱᖁᔭᕐᔪᐊᓄᑦ ᐋᖅᑭᒋᐊᕈᑎᑦ ᐊᑐᓕᖅᑎᑕᐅᓚᐅᖅᓯᒪᕗᑦ ᒪᐃ 11, 

2013-ᖑᑎᓪᓗᒍ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᖅᑕᖓ ᒪᓕᒡᓗᒍ, ᑎᑎᕋᕐᕕᖓ ᐃᒪᓐᓇ 

ᑎᓕᔭᐅᓯᒪᔾᔪᑎᖃᖅᐳᖅ: 

 

“…ᕿᒥᕐᕈᓇᖃᑦᑕᕐᓗᓂ ᐃᓱᒪᓕᐅᕈᑎᒋᓯᒪᔭᖏᓐᓂᒃ ᒐᕙᒪᒃᑯᑦ ᑎᒥᖁᖏᑕ ᐊᒻᒪ ᐊᑐᓕᖁᔭᓕᐅᖃᑦᑕᕐᓗᓂ 

ᒥᓂᔅᑕᒧᑦ ᑲᒪᔪᒧᑦ….ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓪᕆᓂᕐᒧᓪᓗ ᑲᒥᓴᓇ ᐱᓕᕆᐊᒃᓴᖃᖅᑐᖅ 

ᑲᔪᖏᖅᓴᐅᑎᖃᕐᓂᕐᒥᒃ ᐃᓗᓕᖏᓐᓂᒃ ᐱᖁᔭᕐᔪᐊᑦ ᑕᖅᑲᒃᑯᐊ ᐃᓕᓐᓂᐊᖅᑎᓪᓗᒋᑦ ᐱᖁᔭᕐᔪᐊᑉ ᒥᒃᓵᓄᑦ. 

ᑎᓕᔭᐅᓯᒪᔾᔪᑎᖃᕐᒥᔪᖅ ᑐᓂᓯᖃᑦᑕᕆᐊᖃᖅᑐᖅ ᒐᕙᒪᒃᑯᓐᓄᑦ ᓂᓪᓕᐅᑎᒋᔭᖏᓐᓂᒃ ᐊᒻᒪ 

ᖃᓄᐃᓕᐅᖁᔨᖕᒪᖔᕐᒥ ᐊᑐᓕᖁᔭᓕᐅᖃᑦᑕᕐᓗᓂ ᐱᖁᔭᒃᓴᓄᑦ ᐊᒻᒪ ᐊᓯᖏᓐᓄᑦ ᒐᕙᒪᒃᑯᑦ ᐊᐅᓚᔾᔭᒃᑕᖏᓐᓂᒃ 

ᐊᒃᑐᐊᓂᖃᖅᑐᓂᒃ ᑎᒍᓯᓂᕐᒧᑦ ᑐᓴᒐᒃᓴᖁᑎᓂᒃ ᐅᕝᕙᓗ ᑐᓂᐅᖅᑲᐃᓂᕐᒧᑦ ᑲᓐᖑᓇᖅᑐᓂᒃ ᐃᒻᒥᒧᑦ 

ᑐᕌᖓᔪᓂᒃ ᑎᒍᒥᐊᖅᑕᐅᔪᓂᒃ ᒐᕙᒪᒃᑯᑦ ᐱᓕᕆᕕᖁᑎᖓᓐᓄᑦ.” 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᔾᔪᑎᖃᓚᐅᖅᑐᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ ᐃᒻᒥᒃᑰᕐᖢᑎᒃ 

ᐱᓕᕆᔨᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐱᕕᒃᓴᖃᓚᐅᖅᑐᑦ ᑕᐃᑲᓂ ᓴᖅᑭᑦᑎᖃᑦᑕᕈ8ᓴᕐᓗᑎᒃ ᐃᓱᒫᓗᒍᑕᐅᔪᓂᒃ 

ᐊᑐᓂ ᐅᓂᒃᑳᓕᐊᓂ ᑲᑎᒪᔾᔪᑕᐅᑎᓪᓗᒋᑦ. 

 

ᒐᕙᒪᒃᑯᑦ ᑭᐅᔪᓐᓇᕆᐊᖃᕐᓂᖏᑦ ᐱᓕᕆᐊᖑᖃᑦᑕᖅᐳᑦ ᐊᖅᑯᑎᖃᕐᖢᑎᒃ ᒪᓕᒐᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ 

ᑖᒃᑯᐊ ᒐᕙᒪᒃᑯᑦ ᓴᖅᑭᖃᑦᑕᖅᑕᖏᑦ ᐃᓗᐃᑦᑑᓪᓗᑎᒃ ᑭᐅᔾᔪᑎᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓄᑦ ᐊᒻᒪᓗ 

ᐊᑐᓕᖁᔭᓕᐊᖏᓐᓄᑦ ᑭᐅᔭᕆᐊᖃᖅᑐᑦ ᐅᓪᓗᑦ 120 ᐊᓂᒍᓚᐅᖏᓐᓂᖏᓐᓂ ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. 

 

ᐊᕐᕌᒍᐊᓂ 2005, ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᓯᒪᔪᑦ ᐱᐅᓯᐅᔪᒥᒃ ᓴᖅᑭᑦᑎᖃᑦᑕᕐᓂᕐᒥᒃ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᓂᒃ ᐊᐅᓚᑕᐅᓂᖏᓐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ. ᒐᕙᒪᒃᑯᑦ 

ᒫᓐᓇᕐᓂᓴᐅᓂᖅᐹᖑᔪᓂᒃ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ ᐊᐅᓚᐅᑕᖏᓐᓄᑦ ᐱᖁᔭᕐᔪᐊᑦ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᓯᑎᐱᕆ 6, 2013-ᖑᑎᓪᓗᒍ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2011-2012-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᐊᒃᑑᕙ 26, 2012-ᒥ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓵᖓᓄᐊᓚᐅᖅᑐᖅ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᑕ ᓇᐅᑦᑎᖅᓱᖅᑎᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐄᑉᐳ 18, 2013-ᖑᑎᓪᓗᒍ. ᐊᖓᔪᖅᑲᐅᑎᐅᔪᑦ 

ᐃᖅᑲᓇᐃᔭᖅᑎᑦ ᐱᓕᕆᕕᖓᓐᓂᓐᖔᖅᑐᑦ ᐊᐅᓚᑦᑎᔨᒃᑯᑦ ᓵᖓᓄᐊᖃᑦᑕᓚᐅᖅᑐᑦ ᑲᑎᒪᔨᕋᓛᑦ. 

 

ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᕿᒥᕐᕈᓇᓚᐅᖅᑎᓪᓗᒋᑦ 2011-2012 ᐊᕐᕌᒍᑕᒫᖅᓯᐅᒻᒪᑦ ᐅᓂᒃᑳᓕᐊᖓᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᒥ ᑐᓂᔭᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᒪᐃ 14, 2013-

ᖑᑎᓪᓗᒍ. ᓄᓇᕗᑦ ᒐᕙᒪᒃᑯᖏᑦ ᑭᐅᓚᐅᖅᑐᑦ ᑲᑎᒪᔨᕋᓛᑦ ᐅᓂᒃᑲᓕᐊᖏᓐᓄᑦ ᓴᖅᑭᑕᐅᓪᓗᑎᒃ ᑭᒡᒍᓯᖏᑦ 

ᒪᓕᒐᓕᐅᕐᕕᖕᒥ ᓯᑎᐱᕆ 6, 2013-ᖑᑎᓪᓗᒍ.  

 

ᑐᓴᒐᒃᓴᓕᕆᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2012-2013-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᓯᑎᐱᕆ 16, 2013-ᖑᑎᓪᓗᒍ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ 2013-2014-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ ᓴᖅᑭᑕᐅᓚᐅᖅᑐᖅ ᑲᑎᒪᕐᔪᐊᖅᑎᓐᓇᒋᑦ ᐊᑐᖅᑕᐅᓪᓗᓂ 

ᒪᓕᒐᖅ 44(2) ᒪᓕᒐᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ ᐋᒡᒌᓯ 13, 2014-ᖑᑎᓪᓗᒍ. 

 

ᓯᑎᐱᕆ 18-19, 2014-ᖑᑎᓪᓗᒍ, ᓵᖓᓄᐊᓚᐅᖅᑐᑦ ᑲᑎᒪᔨᕋᓛᑦ ᑐᓴᒐᒃᓴᓂᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐊᖓᔪᖅᑲᐅᑎᐅᔪᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᐊᑕ 

ᐃᓗᐊᓂ. ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ ᑕᑯᒃᓴᐅᑎᑕᐅᓚᐅᖅᑐᑦ ᑕᓚᕖᓴᒃᑯᑦ ᐃᕐᖐᓐᓇᖅ ᓄᓇᕗᒥ 

ᐊᒻᒪ ᑭᓇᒃᑯᑐᐃᓐᓇᕐᓄᑦ ᒪᑐᐃᖓᓪᓗᑎᒃ ᐊᒻᒪ ᑐᓴᒐᒃᓴᓕᕆᔨᐅᔪᑦ ᑕᑯᓐᓇᖃᑕᐅᓪᓗᑎᒃ ᐳᓛᕐᕕᖕᒦᕐᖢᑎᒃ. 

ᑲᑎᒪᔾᔪᑎᕕᓂᖏᑦ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᐊᑐᐃᓐᓇᐅᕗᑦ ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖁᑎᖓᓐᓂ. 

ᐅᔾᔨᕆᔭᐅᔪᑦ ᐊᒻᒪ ᐊᑐᓕᖁᔭᓕᐊᑦ 

 

 

ᐱᔾᔪᑎ:  ᓄᓇᕗᑦ ᒐᕙᒪᒃᑯᖏᑕ ᑲᓐᖑᓇᖅᑐᓂᒃ ᒥᐊᓂᖅᓯᓂᕐᒧᑦ ᒪᓕᒐᖏᑦ 

 

ᐃᓗᐊᓂ ᑎᑎᖅᑲᑎᒍᑦ ᑭᐅᔾᔪᖏᑕ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ 

ᑲᑎᒪᔨᕋᓛᖁᑎᖏᑕ ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᒪᐃ 2013-ᒥ ᐅᓂᒃᑳᓕᐊᖓᓂ ᕿᒥᕐᕈᓇᓚᐅᖅᑎᓪᓗᒋᑦ 2011-2012 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ, ᓄᓇᕗᑦ 

ᒐᕙᒪᒃᑯᖏᑦ ᐃᒪᓐᓇ ᐅᖃᓚᐅᖅᑐᑦ: 

 

“ᐊᔾᔨᖏᑦ ᑲᓐᖑᓇᖅᑐᑦ ᒥᐊᓂᕆᔭᐅᖏᓐᓄᑦ ᒪᓕᒐᖏᑦ (ᑕᐃᔭᐅᖃᑦᑕᖅᓯᒪᔪᑦ ᑲᓐᖑᓇᖅᑐᑦ 

ᒥᐊᓂᕆᔭᐅᓂᖏᓐᓄᑦ ᐋᖅᑭᒡᓯᒪᓂᒃᓴᖅ) ᓴᖅᑭᑕᐅᓂᐊᖅᑐᖅ ᒪᓕᒐᓕᐅᕐᕕᖕᒥ.” 

 

ᑎᑭᓪᓗᒍ ᐅᓪᓗᐊ ᓯᑎᐱᕆ 1, 2014, ᑖᒃᑯᐊ ᑎᑎᖅᑲᑦ ᓱᓕ ᓴᖅᑭᑕᐅᓚᐅᖏᑦᑐᑦ ᒪᓕᒐᓕᐅᕐᕕᖕᒥ. 

ᓇᓗᓇᐃᖅᓯᔭᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᑐᐊᒐᖏᑦ ᐊᒻᒪ ᑲᓐᖑᓇᖅᑐᓂᒃ ᓯᖁᒥᑦᑎᓂᕐᒧᑦ ᐊᒻᒪ 

ᖃᓄᐃᑦᑐᖃᖅᑎᓪᓗᒍ ᐊᑐᐊᒐᐃᑦ ᐊᑐᐃᓐᓇᐅᔪᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᖓᓐᓂ ᐱᓕᕆᕕᖓᑦᑕ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ. 

 

ᑭᐅᑎᓪᓗᒍ ᒪᓕᒐᓕᐅᖅᑎᐅᖃᑕᐅᔪᑦ ᐊᐱᖅᑯᑎᖓᓐᓄᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑲᑎᒪᔨᕋᓛᑦ 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᓯᑎᐱᕆ 19, 2014-ᒥ, ᑐᖏᓕᖓ ᒥᓂᔅᑕᐅᑉ ᐊᐅᓚᑦᓯᔨᒃᑯᓐᓄᑦ 

ᒐᕙᒪᐅᖃᑎᒋᒃᑐᓕᕆᔨᒃᑯᓐᓄᓪᓗ ᐃᒪᓐᓇ ᑭᐅᓚᐅᖅᑐᖅ: 

 

“ᑖᒃᑯᐊ ᑲᓐᖑᓇᖅᑐᑦ ᒥᐊᓂᕆᔭᐅᓂᖏᓐᓄᑦ ᒪᓕᒐᐃᑦ ᐊᑐᖅᑕᐅᕗᑦ ᒐᕙᒪᒃᑯᓐᓄᓕᒫᖅ … 

ᒫᓐᓇᐅᓂᖓᓂ, ᕿᒥᕐᕈᓇᒃᑕᐅᖕᒪᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᐊᒻᒪ ᒪᓕᒐᐃᑦ 

ᐃᖅᑲᓇᐃᖅᑕᐅᕙᓪᓕᐊᓕᖅᑐᑦ ᒫᓐᓇ, ᐊᒻᒪᓗ, ᐃᖅᑲᓇᐃᖅᑕᐅᒃᐸᑕ, ᑎᑎᖅᑲᑦ 

ᓴᖅᑭᑕᐅᓂᐊᖅᑐᑦ. ᒫᓐᓇᐅᓂᖓᓂ, ᓱᓕ ᕿᒥᕐᕈᓇᒃᑕᐅᔪᑦ ᑭᓯᐊᓂᓕ ᑐᓐᖓᕕᖓ 

ᐊᑐᖅᑕᐅᓂᐊᖅᑐᖅ ᐃᖅᑲᓇᐃᔭᖅᑎᓕᒫᖑᔪᓄᑦ ᒐᕙᒪᒃᑯᓐᓂ.” 

 

 

ᑲᑎᒪᔨᕋᓛᑦ ᐊᑐᓕᐅᔭᓕᐊᖓ #1: 

 

ᑲᑎᒪᔨᕋᓛᑦ ᐊᑐᓕᐅᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᓄᑖᖅ ᑲᓐᖑᓇᖅᑐᑦ ᒥᐊᓂᕆᔭᐅᓂᖏᓐᓄᑦ 

ᒪᓕᒐᖅ ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᖕᒥ ᐱᔪᓐᓇᖅᓯᑐᐊᖅᐸᑕ. 

ᐱᔾᔪᑎ:  ᓴᖅᑭᑦᑎᓂᖅ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᓯᒪᔭᖏᓐᓂᒃ, ᓂᐅᕕᕐᕕᒋᕙᒃᑕᖏᓐᓂᒃ  

ᐊᒻᒪᓗ ᐊᑐᖅᑐᐊᕐᕕᒋᔭᖏᓐᓂᑦ 

 

ᑲᔪᓰᓐᓇᖅᑐᖅ ᐃᓱᒫᓗᒍᑕᐅᔪᖅ ᓴᖅᑭᑕᐅᓯᒪᓕᖅᑐᖅ ᐃᓗᐊᓂ ᐊᕐᕌᒍᑕᒫᓐ ᓈᓚᒃᑎᐅᓪᓗᑎᒃ ᑲᑎᒪᔾᔪᑎᖃᖅᑎᓪᓗᒋᑦ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓴᖅᑭᑦᑎᖃᑦᑕᕆᐊᖃᕐᓂᖅ ᑎᑎᖅᑲᓂᒃ 

ᐱᔾᔪᑎᖃᖅᑐᓂᒃ ᑳᓐᑐᕌᒃᓯᓂᕐᒧᑦ, ᓂᐅᕕᖃᑦᑕᕐᓂᕐᒧᓪᓗ ᐊᒻᒪ ᐊᑐᖅᑐᐊᕐᕕᐅᔪᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕕᖏᓐᓄᑦ, ᒐᕙᒪᒃᑯᑦ ᑎᒥᖁᖏᑕ ᐊᒻᒪ ᓄᓇᕗᑦ ᑯᐊᐳᕇᓴᐅᔪᑦ ᐊᑐᖃᑦᑕᖅᑕᖏᓐᓄᑦ. 

 

ᐃᓗᐊᓂ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᕐᕕᖕᒧᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᖤᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᐊᓯᐊᑦᑕᐅᖅ ᐱᔾᔪᑎᔪᖅ ᓴᖅᑮᓐᓇᖃᑦᑕᖅᑐᖅ ᐅᓄᖅᑐᐃᖅᓱᕐᖢᓂ ᐊᕐᕌᒍᒋᔭᑦᑎᓐᓂ ᓴᖅᑭᒻᒥᔪᖅ, 

ᑭᖑᕐᖓᒍᑦ ᑎᓪᓕᓐᖏᓈᖅᑕᐅᓪᓗᑕ ᐃᓚᑰᓂᖃᖅᑐᕕᓂᖅ, ᐅᓇ ᓄᓇᕗᑦ ᒐᕙᒪᒃᑯᖏᑦ ᖃᓄᖅ 

ᑳᓐᑐᕌᒃᓯᖃᑦᑕᕐᒪᖔᑕ, ᐱᓗᐊᖅᑐᒥᒃ ᐊᖏᔪᓄᑦ ᑳᓐᑐᕌᒐᒃᓴᓄᑦ, ᐊᑭᑐᔪᐊᓗᖕᓄᑦ, ᐊᕐᕌᒍᓄᑦ ᐅᓄᖅᑐᓄᑦ 

ᑐᕌᖓᔪᑦ ᑳᓐᑐᕌᑦ. ᓄᓇᕗᑦ ᒐᕙᒪᒃᑯᖏᑦ ᐱᓕᕆᓯᒪᔫᒐᓗᐊᑦ ᐊᔭᐅᖅᑐᐃᓪᓗᑎᒃ ᓴᖅᑭᑦᑎᖃᑦᑕᖁᓪᓗᒋᑦ 

ᑳᓐᑐᕌᒃᑕᐅᓯᒪᔪᓂᒃ, ᑭᓯᐊᓕ ᑖᒃᑯᐊ ᒐᕙᒪᐅᔪᑦ ᑭᖑᕙᖅᓯᒪᒻᒪᕆᒃᐳᑦ ᒐᕙᒪᐅᖃᑎᒋᔭᖏᓐᓂᑦ ᑲᓇᑕᒥ 

ᓴᖅᑭᑦᑎᑲᑦᑕᕐᓂᕐᒧᑦ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ ᑳᓐᑐᕌᒃᓄᑦ, ᐱᓗᐊᖅᑐᒥᒃ ᐊᑭᑐᔪᓄᑦ ᐊᖏᔪᓄᑦ 

ᑳᓐᑐᕌᒃᓄᑦ. ᑐᓴᒐᒃᓴᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ ᖃᕆᑕᐅᔭᒃᑯᑦ, ᐅᓄᕐᓂᕆᔭᖏᑦ ᑐᓴᒐᒃᓴᑦ 

ᐊᔾᔨᒌᖃᑦᑕᖏᑦᑐᑦ, ᐊᖏᔫᑎᓄᑦ ᑳᓐᑐᕌᖕᓄᑦ ᑐᕌᖓᔪᑦ, ᐊᒻᒪ ᖃᕆᑕᐅᔭᒃᑰᖅᑐᑦ ᑐᓴᒐᒃᓴᖏᑦ 

ᐃᑲᔪᕐᓂᖃᓗᐊᕌᓗᒐᑎᒃ. 

 

ᓄᓇᕗᑦ ᒥᑭᑦᑐᕈᓘᖕᒪᑦ ᒐᕙᒪᖓᑦ ᐊᒻᒪ ᐃᓚᒌᒃᑐᒡᒍᑎᐅᓪᓗᑎᒃ. ᐅᓄᖅᑐᓪᓗ ᐳᓴᓐᑎᖏᑦ 

ᑭᓇᒃᑯᑐᐃᓐᓇᐃᑦ ᐊᒻᒪ ᑲᒻᐸᓂᐅᔪᑦ ᑕᑎᖃᖃᑦᑕᖅᑐᑦ, ᐊᒃᓱᑲᓪᓚᒃ, ᒐᕙᒪᒃᑯᑦ ᑳᓐᑐᕌᕈᑎᒃᓴᖏᓐᓂᒃ 

ᐃᓅᔾᔪᑎᒋᔭᐅᕙᖕᒪᑕ ᑮᓇᐅᔭᓕᐅᕈᑕᐅᓪᓗᑎᒃ. ᑕᐃᒪᐃᒻᒪᑦ, ᐅᓄᖅᑐᑦ ᖃᐅᔨᒪᔪᒪᓂᖃᖅᐳᑦ ᑳᓐᑐᕌᑦ 

ᐃᖏᕐᕋᓂᕆᔭᒃᑕᖓᓂᒃ ᐊᒻᒪ ᐱᓂᖅᓴᐅᓪᓗᑎᒃ ᒐᕙᒪᐅᔪᓂᑦ ᐊᓯᑦᑎᓐᓂ ᑲᓇᑕᒥ. ᑕᖅᑲᒃᑯᐊ ᓄᓇᕗᒥᐅᑕᑦ 

ᖃᐅᔨᒪᓂᖅᓴᐅᖃᑦᑐᑦ ᑭᓇᒃᑯᑦ ᒐᕙᒪᒃᑯᑦ ᑳᓐᑐᕌᒐᒃᓴᖏᓐᓂᒃ ᐱᑎᑕᐅᖕᒪᖔᑕ ᓄᓇᕗᑦ ᓯᓚᑖᓂ 

ᓄᓇᖃᖅᑐᓂ ᑕᐃᒪᐃᖏᓐᓂᖅᓴᐅᓪᓗᑎᒃ ᐃᓄᒋᐊᖕᓂᖅᓴᐅᒧᑦ. ᐅᓄᖅᑐᓂᒃ ᐊᐱᖅᑯᑎᒃᓴᖃᖅᐳᑦ 

ᖃᓄᐃᒻᒪᑦ ᑳᓐᑐᕌᒃᑕᐅᕙᖕᒪᖔᑕ ᑭᓇᒃᑯᑐᐃᓐᓇᐃᑦ ᐊᒻᒪ ᐱᔅᓇᓯᐅᔪᑦ ᖃᓄᐃᒻᒪᑦ ᑎᒍᓯᒐᔪᖕᒪᖔᑕ 

ᒐᕙᒪᒃᑯᑦ ᑳᓐᑐᕌᒐᒃᓴᕆᔭᖏᓐᓂᒃ ᐊᒻᒪ ᐊᓯᖏᑦ ᐱᒐᔪᖏᓐᓂᖅᓴᐅᓪᓗᑎᒃ. 

 

ᑕᖅᑲᒃᑯᐊ, ᐃᓛᓐᓂᒃᑯᑦ, ᐊᐱᖅᓱᖃᑦᑕᖅᑐᑦ ᖃᓄᖅ ᐊᒻᒪᓗ ᖃᓄᐃᒻᒪᑦ ᑳᓐᑐᕌᒃᑕᐅᒐᔪᖕᒪᖔᑕ. 

ᑐᓴᒐᒃᓴᖃᕐᓂᖅᓴᐅᒃᐸᑕ ᐊᑐᐃᓐᓇᐅᑎᑕᐅᓗᑎᒃ, ᐸᓯᔭᐅᖏᓐᓂᖅᓴᐅᒐᔭᖅᑐᑦ ᐃᓚᐃᓐᓈᕆᓂᕐᒧᑦ, 

ᐃᓚᐃᓐᓇᕐᒥᓂᒡᓗ ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᓐᓄᑦ, ᐱᕋᔭᖕᓂᕐᒧᑦ ᐅᕝᕙᓘᓐᓃᑦ ᐱᑦᑎᐊᖏᓪᓗᑎᒃ 

ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ. ᐊᖏᔫᑎᑦ ᑳᓐᑐᕌᑦ ᐊᒻᒪ ᐊᑯᓂ ᐱᓕᕆᔭᐅᓂᐊᖅᑐᑦ, ᐱᒻᒪᕆᐅᓂᖅᓴᐅᕗᑦ 

ᒪᑐᐃᖓᑦᑎᐊᕐᕕᐅᖃᑦᑕᕈᑎᒃ. ᓄᓇᕗᑦ ᒐᕙᒪᒃᑯᖏᑦ, ᐱᐅᓂᖅᓴᒥᒃ ᐱᓕᕆᔪᓐᓇᖅᑑᒐᓗᐊᑦ ᑕᒪᑐᒥᖓ 

ᐱᓕᕆᐊᖃᖅᑎᓪᓗᒋᑦ.” 

 

ᐊᒃᑑᕙ 29, 2010-ᒥ, ᐅᓂᒃᑳᓕᐊᖅ ᕿᒥᕐᕈᓇᓚᐅᖅᑎᓪᓗᒋᑦ 2009-2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑲᑎᒪᔨᕋᓛᑦ ᐅᖃᒃᑲᓐᓂᓚᐅᖅᑐᑦ ᐊᑐᓕᖁᔭᓕᐊᒥᖕᓂᒃ 

ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖃᑦᑕᖁᓪᓗᒋᑦ ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒥ ᑳᓐᑐᕌᑦ ᒥᒃᓵᓄᑦ, ᓂᐅᕕᕐᕕᐅᕙᒃᑐᑦ 

ᐊᒻᒪᓗ ᐊᑐᖅᑐᐊᕐᕕᐅᔪᑦ ᐃᓘᓐᓇᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᑎᒥᖁᑎᖏᑕᓗ ᑯᐊᐳᕇᓴᖏᓐᓄᑦ. 

ᑕᒪᑐᒧᖓ ᐊᑐᓕᖁᔭᓕᐊᖑᔪᖅ ᐅᖃᐅᑕᐅᒃᑲᓐᓂᓚᐅᖅᑐᖅ ᒫᔾᔨ 5, 2012-ᖑᑎᓪᓗᒍ, ᐅᓂᒃᑳᓕᐊᖅ 

ᕿᒥᕐᕈᓇᓚᐅᖅᑎᓪᓗᒋᑦ 2010-2011-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᑖᒃᑯᓄᖓ ᐊᑐᓕᖁᔭᓕᐊᖑᔪᑦ ᐅᖃᐅᑕᐅᒃᑲᓐᓂᓚᐅᕐᒥᔪᑦ ᒪᐃ 14, 2013-

ᖑᑎᓪᓗᒍ, ᐅᓂᒃᑳᓕᐊᖓᓐᓂ ᕿᒥᕐᕈᓇᓚᐅᖅᑎᓪᓗᒋᑦ 2011-2012-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

ᑭᐅᑎᓪᓗᒍ ᑎᑎᖅᑲᑎᒍᑦ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᓐᓄᑦ 

ᓇᐅᑦᑎᖅᓱᖅᑎᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 2013-ᒥ ᐅᓂᒃᑳᓕᐊᖓᓐᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ 2011-2012-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ, ᐃᒪᓐᓇ ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ: 

 

“ᑕᐃᒪᓕ ᓴᖅᑭᔮᑦᑎᐊᕐᓂᖅᓴᐅᖁᓪᓗᒋᑦ, ᑭᐅᔪᓐᓇᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ 

ᐊᑑᑎᖃᑦᑎᐊᕐᓂᖅᓴᐅᖁᓪᓗᒍ, ᒥᓂᔅᑕ ᑲᒪᒋᔭᖃᖅᑐᖅ ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᕕᖓᓐᓄᑦ ᐊᒻᒪ 

ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓄᑦ ᓴᖅᑭᑦᑎᓯᒪᓕᖅᑐᖅ ᑎᓕᓯᔾᔪᑎᐅᔪᓂᒃ ᐱᒻᒪᕆᐅᔪᓂᒃ 

ᑐᓴᒐᒃᓴᓂᒃ ᐊᑐᐃᓐᓇᐅᑎᑦᓯᖁᓪᓗᒋᑦ ᓄᓇᕗᑦ ᒐᕙᒪᑯᖏᑦ ᓄᓇᕗᒥᐅᓄᑦ, ᐱᖃᓯᐅᑎᓪᓗᒍ 

ᓴᖅᑭᑦᑎᖃᑦᑕᕐᓗᑎᒃ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ ᓂᐅᕕᕐᕕᐅᔪᓂᑦ, ᑳᓐᑐᕌᒃᑕᐅᓯᒪᔪᓄᑦ ᐊᒻᒪ 

ᐊᑐᖅᑐᐊᕐᕕᐅᔪᓄᑦ.” 

 

ᑭᓯᐊᓂᓕ, ᑎᑭᓪᓗᒍ ᐊᒃᑑᕙ 24, 2014, ᒫᓐᓇᕐᓂᓴᐅᓂᖅᐹᖑᔪᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖅ ᓴᖅᑭᑕᐅᓯᒪᕗᖅ 

ᒪᓕᒐᓕᐅᕐᕕᖕᒥ ᑳᓐᑐᕌᒃᑕᐅᓯᒪᔪᓄᑦ, ᓂᐅᕕᕐᕕᐅᕙᒃᑐᓄᑦ ᐊᒻᒪᓗ ᐊᑐᖅᑐᐊᕐᕕᐅᕙᒃᑐᓄᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᐊᒻᒪ ᑯᐊᐳᕇᓴᖁᑎᖏᓐᓄᑦ ᐃᒪᐃᓕᖓᓪᓗᑎᒃ:  

 

 ᓄᓇᕗᑦ ᐱᔅᓇᓯᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ: 2010-2011 ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑐᖅ ᐊᒃᑑᕙ 

23, 2012 

 ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ: ᓱᓕ ᓴᖅᑭᑕᐅᓚᐅᖏᑦᑐᖅ 

 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ: 2013-201ᕐ ᓴᖅᑭᑕᐅᓚᐅᖅᑐᖅ ᐅᓂᒃᑳᓕᐊᖅ ᒫᔾᔨ 20, 2014-ᒥ 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ: 2011-2012 ᐊᒻᒪᓗ 2012-2013 ᐅᓂᒃᑳᓕᐊᖏᑦ 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᐊᒃᑑᕙ 21, 2014-ᖑᑎᓪᓗᒍ. 

 ᓄᓇᕗᑦ ᓯᓚᑦᑐᓴᕐᕕᒃ: ᓱᓕ ᓴᖅᑭᑕᐅᓚᐅᖏᑦᑐᖅ 

 

ᑭᐅᑎᓪᓗᒍ ᑲᑎᒪᔨᐅᖃᑕᐅᔪᑉ ᐊᐱᖅᑯᑎᖓᓄᑦ ᐱᔾᔪᑎᖃᕐᖢᓂ ᑕᒪᑐᒥᖓ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓯᑎᐱᕆ 19, 2014-ᒥ, 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᑐᖏᓕᖓ ᒥᓂᔅᑕᐅᑉ ᐊᐅᓚᑦᑎᔨᒃᑯᓐᑦᓄ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ ᐃᒪᓐᓇ ᐅᖃᓚᐅᖅᑐᖅ: 

 

“ᑖᓐᓇ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᑭᒡᓕᖓ ᑐᐊᑦᑐᑯᓘᖕᒪᑦ 

ᐃᒡᓗᒌᑦᑎᐊᖅᑎᓐᓇᓱᐊᕐᓗᒍ ᐱᔪᓐᓇᐅᑎ ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᖅ ᑲᓐᖑᓇᖅᑐᓄᑦ 

ᐱᔪᓐᓇᐅᑎᒋᔭᐅᔪᓂᒃ ᑭᓇᒃᑯᑐᐃᓐᓇᕐᓄᑦ ᐊᒻᒪ ᑎᒥᖁᑎᒋᔭᖏᑕ ᑲᒪᕙᒃᑐᑦ ᐱᓕᕆᖃᑎᖃᕐᖢᑎᒃᒐᕙᒪᒃᑯᓐᓂᒃ. 

ᑕᐃᒪᐃᑉᐳᖅ, ᒐᕙᒪᐅᓪᓗᑕ, ᕿᓂᖃᑦᑕᕋᑦᑕ ᐃᒡᓗᒌᑦᑎᐊᖅᑎᓇᓱᐊᕐᖢᑎᒍ. ᐃᓱᒪᒋᔭᒃᑯᓪᓕ, ᐄ, ᑐᓴᒐᒃᓴᒃᑲᓐᓂᕐᓂᒃ 

ᑐᓂᓯᔪᓐᓇᖅᑐᑦ ᒪᑐᐃᖓᓪᓗᑕᓗ ᐅᖃᐅᓯᖃᕆᐊᒃᓴᖅ ᐱᖃᑎᒋᓗᒍ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ) ᑲᒥᓴᓇ 

ᑕᐃᒪᓐᓇ ᐃᒡᓗᒌᑦᑎᐊᖅᑎᑦᑎᖁᓪᓗᑕ…ᑭᒡᓕᖓ ᑐᐊᑦᑐᑯᓘᖕᒪᑦ ᕿᓂᕋᓱᐊᖅᑕᑦᑕ, ᐊᒻᒪ ᓯᕗᒧᐊᒃᐸᓪᓕᐊᔾᔪᑎᒋᓂᐊᖅᑕᕗᑦ 

ᑕᒪᓐᓇ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖁᓪᓗᒋᑦ, ᑭᖑᕙᖅᓯᒪᖏᓪᓗᑎᒃ, ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᓂᒃ ᓴᖅᑭᑦᑎᓗᑎᒃ ᒪᓕᒐᓕᐅᕐᕕᖕᒥ ᑳᓐᑐᕌᒃᓯᒪᔭᖏᓐᓄᑦ, ᓂᐅᕕᕐᕕᒋᕙᒃᑕᖏᓐᓄᑦ ᐊᒻᒪ 

ᐊᑐᖅᑐᐊᕐᕕᒋᕙᒃᑕᖏᓐᓄᑦ ᒐᕙᒪᒃᑯᑦ ᑎᒥᖁᑎᒋᔭᖏᑕ ᐊᒻᒪ ᑯᐊᐳᕇᓴᖁᑎᒋᔭᖏᑕ, ᐅᑯᐊ ᐱᖃᓯᐅᑎᓪᓗᒋᑦ: 

 

 ᓄᓇᕗᒥ ᐱᔅᓇᓄᑦ ᐊᑐᖅᑐᐊᕐᑯᒃ ᑯᐊᐳᕇᓴᓐ; 

 ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ; 

 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ; 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ; ᐊᒻᒪᓗ 

 ᓄᓇᕗᒥ ᓯᓚᑦᑐᓴᕐᕕᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᓚᒋᓪᓗᓂᐅᒃ ᕿᒥᕐᕈᓂᖏᑕ 

ᓂᐅᕕᖅᑕᐅᕙᒃᑐᓂᒃ, ᑳᓐᑐᕌᒃᑕᐅᕙᒃᑐᓂᒃ ᐊᒻᒪ ᐊᑐᖅᑐᐊᕐᓂᕐᒧᑦ ᐱᖅᑯᓯᕆᔭᐅᔪᓂᒃ, ᐃᖅᑲᓇᐃᔭᖃᑎᖃᖁᓪᓗᖏᑦ 

ᑎᑎᕋᕐᕕᖓᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᓇᓗᓇᐃᖅᓯᒐᓗᐊᕐᓗᑎᒃ ᑐᓴᖓᒃᓴᓂᒃ 

ᓴᖅᑭᑕᐅᔪᓐᓇᖅᑐᓂᒃ ᑕᒪᑐᒪᓂ, ᐊᒻᒪ ᓄᓇᕗᑦ ᒐᕙᒪᒃᑯᖏᑕ 2014-2015 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᑦ 

ᐊᐅᓚᑕᐅᓂᖓᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ, ᐃᓗᓕᑯᓘᔭᖏᓪᓗ, 

ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ. 

ᐱᔾᔪᑎ: ᐊᑐᖅᑕᐅᓂᖓ ᓄᓇᓕᑦ ᒐᕙᒪᒋᔭᖏᓐᓄᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖏᑦ  

 

ᑲᔪᓰᓐᓇᖅᑐᖅ ᐱᔾᔪᑕᐅᔪᖅ ᓴᖅᑭᑕᐅᓚᐅᕆᕗᖅ ᐱᔾᔪᑎᖃᖅᑐᖅ ᐊᕐᕌᒍᑕᒫᖅᓯᐅᑎᓂᒃ ᓈᓚᒃᑎᐅᓪᓗᑎᒃ 

ᑲᑎᒪᔾᔪᑎᖃᕐᓂᖅ ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᖅᑕᐅᓂᖏᑦ 

ᓄᓇᕗᒥ ᓄᓇᓕᑦ ᒐᕙᖏᓐᓄᑦ ᑖᒃᑯᐊ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᑦ.  

 

ᒫᓐᓇᐅᔪᖅ, ᓄᓇᕗᒥᐅᑦ ᐱᖁᔭᕐᔪᐊᑎᒍᑦ ᓇᓗᓇᐃᖅᑕᐅᓯᒪᖕᒪᑕ ᐱᔪᓐᓇᐅᑎᖏᑦ ᑲᓇᑕᐅᑉ ᐱᖁᔭᕐᔪᐊᖏᑎᒍᑦ ᐊᒻᒪ 

ᓄᓇᕗᑦ ᐱᖁᔭᖏᑎᒍᑦ ᐱᔾᔪᑎᒋᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᑎᒍᒥᐊᖅᑕᐅᔪᑦ ᐱᓕᕆᕕᖁᑎᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. ᑭᓯᐊᓂᓕ, 

ᓱᓕ ᒪᓕᒐᖅᑕᖃᖏᒻᒪᑦ ᓴᐅᓂᕆᓂᐊᖅᑕᖏᓐᓄᑦ ᐋᖅᑭᒡᓱᐃᔾᔪᑕᐅᓂᐊᖅᑐᒥᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᑎᒍᒥᐊᖅᑕᐅᔪᑦ ᑎᑎᖅᑲᑦ ᓄᓇᓕᑦ ᒐᕙᒪᖏᓐᓄᑦ ᓄᓇᕗᒥ. 

 

ᓄᕕᐱᕆ 24, 2011-ᒥ, ᐅᖃᓪᓚᒃᑎᓪᓗᒍ ᑲᑎᒪᔨᕋᓛᓄᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᒪᓐᓇ ᐅᖃᓚᐅᖅᑐᖅ: 

 

“…ᓄᓇᑦᓯᐊᕐᒥ, ᔪᑳᓐᒥ, ᐊᒻᒪ ᓄᓇᕗᑦ ᑖᒃᑯᐊᑐᐊᑦ ᒐᕙᒪᖃᕐᕕᐅᔪᑦ ᑲᓇᑕᒥ ᐱᖃᓯᐅᔾᔨᓯᒪᖏᑦᑐᑐᐊᖑᕗᑦ 

ᓄᓇᓕᑦ ᒐᕙᒪᖏᓐᓂᒃ ᐃᓗᐊᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐱᖁᔭᕐᔪᐊᑦ..” 

 

ᑭᐅᑎᓪᓗᒍ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖏᓐᓄᑦ ᓇᐅᑦᑎᖅᓱᖅᑎᓂᒃ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 2013-ᖑᑎᓪᓗᒍ ᐅᓂᒃᑳᓕᐊᖓᓂᒃ 

ᕿᒥᕐᕈᓇᓚᐅᖅᑎᓪᓗᒋᑦ 2011-2012 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᒥ, ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᐅᖃᓚᐅᖅᓯᒪᔪᑦ: 

 

“ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ ᑐᓂᓯᖃᑦᑕᕐᓂᕐᒥᒃ ᑐᓴᒐᒃᓴᓂᒃ ᑐᓴᕋᓱᐊᕐᓂᕐᒨᓕᖓᔪᓂᒃ ᐊᒻᒪ 

ᐱᓕᕆᖃᑎᖃᕐᓂᕐᒥᒃ ᐃᓕᓐᓂᐊᖅᑎᑦᑎᔾᔪᑕᐅᓗᑎᒃ ᓄᓇᓕᑦ ᒐᕙᒪᖏᑕ ᐃᖅᑲᓴᐃᔭᖅᑎᖏᓐᓄᑦ, ᒐᕙᒪᒃᑯᑦ 

ᑐᖅᑲᖅᑕᕐᕕᖏᓐᓄᑦ, ᓄᓇᓕᑦ ᒐᕙᒪᖏᑕ ᐃᓕᓐᓂᐊᖅᑎᑦᓯᓂᕐᒧᑦ ᑎᒥᖁᑎᖏᓐᓄᑦ ᐊᒻᒪ ᐊᓯᖏᓐᓄᑦ 

ᑎᒥᐅᔪᓄᑦ ᐱᓪᓗᒍ ᐊᕐᕌᒍᑕᒫᓐ ᐅᓂᒃᑳᓕᐅᕆᐊᖃᕐᓂᖅ ᐊᑐᖅᑕᐅᓂᖓᑕ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ. ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᓯᓂᐊᖅᑐᑦ 

ᐃᖅᑲᓇᐃᔭᖃᑎᖃᕐᓂᖏᓐᓂᒃ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ) ᑲᒥᓴᓇᒥᒃ, ᓄᓇᓕᑦ 

ᒐᕙᒪᖏᑕ ᐃᓕᓴᐃᓂᕐᒧᑦ ᑎᒥᖁᑎᖏᓐᓂᒃ, ᓄᓇᕗᒥ ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᓄᓇᓕᑦ ᒐᕙᒪᖏᑕ ᐊᐅᓚᑦᑎᔨᖏᓐᓂᒃ ᓯᕗᒧᐊᒃᑎᑦᑎᖁᓪᓗᒋᑦ ᑭᐅᔪᓐᓇᕆᐊᖃᕐᓂᖏᓐᓂᒃ ᐊᒻᒪ 

ᓴᖅᑭᔮᑦᑎᐊᕆᐊᖃᕐᓂᖏᓐᓂᒃ ᒐᕙᒪᐅᔪᑦ ᓄᓇᕗᒥ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᐃᓂᐊᖅᑐᑦ 

ᓇᓕᕌᕈᑎᓂᒃ ᓯᕗᒧᐊᒃᑎᑕᐅᖁᓪᓗᒋᑦ ᓄᓇᓕᑦ ᒐᕙᒪᖏᑦ ᐊᖑᒻᒪᑎᓕᕐᓂᐊᕐᒪᑕ ᒪᓕᒐᕐᓂᒃ 

ᐊᑐᕆᐊᖃᖅᑕᖏᓐᓂᒃ ᓴᖅᑭᔮᑦᑎᐊᕆᐊᖃᕐᓂᕐᒧᑦ ᐊᒻᒪ ᒪᑐᐃᖓᑦᑎᐊᕐᓗᑎᒃ ᓂᕆᐅᒋᔭᐅᓂᕆᔭᖏᓐᓄᑦ 

ᓇᓕᐊᑐᐃᓐᓇᖅ ᒐᕙᒪᐅᔪᑦ ᓄᓇᕗᑦ ᐃᓗᐊᓂ.” 

 

ᐃᓗᐊᓂ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᖃᐅᔨᒪᔪᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᓂᒃ ᑎᑎᕋᕐᕕᒃ ᐱᓕᕆᕕᖓᓐᓂ 

ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐃᖅᑲᓇᐃᔭᕐᓂᖏᓐᓂᒃ, ᐱᓗᐊᖅᑐᒥᒃ, 

ᐃᖅᑲᓇᐃᔭᖃᑎᖃᖅᑐᑦ ᓄᓇᓕᖅᐸᐅᔭᖓᓐᓂᒃ ᐃᖃᓗᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 

ᓯᕗᒧᐊᒃᓯᒪᓕᖅᑑᒐᓗᐊᑦ ᐃᓚᖏᑎᒍᑦ ᑭᓯᐊᓂᓕ ᓱᒃᑲᐃᑦᑐᑦ ᐊᒻᒪ ᐃᔨᒋᓂᖅᓴᐅᓪᓗᑎᒃ ᓄᓇᓕᖕᓄᑦ 

ᐊᖏᔫᑕᐅᓂᖅᓴᓄᑦ ᒫᓐᓇᐅᓂᖓᓂ. ᓱᓕ, ᑎᓕᐅᕆᒃᑲᓐᓂᕈᒪᕗᒐ ᓄᓇᕗᑦ ᒐᕙᒪᒃᑯᖏᓐᓂᒃ 

ᐱᓕᕆᖃᐊᑎᖃᖁᓪᓗᒋᑦ ᓄᓇᓕᑦ ᒐᕙᒪᖏᓐᓂᒃ ᓴᓇᔪᓐᓇᕐᓂᐊᕐᒪᑕ ᐊᒻᒪᓗ ᐊᑐᓕᖅᑎᑦᑎᓗᑎᒃ 

ᑲᓐᖑᓇᖅᑐᓕᕆᓂᕐᒧᑦ ᐊᑐᐊᒐᓂᒃ ᐱᒋᐊᕈᑎᒋᓗᒍ. 

 

ᖃᐅᔨᒪᓂᐊᖅᐳᓯ ᒫᓐᓇᐅᔪᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᓕᕆᕕᖓᑦᑕ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐅᖃᖅᓯᒪᕗᑦ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ 2016-2017 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ “ᐃᑲᔪᖅᑐᐃᖁᓪᓗᒍ ᓄᓇᓕᑦ ᒐᕙᒪᖏᓐᓂᒃ ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᑎᒍᓯᕐᓂᕐᒧᑦ (ᑐᓴᒐᒃᓴᓂᒃ) 

ᐊᒻᒪᓗ (ᓴᐳᒻᒥᒡᓯᕐᓂᕐᒧᑦ) ᑲᓐᖑᓇᖅᑐᑦ ᑐᓐᖓᕕᖏᓐᓂᒃ, ᒪᓕᒃᑕᐅᓗᑎᒃ ᓯᕗᒧᐊᑦᑎᐊᖅᓯᒪᔪᑦ 

ᐊᑐᓕᖅᑎᑕᐅᕙᓪᓕᐊᔪᑦ ᐃᖃᓗᐃᑦ ᓄᓇᓕᖅᐸᐅᔭᖓᑦᑕ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᐃᑲᔪᖅᑐᐃᓂᖏᓐᓂᒃ ᓯᕗᒧᐊᒃᑎᑕᐅᖁᓪᓗᒋᑦ ᒪᓕᒐᒃᓴᐅᑉ ᓴᐅᓂᖏᑦ 

ᐱᔾᔪᑎᖃᖅᑐᑦ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᑐᖅᑕᐅᖁᓪᓗᒍ ᑲᓇᑕᐅᑉ 

ᒐᕙᒪᒃᑯᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᓕᑦ ᒐᕙᒪᖏᓐᓄᑦ ᓄᓇᕗᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐅᖅᐸᑕ 

ᐊᐅᓚᑕᐅᓂᖏᑕ ᐊᑐᖅᑕᐅᓪᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ, 

ᓇᓗᓇᐃᖅᑎᖅᑕᐅᓗᑎᒃ ᐃᓗᓕᑯᓘᔭᖏᑦ, ᐱᕙᓪᓕᐊᓂᕆᓯᒪᔭᖏᑦ ᐅᓪᓗᒥᒧᑦ ᑎᑭᓪᓗᒋᑦ 

ᐃᖅᑲᓇᐃᔭᖃᑎᖃᖅᑎᓪᓗᒋᑦ ᓄᓇᕗᒥ ᓄᓇᓕᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᑦ ᒐᕙᒪᖏᑕ ᐃᓕᓴᐃᓂᕐᒧᑦ 

ᑎᒥᖁᑎᖓᓐᓂᒃ ᐊᒻᒪ ᑎᑎᕋᕐᕕᖓᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᕿᒥᕐᕈᔭᐅᖁᓪᓗᒋᑦ ᐱᔾᔪᑎᐅᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᓂᒃ ᐱᓪᓗᖏᑦ ᓄᓇᓕᑦ 

ᒐᕙᒪᖏᑕ ᐃᓗᐊᓂ ᓄᓇᕗᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᕐᒃᑯᖏᓐᓄᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐅᓕᖅᐸᑕ ᐊᑐᖅᑕᐅᓂᖏᓐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᑎᑎᖃᓯᐅᔾᔨᖃᑦᑕᕐᓗᑎᒃ ᐱᓕᕆᖃᑎᒌᖕᓂᕆᔭᖏᓐᓄᑦ ᐃᓕᓐᓂᐊᖅᑎᑦᑎᔾᔪᑎᓄᑦ ᐃᓚᐅᑎᓪᓗᒋᑦ ᓄᓇᓕᖕᓂ 

ᒐᕙᒪᐅᔪᑦ ᐃᖅᑲᓇᐃᔭᖅᑎᖏᑦ, ᓄᓇᕗᑦ ᒐᕙᒪᒃᑯᖏᑕ ᓄᓇᓕᖕᓂ ᑐᖅᑲᖅᑕᕐᕕᖏᑦ ᐃᖅᑲᓇᐃᔭᖅᑎᐅᔪᑦ, ᓄᓇᓕᑦ 

ᒐᕙᒪᖏᑕ ᐃᓕᓴᐃᓂᕐᒧᑦ ᑎᒥᖁᑎᖓᑦ ᐊᒻᒪ ᐊᓯᖏᓐᓂᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐱᓕᕆᖃᑎᖃᕐᓗᑎᒃ ᐊᒃᑐᖅᑕᐅᓯᒪᔪᓂᒃ, 

ᖃᐅᔨᓴᐃᓗᑎᒃ ᓇᓕᕌᕈᑎᓴᓂᒃ ᓴᖅᑭᑦᑎᔾᔪᑕᐅᓂᐊᖅᑐᓂᒃ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᑲᓐᖑᓇᖅᑐᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᓂᒃ ᒪᓕᒃᑕᐅᔪᓐᓇᕐᓂᐊᖅᑐᓂᒃ ᓄᓇᓕᑦ ᒐᕙᒪᖏᓐᓄᑦ ᐊᒻᒪ/ᐅᕝᕙᓗ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐊᑐᖅᑕᐅᓕᕐᓗᑎᒃ ᓄᓇᓕᑦ ᒐᕙᒪᖏᓐᓄᑦ ᑭᐅᓯᔪᓐᓇᖅᓯᖁᓪᓗᒋᑦ ᐊᐅᓚᑦᑎᓂᕐᒧᑦ ᐃᓱᒫᓗᒍᑕᐅᔪᓂᒃ ᓄᓇᓕᑦ 

ᒐᕙᒪᖏᑦ ᑭᐅᔪᓐᓇᖁᓪᓗᒋᑦ ᑭᖑᓂᑦᑎᓐᓂ ᑎᒍᓯᔪᒪᓗᑎᒃ ᑎᑎᖅᑲᓂᒃ ᑐᒃᓯᕋᐅᑎᖃᖅᑐᓂᒃ. ᑲᑎᒪᔨᕋᓛᑦ 

ᑎᓕᐅᕆᕗᑦ ᑕᐃᒪᐃᑦᑐᓄᑦ ᐃᓱᒫᓗᒍᑎᐅᔪᑦ ᑭᐅᔭᐅᔪᓐᓇᕐᓂᖏᓐᓂᒃ ᑕᐃᒪᐃᑦᑐᑎᒍᑦ ᐊᑐᕐᓗᑎᒃ 

ᓇᓗᓇᐃᖅᓯᓯᒪᓗᑎᒃ ᐱᖁᔭᖅ ᐱᔪᓐᓇᖅᑎᑦᑎᖏᓪᓗᓂ ᑎᒍᓯᓂᕐᒥᒃ ᑐᓴᒐᒃᓴᓂᒃ ᑎᑎᕋᖅᑕᐅᓂᑯᓂᒃ ᓄᓇᓕᑦ 

ᒐᕙᒪᖏᓐᓄᑦ ᓯᕗᕐᖓᒍᑦ ᐱᒋᐊᓚᐅᖏᓐᓂᖓᓂ ᐅᓪᓗᖅ ᐊᑐᓕᖅᑎᑕᐅᓂᖓᑕ. 

ᐱᔾᔪᑎ: ᐊᑐᖅᑕᐅᓂᖓ ᑎᒍᓯᕐᓂᕐᒧᑦ ᑐᓴᖓᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ (LHOs) 

 

ᓄᑖᖅ ᐱᔾᔪᑎᐅᔪᖅ ᓴᖅᑭᓯᒪᓕᖅᑐᖅ ᑲᑎᒪᔨᕋᓛᑦ ᓯᑎᐱᕆ 18-19, 2014-ᒥ, ᓈᓚᒃᑎᐅᓪᓗᑎᒃ 

ᑲᑎᒪᓂᖃᖅᑎᓪᓗᒋᑦ ᐱᓪᓗᒋᑦ 2012-2013-ᒧᑦ ᐊᒻᒪᓗ 2013-2014-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᑐᖅᑕᐅᓂᖓᓄᑦ 

ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑎᒥᖁᑎᖏᓐᓄᑦ. 

 

ᐃᓗᐊᓂ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑲᓕᐊᖏᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑕᐃᔭᐅᓯᒪᔪᖅ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓂᕋᖅᑕᐅᓪᓗᓂ 

ᒪᓕᒐᕋᓛᑎᒍᑦ [ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ], 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᒋᔭᐅᖏᑦᑐᑦ. ᑖᒃᑯᐊ ᐱᔾᔪᑎᖃᖅᑐᑦ ᐅᓄᖅᑐᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᑎᖏᑦ, ᑭᓯᐊᓂᓕ, ᐅᕙᓐᓄᑦ ᐃᒪᐃᓕᖓᕗᖅ ᒫᓐᓇᐅᔪᖅ 

ᓇᓗᓇᐃᖅᓯᓯᒪᑦᑎᐊᕆᐊᖃᓕᕐᒪᑕ, ᑖᒃᑯᐊ ᑎᒥᐅᔪᑦ, ᐱᖁᔭᕐᔪᐊᑦ ᐊᑖᓂᖃᑕᐅᓂᖏᓐᓂᒃ ᐊᒻᒪ 

ᐱᓕᕆᐊᒃᓴᖃᖅᑐᑦ ᑲᒪᒋᔭᒃᓴᖃᖅᑐᑦ ᐊᑐᕐᓗᒋᑦ ᐱᖁᔭᕐᔪᐊᑦ. ᐃᓱᒪᒋᔭᒃᑯᑦ, ᐱᖁᔭᕐᔪᐊᑎᒍᑦ 

ᐊᑭᓴᖅᑐᖅᑕᐅᖏᑦᑐᖅ ᐱᖃᓯᐅᔾᔭᐅᖓᓗᐊᖅᐸᑕ ‐ ᑖᒃᑯᐊ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ, 

ᓯᕗᓕᖅᑎᒋᔭᖏᑦ ᑎᒃᑯᐊᖅᑕᐅᒐᔪᒃᑐᑦ ᒥᓂᔅᑕᒧᑦ, ᑖᒃᑯᐊᓗ ᑮᓇᐅᔭᖃᖅᑎᑕᐅᓪᓗᑎᒃ ᐃᓘᓐᓇᑲᓴᖏᑎᒍᑦ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᐊᒻᒪ ᐊᑐᐊᒐᖃᖅᑎᑕᐅᓪᓗᑎᒃ ᒐᕙᒪᒃᑯᑦ ᑎᒥᖁᑎᖏᑕ ᐊᑐᐊᒐᖏᓐᓂᒃ 

(ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦᑕ).” 

 

ᑭᐅᑎᓪᓗᒍ ᑲᑎᒪᔨᓄᑦ ᐊᐱᖅᓱᖅᑕᐅᑎᓪᓗᒍ ᐱᔾᔪᑎᒋᓪᓗᒍ ᑕᒪᓐᓇ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓯᑎᐱᕆ 19, 

2014-ᖑᑎᓪᓗᒍ, ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᐅᖃᓪᓚᒃᑎᓪᓗᒍ ᐱᓕᕆᕕᖓᓐᓂᓐᖔᖅᑐᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐃᒪᓐᓇ ᐅᖃᓚᐅᖅᑐᑦ: 

 

“ᐊᒃᓱᑲᓪᓚᒃ ᐃᖅᑲᓇᐃᔭᖅᓯᒪᓕᖅᑐᒍᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᓂᒍᖅᑐᓂ ᐊᕐᕌᒍᓂ ᐱᓪᓗᒋᑦ 

ᓄᓇᓕᖕᓂ ᐃᒡᓗᓕᕆᔨᑦ ᐊᒻᒪ ᑎᒍᓯᖃᑦᑕᕈᓐᓇᕐᓂᖏᑦ ᑐᓴᒐᒃᓴᓂᒃ. ᐃᒪᐃᓕᖓᕗᖅ, ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᒐᕙᒪᒃᑯᓐᓄᑦ ᑎᒥᖁᑎᐅᖏᓐᓂᕋᖅᑕᐅᔪᑦ ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ. ᑭᓯᐊᓂᓕ, ᒥᐊᓂᖅᓯᓂᕐᒧᑦ ᐊᖏᖃᑎᒌᒍᑎᖃᕐᒪᑕ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ, ᒪᓕᖃᑦᑕᕆᐊᖃᖅᑐᑦ ᐃᓘᓐᓇᖏᓐᓂᒃ ᒪᓕᒐᖏᓐᓂᒃ ᑎᒍᓯᕐᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᖏᓐᓂᒃ ᑖᒃᑯᐊᑦᑕᐅᖅ ᐱᖃᓯᐅᔾᔨᓯᒪᔪᑦ 

ᐱᕕᖃᖅᑎᑕᐅᓪᓗᑎᒃ ᑎᒍᓯᔪᓐᓇᕐᓗᑎᒃ ᑐᓴᒐᒃᓴᓂᒃ ᐃᓘᓐᓇᖏᓐᓂᒃ ᑎᒍᒥᐊᖅᑕᐅᔪᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᖃᑦᑕᕐᓂᐊᖅᑐᑦ ᑐᒃᓯᕋᐅᑕᐅᔪᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ ᐃᓘᓐᓇᖏᓐᓂᒃ ᑎᑎᖅᑲᖁᑎᖏᓐᓂᒃ ᐱᓯᒪᔭᖏᓐᓂᒃ ᐊᐅᓚᑕᖏᓐᓂᒃ. 

ᐃᖅᑲᓇᐃᔭᖅᐸᓪᓕᐊᓕᖅᑐᒍᑦ, ᓂᕆᐅᓇᖅᑐᖅ, ᐱᖃᓯᐅᔾᔭᐅᖁᓪᓗᒋᑦ ᐃᓗᐊᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐋᖅᑭᒡᓱᑦᑎᐊᖅᓯᒪᓗᑎᒃ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᐃᓕᓴᕆᔭᐅᖁᓪᓗᒋᑦ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᔪᑎᑐᑦ ᐊᑖᒍᑦ ᐅᐃᒍᖓᑕ A ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᒪᓕᒐᕋᓛᖏᑎᒍᑦ ᑎᑭᓚᐅᖏᓐᓂᖓᓂ ᐄᑉᐳ 1, 2015. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐊᔾᔨᖏᑦ ᐃᓘᓐᓇᖏᑕ ᒥᐊᓂᖅᓯᓂᕐᒧᑦ ᐊᖏᖃᑎᒌᒍᑎᐅᔪᑦ ᐊᑯᕐᖓᓐᓂ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑕ ᐊᒻᒪ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑕ ᓴᖅᑭᑕᐅᖁᓪᓗᒍ 

ᒪᓕᒐᓕᐅᕐᕕᖕᒥ ᐅᓪᓗᐊᓂ ᓯᕗᓪᓕᖅᐹᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐅᑭᐅᒃᑯᑦ 2015 ᐊᕐᕌᒍᐊᓂ. 

 

ᐱᔾᔪᑎ: ᓴᓇᔭᐅᓂᖓ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᖅ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᖅ, 

ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᔾᔪᑎᑦ ᑎᑎᖅᑲᖁᑎᖏᑦ ᐊᒻᒪᓗ ᓄᑕᖅᑲᕗᑦ 

ᐋᓐᓂᐊᖅᑐᓕᕆᔾᔪᑎᓄᑦ ᑎᑎᖅᑲᖁᑎᖏᑦ 

 

ᑲᔪᓯᓪᓗᓂ ᐱᔾᔪᑕᐅᔪᖅ ᐃᓱᒫᓗᒍᑕᐅᓪᓗᓂ ᓴᖅᑭᖃᑦᑕᖅᐳᖅ ᐊᕐᕌᒍᑕᒫᓐ ᓈᓚᒃᑎᐅᓪᓗᑎᒃ ᑲᑎᒪᔾᔪᑎᖃᓕᕌᖓᑕ 

ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓴᓇᔭᐅᓂᖓᑦ ᐋᓐᓂᐊᖅᑐᓕᕆᔾᔪᑎᓄᑦ 

ᑎᑎᖅᑲᑦ ᑲᓐᖑᓇᖅᑑᑎᑕᐅᓂᖏᓐᓄᑦ ᐱᖁᔭᒃᓴᖅ ᓄᓇᕗᒥ. 

 

ᐃᓗᐊᓂ 2009-2010 ᐊᕐᕌᒍᑕᒫᓐ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᐱᒋᐊᕆᐊᖃᓕᖅᑐᖅ ᓴᓇᕙᓪᓕᐊᓗᑎᒃ ᐃᒻᒥᒃᑰᖅᑐᒥᒃ ᐱᖁᔭᒃᓴᒥᒃ ᐊᑐᖅᑕᐅᖃᑦᑕᕐᓂᐊᖅᑐᒥᒃ 

ᑲᓐᖑᓇᖅᑐᓕᕆᑎᓪᓗᒋᑦ ᐃᓅᓕᓴᖅᑕᐅᔾᔪᑎᕕᓂᑦ ᑎᑎᖅᑲᖁᑎᖏᓐᓂᒃ. ᑲᓇᑕᒥᐅᑦ ᐊᑐᖅᐸᓪᓕᐊᓕᕐᒪᑕ 

ᐃᓅᓕᓴᖅᑕᐅᔾᔪᑎᕕᓂᑦ ᑎᑎᖅᑲᖁᑎᖏᑦ ᖃᕆᑕᐅᔭᒧᐊᖅᑕᐅᕙᓪᓕᐊᓕᕐᖢᑎᒃ. ᐃᓘᓐᓇᖏᑦ ᒐᕙᒪᐅᔪᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂ, ᐊᓯᖏᑦ ᓄᓇᕗᑦ, ᐊᓂᒍᖅᑎᑦᑎᓯᒪᓕᖅᑐᑦ ᐋᓐᓂᐊᖅᑐᓕᕆᓂᕐᒧᑦ 

ᑐᕌᖓᔪᓂᒃ ᑲᓐᖑᓇᖅᑑᑎᑦᑎᓂᕐᒧᑦ ᐱᖁᔭᓂᒃ ᐅᕝᕙᓗ ᐃᓚᖏᑦ ᓴᓇᕙᓪᓕᐊᓕᖅᑐᑦ ᐱᖁᔭᒃᓴᓂᒃ 

ᑭᐅᓯᔾᔪᑕᐅᓂᐊᕐᒪᑕ ᐱᓪᓚᕆᒃᑐᒃᑯᑦ ᑲᓐᖑᓇᖅᑐᑦ ᐱᓪᓗᒋᑦ ᐃᓱᒫᓗᒍᑕᐅᖕᒪᑕ ᐃᓅᓕᓴᐃᔾᔪᑎᕕᓂᐅᔪᑦ 

ᖃᕆᐅᔭᒃᑰᖅᑎᓪᓗᒋᑦ. ᑕᒪᑐᒧᖓ ᐃᓱᒫᓗᒍᑎᐅᔪᑦ ᐱᒻᒪᕆᐅᕗᑦ ᐊᒻᒪ ᐱᔭᕐᓂᖏᑦᖢᑎᒃ. ᐃᓘᓐᓇᖏᑦ 

ᑲᓇᑕᐅᑉ ᒐᕙᒪᖏᑦ ᐊᒡᒍᖅᑐᖅᓯᒪᓂᖏᓐᓂ ᐅᖃᐅᓯᖃᓕᖅᑐᑦ ᑲᑎᖅᓱᐃᓂᕐᒥᒃ ᐃᓅᓕᓴᖅᑕᐅᔾᔪᑎᕕᓂᑦ 

ᑎᑎᖅᑲᖁᑎᖏᓐᓂᒃ, ᓇᓂ ᓄᓇᖃᕋᓗᐊᖅᐸᑕ ᑲᓇᑕᒥ. ᐊᒃᓱᕈᕐᓇᕐᓂᖓ ᑕᒪᑐᒧᖓ ᐊᖏᔫᕗᖅ, 

ᑭᓯᐊᓂᓕ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓴ ᐱᔪᓚᕙᓗᒃᐳᑦ, ᓱᓕ ᑕᐃᒪᐃᓕᓛᕐᓂᖓ ᐊᕐᕌᒍᒐᓴᖕᓄᑦ 

ᐅᖓᓯᒃᑑᒐᓗᐊᖅ…ᑭᓯᐊᓂᓕ ᓄᓇᕗᑦ ᑭᐅᔭᕆᐊᖃᖅᑕᖓ ᑕᒪᓐᓇ, ᐱᓵᓕᓂᖅᓴᐅᒃᐸᑕ 

ᐊᑲᐅᓂᖅᓴᐅᒐᔭᖅᑐ ᐅᑕᖅᑭᓐᖏᖔᕐᓗᑎᒃ. 

 

ᐃᓗᐊᓂ 2013-2014 ᐊᕐᕌᒍᑕᒫᓐ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᑖᓐᓇᑑᓕᖅᑐᖅ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᓂ ᐃᓅᓕᓴᖅᑕᐅᔾᔪᑎᕕᓂᕐᓄᑦ 

ᑐᕌᖓᔪᓂᒃ ᑲᓐᖑᓇᖅᑑᑎᑦᓯᓂᕐᒧᑦ ᐱᖁᔭᖃᖏᑦᑐᑐᐊᖑᓕᖅᑐᑦ. ᔪᑳᓐᒥᐅᑦ, ᓄᓇᑦᓯᐊᕐᒥᐅᑦ ᐊᒻᒪ ᐳᕆᓐᔅ 

ᐃᐊᕗᐊᑦ ᐊᐃᓚᓐ ᐃᓘᓐᓇᖏᑦ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᑲᓐᖑᓇᖅᑑᑎᑦᑎᓂᕐᒧᑦ 

ᐱᖁᔭᖃᓕᖅᓯᒪᓕᖅᑐᑦ ᐊᕐᕌᓂᓂᑦ ᐊᒻᒪ ᐱᓕᕆᐊᖃᓕᖅᑐᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ.” 

 

ᑎᑎᖅᑲᑎᒍᑦ ᑭᐅᑎᓪᓗᒍ ᐱᖓᔪᖓᓐᓂ ᒪᓕᒐᓕᐅᖅᑎᑦ ᓂᕈᐊᖅᑕᐅᓯᒪᔪᑦ ᑲᑎᒪᔨᕋᓛᖁᑎᖏᓐᓄᑦ 

ᓇᐅᑦᑎᖅᓱᖅᑎᓄᑦ ᒐᕙᒪᒃᑯᑦ ᐊᐅᒪᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 2013-ᖑᑎᓪᓗᒍ ᐅᓂᒃᑳᓕᐊᖅ 

ᕿᒥᕐᕈᓇᓚᐅᖅᑎᓪᓗᒋᑦ 2011-2012 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦ ᓄᓇᕗᒧᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᐅᖃᓚᐅᖅᓯᒪᔪᑦ: 

 

“ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᓇᖕᓂᐊᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ 

ᑲᓐᖑᓇᖅᑎᑦᓯᓂᕐᒧᑦ ᐱᖁᔭᖏᓐᓂᒃ ᐊᓯᖏᓐᓂ ᑲᓇᑕᐅᑉ ᐊᒡᒍᖅᑐᖅᓯᒪᔪᓂᑦ. ᑐᓐᖓᕕᒋᓪᓗᒋᑦ ᑕᐃᒃᑯᐊ 

ᕿᒥᕐᕈᓇᒍᑕᐅᔪᑦ, ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᖃᓄᖅ ᓯᕗᒧᐊᒃᐸᓪᓕᐊᓂᐊᕐᒪᖔᑕ ᑕᒪᓐᓇ ᐱᓪᓗᒍ. 9-

ᖑᔪᑦ ᑲᓐᖑᓇᖅᑐᓕᕆᓂᕐᒧᑦ ᐊᒻᒪ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᓯᔾᔪᑎᖃᖅᑐᑦ ᐱᔾᔪᑎᖃᖅᑐᑦ 

ᖃᕆᑕᐅᔭᒧᐊᖅᑲᐃᓂᕐᒧᑦ ᐃᓅᓴᐃᔾᔪᑎᕕᓂᑦ ᑎᑎᖅᑲᖁᑎᖏᓐᓂᒃ ᐃᖅᑲᓇᐃᖅᑕᐅᓯᒪᓕᖅᑐᑦ, ᐊᒻᒪᓗ 

ᐊᖏᖅᑕᐅᓯᒪᓕᕐᖢᑎᒃ ᐊᑐᓕᖅᑎᑕᐅᓯᒪᓕᕐᖢᑎᒡᓗ.” 

ᖃᐅᔨᒪᓂᐊᖅᐳᓯ ᒫᓐᓇᐅᔪᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐅᖃᖅᓯᒪᔪᑦ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᑦ 2015-2016 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᒪᐃᓕᐅᕈᒪᓪᓗᑎᒃ 

“ᐱᒋᐊᖅᑕᐅᓗᓂ ᐱᖁᔭᒃᓴᓕᐅᕐᓂᐅᔪᖅ ᓴᖅᑭᑕᐅᓗᓂ ᐃᓅᓕᓴᐃᔾᔪᑎᕕᓂᕐᓄᑦ ᑎᑎᖅᑲᖁᑎᖏᑦ 

ᑲᓐᖑᓇᖅᑑᑎᑕᐅᓂᖏᓐᓄᑦ ᐱᖁᔭᒃᓴᒥᒃ.” 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑎᑎᖅᑲᑎᒍᑦ ᑭᐅᖁᓪᓗᒋᑦ ᐅᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ ᖃᖓᒃᑯᑦ ᐃᖅᑲᓇᐃᖅᑕᐅᓯᒪᔭᕆᐊᖃᕐᒪᖔᑕ ᓴᓇᔭᐅᓂᕆᔭᖓ ᐊᒻᒪ 

ᓴᖅᑭᑕᐅᓂᕆᔭᖓ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᑲᓐᖑᓇᖅᑑᑎᑦᓯᕐᓂᒧᑦ ᐱᖁᔭᒃᓴᖓᓂᒃ ᓄᓇᕗᒧᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐊᔾᔨᖏᑦ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᓐᖑᓇᖅᑑᑎᑦᓯᓂᕐᒧᑦ ᐊᒻᒪ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑎᓕᓯᔾᔪᑎᖏᑦ ᐱᔾᔪᑎᒋᓪᓗᒋᑦ ᖃᕆᑕᐅᔭᒧᐊᖅᑲᖅᑕᐅᓂᖏᑦ 

ᐃᓅᓕᓴᐃᔾᔪᑎᕕᓂᑦ ᑎᑎᖅᑲᖁᑎᖏᑦ ᓴᖅᑭᑕᐅᖁᓪᓗᒋᑦ ᒪᓕᒐᓕᐅᕐᕕᖕᒥ ᐱᔪᓐᓇᖅᓯᑐᐊᖅᐸᑕ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓐᖑᓇᖅᑑᑎᑦᓯᒥᓂᕐᒧᑦ 

ᐊᒃᑐᐃᓂᖓ ᕿᒥᕐᕈᓇᒃᑕᐅᓗᓂ ᐱᔾᔪᑎᒋᓪᓗᒍ ᓄᑕᖅᑲᕗᑦ ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᖁᑎᖏᑦ 

ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᖕᒥ ᐱᔪᓐᓇᖅᓯᑐᐊᖅᐸᑕ. 

ᐱᔾᔪᑎ: ᓴᐳᒻᒥᔭᐅᓂᖏᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᑐᓂᔭᐅᕙᒃᑐᑦ ᒐᕙᒪᒃᑯᑦ ᓯᓚᑖᓂ ᑎᒥᐅᔪᓄᑦ 

ᐊᑐᕐᓗᒍ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪᓗ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᓂᕐᒧᑦ 

ᐱᖁᔭᕐᔪᐊᖅ 

 

ᑕᒻᒪᖅᓯᒪᔪᖅᓯᐅᖅᑎ ᓈᓴᐃᔨ ᑲᓇᑕᒥ 2011-ᒥ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓱᕈᓯᕐᓄᑦ, 

ᒪᒃᑯᒃᑐᓄᓪᓗ ᐊᒻᒪᓗ ᐃᓚᒌᓄᑦ ᐱᓕᕆᔾᔪᑎᐅᔪᑦ ᐊᒻᒪᓗ ᐱᔨᑦᓯᕈᑎᐅᔪᑦ ᓄᓇᕗᒥ ᐃᒪᓐᓇ ᐅᖃᓚᐅᖅᑐᑦ: 

 

“ 

ᑖᒃᑯᐊ ᓄᓇᕗᒥ ᑎᒍᐊᕐᓂᕐᒧᑦ ᐱᖁᔭᕐᔪᐊᑦ ᒪᓕᒐᖃᕐᒪᑕ ᐱᓕᕆᕕᒃ ᑐᓴᕋᓱᐊᖁᓪᓗᒋᑦ ᐊᒃᑐᖅᑕᐅᓯᒪᔪᒥᑦ 

ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ ᓱᕈᓯᕐᓄᑦ (ᓄᓇᖃᖅᑳᖅᓯᒪᔪᑦ ᑎᒥᖁᑎᒋᔭᖓ ᓱᕈᓯᐅᑉ 

ᐊᖓᔪᖅᑳᕆᔭᖓ, ᐃᓚᒋᔭᐅᑎᓪᓗᒍ) ᐃᓄᐃᑦ ᓇᖕᒥᓂᖅ ᑎᒍᐊᖅᑐᖃᖅᑎᓪᓗᒍ. ᐱᓕᕆᕕᒃ 

ᑐᑭᓕᐅᕆᓯᒪᕗᖅ ᑐᓴᕋᓱᐊᕐᓂᐅᓂᖓᓂᒃ ᑎᑎᕋᕐᕕᐅᑎᓪᓗᒋᑦ. ᑕᐃᒪᐃᑦᑑᑎᓪᓗᒍ, ᐱᓕᕆᕕᒃ 

ᑎᑎᕋᖃᑦᑕᖅᑐᖅ ᐊᑕᐅᓯᕐᒧᑦ ᐱᖓᓱᑦ ᐊᒡᒍᖅᑐᖅᓯᒪᓂᖓᓐᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᑖᒃᑯᐊ 

ᑭᒡᒐᖅᑐᐃᔨᐅᔪᑦ ᐃᓄᖕᓄᑦ ᐊᑲᐅᓛᖑᔪᓄᑦ ᐊᖅᑯᑎᒋᔭᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ, ᑎᒥᐅᔪᖅ 

ᑖᓐᓇ ᑭᒡᒐᖅᑐᐃᔨᐅᔪᖅ ᐱᔪᓐᓇᐅᑎᖏᓐᓂᒃ ᐊᒻᒪ ᓴᐳᒻᒥᒡᓯᖅᑎᐅᔪᑦ ᓄᓇᕗᒥ ᓄᓇᑖᖃᑕᐅᓯᒪᔪᓂᒃ) 

ᑐᓴᐅᒪᑎᑦᓯᖁᓪᓗᒋᑦ ᑎᒍᐊᖅᑐᓕᕆᓂᕐᒧᑦ ᐸᕐᓇᐅᑎᐅᔪᓂᒃ ᓴᓇᓯᒪᓕᕐᒪᑕ ᐃᓅᓗᓂ ᓱᕈᓯᖅ 

ᑎᒍᐊᖅᑕᐅᓂᐊᖅᑎᓪᓗᒍ ᓇᖕᒥᓂᖅ, ᖃᓪᓗᓈᓄᑦ. ᑕᐃᒪᓐᓇ ᐱᕕᖃᖅᑎᑦᓯᔪᖅ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᑭᐅᔪᓐᓇᖁᓪᓗᒋᑦ ᐸᕐᓇᐅᑎᒧᑦ ᐸᖅᑭᒡᖠᕈᑎᓄᑦ ᓱᕈᓯᕐᓄᑦ, ᑕᐃᒪᐃᓕᐅᕈᒪᓐᓂᖅᐸᑕ.  

 

ᖃᐅᔨᓚᐅᖅᑐᒍᑦ ᑖᒃᑯᐊ ᑎᑎᖅᑲᑦ ᕿᒥᕐᕈᓇᒃᑕᐅᓚᐅᖅᑐᑦ ᐃᓗᓕᖃᓚᐅᕐᒪᑕ ᐊᔾᔨᖏᓐᓂᒃ ᑎᑎᖅᑲᑦ 

ᑐᕌᖓᔪᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᓴᒐᒃᓴᖃᐅᖅᑎᓯᒪᓪᓗᑎᒃ. ᑭᓯᐊᓂ, 

ᑐᓴᖅᑎᑕᐅᓚᐅᖅᑐᒍᑦ ᐱᓕᕆᕕᐅᔪᖅ ᑐᓂᔭᐅᓚᐅᖅᓯᒪᖏᒻᒪᑦ ᑭᒡᒍᓯᖏᓐᓂᒃ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. ᐊᒻᒪᓗ ᓱᓕ, ᐊᐱᕆᔭᐅᒐᒥᒃ ᓈᓴᐃᑎᓪᓗᒋᑦ ᖃᐅᔨᒪᓐᓂᕐᒪᖔᑕ ᑎᑎᖅᑲᓂᒃ 

ᐱᓕᕆᕕᖕᒥᓐᖔᖅᑐᒥᒃ, ᒪᕐᕉᒃ ᐱᖓᓱᓂᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᖃᐅᔨᒪᓚᐅᖏᑦᑐᑦ. ᐱᓕᕆᕕᐅᔪᖅ ᐱᓕᕆᑦᑎᐊᖅᓯᒪᖏᓪᓚᕆᖕᒪᑦ ᖃᐅᔨᒋᐊᕐᕕᑦᑎᐊᖅᓯᒪᖏᒻᒪᑕ 

ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᖃᓄᐃᒻᒪᑦ ᑐᓴᕐᕕᐅᒃᑲᓐᓂᕐᓂᖏᒻᒪᖔᑕ.” 

 

ᓄᓇᕗᒥ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᖅ ᐃᓗᓕᖃᕐᒥᔪᕐᒪᓕᒐᕐᓂᒃ ᐱᔾᔪᑎᖃᖅᑐᓂᒃ 

ᐱᓕᕆᖃᑕᐅᓂᖏᓐᓂᒃ ᐃᓄᐃᑦ ᑎᒥᖁᑎᒋᔭᖏᑦ ᐊᒃᑐᐊᓂᖃᖅᑎᓪᓗᒋᑦ ᓱᕈᓯᑦ ᓴᐳᒻᒥᔭᐅᓂᕆᔭᖏᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᑐᓂᔭᐅᓯᒪᔪᑦ ᒐᕙᒪᒃᑯᓐᓂᑦ ᖃᓄᐃᑦᑐᖃᖅᑎᓪᓗᒍ, 

ᐃᓗᓕᕆᔭᖏᑦ, ᐃᒃᐱᖕᓇᓗᐊᕋᔭᕐᒪᑕ. ᑭᓯᐊᓂᓕ, ᓇᓗᓇᐃᖅᓯᓯᒪᖏᑦᑐᑦ ᓇᓕᐊᒃ ᐊᖏᖃᑎᒌᒍᑎᐅᔪᑦ 

ᐊᒻᒪ/ᐅᕝᕙᓗ ᑐᑭᓯᒪᓂᐅᔪᑦ ᐊᒻᒪ/ᐅᕝᕙᓗ ᒪᓕᒐᖏᑦ ᐱᑕᖃᖅᑎᑕᐅᖕᒪᖔᑕ ᐊᑯᕐᖓᓐᓂ ᒐᕙᒪᒃᑯᑦ ᐊᒻᒪ 

ᐃᓕᓴᕆᔭᐅᓯᒪᔪᑦ ᐃᓄᐃᑦ ᑎᒥᖁᑎᒋᔭᖏᑦ ᓯᕗᒧᐊᒃᑎᑦᑎᖁᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᖅᑐᓂᒃ ᑐᓂᔭᐅᓚᐅᖅᑎᓪᓗᒍ ᑎᑎᖅᑲᖅ ᐃᓄᐃᑦ ᑎᒥᖁᑎᒋᔭᖓᓐᓄᑦ 

ᐃᓕᓴᕆᔭᐅᓯᒪᔪᒧᑦ. 

 

ᑭᖑᕐᖓᒍᑦ ᐄᑉᐳ 18, 2013, ᓈᓚᒃᑎᐅᓪᓗᑎᒃ ᑲᑎᒪᓚᐅᖅᑎᓪᓗᒋᑦ ᑲᑎᒪᔾᔪᑕᐅᓪᓗᑎᒃ 2011-2012−ᒥ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑲᑎᒪᔨᕋᓛᑦ 

ᐅᓂᒃᑳᓕᐅᓕᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᒪᐃ 14, 2013-ᖑᑎᓪᓗᒍ. ᐅᓂᒃᑳᑦ ᐃᓗᐊᓂ, ᑲᑎᒪᔨᕋᓛᑦ 

ᐊᑐᓕᖁᔭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᖁᓪᓗᒋᑦ: 

 

“…ᐱᓕᕆᖃᑎᖃᕐᓗᑎᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓇᒥᒃ, 

ᐃᖅᑲᓇᐃᔭᖃᑎᖃᕐᓗᑎᒃ ᐃᓕᓴᕆᔭᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ ᓴᓇᓂᐊᕐᒪᑕ ᒪᓕᒐᕐᓂᒃ 

ᓯᕗᒧᐊᒃᑎᑕᐅᖁᓪᓗᒍ ᐊᑦᑕᓇᔾᔭᐃᖅᑕᐅᓯᒪᔾᔪᑎᖏᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᑐᓂᔭᐅᖃᑦᑕᖅᑐᑦ 

ᑎᒍᐊᖅᑐᖃᖅᑎᓪᓗᒍ ᐊᑐᖅᑕᐅᓪᓗᑎᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ.” 

ᒐᕙᒪᒃᑯᑦ ᑎᑎᖅᑲᑎᒍᑦ ᑭᐅᔾᔪᑎᖏᑦ ᐅᓂᒃᑳᓕᐊᖏᓐᓄᑦ ᑲᑎᒪᔨᕋᓛᓄᑦ ᓴᖅᑭᑦᑎᓚᐅᖅᑐᑦ ᒪᓕᒐᓕᐅᕐᕕᖕᒥ 

ᓯᑎᐱᕆ 6, 2013-ᖑᑎᓪᓗᒍ. ᑭᒡᒍᓯᐅᔪᖅ ᐃᒪᓐᓇ ᐅᖃᖅᓯᒪᓪᓗᓂ: 

 

“ᐱᓕᕆᕕᖓᑦ ᐃᓄᓕᕆᔨᒃᑯᑦ ᓱᖅᑯᐃᖅᓯᓯᒪᑦᑎᐊᖅᑐᑦ ᐱᒻᒪᕆᐅᓂᖓᓂᒃ ᓴᐳᒻᒥᒡᓯᓂᖅ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᐊᒻᒪ ᐊᖏᖅᓯᒪᑦᑎᐊᖅᑐᑦ ᐃᖅᑲᓇᐃᔭᖃᑎᖃᕈᒪᓪᓗᑎᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓇᒥᒃ ᐊᒻᒪ ᐃᓕᓴᕆᔭᐅᓯᓚᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ 

ᓯᕗᒧᐊᒃᑎᑦᑎᖁᓪᓗᒋᑦ ᓴᐳᒻᒥᒡᓯᕈᑕᐅᓂᐊᖅᑐᓂᒃ ᐊᑦᑕᓇᔾᔭᐃᖅᑕᐅᓯᒪᓗᑎᒃ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ 

ᐊᒃᑐᐊᓂᖃᖅᑐᑦ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᖏᓐᓄᑦ ᐊᒻᒪ ᓱᕈᓯᕐᓄᑦ ᐊᒻᒪᓗ ᐃᓚᒌᑦ 

ᐱᔨᑦᓯᖅᑕᐅᓂᖏᓐᓄᑦ ᐱᖁᔭᕐᔪᐊᖏᓐᓄᑦ. ᐱᒋᐊᕐᓂᖓᓂ ᐃᖅᑲᓇᐃᔭᖅᑕᐅᓂᐊᖅᑐᖅ 

ᐱᖃᓯᐅᔾᔨᓯᒪᓂᐊᖅᑐᖅ ᑐᓴᕋᓱᐊᕐᓂᖃᕐᓗᑎᒃ ᐃᓕᓴᕆᔭᐅᓯᒪᔪᑦ ᐃᓄᐃᑦ ᑎᒥᖁᑎᖏᓐᓂᒃ 

ᖃᐅᔨᒋᐊᕐᓗᑎᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓇᖁᓪᓗᒍ ᒫᓐᓇ 

ᐱᐅᓯᐅᔪᓂᒃ ᐊᒻᒪ ᐃᓱᒪᓕᐅᕐᓗᓂ ᖄᒃᑲᓐᓂᐊᒍᑦ ᓴᐳᒻᒥᒡᓯᕈᑎᐅᔪᓂᒃ ᐱᔭᕆᐊᖃᕐᓂᐊᕐᒪᖔᑕ. 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᓂᕆᐅᒃᑐᑦ ᐃᖅᑲᓇᐃᖅᑕᐅᖓᔭᕐᓂᖓᓂᒃ ᐊᑐᓕᖁᔭᓕᐊᖑᔪᖅ ᑕᒪᓐᓇ 

ᐊᕐᕌᒍᐊᓂ 2013.” 

 

ᑕᒪᑐᒧᖓ ᐱᔾᔪᑎᐅᔪᖅ ᖃᐅᔨᒋᐊᖅᑕᐅᒃᑲᓐᓂᓚᐅᖅᑐᖅ ᑲᑎᒪᔨᕋᓛᑦ ᓯᑎᐱᕆ 2014-ᒥ ᓈᓚᒃᑎᐅᓪᓗᑎᒃ 

ᑲᑎᒪᑎᓪᓗᒋᑦ ᑕᒪᒃᑮᑦ 2012-2013/2013-2014 ᐊᕐᕌᒍᖏᓐᓄᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᒥ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᒃᑯᑦ 2014-ᒥ 

ᖃᐅᔨᓴᒃᑲᓐᓂᖅᑕᖏᑦ ᐅᓂᒃᑳᓕᐊᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᖅ ᓄᓇᕗᒥ. 

 

ᑲᑎᒪᔨᕋᓛᑦ ᑲᖔᓚᐅᖅᑐᑦ ᒐᕙᒪᒃᑯᑦ ᐱᕙᓪᓕᐊᓂᖃᓐᖏᓗᐊᕐᒪᑕ ᑕᒪᑐᒥᖓ. ᐅᖃᖃᑦᑕᓚᐅᖅᑐᖅ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓵᖓᓃᑎᓪᓗᒍ ᑲᑎᒪᔨᕋᓛᑦ ᐅᖃᓚᐅᖅᑐᖅ ᓱᓕ 

ᑐᓴᕋᓱᐊᖅᓯᒪᖏᑦᑎᐊᕐᒪᑕ ᑎᑎᕋᕐᕕᖓᓐᓄᑦ ᑕᒪᑐᒪ ᒥᒃᓵᓄᑦ. 

 

ᐅᖃᓪᓚᐅᓯᕆᓚᐅᖅᑕᖏᑦ ᒪᓕᒡᓗᒋᑦ ᑐᖏᓕᕆᑲᐃᓐᓇᖅᑕᖓᑦᑕ ᒥᓂᔅᑕᖓᑦᑕ ᐃᓄᓕᕆᔨᒃᑯᑦ ᐅᖃᓚᐅᖅᑐᖅ 

ᑕᒪᑐᒥᖓ ᖃᐅᔨᒪᖏᓐᓂᕋᕐᖢᓂ. 

 

ᑭᐅᑎᓪᓗᒍ ᑲᑎᒪᔨᑦ ᐊᐱᖅᑯᑎᖓᓐᓄᑦ ᐱᔾᔪᑕᐅᔪᒧᑦ ᑕᒪᑐᒧᖓ, ᑐᖏᓕᖓ ᒥᓂᔅᑕᐅᑉ ᐊᐅᓚᑦᓯᔨᒃᑯᓐᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ ᐃᒪᓐᓇ ᐅᖃᓚᐅᖅᑐᖅ: 

 

“…ᐅᖃᖃᑎᒋᓪᓗᑎᒍ ᐃᓄᓕᕆᔨᒃᑯᑦ, ᐃᑲᔪᖅᑐᐃᓚᐅᖅᑐᑦ ᓯᕗᒧᐊᒃᐸᓪᓕᐊᓂᕐᒥᒃ ᓴᓇᓗᑎᒃ ᑐᓴᒐᒃᓴᓂᒃ 

ᐊᒥᖅᑳᖃᑦᑕᕐᓂᕐᒧᑦ ᐊᖏᖃᑎᒌᒍᑎᓂᒃ ᐱᖃᑎᒋᓗᒋᑦ ᐃᓕᓴᕆᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓯᒪᒃᓯᖃᑕᐅᖃᑦᑕᖅᑐᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ. ᑕᐃᒪᐃᓕᐅᕐᓂᐊᖅᑐᑦ ᐱᓕᕆᖃᑕᐅᓗᓂ 

ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᐊᒻᒪ ᐱᓕᕆᕕᕗᑦ. ᐱᓕᕆᕕᒃ ᑐᓴᕋᓱᐊᕐᓂᖃᕐᓂᐊᖅᑐᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᓯᕗᕐᖓᒍᑦ ᑕᒪᑐᒧᖓ ᐊᖏᖃᑎᒌᒍᑎᑦ 

ᐊᑐᓕᖅᑎᑕᐅᓚᐅᖏᓐᓂᖏᓐᓂ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑲᑎᒪᔨᕋᓛᑦ ᓱᓕ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐱᓕᕆᖃᑎᒋᔭᐅᓗᓂ ᑎᑎᕋᕐᕕᖓ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᐃᖅᑲᓇᐃᔭᖃᑎᖃᕐᓗᑎᒃ ᐃᓕᓴᕆᔭᐅᓯᒪᔪᑦ ᑎᒥᖁᑎᖏᓐᓂᒃ 

ᓴᓇᓂᐊᕐᒪᑕ ᒪᓕᒐᐅᓂᐊᖅᑐᓂᒃ ᓯᕗᒧᐊᒃᑎᑦᑎᓂᐊᕐᒪᑕ ᐸᖅᑭᒡᓯᔾᔪᑎᓂᒃ ᐊᑦᑕᓇᔾᔭᐃᖅᓯᒪᔾᔪᑎᓂᒃ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᑐᓂᔭᐅᕙᒃᑐᓂᒃ ᐱᓕᕆᐊᖃᖅᑎᓪᓗᒋᑦ ᐊᑐᖅᑕᐅᓪᓗᓂ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ 

ᐊᒻᒪ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐱᖁᔭᕐᔪᐊᑦ; ᑕᒪᑐᒧᖓ ᐃᖅᑲᓇᐃᔭᕐᓂᕆᔭᐅᔪᑦ ᐱᖃᓯᐅᔾᔨᓯᒪᖁᓪᓗᒍ 

ᕿᒥᕐᕈᓇᒃᑕᐅᓗᑎᒃ ᐊᑐᕆᐊᖃᓪᓚᕆᒃᑐᑦ ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ ᒫᓐᓇᐅᔪᖅ ᐱᖁᔭᕐᔪᐊᑦ ᐃᓗᐊᓃᑦᑐᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᑐᓂᓯᖁᓪᓗᒋᑦ 

ᐃᓗᓕᑯᓘᔭᖃᕐᓗᑎᒃ ᓇᓗᓇᐃᖅᑎᖅᓯᒪᓗᑎᒃ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᓐᓂ ᐊᒻᒪᓗ ᖃᖓᒃᑯᑦ 

ᐃᖅᑲᓇᐃᖅᑕᐅᓂᐊᕐᒪᖔᑕ ᑕᒪᑐᒧᖓ ᐱᓕᕆᓂᕆᔭᐅᔪᖅ, ᐱᖃᓯᐅᔾᔭᐅᓯᒪᓗᑎᒃ ᓇᓗᓇᐃᖅᑎᖅᓯᒪᓗᓂ 

ᖃᓄᐃᑦᑐᓂᒃ ᐱᓕᕆᕕᒃ ᓵᑕᒃᓴᐅᔾᔪᑎᖃᕐᒪᖔᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒐᕙᒪᒃᑯᑦ ᑎᑎᖅᑲᑎᒍᑦ ᑭᐅᖁᓪᓗᒋᑦ ᐅᑯᓄᖓ ᐅᓂᒃᑳᓕᐊᓄᑦ, 

ᐃᓗᓕᑯᓘᔭᖏᑦ ᓇᓗᓇᐃᖅᑎᖅᓯᒪᓗᑎᒃ, ᐱᔾᔪᑎᖏᑦ ᖃᓄᐃᒻᒪᑦ ᐊᖑᒻᒪᑎᓐᓂᖏᒻᒪᖔᑕ ᐅᑭᐊᒃᓵᖓᓂ 2013 

ᑐᕌᒐᒃᓴᕆᓚᐅᖅᑕᖓᓐᓄᑦ ᐃᖅᑲᓇᐃᖅᑕᐅᓂᐊᕐᓂᕋᖅᑕᐅᓪᓗᑎᒃ ᑐᓴᕋᓱᐊᕐᓂᐅᔪᖅ ᑕᒪᑐᒧᖓ. 

 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑕᒪᑐᒧᖓ ᐱᔾᔪᑎᐅᔪᖅ ᑭᐅᔭᐅᕙᓪᓕᐊᓕᕐᓂᖓᓂᒃ ᐃᓗᐊᓂ ᐅᓂᒃᑳᓕᐊᖓᑕ 

ᕿᒥᕐᕈᓇᓚᐅᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ 2014-ᒥ ᖃᐅᔨᓴᕆᐊᒃᑲᓐᓂᖅᓯᒪᔭᖓᓐᓄᑦ ᐅᓂᒃᑳᓕᐊᓂ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᑦ ᓄᓇᕗᒥ. 

ᐱᔾᔪᑎ: ᐱᔪᓐᓇᕐᓂᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᔪᐃᓐᓇᕆᐊᕈᑎᖃᕐᓗᓂ 

ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐊᑖᒍᑦ ᓈᓴᐅᑎᖓᑕ 

36 ᑖᒃᑯᓇᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐊᔪᐃᓐᓇᕆᐊᕐᓗᓂ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ 

 

ᐃᖅᑲᓇᐅᖅᑕᐅᓯᒪᖏᑦᑐᖅ ᐱᔾᔪᑎᐅᔪᖅ ᐊᕐᕌᒍᓂᑦ ᐊᓂᒍᖅᑐᓂᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᓐᖔᖅᑐᖅ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓂᒃᑳᖏᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᐱᔾᔪᑎᖃᖅᑐᑦ ᐊᔪᐃᓐᓇᕆᐊᕈᑎᖃᕐᓂᕐᒥᒃ ᐃᓱᒪᓕᐅᕈᑕᐅᓚᐅᖅᑐᖅ ᐱᓪᓗᒍ ᐊᖓᔪᖅᑳᖓᓐᓄᑦ ᒐᕙᒪᒃᑯᑦ 

ᑎᒥᖁᑎᖓᑦᑕ ᐊᑖᒍᑦ ᓈᓴᐅᑎᖓᑕ 36 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐊᔪᐃᓐᓇᕆᐊᕐᓗᓂ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ. 

 

ᓈᓴᐅᑎᖓ 37 ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐃᒪᓐᓇ 

ᒪᓕᒐᖃᖅᑎᑦᑎᕗᖅ: 

 

ᐊᔪᐃᓐᓇᕆᐊᕈᑎᖃᕐᓂᖅ ᐃᓱᒪᓕᐅᕈᑕᐅᓚᐅᖅᑐᒧᑦ ᐊᖓᔪᖅᑳᒧᑦ 

37. (1) ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᐊᔪᐃᓐᓇᕆᐊᕈᑎᖃᕈᓐᓇᖅᐳᖅ 

ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᕆᔭᖓᓐᓄᑦ ᑎᒥᐅᔪᑦ ᐊᑖᒍᑦ 36 ᐊᔪᐃᓐᓇᕆᐊᕐᓗᓂ ᓄᓇᕗᒥ 

ᐃᖅᑲᖅᑐᐃᕕᐅᔪᒧᑦ. 

 

ᖃᐅᔨᒃᑲᐃᓂᖅ ᐊᔪᐃᓐᓇᕆᐊᕐᓂᐊᕐᓗᓂ 

(2) ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᑦ ᐊᔪᐃᓐᓇᕆᐊᕈᑎᖃᕈᒪᔪᑦ 

ᐃᓱᒪᓕᐅᕈᑕᐅᓚᐅᖅᑐᒧᑦ ᐊᖓᔪᖅᑳᒧᑦ ᑐᓂᓯᔭᕆᐊᖃᖅᑐᑦ ᖃᐅᔨᒃᑲᐅᑎᒥᒃ ᐊᔪᐃᓐᓇᕆᐊᕈᑎᖓᓂᒃ 

ᓄᓇᕗᒥ ᐃᖅᑲᖅᑐᐃᕕᖕᒧᑦ ᐊᒻᒪ ᑐᓂᔭᐅᓗᓂ ᖃᐅᔨᒃᑲᐅᑎᐅᔪᖅ ᐊᖓᔪᖅᑳᒧᑦ ᐃᓗᐊᓂ 30 ᐅᓪᓗᐃᑦ 

ᐊᓂᒍᖅᐸᑕ ᑐᓂᔭᐅᓚᐅᖅᑎᓪᓗᒍ ᐊᔪᐃᓐᓇᕆᐊᓚᐅᖅᑐᖅ ᑐᓂᔭᐅᓗᓂ ᑎᑎᖅᑲᓂᒃ ᖃᐅᔨᒃᑲᐃᔾᔪᑎᓂᒃ 

ᐃᓱᒪᓕᐅᕈᑕᐅᓚᐅᖅᑐᒧᑦ. 

 

ᑎᑎᖅᑲᑎᒍᑦ ᖃᐅᔨᒃᑲᐃᔾᔪᑎ ᒐᕙᒪᒃᑯᑦ ᓯᓚᑖᓂᓐᖔᖅᑐᓄᑦ 

(3)  

ᐊᖓᔪᖅᑳᖑᔪᖅ ᐊᖏᖅᓯᓐᖏᑎᓪᓗᒍ ᑐᒃᓯᕋᐅᑎᒥᒃ ᑎᒍᓯᔪᒪᔪᖃᖅᑎᓪᓗᒍ ᑎᑎᖅᑲᖁᑎᒥᒃ ᐅᕝᕙᓘᓐᓃᑦ 

ᐃᓚᖓᓂᒃ ᑎᑎᕋᖅᓯᒪᔪᖁᑎᒋᔭᐅᔪᑉ, ᐱᔪᓐᓇᖅᓯᑐᐊᖅᐸᑕ ᑭᖑᕐᖓᒍᑦ ᑐᓂᔭᐅᓚᐅᖅᑎᓪᓗᒍ 

ᖃᐅᔨᒃᑲᐃᔾᔪᑎᒥᒃ ᐊᔪᐃᓐᓇᕆᐊᕈᑎᖃᕐᓂᐊᖅᑐᒧᑦ, ᑐᓂᔭᐅᓗᓂ ᑎᑎᕋᖅᓯᒪᔪᖅ ᖃᐅᔨᒃᑲᐃᔾᔪᑎ 

ᐊᔪᐃᓐᓇᕆᐊᕈᑎ ᒐᕙᒪᒃᑯᑦ ᓯᓚᑖᓂᓐᖔᖅᑐᒧᑦ ᑕᐃᒃᑯᓄᖓ ᐅᓂᒃᑳᓕᐊᖅ ᐊᐅᓪᓚᖅᑎᑕᐅᔪᕕᓂᐅᓗᓂ 

ᐊᑐᖅᑕᐅᓗᓂ ᓈᓴᐅᑎᖓ 35(b). 

 

ᑎᑎᕋᖅᓯᒪᔪᑎᒍᑦ ᖃᐅᔨᒃᑲᐃᔾᔪᑎᑦ ᑐᒃᓯᕋᐅᑎᓕᐅᓚᐅᖅᑐᒧᑦ 

(4) ᐊᖓᔪᖅᑳᖑᔪᖅ ᐊᖏᖅᓯᓯᒪᔪᖅ ᑐᒃᓯᕋᐅᑎᒥᒃ ᑎᒍᓯᔪᒪᔪᖃᖅᑎᓪᓗᒍ ᑎᑎᖅᑲᖁᑎᒋᔭᐅᔪᒥᒃ 

ᐅᕝᕙᓘᓐᓃᑦ ᑎᑎᕋᐅᑉ ᐃᓚᖓᓂᒃ ᐱᔪᒪᔪᖃᖅᑎᓪᓗᒍ ᐃᒪᐃᓕᐅᕆᐊᖃᖅᐳᖅ, ᐱᔪᓐᓇᖅᓯᑐᐊᕈᓂ 

ᑭᖑᕐᖓᒍᑦ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎᒥᒃ ᐊᔪᐃᓐᓇᕆᐊᕈᑎᒧᑦ, ᑐᓂᔭᐅᓗᓂ ᑎᑎᕋᖅᓯᒪᔪᖅ 

ᖃᐅᔨᒃᑲᐃᔾᔪᑎᐅᔪᖅ ᑐᒃᓯᕋᓚᐅᖅᑐᒧᑦ. 

 

ᐃᓚᒋᔭᐅᔪᑦ ᐊᔪᐃᓐᓇᕆᐊᖅᑐᓄᑦ 

(5) ᑐᒃᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᑐᓂᔭᐅᓯᒪᔪᖅ ᖃᐅᔨᒃᑲᐃᔾᔪᑎᒥᒃ 

ᐊᔪᐃᓐᓇᕆᐊᖅᑐᖃᕐᓂᐊᕐᓂᖓᓂᒃ ᐊᑐᖅᑕᐅᓗᓂ ᑖᓐᓇ ᓈᓴᐅᑎᐅᔪᖅ ᓵᖓᓄᐊᕈᓐᓇᖅᑐᖅ 

ᐃᓚᒋᔭᐅᓂᕆᔭᖓ ᐊᑐᕐᓗᒍ ᐊᔪᐃᓐᓇᕆᐊᖅᑐᓄᑦ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓚᒋᔭᐅᖏᑦᑐᖅ 

(6) ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓚᒋᔭᐅᖏᑦᑐᖅ ᐊᔪᐃᓐᓇᕆᐊᖅᑐᓄᑦ. 

ᐃᓗᐊᓂ ᓄᕕᐱᕆ 24, 2011-ᖑᑎᓪᓗᒍ, ᐅᖃᓪᓚᒃᑎᓪᓗᒍ ᑲᑎᒪᔨᕋᓛᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ … ᑕᐃᒪᐃᑦᑐᒥᒃ ᓴᓐᖏᓂᖅᑖᕈᒪᔪᖓ, ᐃᖅᑲᖅᑐᐃᕕᖕᒧᐊᕈᑎᔪᓐᓇᕋᔭᖅᑕᓐᓂᒃ, ᐱᔾᒧᑎᒋᓪᓗᒍ 

ᐊᑐᓕᖁᔭᓕᐅᖃᑦᑕᕋᒪ, ᐱᔾᔪᑎᒋᓪᓗᒍ ᐅᒃᐱᕈᓱᖕᓂᕆᔭᕋ ᐱᖁᔭᕐᔪᐊᑦ ᐅᖃᖅᓯᒪᓂᕆᔭᖏᓐᓂᒃ ᐊᒻᒪ 

ᒪᓕᒃᑕᐅᖏᑉᐸᑦ, ᐃᓛᓐᓂᒃᑯᑦ ᑕᐃᒪᐃᓚᐅᖅᐸᖕᒪᑦ. ᑭᓱᓕᒫᓂᒃ ᐃᖅᑲᖅᑐᐃᕕᖕᒧᐊᖅᓯᒐᔭᖏᑦᑐᖓ 

ᐃᓱᒪᒋᔭᕋ ᒪᓕᒃᑕᐅᓐᓂᖏᑉᐸᑦ, ᑭᓯᐊᓂᓕ ᐃᓛᓐᓂᒃᑯᑦ ᐊᒃᑐᐃᓂᖅᓴᐅᓂᐊᕋᓱᒋᔭᕌᖓᒃᑯ, 

ᖃᐅᔨᒪᔭᕆᐊᖃᕋᑦᑕ ᑐᑭᓯᓗᑕᓗ ᑐᑭᓕᐊᕆᔭᕋ ᐱᖁᔭᕐᔪᐊᓄᑦ ᑕᒻᒪᖏᒃᑲᓗᐊᕐᒪᖔᑦ ᐅᕝᕙᓗ ᒐᕙᒪᒃᑯᑦ 

ᑎᒥᖁᑎᒋᔭᖓᑦᑕ ᑐᑭᓕᐅᖅᑕᖓᑦ ᑕᒻᒪᖏᒃᑲᓗᐊᕐᒪᖔᑦ, ᐊᒻᒪ ᐃᖅᑲᖅᑐᐃᕕᒃ ᑕᐃᒪᐃᓕᐅᕈᓐᓇᖅᐳᖅ. 

ᑕᐃᒪᐃᒻᒪᑦ ᐄ, ᓂᓪᓕᕐᕕᒃᓴᖃᖃᑦᑕᕈᒪᒐᔭᖅᑐᖓ, ᐅᓄᖅᑐᑦ ᑲᒥᓴᓇᐅᖃᑎᒃᑲ ᑕᐃᒪᐃᓕᐅᕈᓐᓇᕐᒪᑕ, ᐊᒻᒪ 

ᐊᑐᖅᑕᐅᖃᑦᑕᖅᑐᖅ ᐊᔪᐃᓐᓇᕆᐊᓂᖅ ᒐᕙᒪᒃᑯᑦ ᐃᖅᑲᖅᑐᐃᕕᓕᐊᕈᔾᔭᐅᖁᓪᓗᒋᑦ ᐊᑐᕐᓗᑎᒃ 

ᐊᑐᓕᖁᔭᓕᐊᓂᒃ. ᑕᐃᒪᓐᓇ ᓴᓇᕐᕈᑎᖃᒃᑲᓐᓂᕈᓐᓇᕋᓱᒋᕗᖓ ᐊᒻᒪ ᐊᑑᑎᖃᕋᔭᕐᓗᓂ.” 

 

ᐃᓗᐊᓂ ᐄᑉᐳ 18, 2013, ᐅᖃᓪᓚᒃᑎᓪᓗᒍ ᑲᑎᒪᔨᕋᓛᓄᑦ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᒪᓐᓇ ᐅᖃᓚᐅᖅᑐᖅ: 

 

“ᑕᐃᒪᓕ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᓕᓯᔾᔪᑎᓕᐅᕐᓂᕐᒧᑦ 

ᐱᔪᓐᓇᕐᓂᖃᖅᑎᓪᓄᓗᒍ, ᑐᑭᖃᓗᐊᖏᒻᒪᑦ. ᐊᔾᔨᒋᒻᒪᒍ ᐊᔪᐃᓐᓇᕆᐊᕈᑎᖃᕐᓂᕐᒧᑦ ᓇᖕᒥᓂᖅ 

ᐃᓱᒪᓕᐅᕈᑎᒋᓚᐅᖅᑕᒥᒃ ᖁᕝᕙᓯᖕᓂᖅᓴᒧᐊᕐᓗᒍ ᐃᖅᑲᖅᑐᐃᕕᖕᒧᑦ ᐊᒻᒪ ᑕᐃᒪᐃᓕᐅᖅᐸᖏᒻᒪᑕ, 

ᑕᐃᒪᓐᓇ ᐃᖏᕐᕋᓂᖃᖅᐸᖏᒻᒪᑕ ᐱᓕᕆᔭᐅᔪᑦ, ᑭᓯᐊᓂᓕ ᐊᑐᓕᖁᔭᓕᐅᕈᓐᓇᕐᓗᖓ 

ᑐᑭᖃᑦᑎᐊᕐᓂᖅᓴᐅᕗᖅ ᑕᐃᒪᓐᓇ ᐃᓱᒪᒃᓴᖅᓯᕈᑕᐅᑎᓪᓗᒋᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐊᐅᓚᑦᑎᔾᔪᑎᑦ ᑐᓗᖅᑕᕈᑎᖃᕐᓂᖏᓐᓂᒃ, ᐱᖃᓯᐅᑎᓪᓗᒍ ᑮᓇᐅᔭᑭᒃᓴᕐᓂᖅ, ᑕᐃᒪᐃᒻᒪᑦ 

ᑕᖅᑲᒃᑯᐊ ᐃᓱᒪᒋᔭᐅᑐᐃᓐᓇᖅᑐᓄᑦ ᐱᔪᓐᓇᐅᑎᖏᓐᓂᒃ ᐊᑖᒍᑦ ᓈᓴᐅᑎᖓᑕ 37 ᐃᓗᐊᓂ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐊᔪᐃᓐᓇᕆᐊᖁᓪᓗᒍ ᐃᓱᒪᓕᐅᕈᑕᐅᓚᐅᖅᑐᒥᒃ 

ᐊᖓᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖏᓐᓂ ᑐᓂᔭᐅᖁᓪᓗᒍ ᓄᓇᕗᒥ ᐃᖅᑲᖅᑐᐃᕕᖕᒧᑦ ᐊᔪᐃᓐᓇᕆᐊᕈᑎᖓᑦ. 

 

ᐃᓗᐊᓂ ᑎᑎᖅᑲᑎᒍᑦ ᑭᒡᒍᓯᖓᓂ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᕋᓛᖁᑎᖏᓐᓄᑦ 

ᓇᐅᑦᑎᖅᓱᖅᑎᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 2013-ᖑᑎᓪᓗᒍ ᐅᓂᒃᑳᓕᐊᖅ 

ᕿᒥᕐᕈᓇᓚᐅᖅᑎᓪᓗᒋᑦ 2011-2012-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᒥ, ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᐅᖃᓚᐅᖅᓯᒪᔪᑦ: 

 

“ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᐳᑦ ᐊᑑᑎᖃᕋᔭᕐᓂᖓᓂᒃ ᓴᓇᕐᕈᑎᐅᔪᖅ ᑕᒪᓐᓇ ᑕᒪᒃᑮᖕᓄᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐱᒻᒪᕆᐅᔪᓂᒃ ᐱᔾᔪᑎᐅᔪᓂᒃ ᐊᖏᖃᑎᒌᖏᔾᔪᐊᖅᑐᖃᖅᑎᓪᓗᒍ. ᐊᒻᒪᓗ 

ᓱᓕ, ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᐳᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 

ᐊᔪᐃᓐᓇᕆᐊᕐᓂᕐᒧᑦ ᐃᓱᒪᓕᐅᕈᑕᐅᓚᐅᖅᑐᒧᑦ ᐊᖓᔪᖅᑳᖓᓐᓄᑦ ᒐᕙᒪᒃᑯᑦ ᑎᒥᖁᑎᒋᔭᖓᑕ ᐊᑖᒍᑦ 

ᓈᓴᐅᑎᖓᑕ 36 ᓄᓇᕗᒥ ᐃᖅᑲᖅᑐᐃᕕᖕᒧᑦ ᐊᔪᐃᓐᓇᕆᐊᓗᑎᒃ, ᑐᓗᖅᑕᕈᑕᐅᔪᖅ ᑐᒃᓯᕋᖅᐸᒃᑐᓄᑦ 

ᐊᒃᓱᕈᕈᑕᐅᖃᑦᑕᖅᑐᖅ ᐲᖅᑕᐅᓗᓂ. ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕋᖅᑐᑦ ᓯᕗᓂᒃᓴᑦᑎᓐᓂ 

ᐋᖅᑭᒋᐊᖅᑕᐅᔾᔪᑎᒃᓴᖓᓄᑦ ᐱᖁᔭᕐᔪᐊᑉ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #7: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖁᓪᓗᒋᑦ ᐋᖅᑭᒋᐊᕈᑎᒃᓴᓂᒃ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓄᑦ ᐃᓗᐊᓂ ᑕᖅᑭᑦ 12 ᑕᐃᒪᓐᓇ 

ᐱᕕᖃᖅᑎᑦᑎᔪᓐᓇᕋᔭᕐᒪᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐊᔪᐃᓐᓇᕆᐊᕈᑎᖃᕈᓐᓇᕐᓗᓂ 

ᐃᓱᒪᓕᐅᕈᑕᐅᓚᐅᖅᑐᒥᒃ ᐊᖓᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐊᑐᕐᓗᒍ ᓈᓴᐅᑎᖓ 36 ᐃᓗᐊᓂ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐊᔪᐃᓐᓇᕆᐊᕈᑎᖃᕐᓗᓂ ᓄᓇᕗᒥ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. 

 

 

 

 

ᐱᔾᔪᑎ: ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓱᒪᖅᓱᕈᓐᓇᕐᓂᖓ 

ᐅᖓᕙᕆᐊᖅᓯᓂᕐᒧᑦ ᐱᕕᒃᓴᕆᔭᐅᔪᒥᒃ ᑐᒃᓯᕋᐅᑎᓕᐅᖅᑐᓄᑦ ᕿᒥᕐᕈᓇᖁᔨᓪᓗᑎᒃ 

 

ᐱᔭᕇᖅᓯᒪᖏᑦᑐᖅ ᐱᔾᔪᑎᐅᔪᖅ ᓴᖅᑭᓯᒪᔪᖅ ᐊᕐᕌᒍᓂᑦ ᑭᖑᓂᑦᑎᓐᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐅᓂᒃᑳᖏᑦ 

ᐱᔾᔪᑎᖃᖃᑦᑕᖅᑐᑦ ᐱᓕᕆᔪᓐᓇᖏᓐᓂᖓ ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑕᐅᔪᓂᒃ ᕿᒥᕐᕈᓇᖁᔨᓪᓗᑎᒃ ᐊᑐᕐᓗᒍ 

ᐱᖁᔭᕐᔪᐊᖅ ᑕᐃᒪᐃᑎᑦᓯᖃᑦᑕᕐᒪᑦ ᐃᓛᓐᓂᒃᑯᑦ. 

 

ᐃᓗᐊᓂ 2009-2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“…ᐊᑐᓕᖁᔭᓕᐅᕋᔭᖅᐳᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑐᓂᔭᐅᖁᓪᓗᒍ 

ᐃᓱᒪᖅᓯᕈᓐᓇᕐᓂᕐᒥᒃ ᐅᖓᕙᕆᐊᖅᓯᔪᓐᓇᖅᓯᓂᐊᕐᒪᑦ ᐱᕕᒃᓴᐅᔪᒥᒃ ᑐᒃᓯᕋᕈᑕᐅᔪᓂᒃ ᕿᒥᕐᕈᓇᖁᔨᓪᓗᑎᒃ 

ᖃᓄᐃᑦᑐᖃᕐᓂᕐᒪᖔᑦ, ᑭᑭᓪᓗᒍ ᐱᔾᔪᑎᐅᔪᑦ ᐱᖃᓯᐅᔾᔨᓯᒪᔭᕌᖓᑕ ᒐᕙᒪᒃᑯᑦ ᓯᓚᑖᓂᓐᖔᖅᑐᒥᒃ 

ᑐᕌᒐᒃᓴᖃᖅᑎᓪᓗᒋᑦ ᓴᖅᑭᑦᑎᓂᕐᒧᑦ ᑎᑎᖅᑲᖁᑎᒋᔭᐅᔪᓐᖓᒃ. ᐊᑲᐅᒐᔭᖅᑐᖅ ᐃᓱᒪᒃᓴᖅᓯᐅᕈᑎᖃᕈᑎᒃ 

ᐅᖓᕙᕆᐊᖅᓯᔪᓐᓇᕐᒪᖔᑕ ᐱᕕᒃᓴᐅᔪᒥᒃ ᕿᒥᕐᕈᓇᒡᕕᒃᓴᖃᖅᑎᑕᐅᒐᒪ ᐅᓪᓗᓄᑦ 30-ᓄᑦ ᐅᓪᓗᓄᑦ 45-

ᓄᐊᖔᕐᓗᒍ ᐅᕝᕙᓘᓐᓃᑦ ᐅᓪᓗᓄᑦ 60-ᓄᐊᕐᓗᒍ ᕿᒥᕐᕈᓇᒡᕕᒃᓴᐅᔪᖅ.” 

 

ᑎᑎᖅᑲᑎᒍᑦ ᑭᒡᒍᓯᐊᓂ ᐱᖓᔪᖓᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᓐᓄᑦ ᓇᐅᑦᑎᖅᓱᖅᑎᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 2013-ᖑᑎᓪᓗᒍ ᐅᓂᒃᑳᓕᐊᖓᓂ 

ᕿᒥᕐᕈᓇᓚᐅᖅᑎᓪᓗᒍ 2011-2012 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓ ᓄᓇᕗᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᐅᖃᓚᐅᖅᓯᒪᔪᑦ: 

 

“ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᑐᑦ ᑐᓂᓯᔪᒪᓂᕐᒧᑦ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ) 

ᑲᒥᓴᓇᒧᑦ ᐃᓱᒪᖅᓱᕈᓐᓇᕐᓂᕐᒥᒃ ᐃᑲᔫᑎᖃᕈᓐᓇᕐᓂᐊᖅᑐᖅ ᑕᒪᒃᑮᖕᓄᑦ ᑕᖅᑲᒃᑯᓄᖓ ᐊᒻᒪ ᓄᓇᕗᑦ 

ᒐᕙᒪᒃᑯᖏᓐᓄᑦ. ᐱᓕᕆᕕᖓᑦ (ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ) ᐱᖃᓯᐅᔾᔨᓂᐊᖅᑐᑦ 

ᓯᕗᓂᒃᓴᒥ ᐋᖅᑭᒋᐊᕈᑎᒃᓴᖏᓐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ 

ᐱᖁᔭᕐᔪᐊᑦ. ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ 

ᐋᖅᑭᒋᐊᖃᖅᑕᐅᓚᐅᖅᓯᒪᔪᑦ ᔫᓂ2012-ᖑᑎᓪᓗᒍ, ᐋᖅᑭᒋᐊᖅᑕᐅᔾᔪᑎᖏᑦ ᐊᑐᓕᖅᑎᑕᐅᓪᓗᑎᒃ ᒪᐃ 

10, 2013-ᖑᑎᓪᓗᒍ, ᐃᕐᖐᓐᓇᖅ ᓯᕗᓪᓕᐅᔾᔭᐅᓯᒪᓂᐊᖅᑐᖅ ᐱᒋᐊᖅᑕᐅᓂᐊᖅᑐᖅ ᕿᒥᕐᕈᓇᒃᑕᐅᓗᑎᒃ 

ᑎᒍᓯᕐᓂᕐᒧᑦ ᑎᑎᖅᑲᖁᑎᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᕋᓛᖏᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖏᑦ #8: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᖁᓪᓗᒋᑦ ᐋᖅᑭᒋᐊᕈᑎᒃᓴᖏᓐᓂᒃ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᐃᓗᐊᓂ ᑕᖅᑭᑦ ᐊᒡᒋᖅᑐᑦ ᑭᐅᓯᔪᓐᓇᕐᓂᐊᕐᒪᑕ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓂᒃ ᐱᔾᔪᑎᖃᖅᑐᓂᒃ 

ᐱᓕᕆᐊᖃᕈᓐᓇᕐᓂᖓ ᐃᓱᒪᖅᓱᕐᓗᓂ ᐅᖓᕙᕆᐊᖅᓯᔪᓐᓇᕐᓂᕐᒥᒃ ᐱᕕᒃᓴᐅᔪᒥᒃ ᑐᒃᓯᕋᐅᑎᓕᐅᖅᑐᖃᖅᑎᓪᓗᒍ 

ᕿᒥᕐᕈᓇᒡᕕᒃᓴᖓᑕ ᐊᑯᓂᐅᓂᕆᔭᖓᓂᒃ ᐊᑐᕐᓗᒍ ᐱᖁᔭᕐᔪᐊᑉ ᖃᓄᐃᓐᓂᐅᔪᑦ ᒪᓕᒡᓗᒋᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᐅᑎᓪᓗᒋᑦ ᐅᓂᒃᑲᓕᐊᒧᑦ, ᑐᓂᓯᖁᓪᓗᒋᑦ 

ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓂᒃ ᐅᓪᓗᒥ ᖃᓄᐃᓕᖓᓕᕐᒪᖔᑦ ᕿᒥᕐᕈᓇᖕᓂᐅᔪᖅ ᑎᒍᓯᓂᕐᒧᑦ ᑎᑎᖅᑲᖁᑎᓂᒃ 

ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᕋᓛᖏᑦ ᑕᐃᔭᐅᓚᐅᖅᑐᑦ ᑎᑎᖅᑲᑎᒍᑦ ᑭᐅᔾᔪᑎᖏᓐᓂ ᐱᖓᔪᖓᓐᓂ 

ᒪᓕᒐᓕᐅᖅᑎᑦ ᑲᑎᒪᔨᕋᓛᓄᑦ ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᒪᐃ 

2013-ᒥ ᐅᓂᒃᑳᓕᓂ ᕿᒥᕐᕈᓇᓚᐅᖅᑎᓪᓗᒋᑦ 2011-2012-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ. 

ᐱᔾᔪᑎ: ᑲᓐᖑᓇᖅᑐᑦ ᖃᐅᔨᓴᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂ, ᒐᕙᒪᒃᑯᑦ 

ᑎᒥᖁᑎᖏᑕ ᐱᓕᕆᕕᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓂ 

 

ᐃᓗᐊᓂ 2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑎᑎᕋᕐᕕᒐ ᑕᑯᕙᓪᓕᐊᓯᒪᓕᖅᑐᖅ ᐅᓄᖅᓯᕙᓪᓕᐊᔪᓂᒃ ᑐᒃᓯᕋᐅᑎᓂᒃ ᕿᒥᕐᕈᓇᖁᔨᔪᓂᒃ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ ᐊᕐᕌᒍᓂ ᐊᓂᒍᖅᑐᓂ. ᖃᐅᔨᒪᔪᒃᓴᐅᕗᓯ, 

ᐃᖅᑲᓇᐃᔭᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᓕᕆᓯᒪᔭᖏᑦ ᐅᓪᓗᒥ 

“ᐊᑐᖅᑕᐅᔭᕆᐊᖃᕐᓂᖓ ᒪᓕᒡᓗᒍ” ᐃᖅᑲᓇᐃᔭᖃᑦᑕᕋ. ᐃᓚᒋᓪᓗᓂᐅᒃ ᐱᓕᕆᐊᒃᓴᒪ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑎᓪᓗᒍ ᓄᓇᕗᒧᑦ, ᑲᒥᓴᓇᐅᖕᒥᒐᒪ ᓄᓇᑦᓯᐊᕐᒥᐅᑦ ᒐᕙᒪᒃᑯᖏᓐᓄᑦ 

ᖄᒃᑲᓐᓂᐊᒍᓪᓗ ᒪᓕᒐᕐᓂᐊᖅᑎᐅᓪᓗᖓ ᔭᓗᓇᐃᒥ ᐃᖅᑲᓇᐃᔭᖃᑦᑕᕐᖢᖓ. 

 

ᑕᐃᒪᓐᓇ ᐋᖅᑭᒡᓯᒪᓪᓗᖓ ᑲᔪᓯᓂᖃᑦᑎᐊᖃᑦᑕᖅᓯᒪᔪᖅ ᐊᕐᕌᒍᓄᑦ ᐅᓄᖅᑐᓄᑦ, ᑭᓯᐊᓂᓕ 

ᐊᖑᒻᒪᑎᔪᓐᓇᐃᓪᓕᕙᓪᓕᐊᒐᒪ ᐅᓄᖅᑐᓂᒃ ᑐᒃᓯᕋᐅᑎᓂᒃ ᑐᓂᔭᐅᖃᑦᑕᖅᑎᓪᓗᒍ ᑎᑎᕋᕐᕕᖓ ᐊᒻᒪ 

ᐱᓕᕆᔭᐃᓐᓇᕆᔪᓐᓇᐃᓪᓕᓗᒋᑦ ᑭᖑᕙᖅᓯᒪᖏᓪᓗᖓ. ᐱᕕᑭᑦᑐᒻᒪᕆᐅᓕᕋᒪ ᐊᔭᐃᖅᑐᐃᔭᕆᐊᒃᓴᖅ 

ᐅᕝᕙᓘᓐᓃᑦ ᐊᖑᒻᒪᑎᔭᕆᐊᒃᓴᖅ ᓄᑖᓂᒃ ᐱᒋᐊᕈᑕᐅᖁᔭᐅᔪᓄᑦ ᐊᒻᒪ ᐱᓕᕆᐊᒃᓴᓄᑦ 

ᐃᑲᔪᖅᓯᔪᓐᓇᕐᕕᒋᔭᓐᓂᒃ ᓂᓪᓕᕐᕕᖃᕐᕕᒋᓗᒍ. 

 

ᑕᐃᒪᐃᓕᖓᑎᓪᓗᒍ, ᐃᓱᒪᓕᐅᖅᓯᒪᓕᕋᒪ ᓄᖅᑲᖅᑎᑦᑐᒪᓪᓗᒍ ᒪᓕᒐᕐᓂᐊᖅᑎᐅᓪᓗᖓ ᐱᔅᓇᓯᖁᑎᒐ 

ᐊᐅᓪᓗᔾᔨᔪᓐᓇᕐᓂᐊᕋᒪ ᐃᖅᑲᓇᐃᔮᒃᓴᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓗᖓ 

ᐊᒻᒪ ᓂᕆᐅᒃᐳᖓ ᐃᓱᐊᓂ 2014, ᐃᖅᑲᓇᐃᔭᓕᕐᓂᐊᕋᒪ ᐊᐅᓪᓗᑎᓗᒍ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᕋ ᓄᓇᕗᒧᑦ ᐊᒻᒪᓗ ᓄᓇᑦᓯᐊᕐᒧᑦ. ᑕᐃᒪᓐᓇ ᑐᑭᖃᕐᓂᐊᖅᑐᖅ 

ᐱᕕᒃᓴᖃᕐᓂᖅᓴᐅᓂᐊᕐᓕᕋᒪ ᕿᒥᕐᕈᓇᒍᓐᓇᕐᓗᒋᑦ ᑐᒃᓯᕋᐅᑎᐅᔪᑦ ᕿᒥᕐᕈᓇᖁᔨᓪᓗᑎᒃ 

ᑭᖑᕙᖅᓯᒪᖏᓪᓗᖓ ᐊᒻᒪ ᑭᐅᖃᑦᑕᕐᓗᒋᑦ, ᐊᔭᐃᖅᑐᐃᓯᒪᓂᖅᓴᐅᓗᖓ, ᐱᔾᔪᑎᐅᔪᓂᒃ 

ᓴᖅᑭᖃᑦᑕᖅᑐᓄᑦ. 

 

ᐅᒃᐱᕈᓱᒃᑐᖓᓗ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒧᑦ ᐅᓪᓗᓕᒫᖅ 

ᐃᖅᑲᓇᐃᔭᕆᐊᒃᓴᖅ ᐱᔭᒃᓴᑭᓗᐊᕐᒪᑦ ᓱᓕ, ᐅᒃᐱᕈᓱᒃᑐᖓ ᒫᓐᓇᐅᓂᖓᓂ ᐸᕐᓇᐃᕙᓪᓕᐊᓕᕈᓐᓇᖅᑐᑦ 

ᓄᓇᕗᒧᑐᐊᖅ ᑲᒥᓴᓇᖃᕐᓂᕐᒧᑦ, ᐱᔭᕆᐊᖃᓕᕐᓂᖅᐸᑕ. ᑭᓯᐊᓂᓕ ᐊᕐᕌᒍ 

ᑕᐃᒪᐃᓕᑲᐅᓂᒋᓂᐊᖅᑐᒃᓴᐅᖏᑦᑕᑐᖅ, ᐊᕐᕌᒍᓄᓪᓗ ᐱᖓᓱᓄᑦ ᓱᕐᕋᓂᐊᖏᑦᑐᖅ, ᑭᓯᐊᓂᓕ ᐊᕐᕌᒍᑦ 

ᑕᓪᓕᒪᑦ ᐊᓂᒍᖅᓯᒪᓕᖅᑎᓪᓗᒋᑦ ᐊᕐᕕᓂᓕᓪᓘᓐᓃᑦ, ᐱᔭᒃᓴᖃᕐᓂᖅᓴᐅᓕᕐᓂᐊᖅᑐᖅ ᐊᒻᒪ ᐱᓪᓚᕆᒃᑐᒃᑯᑦ 

ᐃᓱᒪᒃᓴᖅᓯᐅᕈᑎᖃᓕᕈᓐᓇᖅᑐᑦ ᑎᑎᕋᕐᕕᕋᓕᕈᓐᓇᕐᒪᖔᑦ ᓄᓇᕗᒥ ᐃᖅᑲᓇᐃᔭᐃᓐᓇᕐᓂᐊᕐᓕᕐᓗᓂ 

ᑲᒥᓴᓇᒋᔭᐅᓗᓂ ᐊᒻᒪ ᐃᖅᑲᓇᐃᔭᖅᑎᖓᕐᓗᓂ ᑲᒥᓴᓇ.” 

 

ᐃᓗᐊᓂ ᓯᑎᐱᕆ 18, 2014-ᖑᑎᓪᓗᒍ, ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ: 

“ᐅᓄᖅᑐᒻᒪᕆᐅᔪᑦ ᐱᓕᕆᐊᒃᓴᑦ ᐃᓚᐅᕕᒋᔪᒪᔭᕋᓗᐊᒃᑲ. ᐆᒃᑐᑎᒋᓗᒍ, ᓄᑖᒥᒃ ᐱᔪᓐᓇᕐᓂᕐᒥᒃ 

ᑐᓂᔭᐅᑎᓪᓗᒍ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑎᒍᑦ, ᖃᐅᔨᓴᐃᖃᑦᑕᕈᒪᓐᓇᖅ 

ᑲᓐᖑᓇᖅᑐᖁᑎᒋᔭᐅᔪᓂᒃ ᐱᓯᒪᔭᐅᔪᓂᒃ ᐊᔾᔨᒌᖏᑦᑐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᑎᒥᐅᔪᓄᑦ 

ᖃᐅᔨᒋᐊᕐᓗᒋᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᑎᒍᒥᐊᖅᑕᐅᓂᕆᔭᖏᑦ ᑲᓐᖑᓇᖅᑐᑦ.” 

 

 

ᑭᐅᑎᓪᓗᒍ ᑲᑎᒪᔨᑦ ᐊᐱᖅᑯᑎᖏᓐᓄᑦ ᑕᒪᑐᒧᖓ ᐱᔾᔪᑕᐅᔪᒧᑦ ᑲᑎᒪᔨᕋᓛᑦ ᓯᑎᐱᕆ 19, 2014-ᒥ 

ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᐅᖃᓪᓚᓚᐅᖅᑐᑦ ᐱᓕᕆᕕᖓᓐᓂᓐᖔᖅᑐᑦ ᐊᐅᓚᑦᓯᔨᒃᑯᑦ 

ᒐᕙᒪᐅᖃᑎᒋᒃᑐᓕᕆᔨᒃᑯᓪᓗ ᐃᒪᓐᓇ: 

 

“ᐅᒃᐱᕈᓱᒃᐳᒍᑦ ᑲᓐᖑᓇᖅᑐᑦ ᑎᒍᒥᐊᖅᑕᐅᔪᑦ ᖃᐅᔨᓴᖅᑕᐅᖃᑦᑕᓕᖅᐸᑕ ᓴᓇᕐᕈᑎᑦᑎᐊᕙᐅᓱᕆᓪᓗᒋᑦ 

ᖃᐅᔨᒋᐊᖃᑦᑕᕈᓐᓇᕐᒪᑕ ᐊᑦᑕᕐᓇᕐᓂᕆᔭᖏᓐᓂᒃ ᓯᖁᒥᑦᑎᔪᖃᓂᕐᒧᑦ ᐱᖁᔭᕐᔪᐊᒥᒃ, ᐃᖅᑲᓇᐃᔭᖅᑎᐅᔪᑦ 

ᑕᑯᖅᑳᖅᐸᒃᑐᑦ ᐃᖅᑲᓇᐃᔭᖅᐸᓪᓕᐊᓕᖅᑐᑦ ᑐᕌᒐᒃᓴᖃᕐᖢᑎᒃ ᐊᐅᓚᑕᐅᓂᖏᓐᓄᑦ ᐱᔨᑦᓯᕈᑎᑦ, 

ᐅᕙᑦᑎᓐᓂᒃ ᑕᐅᑐᖏᑦᑐᒍᑦ. ᐅᒃᐱᕈᓱᒃᑐᒍᑦ ᑲᓐᖑᓇᖅᑐᑦ ᑎᒍᒥᐊᖅᑕᐅᔪᑦ ᖃᐅᔨᓴᖅᑕᐅᔾᔪᑎᒃᓴᖏᑦ 

ᓴᓇᕐᕈᑎᑦᑎᐊᕙᐅᓂᖏᓐᓂᒃ ᐊᒻᒪ ᐱᓕᕆᑦᑎᐊᕈᓐᓇᕐᓂᕆᔭᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐃᑲᔪᕐᓂᖃᕋᔭᕐᒪᑦ ᓯᕗᒧᐊᒃᑎᑦᑎᕙᓪᓕᐊᑎᓪᓗᒍ ᐃᓅᓯᑦᑎᓐᓂ 

ᐊᖑᒻᒪᑎᑦᑎᐊᖁᓪᓗᒋᑦ ᐊᑐᖅᑕᐅᔭᕆᐊᓕᑦ ᓂᕆᐅᒋᔭᐅᔪᑦ ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #9: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᑲᔪᖃᑎᖃᖁᓪᓗᒋᑦ ᑎᑎᕋᕐᕕᖓᓐᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐱᓕᕆᐊᖃᖅᑎᓪᓗᒍ ᐊᑕᐅᓯᕐᒥᒃ ᑎᑎᖅᑲᑎᒍᑦ 

ᑲᓐᖑᓇᖅᑐᖁᑎᑦ ᑎᒍᒥᐊᖅᑕᐅᔪᑦ ᖃᐅᔨᓴᖅᑕᐅᓪᑎᓗᒋᑦ ᐱᓕᕆᕕᖕᒧᑦ, ᒐᕙᒪᒃᑯᑦ ᑎᒥᖁᑎᖏᓐᓄᑦ ᐅᕝᕙᓗ 

ᒐᕙᒪᒃᑯᑦ ᑯᐊᐴᕆᓴᖁᑎᖓᓐᓄᑦ ᐃᓗᐊᓂ 2015-2016 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ, ᐊᒻᒪ ᖃᐅᔨᔭᐅᔪᑦ 

ᑲᓐᖑᓇᖅᑐᓂᒃ ᖃᐅᔨᓴᐃᓚᐅᖅᑎᓪᓗᒋᑦ ᓴᖅᑭᑕᐅᖁᓪᓗᒋᑦ ᒪᓕᒐᓕᐅᕐᕕᖕᒥ ᐱᔪᓐᓇᖅᓯᑐᐊᖅᐸᑕ. 

 

 

 


